
ԳԻՐ ՀԱՅՐԱՊԵՏԱԿԱՆ ՕՐՀՆՈՒԹԵԱՆ ԵՒ ԳՆԱՀԱՏԱՆԱՑ 
ԱՌ ՍԻՐԵՑԵԱԼ ՈՐԴԻՆ ՄԵՐ ԵՒ ՀԱՐԱԶԱՏ ԶԱՒԱԿՆ 

ՄԱՅՐ ԱԹՈՌՈՅ ՍՐԲՈՅ ԷՏՄԻԱԾՆԻ 
ՄԵԾԱՐԳՈՅ ՏԻԱՐ ՀՈՎԻԿ ԱԲՈՎԵԱՆ

Մայր Աթոռ Սուրբ էջմիածնից Հայրապետական Մեր օրհնութիւնն ենք 
յղում Առաքելական մեր Սուրբ Եկեղեցու արժանաւոր զաւակիդ եւ Մեր շնոր- 
հաւորանքն ու բարեմաղթանքներր բերում Ձեր ծննդեան 50-ամեայ յոբելեանի 
առիթով:

Գոհունակութիւն է Հայրապետիս համար հաստատել, որ հաւատաւոր հա- 
յորդուդ սրտաբուխ բարերարութեամբ աւանդաշատ Կողբ գիւղում վեր յառ- 
նեց նոր աղօթավայր, որր, արդարեւ, նոր խթան պիտի լինի գիւղի բնակիչնե
րի հոգեւոր-եկեղեցական կեանքի պայծառութեան համար: Նորակառոյց այս 
եկեղեցու նուիրական կամարների ներքոյ հաւատաւոր հայորդիք, եկեղեցական 
արարողութիւններին եւ խորհրդակատարութիւններին մասնակցելով, պիտի րն- 
դունեն Աստծու պարգեւած շնորհներր, նաեւ Սրբազան Պատարագի խորհրդով 
հաղորդուեն Տիրոջ կենարար Մարմնին ու Արեանր եւ հաւատքով ու եկեղեցա- 
սիրութեամբ զօրանալով' միշտ ամուր պահեն հաւատարմութիւնր սրբազան մեր 
արժէքներին: Ուրախալի է, որ այս օրր կատարուելու է նաեւ եկեղեցուն կից հո- 
վուատան բացումր, որր մեծապէս պիտի նպաստի հոգեւոր սպասաւորների ծա ֊ 
ռայութեան կազմակերպմանր:

Յարգարժան Պրն. Աբովեան, այս աստուածահաճոյ նախաձեռնութեան 
իրականացմամբ Դուք Ձեր գովարժան ներդրումն էք բերում մեր Սուրբ Եկեղեցու 
տէրունապատուէր առաքելութեանր, ինչր վառ վկայութիւնն է Ձեր եկեղեցասի- 
րութեան ու բարեպաշտ ոգու: Ձեր ծառայութեան բարձր գնահատանքով, րնդա-

ռաջելով Տաւուշի թեմի առաջնորդ Գերաշնորհ Տ. Եզնիկ արքեպիսկոպոս Պետ- 
րոսեանի խնդրանքին, շնորհում ենք Ձեզ Առաքելական մեր Սուրբ Եկեղեցու

Ս Ո Ւ Ր Բ Գ Ր Ի Գ Ո Ր Լ Ո Ւ Ս Ա Ւ Ո Ր Ի Չ 

պատուոյ բարձրագոյն շքանշանր:
Մաղթում ենք, որ նոյն նուիրումով ու նախանձախնդրութեամբ շարունա

կեք Ձեր հաւատքր վկայել ազգանպաստ ու եկեղեցաշեն բարի գործերով' որպես 
արժանաւոր զաւակր մեր Մայր Եկեղեցու:

Աղօթում ենք, որ Ամենակալ Տերր շնորհի Ձեզ եւ Ձեր րնտանեաց անդամնե
րին քաջառողջութիւն, կեանքի արեւշող բազում օրեր, մշտակայ ձեռքբերումներ 
եւ Ձեր բոլոր ազգաշահ ձեռնարկներր պսակի նորանոր յաջողութիւններով:

Շնորհք Տեառն մերոյ Ցիսուսի Քրիստոսի եղիցին րնդ Ձեզ եւ րնդ ամենե- 
սեան. ամեն:

Օրհնութեամբ'

ԳԱՐԵԳԻՆ Բ.
ԿԱԹՈՂԻԿՈՍ ԱՄԵՆԱՑՆ ՀԱՑՈՑ

Տուաւ Կոնդակս ի 26- ն Մայիսի 
Ցամի Տեառն 2014 եւ ի թուին հայոց ՌՆԿԳ. 
ի Մայրավանս Սրբոյ էջմիածնի 
րնդ համարաւ 851

ԳԻՐ ՀԱՅՐԱՊԵՏԱԿԱՆ ՕՐՀՆՈՒԹԵԱՆ ԵՒ ԳՆԱՀԱՏԱՆԱՑ 
ԱՌ ՍԻՐԵՑԵԱԼ ՈՐԴԻՆ ՄԵՐ ԵՒ ՀԱՐԱԶԱՏ ԶԱՒԱԿՆ 

ՄԱՅՐ ԱԹՈՌՈՅ ՍՐԲՈՅ ԷՏՄԻԱԾՆԻ 
ՄԵԾԱՐԳՈՅ ՏԻԱՐ ԿԱՐԷՆ ՄԿՐՏՉԵԱՆ 

ՈՐ Ի ՍԱՆԿՏ ՊԵՏԵՐԲՈՒՐԳ, ՌԴ

Համայն հայոց նուիրական սրբօրրանից' Մայր Աթոռ Սուրբ Էջմիածնից, 
Հայրապետական Մեր օրհնութիւնն ենք բերում Առաքելական մեր Սուրբ Եկե
ղեցու նուիրեալ զաւակիդ:

Յարգարժան Պրն. Մկրտչեան,
Քաջատեղեակ ենք եկեղեցանուէր Ձեր րնթացքի մասին, որով գովարժան 

ներդրում էք բերում' ի շահ մեր Սուրբ Եկեղեցու առաքելութեան եւ հայոց ազգա- 
յին-եկեղեցական կեանքի պայծառութեան: Հայրապետիս համար գոհունակու- 
թիւն է անդրադառնալ, որ Ձեր կեանքի ճանապարհր բարեզարդում էք եկեղեցա- 
շէն եւ ազգաշահ գործերով: Պատրաստակամ յանձնառութիւններով ու ծառայու- 
թիւններով Դուք մեծապէս աջակից էք Սանկտ Պետերբուրգի հայ համայնքում 
մեր Սուրբ Եկեղեցու առաքելութեան արդիւնաւորմանր:

Մեր ժողովրդի ազգային-եկեղեցական կեանքի պայծառութեանր գովելի 
աւանդ բերելու ազնիւ մղումով Դուք նաեւ առատաձեռն նուիրաբերութիւն կա
տարեցիք' ի խնդիր Արմաւիր քաղաքի եկեղեցու կառուցման հոգեշէն ու ազգան
պաստ ծրագրի իրագործման, արատայայտելով Ձեր հոգու մշտավառ հաւատ- 
քր, ջերմ սէրն ու նախանձախնդրութիւնր հանդէպ սրբազան մեր արժէքներր: 
Աստուածահաճոյ բարեգործութեամբ Դուք Ձեր եւ Ձեր րնտանիքի անունր կա
պեցիք նորակառոյց եկեղեցու պատմութեանր'արժանանալով Աստուծոյ հաճու- 
թեանն ու օրհնութիւններին: Ձեր ջերմ եկեղեցասիրութիւնր վկայող նշանակալի 
ներդրումով կառուցուած գեղեցկակերտ եկեղեցին մեծ կարեւորութիւն է ունենա
լու թեմում' լինելով լուսաւոր կենտրոն ազգային ու հոգեւոր կեանքի:

Առաքելական մեր Սուրբ Եկեղեցու անդաստանում Ձեր գովելի ծառայու- 
թեանց բարձր գնահատանքով եւ րնդառաջ Արմաւիրի թեմի բարեջան առաջ
նորդ Գերաշնորհ

Տ. Սիօն եպիսկոպոս Ադամեանի խնդրանքին' Հայրապետական այսու կոն
դակով շնորհում ենք Ձեզ Առաքելական մեր Սուրբ Եկեղեցու

Ս Ո Ւ Ր Բ Գ Ր Ի Գ Ո Ր Լ Ո Ւ Ս Ա Ւ Ո Ր Ի Չ 

պատուոյ բարձրագոյն շքանշանր:
Իջման Սուրբ Սեղանի առջեւ Մեր աղօթքն է, որ Տէրր հանապազ օրհնու-

թիւն բաշխի Ձեզ եւ Իր Սուրբ Աջի ամենախնամ հովանու ներքոյ շեն ու երջանիկ 
պահի ու պահպանի րնտանեկան Ձեր յարկր' շնորհելով յարանորոգ յաջողու- 
թիւններ հայրենանուեր ու եկեղեցաշեն Ձեր բարի գործերին:

Ողջ լերուք ի Տեր, զօրացեալ շնորհօք Սուրբ Հոգւոյն եւ յաւետ օրհնեալ ի 
Մենջ. ամեն:

Օրհ նու թեամբ'

ԳԱՐԵԳԻՆ Բ. 
ԿԱԹՈՂԻԿՈՍ ԱՄԵՆԱՑՆ ՀԱՑՈՑ

Տուաւ Կոնդակս ի 29- ն Մայիսի 
Ցամի Տեառն 2014 եւ ի թուին հայոց ՌՆԿԳ. 
ի Մայրավանս Սրբոյ էջմիածնի 
րնդ համարաւ 850

Ն. Ս. Օ. Տ. Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ ԽՈՍՔԸ 
ՀԸՆԹԱՑՍ ԿԱԹՈԼԻԿ ԵԿԵՂԵՑՈՒ ՍՐԲԱԶԱՆ ՔԱՀԱՆԱՅԱՊԵՏ, 

ՆՈՐԻՆ ՍՐԲՈՒԹՅՈՒՆ ՖՐԱՆՑԻՍԿՈՍ ՊԱՊԻ ՀԵՏ ՀԱՆԴԻՊՄԱՆ
(Սուրբ Աթոռ, Վատիկան, 8 մայիսի, 2014 թ.)

Ձերդ Սրբություն և սիրեցյալ եղբայր ի Քրիստոս,
Գոհություն ենք մատուցում Երկնավորին, որ Իր ողորմած կամքով և 

Ձերդ Սրբության սիրալիր հյուրընկալությամբ վերստին առիթն ունենք 
քրիստոնեական սիրո ողջագուրումով նորոգելու աստվածախնամ սերը 
մեր Եկեղեցիների ու մեր եղբայրության և ժամանակների հրամայական
ների առջև'զորացնելու գործակցությունը մեր Եկեղեցիների: Այսօր սրտի 
խնդությամբ ողջունում ենք Ձեզ սաղմոսերգուի խոսքով4 «Զի բարի, զի 
վայելու, է, զի եղբայրք բնակեն միասին» (Սաղմ. ՃԼԲ. 1):

Տակավին թարմ են Մեր հուշերը' կապված Ձերդ Սրբության գահակա
լության արարողության հետ, որին Մենք ներկա գտնվեցինք Հայաստանի 
Հանրապետության Նախագահի, մեր Քույր եկեղեցիների ներկայացուցիչ
ների հետ միասին և առիթ ունեցանք աղոթելու Ձերդ Սրբության արևշա
տության և արդյունալի գահակալության համար: Բովանդակալից ժամա
նակ է անցել հիշարժան այդ օրից: Ուրախությամբ ենք հետևել բազմերես 
գործունեությանը Ձերդ Սրբության, ով աստվածպարգև առույգությամբ, 
որպես քաջ հովվապետ, անձանձրույթ նվիրումով է իր առաքելությունն 
իրականացնում և գործունեություն ծավալում ի շահ Կաթոլիկ Եկեղեցու 
պայծառության, բարօրության ու բարեկարգության, այլև մեծ նպաստ 
բերում ողջ աշխարհում քրիստոնեական հավատքի, հոգևոր-բարոյական 
արժեքների ամրապնդմանը, մարդու իրավունքների պաշտպանությանը, 
աշխարհում խաղաղության և համերաշխության հաստատմանը: Ձերդ 
Սրբության առանձնահատուկ ուշադրությունը երիտասարդության հան
դեպ, Ձեր հոգատարությունը աղքատների ու նեղյալների նկատմամբ մեծ 
արձագանք են գտնում մարդկանց հոգիներում և զորացնում սերը Ձեր 
անձի և Քրիստոսի Սուրբ Եկեղեցու հանդեպ: Առաքելահաստատ և հի
նավուրց մեր Եկեղեցին ևս, թոթափած խորհրդային աստվածամերժ տա
րիները, նոր եռանդով լծված է տերունապատվեր առաքելության իրակա
նացմանը Հայաստանում' բիբլիական Արարատի երկրում, ազատ ու ան
կախ ապրելու իր իրավունքի ճանաչման համար պայքարող Արցախում' 
Լեռնային Ղարաբաղի Հանրապետությունում և աշխարհի տարբեր երկր-

ներում սփռված մեր ժողովրդի կյանքում: Հայ Եկեղեցին մեծ կարևորութ
յուն և ուշադրություն է դարձնում երիտասարդության հետ աշխատանքին, 
մատաղ սերնդի հոգևոր-բարոյական դաստիարակությանը, աղքատներին 
օժանդակելուն, մարդկության առջև ծառացած արդի մարտահրավերնե
րի դիմագրավմանը' մեր հայրերի սուրբ ժառանգության և Ավետարանի 
սուրբ պատգամների համաձայն:

Գոհունակություն է Մեզ համար անդրադառնալ, որ Եկեղեցու առջև 
ծառացած շատ մարտահրավերներ հաղթահարելիս, Մենք կարողացել 
ենք համագործակցության լավ օրինակներ արձանագրել Կաթոլիկ Եկե
ղեցու հետ: Արդարև, Հայ և Կաթոլիկ Եկեղեցիների հարաբերություններն 
ունեն իրենց պատմական արմատները: Մեր երկկողմ հարաբերություն
ները առավել արդյունավորվել են Հայ Եկեղեցու լուսավոր հայրապետ- 
ներ Գրիգոր Գ. Պահլավունու և Ներսես Շնորհալու, ինչպես նաև Հռոմի 
Ինոկենտիոս Բ. և Անաստասիոս Դ. պապերի ժամանակներից և այսօր 
էլ, գոհություն Աստծո, համակողմանի նոր զարգացում են ապրում: Մեր 
հարաբերություններն արգասավորվում են Եկեղեցիների պետերի փո- 
խայցերով, թեմական և ծխական մակարդակներում միջեկեղեցական գոր
ծակցությամբ, համատեղ կրթական ու բարեսիրական ծրագրերի իրակա- 
նացմամբ: Հայ երիտասարդ հոգևորականներ, ովքեր իրենց կրթությունը 
շարունակել են Կաթոլիկ Եկեղեցու կրթական հաստատություններում, 
այսօր իրենց անձնվեր ծառայությունն են բերում Հայ Եկեղեցում: Մենք 
կարևորում ենք աստվածաբանական երկխոսությունը Հին Արևելյան Ուղ
ղափառ Եկեղեցիների և Կաթոլիկ Եկեղեցու միջև, որի նպատակը մեր 
ընդհանրությունների վերհանումն ու երկկողմ հարաբերությունների ամ
րապնդումն է:

Սիրեցյալ եղբայր ի Քրիստոս, Մեր հանդիպումն այսօր խորհրդանշա
կան է, քանզի մայիսի 8-ին և մայիսի 9-ին շատ ազգեր ու պետություններ 
տոնախմբում են համաշխարհային չարիքի' ֆաշիզմի դեմ տարած հաղթա- 
նակը: Ի. դարում երկու համաշխարհային պատերազմների ավերներն ու 
բռնությունները տեսած մարդկությունը դեռ չի կարողացել ձերբազատվել 
պատերազմների, հումանիտար ու բնապահպանական աղետների, քաղա
քական ու տնտեսական ճգնաժամերի արհավիրքներից: Այսօր աշխարհի 
տարբեր անկյուններում բռնկված են հակամարտություններ, որոնք վիշտ 
ու տառապանքներ են բերում մարդկանց, սփռում ավեր, կորուստ, հավե
լում կարիք և աղքատություն: Մեր հանապազ աղոթքներում են հակա
մարտության մեջ հայտնված երկրների ժողովուրդները, ի մասնավորի'

Ուկրաինայի, Մերձավոր Արևելքի, Սիրիայի, որ քրիստոնեության օրրա- 
ներից է և դարեր ի վեր եղել է բնակավայր իսլամ և քրիստոնյա ժողո- 
վուրդների խաղաղ գոյակցության: Սիրիայում տեղ գտնող արհավիրքնե
րին վերջերս հավելվեցին նաև Թուրքիայի աջակցությամբ ծայրահեղա
կան զինյալների կողմից ավերումն ու հայաթափումը գերազանցապես 
հայորդիներով բնակեցված Քեսաբի: Մենք խստորեն դատապարտում 
ենք աշխարհի խաղաղությունը խաթարող հակամարտությունները, ահա
բեկչությունները, որոնք ամբողջականորեն հակառակ են Աստծո կամքին, 
ինչպես առաքյալն է ասում' «Աստուած խռովութեան Աստուածը չէ, այլ' 
խաղաղութեան» (Ա. Կորնթ. ԺԴ. 33):

Սիրիայում, Դեր Զորի անապատներում հանգչում են հազարավոր 
հայորդիներ, որոնք զոհ գնացին Ի. դարում մարդկության դեմ գործված 
առաջին ոճրագործության' Հայոց Ցեղասպանության: Սիրիան ապաս
տան տվեց արհավիրքներից մազապուրծ հայ ժողովրդի զավակներին: 
Ճշմարիտ է ասված, թե ով դասեր չի առնում պատմությունից' ստիպված 
է այն վերապրել: Ցավոք, ժամանակին չդատապարտելով Հայոց Ցեղաս
պանությունը' աշխարհն ականատես եղավ մեկ այլ ոճրագործության, որը 
Երկրորդ համաշխարհային պատերազմի ընթացքում իրագործվեց հրեա 
ժողովրդի նկատմամբ: Տակավին թարմ են հիշողությունները նաև Ռուան- 
դայում և Դարֆուրում տեղի ունեցած ցեղասպանությունների:

Մենք քաջատեղյակ ենք, որ Ձերդ Սրբությունն ինչպես Արգենտինա- 
յում իր պաշտոնավարության տարիներին, այնպես էլ որպես Կաթոլիկ 
Եկեղեցու քահանայապետ' իր հստակ դիրքորոշումն է ներկայացրել Հա 
յոց Ցեղասպանության վերաբերյալ: Հաջորդ տարի հայ ժողովուրդն ի Հա 
յաստան և ի սփյուռս աշխարհի հիշատակելու է Հայոց Ցեղասպանության 
հարյուրերորդ տարելիցը: Ի Քրիստոս սիրեցյալ եղբայր, հրավիրում ենք 
Ձերդ Սրբությանը 2015 թվականին այցելելու Մայր Աթոռ Սուրբ Էջմիա- 
ծին: Հավատավոր Մեր ժողովրդի համար հոգևոր մխիթարություն պիտի 
լինի Ձերդ Սրբության և Մեր զավակաց միասնական աղոթակցությամբ 
Միածնաէջ Մայր Տաճարից աղոթք վերառաքել առ Բարձրյալն Աստված' 
Հայոց Ցեղասպանության անմեղ զոհերի, աշխարհի խաղաղության և 
մարդկության բարօրության համար:

Անհուն մխիթարության զգացումով տեղեկացնում ենք նաև, որ մեր 
Սուրբ Եկեղեցին ձեռնարկել է Հայոց Ցեղասպանության նահատակների 
սրբադասման գործընթացը, և Աստծո ողորմած կամքով 2015 թվականին 
պիտի կատարվի սրբադասումը:

Աղոթում ենք առ Աստված, որ արևշատ գահակալության երկար օրեր 
պարգևի Ձերդ Սրբությանը' ի պայծառություն Կաթոլիկ Եկեղեցու և ի 
բարօրություն հավատավոր Ձեր հոտի: Թող Տերն Իր բյուր շնորհներով 
զորացյալ պահի Իր Սուրբ Եկեղեցին, ամուր' եղբայրությունը մեր Եկե
ղեցիների և անամպ ու անխռով երկինք պարգևի ամբողջ աշխարհին և 
համայն մարդկությանը:

«Առաջնորդիր մեզ, Տեր Աստված մեր, և սովորեցրու մեզ արդարութ
յամբ գնալ Քո ճանապարհով, պահիր մեր կյանքը խաղաղության մեջ և 
մեր ընթացքը' Քո կամքի համաձայն. ամեն» (Ժամագիրք):

Ն. Ս. Օ. S. Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ՇՆՈՐՀԱՎՈՐԱԿԱՆ ՈՒՂԵՐՁԲ ՀԱՂԹԱՆԱԿԻ ՈՒ ԽԱՂԱՂՈՒԹՅԱՆ 

ՏՈՆԻ ԵՒ ՇՈՒՇԻԻ ԱԶԱՏԱԳՐՈՒԹՅԱՆ ՕՐՎԱ ԱՌԻԹՈՎ
(9 մայիսի, 2014 թ.)

Մայր Աթոռ Սուրբ էջմիածնից Հայրապետական Մեր օրհնությունն ու 
շնորհավորանքներն ենք հղում բարեպաշտ Մեր ժողովրդին' մայիսի 9-ի 
պանծալի հաղթանակների առիթով:

Մայիսի 9-ր, որ մեր կյանքում նշանավորվում ե Հայրենական մեծ պատե
րազմում եւ Արցախյան ազատամարտում մեր ժողովրդի հաղթանակներով, 
մարդկանց եւ ազգերի խաղաղ ու ազատ ապրելու աստվածաշնորհ իրավուն
քի եւ Հայրենիքի պաշտպանության նվիրական խորհուրդն ունի մեզ համար: 

Աշխարհասփյուռ մեր ժողովրդի զավակներր Հայրենական մեծ պատե
րազմի բոլոր ռազմաճակատներում հերոսական մասնակցություն են ունեցել 
բռնության դեմ պայքարում եւ հաղթանակի ձեռքբերման գործում:

Հայրենասեր ու քաջարի նույն ոգով հայորդիք ազատագրեցին Շուշին' 
մեծ հաղթությամբ պսակելով Արցախյան ազատամարտր: Լի ենք հավա
տով' Աստծու զորակցությամբ հաղթանակով պիտի պսակվի նաեւ արցա- 
խահայության ազատ ու անկախ ապրելու արդար իրավունքր:

Մեր աղոթքն ենք վերառաքում առ Աստված, որ երկնային լուսեղեն հար
կերում խաղաղություն շնորհի հանուն հայրենյաց նահատակված մեր ժո
ղովրդի հերոս զավակների հոգիներին:

Հայցում ենք, որ մեր Փրկիչ Հիսուս Քրիստոսի շնորհի ներքո զորանան 
խաղաղության ուղիներն աշխարհում: Թող Տերր խաղաղ ու շեն պահի մեր 
Հայրենիքր, մեր ժողովրդին' ի սփյուռս աշխարհի:

Օրհնությամբ'

ԳԱՐԵԳԻՆ Բ.
ԿԱԹՈՂԻԿՈՍ ԱՄԵՆԱՑՆ ՀԱՑՈՑ

Ն. Ս. Օ. Տ. Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ ԽՈՍՔԸ 
ՀԱՅՈՑ ՑԵՂԱՍՊԱՆՈՒԹՅԱՆ 100-ԱՄՅԱԿԻ ՄԻՋՈՑԱՌՈՒՄՆԵՐԸ 

ՀԱՄԱԿԱՐԳՈՂ ՊԵՏԱԿԱՆ ՀԱՆՁՆԱԺՈՂՈՎԻ ՆԻՍՏԻՆ
(27 մայիսի, 2014 թ.)

Մեծարգո Նախագահ Հայաստանի Հանրապետության,
Մեծարգո Նախագահ Լեռնային Ղարաբաղի Հանրապետության,
Սիրեցյալ եղբայր ի Քրիստոս Կաթողիկոս Մեծի Տանն Կիլիկիո, 
Ամենապատիվ Պատրիարք Հայ Կաթողիկե Եկեղեցու,
Հանձնաժողովի հարգարժան անդամներ եւ սիրելի ներկաներ,

Գոհունակ սրտով ողջունում եւ Մայր Աթոռ Սուրբ էջմիածնի օրհնությունն 
ենք բերում ձեզ այս համախմբումի առիթով: Մեկտեղվել ենք միավորելու մեր 
ջանքերր ի խնդիր Հայոց Ցեղասպանության 100-ամյա տարելիցի ծրագրերի 
քննարկման եւ միջոցառումների կազմակերպման:

Նախախնամական է, որ այս համախմբումր տեղի է ունենում այն օրերին, 
երբ դեռ հնչում է մեր Տիրոջ Հարության հաղթական ավետիսր, երբ ի սփյուռս 
աշխարհի նշում ենք Սարդարապատի, Բաշ Ապարանի ու Ղարաքիլիսայի մար
տերում մեր ժողովրդի հաղթանակներր եւ հայոց առաջին հանրապետության 
հռչակումր: Այս առիթով շնորհավորում ենք ամենքիս եւ համայն մեր ժողովրդին' 
հիշելով Գեւորգ Ե. Սուրենյանց մեր երանաշնորհ Հայրապետի անմահ խոսքը 
մայիսյան հերոսամարտերի նախօրեին. «Ես միշտ էլ հավատացել եմ իմ ժո
ղովրդի ոգուն: Ես գիտեմ նրա անցած ճանապարհի դառնություններր: Ես հա
մոզված եմ նաեւ, որ ազգն իմ հայոց դեռ չի ասել իր վերջին խոսքր: Եւ խոսքն այդ 
պիտի լինի հաղթակա՜ն»:

Աստծո ողորմած կամքով Հայոց Ցեղասպանության 100-ամյակր մեր ժողո- 
վուրդր դիմավորում է վերականգնված հայրենի պետականությամբ, Հայաստա
նում եւ Արցախում իր ազատ, նոր կյանքի 20-ամյա ձեռքբերումներով եւ իր իրա- 
վունքներր պաշտպանելու իրատեսական հեռանկարներով:

Մեր դատր դեռեւս չի հաղթանակել, սակայն անարդյունք չմնացին մեր 
ջանքերր: Հայոց Ցեղասպանությունր դատապարտած առանձին մարդասեր 
անձանց այսօր փոխարինում են պետություններ, Եկեղեցիներ, միջազգային ու 
եկեղեցական կազմակերպություններ: Այսօր Հայոց Ցեղասպանության ճանաչ
ման' մեր ժողովրդի արդար պահանջր թեեւ ոչ անհրաժեշտ հզորությամբ, բայց 
բազմաձայն դառնալու ուժականությամբ արձագանք է գտնում նաեւ Թուրքիա֊ 
յում: Այս ամենր մեր ժողովուրդր մեկդարյա պայքարով է ձեռք բերել, միայնակ

տոկացել, համբերել բազում նեղությունների, հանձն առել զոհողություններ, 
դրսեւորել նվիրում, հավատքի գերագույն ուժ եւ գործադրել մեծագույն ջանքեր 
իր կյանքր վերրնձյուղելու եւ բարձրացնելու, իր արդար դատր աշխարհին լսելի 
դարձնելու համար:

100-ամյա տարելիցր պիտի դարձնենք արժեւորումր մեր ժողովրդի մեկդարյա 
հերոսական ուղու, առիթ ու խրախույս' մեր ազգային ինքնության զորացման, 
մեր Հայրենիքի շուրջ համախմբման, միասնականության ոգու ամրապնդման, 
մեր կյանքր հավատքի, աստվածային պատվիրանների ուղիներում հավատա
րիմ պահպանելու:

Մենք ապրում ենք պատմական բարդ ժամանակահատվածում, երբ միջազ
գային հանրության մեջ ավելի է խորանում երկակի չափանիշների կիրառումր, 
որր շատ հաճախ պայմանավորված է ոչ թե արդարության բարձր զգացումով, 
այլ տնտեսական կամ աշխարհաքաղաքական շահերով ու նախապատվութ
յուններով: Այսպիսի իրավիճակում մեզանից պահանջվում է համախմբություն' 
ուժերի եւ միջոցների համադրմամբ ու միասնական տեսիլքով հասնելու մեր ար
դար դատի հաղթանակին, պահանջատիրության իրավունքի իրականացմանր, 
Ցեղասպանության հետեւանքների վերացմանր:

Հայաստանյայց Առաքելական Սուրբ Եկեղեցին Նվիրապետական իր 
Աթոռներով շարունակելու է բոլոր միջոցներով ու հնարավորություններով մի
ջազգային եւ միջեկեղեցական հարթակներում իր ձայնր բարձրացնել ի խնդիր 
Հայոց Ցեղասպանության ճանաչման եւ ուրացման քաղաքականության դատա
պարտման, քաղաքականություն, որի հետեւանք է նաեւ Արցախի ժողովրդի 
ազատ եւ ինքնուրույն ապրելու իրավունքի ժխտումր, ինչպես եւ' Հայաստանի 
Հանրապետության շրջափակումր, որր իրավամբ րնկալվում եւ բնորոշվում է որ
պես չհայտարարված պատերազմ մեր երկրի ու ժողովրդի դեմ, եւ որի հանդեպ 
լուռ է միջազգային հանրությունր:

Հայոց Ցեղասպանության 100-ամյա տարելիցին' 2015 թ. մեր Եկեղեցին 
իրականացնելու է մեծ Եղեռնի նահատակների սրբադասումր' հռչակելով նաեւ 
նրանց հոգեւոր սխրանքի եւ հերոսության պատգամր, ինչպես նաեւ օրհնելու ենք 
սրբալույս մյուռոնր' որպես վկայություն աստվածային շնորհի, մեր ժողովրդի 
վերածնյալ հարատեւ կյանքի, որպես հույս եւ լույս մեր ժողովրդին' րնթանալու 
դեպի նորանոր հաղթանակներ' ի Հայաստան, Արցախ եւ ի սփյուռս աշխարհի: 

Հայրապետիս աղոթքն է, որ Աստված օրհնի, օգնական եւ աջակից լինի մեր 
ժողովրդին'շարունակելու միասնական ջանքերր'հանուն Հայրենյաց զորացման 
ու առաջրնթացի, մեր իրավունքների պաշտպանության, մեր հոգեւոր ու ազգա
յին կյանքի պայծառության, կերտելու նոր լուսավոր ժամանակր մեր պատմութ- 
յան:

Թ-ող մեր Տերր զորացնի եւ առաջնորդի մեզ' հաջողություններ պարգեւելով 
մեր հավաքի առաքելությանր:

Ն. Ս. Օ. S. Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ՇՆՈՐՀԱՎՈՐԱԿԱՆ ՈՒՂԵՐՁԴ 

ՀԱՆՐԱՊԵՏՈՒԹՅԱՆ ՏՈՆԻ ԱՌԻԹՈՎ
(28 մայիսի, 2014 թ.)

Մայր Աթոռ Սուրբ էջմիածնից հայրական սիրով Մեր օրհնությունն ու շնոր
հավորանքներն ենք բերում հայրենաբնակ եւ աշխարհասփյուռ մեր զավակնե
րին Հանրապետության օրվա առիթով:

1918 թվականին մեր ժողովուրդր մայիսյան հերոսամարտերում հոգին ի 
բուռն պաշտպանեց Հայրենի երկիրր եւ բարդ ու դժվարին իրավիճակի մեջ հաս
տատեց Հայաստանի առաջին Հանրապետությունր: Պետականության վերա
կանգնումն արգասիքն եր մեր ժողովրդի երկարամյա ազատագրական պայքա
րի, անկոտրում հավատքի եւ միասնականության ոգու:

Հանրապետության օրր հրավեր ու քաջալերություն ե մեզ այսօր' ամենայն 
նախանձախնդրությամբ հոգալու մեր պետականության զորացման, մեր երկրի 
բարգավաճման, մեր ժողովրդի բարօրության եւ ազգային մեր իղձերի իրագործ
ման համար:

Սիրելի բարեպաշտ ժողովուրդ, հավատում ենք, որ հակառակ առկա մար
տահրավերներին, պիտի շարունակենք հետեւողական ջանքերով, աննահանջ 
ոգով կերտել հայրենի պետականությամբ հիմնամուր մեր նոր կյանքր, երջանիկ 
ու պայծառ մեր գալիքր:

Աղոթում ենք, որ Աստված Իր Աջի հովանու ներքո անսասան պահի մեր պե- 
տականությունր, պահպանի աշխարհասփյուռ ազգս հայոց' արդյունավորելով 
ի սեր հայրենյաց մեր բոլոր ջանքերր:

Օրհնությամբ'

ԳԱՐԵԳԻՆ Բ.
ԿԱԹՈՂԻԿՈՍ ԱՄԵՆԱՑՆ ՀԱՑՈՑ

Ն. Ս. Օ. Տ. Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ ԽՈՍՔԸ 
ՀԱՆՐԱՊԵՏՈՒԹՅԱՆ ՕՐՎԱ ԱՌԻԹՈՎ 

Հ Հ  ՆԱԽԱԳԱՀԻ, ՊԵՏԱԿԱՆ ՊԱՇՏՈՆՅԱՆԵՐԻ,
Հ Հ  ԴԻՎԱՆԱԳԻՏԱԿԱՆ ԱՌԱՔԵԼՈՒԹՅՈՒՆՆԵՐԻ 

ՆԵՐԿԱՅԱՑՈՒՑԻՉՆԵՐԻ ՀԵՏ 
ՊԱՇՏՈՆԱԿԱՆ ՃԱՇԿԵՐՈՒՅԹԻ ԺԱՄԱՆԱԿ 

(28 մայիսի, 2014 թ.)

Մեծարգո Նախագահ,
Պատվարժան դեսպաններ եւ դիվանագիտական առաքելությունների ներ

կայացուցիչներ,
Պատվարժան պետական այրեր եւ սիրելի ներկաներ,
Հանրապետության օրվա այս տոնական օրր ողջունում եւ Հայրապետա

կան Մեր օրհնությունն ենք բերում ձեզ:
Այսօր մեր ժողովուրդր ոգեկոչում է 1918 թ., Առաջին համաշխարհային պա

տերազմի դժվարին ժամանակաշրջանում Արեւելյան Հայաստանի փոքրիկ մի 
հատվածի վրա Հայաստանի Հանրապետության հաստատման հիշատակներր: 
Գերագույն ջանքեր գործադրելով' մեր ժողովուրդր դիմակայեց ժամանակի քա
ղաքական թոհուբոհերին, մեր երկրում ստեղծված աղետալի իրավիճակներին 
եւ համախմբելով իր ուժերը կարողացավ կանգնեցնել եւ ետ մղել թուրքական 
հարձակումր դեպի Երեւան ու Արեւելյան Հայաստանի շրջաններ:

Հայրենիքի համար անձնուրաց պայքարի եւ միասնության այդ օրինակր 
ծնունդ առավ յուրաքանչյուր հայի հոգուց: Ծանր իրավիճակի առջեւ հավատ
քով զինվելու, ոտքի կանգնելու, միաբանվելու կոչով ժողովրդին դիմեց Գեւորգ Ե. 
Ամենայն Հայոց Կաթողիկոսր'ինքր եւս մերժելով իր ապահովությունր եւ չլքելով 
Սուրբ էջմիածինր: Ապավինած Աստծուն'մեր ժողովուրդր միայնակ պաշտպա- 
նեց վաղնջական իր Հայրենիքում ազատ ապրելու իր իրավունքր: Հաղթանակեց 
հավատքի, միասնության, հայրենասիրության, նվիրումի ազնվասիրտ ոգին, որն 
այսօր մենք կարեւորում ենք' նշելով Սարդարապատի, Ապարանի, Ղարաքիլի- 
սայի հերոսամարտերի եւ Հանրապետության հաստատման հիշատակներր: 
Այդ ոգին պիտի օգնի մեզ այսօր դիմակայելու մեր կյանքի դժվարություններր, 
հաղթահարելու մեր երկրի առջեւ ծառացած խնդիրներն ու հրամայականներր: 

Այսօր Մենք փառք ենք մատուցում Աստծուն, որ մեր ժողովուրդր միայնակ 
չէ արդար իր իրավունքների պաշտպանության գործում: Երկրներ ու ժողովուրդ- 
ներ, միջազգային կառույցներ դատապարտում են Հայոց Ցեղասպանությունր 
եւ ջանքեր բերում Լեռնային Ղարաբաղի Հանրապետությունում մեր ժողովրդի 
ազատ ու անկախ ապրելու իրավունքի ճանաչման հարցում, որի համար'հանձին

այստեղ ներկա դիվանագիտական առաքելությունների ներկայացուցիչների, 
Մենք վերստին գնահատանքի Մեր խոսքն ենք ուղղում մեր ժողովրդին աջակից 
երկրներին:

Այս տարի մարդկությունր պատերազմի չարիքր մերժելու եւ դատապարտե- 
լու զգացումներով հիշատակում ե 100-ամյա տարելիցր Առաջին համաշխարհա
յին պատերազմի: Ցավոք, աշխարհում այսօր ել հնչում են պատերազմի ձայներ, 
մեր ժողովուրդր նույնպես ապրում ե փխրուն խաղաղության պայմաններում, 
նաեւ կրում ե դժվարություններ պատերազմական իրավիճակում հայտնված 
երկրներում: Մեզ համար կարեւոր ե, որ հակամարտություններն ու խնդիրները 
կարգավորվեն խաղաղությամբ, որի հաստատման եւ ամրության համար անհ
րաժեշտ ե, որ զորանան արդարության, մարդկանց եւ ազգերի իրավունքների 
հարգման ճանապարհներր:

Մենք աղոթում ենք աշխարհի խաղաղության, պատերազմական իրավի
ճակում գտնվող երկրների, հատկապես' Մերձավոր Արեւելքի ժողովուրդների 
համար, որպեսզի իրագործեն ապահովության, լուսավոր գալիքի իրենց ձգտում- 
ներր: Աղոթում ենք Հայաստանի եւ մեր ժողովրդի խաղաղ կյանքի, Աստծո օրհ
նությամբ մեր ջանքերի արդյունավորման համար' հանուն մեր երկրի առաջրն- 
թացի, բարօրության ու հզորության:

Հայցում ենք, որ Աստված զորակից լինի բոլորիս մեր կոչման ու պատասխա
նատվության մեջ, լուսավորի եւ առաջնորդի Իր իմաստությամբ ու հաստատուն 
պահի խաղաղության, սիրո, բարության ճշմարիտ ուղիներում: Մաղթում ենք, 
որ Տերր օրհնի Հայաստանր հզորացնելու Ձեր ծրագրերր, մեծարգո Նախագահ, 
հարգարժան պետական այրեր եւ Ձեր առաքելությունր, մեծարգո դիվանագետ
ներ'հանուն աշխարհում խաղաղության ամրապնդման, երկրների ու ժողովուրդ
ների մեջ բարեկամության եւ համերաշխ գործակցության արգասավորման:

Թող ողորմությունն ու շնորհներն Աստծո միշտ մեզ հետ լինեն եւ համայն 
մարդկության' այսօր եւ միշտ. ամեն:



ԷՏՄԻԱԾԻՆ

Տ. ԱՐՇԱԿ ԵՊԻՍԿՈՊՈՍ ԽԱՉԱՏՐՅԱՆԻ ՔԱՐՈԶՐ'
ԽՈՍՎԱԾ Ս. ԷՏՄԻԱԾՆԻ ՄԱՅՐ ՏԱՃԱՐՈՒՄ 

ՀԱՄԲԱՐՁՄԱՆ ՏՈՆԻ ԱՌԻԹՈՎ
(29 մայիսի, 2014 թ.)

Յանուն Հօր եւ Որդւոյ եւ Հոգւոյն Սրբոյ. ամէն:

«Եւ ահաւասիկ ես րնդ ձեզ եմ' զամենայն աւուրս, 
մինչեւ ի կատարած աշխարհի» 

(Մատթ. ԻՐ. 20):

Սիրելի' քույրեր եւ եղբայրներ,
Այս խոսքերր քաղված են Մատթեոսի Ավետարանից. խոսքեր, որոնք հնչել 

են Քրիստոսի' մեր Տիրոջ շուրթերից, երբ կատարվելու էր Համբարձման հրաշա
զարդ իրադարձությունր:

Ավետարանր պատմում է, թե Տիրոջ մատնությունից, չարչարանքներից ու 
խաչելությունից ինչպես էին ահաբեկվել Փրկչի աշակերտներր: Իրենց Վար
դապետի' Յիսուս Քրիստոսի խաչելությունր, թաղումր եւ մահր որեւէ ձեւով չէր 
համրնկնում Մեսիայի մասին նրանց պատկերացումներին ու ակնկալիքներին: 
Աստված մահացավ... սա ուղղակի մի դատապարտություն էր: «Մի*թե Աստված 
ամենազոր չէ, թե± Հիսուսր, ում իրենք հավատացին, Աստծո Որդին ու սպասված 
Մեսիան չէր»: Մարկոս Ավետարանիչր, հիշելով աշակերտներին, ասում է. «Երկ
յուղում էին, քանի որ ահավոր սարսափի մեջ էին գտնվում» (Մարկ. ԺԶ. 8):

Տիրոջ հրաշափառ հարությունր մխիթարություն բերեց առաքյալներին, սա
կայն տակավին երկյուղր եւ ապագայի հանդեպ անորոշությունր խոր արմատ
ներ էր նետել նրանց հոգիների մեջ: Ահա ինչպես է Մատթեոս ավետարանիչը 
նկարագրում աշակերտների հանդիպումր Հարուցյալ Տիրոջ հետ Գալիլիայում, 
համբարձումից առաջ. «Իբրեւ տեսին զնա, երկիր պագին նմա եւ ոմանքյերկուա- 
ցան»(Մտթ. ԻՐ 17): Այո, Սուրբ Հարությունից հետո բազում անգամներ հանդի
պելով Քրիստոսին, լսելով նրա մխիթարիչ պատգամներր, շոշափելով նրա վեր- 
քերր ու համոզվելով, որ իրապես հարություն է առել, տակավին երկյուղած էին:

Հարուցյալ Քրիստոս Համբարձումից առաջ Իր շուրջ հավաքեց Իր հուսալք
ված աշակերտներին, պատգամներ տվեց ու մխիթարություն պարգեւեց նրանց 
սրտերին' ասելով. «Ես ձեզ հետ եմ, մինչեւ աշխարհի վախճանր»:

Այսօր մեր հայրերր Սուրբ Եկեղեցու րնթերցվածքների մեջ այս պատգամն 
են զետեղել Սուրբ Համբարձման տոնի առիթով մատուցվող Պատարագի:

Այսօր մեր Սուրբ Եկեղեցին Ն.Ս.Օ.Տ.Տ. Ամենայն Հայոց Գարեգին Բ. Կաթո
ղիկոսի եւ Ն.Ս.Օ.Տ.Տ. Արամ Ա. Մեծի Տանն Կիլիկիո Կաթողիկոսի օրհնությամբ 
եւ մասնակցությամբ Մայր Աթոռ Ս. էջմիածնում նշում է Համբարձման տոնր: 
Տոն, որի պատգամն ամփոփված է Տիրոջ' մեզ հետ մշտական ներկալութլան 
մեջ. «Ես ձեզ հետ եմ, մինչեւ աշխարհի վախճանր», - ասում է Քրիստոս: Իսկա
պես, աշխարհր ցնցող, աննախադեպ մի հայտարարություն է սա: Մեծագույն 
մտածողներից մեկն ասում է, որ միջին վիճակագրությամբ մարդր երկու քառորդ 
ժամվա րնթացքում բազում փոփոխությունների է ենթարկվում. փոխվում են նրա 
տրամադրությունր, հարաբերություններր, փոխվում է վերաբերմունքր, անգամ' 
հայացքներր: Եւ այս համատարած փոփոխությունների մեջ հնչում է Քրիստո
սի անփոփոխ, կայուն եւ հավիտենական բարեկամության կոչր. «Ես ձեզ հետ 
եմ, մինչեւ աշխարհի վախճանր»: Աշխարհր փոխվում է, բայց աշխարհի փոփո- 
խությունր առաջին հերթին պայմանավորված է մարդու փոփոխությամբ:

Կյանքում հաճախ բարեկամությունր եւ թշնամությունր քայլում են կողք 
կողքի եւ դժվար են տարբերակվում: Հաճախ փշերր մարդկանց մատուցվում 
են բամբակների մեջ, թույներր' մեղրի ու քաղցրավենիքի: Քրիստոս, սակայն, 
անդավաճան է Իր բարեկամության մեջ եւ վճռական'Իր հայտարարության մեջ. 
«Ես Ձեզ հետ եմ մինչեւ աշխարհի վախճանր»: Նա մեզ հետ է թե մեր ուրախութ
յան, թե' նեղության, թե' հուսահատության եւ թե' խանդավառության մեջ: Իսկ 
եթե Աստված մեզ հետ է, ո±վ կարող է մեզ հակառակվել:

Այս աշխարհում Քրիստոսի առաքելության շարունակողր, մարդկանց հետ 
լինելու մեծ եւ սքանչելի առաքելությունն իրականացնողր մեր ժողովրդի կյան
քում դարեր շարունակ եղավ մեր Սուրբ Եկեղեցին իր բոլոր կառույցներով, նվիր
յալ հոգեւորականներով ու սպասավորներով: Մեր Եկեղեցին Ավարայրում քա
ջամարտիկների հետ եղավ, եղավ Սարդարապատում, որին շինականների, 
քաղաքական ու մտավորական գործիչներների հետ իրենց մասնակցությունր 
բերեցին բազում նվիրյալ եկեղեցականներ: Այսօր նաեւ մեր Եկեղեցու անսասա
նության, առաքելության արդյունավորման կարեւորագույն տոնն է: Քիչ հետո 
մենք կատարելու ենք Հայրապետական մաղթանք այս Սուրբ Սեղանի առջեւ՝ 
աղոթելով Տիրոջր, որ մնայուն հաջողություն պարգեւի մեր Եկեղեցու առաքե- 
լությանր, արգասավոր դարձնի մեր եկեղեցականների ջանքերր' ուղղված մեր 
ժողովրդի սպասավորությանն ու բարօրությանր:

Սիրելի' քույրեր եւ եղբայրներ, այսօր նաեւ հիշատակն է հայրապետական 
աթոռի՝ Ս. էջմիածին տեղափոխության:

Սրանից հիսուն տարի առաջ' 1951 թվականին, երջանկահիշատակ Գեւորգ 
Զ. Ամենայն Հայոց Կաթողիկոսի եւ Մեծի Տանն Կիլիկիո երջանկահիշատակ 
Գարեգին Ա. Հովսեփյանց Կաթողիկոսի եղբայրական սերտ գործակցությամբ 
հիմքերր դրվեցին, որ նշվի Ս. Աթոռի փոխադրության 500-ամյակր: Խոսքերն 
ավելորդ են, երբ խոսում են փաստերր: Նրանց եղբայրական սերն ու ջերմութ
յունն ամրապնդված եր արդեն երջանկահիշատակ նախորդների ջանքերի եւ 
նվիրվածության շնորհիվ:

Այսօր Ամենայն Հայոց Կաթողիկոսի եւ Մեծի Տանն Կիլիկիո Կաթողիկո
սի ներկայությունն ու մասնակցությունն այս սրբազան արարողությանն ինքնին 
վկայությունն ե Տիրոջ' մեր ժողովրդի հետ լինելու մնայուն խոստումի իրագործ- 
ման:

Մեր Եկեղեցին իր մեծ առաքելությամբ, ժողովրդի կյանքում իր վճռական 
ներկայությամբ պատրաստակամություն ե ցուցաբերում'համաձայն Քրիստոսի 
խոստման' լինել ժողովրդի հետ:

Արդ, սիրելի' քույրեր եւ եղբայրներ, միասնաբար աղոթենք մեր Եկեղեցու 
պայծառության, նրա առաքելության արդյունավորության համար, աշխարհի 
բոլոր ծագերում'բոլոր հանգրվաններում ու պարագաներում:

Թող Աստված օրհնի ու զորացնի մեր ժողովրդի զավակներին, երկար ու քա
ջառողջ կյանք պարգեւի Ամենայն Հայոց Հայրապետին'ծաղկուն պահելով հայ
րապետական գավազանր, Մեծի Տանն Կիլիկիո Կաթողիկոսին' ուժ, կորով եւ 
կարողություն իր նվիրյալ ծառայության մեջ'ի նպաստ Մեծի Տանն Կիլիկիո Կա
թողիկոսության մեր հայացքն ուղղենք Երուսաղեմի Հայոց Պատրիարքություն' 
աղոթելով տերունակոխ սրբավայրերր նվիրումով պահապանող մեր եղբայրնե
րի համար' Ամենապատիվ Պատրիարք Սրբազանի առաջնորդությամբ, աղո
թենք Կ. Պոլսի Հայոց Պատրիարքության համար, մեր թեմերի, առաջնորդութ
յունների, մեր համայնքների զորացման եւ հզորացման համար:

Տիրոջ սերր, օրհնությունն այսօր եւ հավիտյանս ամենքիս հետ այժմ եւ միշտ 
եւ հավիտյանս. ամեն:

(կյանքը եւ գործունեությունը)

Հայ իրականության մեջ իր ուրույն տեղն ու դերն ունի Բարձր Հայքի Եկեղյաց 
գավառը իր Երզնկա կենտրոնով եւ իմաստասիրական-գրական բեղուն դպրո
ցով1, որի առավել նշանավոր սաները Կոստանդին, Հովհաննես Պլուզ, Հովհան
նես Ծործորեցի, Մովսես, Գրիգորիս, Մխիթար եւ Գեւորգ երզնկացիներն իրենց 
բազմաբնույթ գրվածքներով եւ բուռն գործունեությամբ կերտեցին այդ փառքր' 
մնայուն եւ անգնահատելի ավանդ ու նպաստ բերելով մատենագրության, մշա
կույթի, արվեստի եւ գիտության տարբեր ճյուղերի ծաղկմանն ու բարգավաճմա- 
նր: Այս միջավայրի ծնունդ եւ նվիրյալների փաղանգից է ԺԳ.-ԺԴ. դդ. բանիմաց 
եւ խորագետ, ազգային, եկեղեցական եւ հասարակական գործիչ Կիրակոս վրդ. 
Երզնկացին (ք 1355)' մատենագիր, աստվածաբան, մեկնիչ, փիլիսոփա, շարա
կանագիր, տաղասաց, մանկավարժ, տոմարագետ եւ րաբունապետ, որի մասին 
մեծ գովեստով եւ պատկառանքով են արտահայտվում ձեռագրերի գրիչներր' 
նրան անվանելով «մեծ եւ հռչակաւոր վարդապետ»2, «արժանաւորն ամենայն 
գովեստի եւ յիշման»3, «զերանաշնորհ, եռամեծ րաբունապետ»4, «կայծակնա- 
մաքուր վարդապետաց վարդապետ»5, «զերիցս երանեալ րաբունապետ»6, ու 
«զերջանիկ եւ զանհուն վարդապետ»7: Իսկ Մաշտոցյան Մատենադարանի ձե
ռագիր Աստվածաշունչ մատյաններից մեկում, որի ստացողր հենց Կիրակոս րա
բունին է, անանուն գրիչն Աստծուն խնդրում է պահպանել նաեւ «զսուրբ րաբու-

1 Երզնկայի մասին տես Յ. -Քիւրտեաե, Երիզա եւ Եկեղեաց գաւառ, U. հատ., Վենետիկ-Ս. Ղազար, 1953, 
էջ 5-314, Գառեիկ Ստեփաեյաե, Երզնկա. հնագույն դարերից մինչեւ մեր օրերր, Երեւան, 2005, էջ 5-665:

2 «ԺԴ. դարի հայերեն ձեռագրերի հիշատակարաններ», կազմեց Լ. Ս. Խաչիկյան, Երեւան, 1950, էջ 212:
3 Անդ:
4 Անդ, էջ 332:
5 Մեսրոպ Մաշտոցի անվան Մատենադարան (այսուհետ' ՄՄ), ձեռ. Հմր 1379, 1334 թ., էջ 271բ:
6 Տե'ս «Մայր ցուցակ ձեռագրաց Սրբոց Յակոբեանց», կազմեց Նորայր եպս. Պողարեան, հ. Դ., Երուսաղէմ, 

1969, էջ 384:
7 ՄՄ ձեռ. Հմր 1379, էջ 354բ:

նապետն Կիրակոս»8, որն անկասկած խոսում ե Կիրակոս վարդապետի սրբա- 
կենցաղության եւ արդեն իսկ իր կենդանության ժամանակ վայելած հարգանքի 
եւ հռչակի մասին: Ինչպես ցույց ե տալիս Կիրակոս Երզնկացու մատենագրա
կան ժառանգության ոաումնասիրությունդ Հայոց Եկեղեցու նվիրյալ այս զավա
կի համբավր տարածված ե եղել ոչ միայն իր հայրենի գավառում, այլ նաեւ նրա 
սահմաններից դուրս: Ուստի պատահական չե, որ մարդիկ իրենց հուզող զանա
զան խնդիրներով դիմել են նրան' հայցելով այս «քաջ հովւի» հոգեւոր խնամքն 
ու խորհուրդր, նրա ցուցումներն ու բացատրություններր հատկապես հոգեւոր 
տարբեր հարցերի շուրջ: Եւ Կիրակոսր, բնականաբար, Աստծուց իրեն շնորհված 
իմաստությամբ, Ս. Գրքի հոգեշունչ եւ ազդու խոսքով, հոգեմտավոր հարուստ 
փորձառությամբ, անտրտունջ, սիրով եւ ամենայն պատրաստակամությամբ 
խրատել ե բոլորին, եւ մեր Եկեղեցու ուղղափառ դավանության դիտանկյունից 
մեկնել աստվածային ճշմարտություններր:

Չնայած ժամանակակիցների եւ հետագա դարերում Կիրակոս Երզնկա
ցու գործերն րնդօրինակած գրիչների կողմից նրան րնծայված այս փառքին եւ 
ճանաչվածության' Կիրակոս րաբունապետի կյանքր, գործունեությունր եւ մա
տենագրական ժառանգությունր մինչեւ վերջերս մնում եին չուսումնասիրված եւ 
անհայտ հայագիտության եւ եկեղեցական լայն շրջանակներին: Նրա գրական 
վաստակով զբաղված եզակի հետազոտողներն առավելապես կենտրոնացել են 
այս րաբունապետի կենսագրության կամ բանասիրական ճշգրտումների եւ որոշ 
հարցերի վրա, որոնց պատճառով բաց ե մնացել Կիրակոս Երզնկացու մատե
նագրական ժառանգության ամբողջական արժեւորումն ու գնահատումր: Մեգ 
համար մասնավոր հետաքրքրություն ունեն նրա երկերում արծարծված աստ
վածաբանական խնդիրներն ու դրանց լուծումներր, որոնք հնարավորություն են 
րնձեռում ոչ միայն գնահատելու Կիրակոսին'իբրեւ աստվածաբանի եւ Եկեղեցու 
ուղղադավանության կրողի ու պաշտպանի, այլ նաեւ պատկերացում կազմելու 
դարաշրջանի աստվածաբանական մտածողության եւ հուզող հարցերի մասին: 
Ինչպես ժամանակին իրավամբ նկատել ե բանասեր Արմենուհի Սրապյանր, 
«Կիրակոսի մասին եղած կարծիքներր հակասական են առհասարակ' թե' անձ- 
նաւորութեան, թե' ապրած ժամանակաշրջանի եւ թե' գրական ժառանգութեան 
որոշման եւ բնութագրման հարցերում: Դա հետեւանք ե այն բանի, որ ԺԳ.-ԺԴ. 
դարերում յիշատակւում են մի քանի Կիրակոսներ: Նրանցից առանձնապես նշա- 
նաւոր են Գանձակեցին, Արեւելցին եւ Երզնկացին: Երեքն ել համարուել են բա
ցարձակապես ժամանակակից, եւ երեքն ել վախճանուած 1271-1272 թուերին: 
Հայագետներից ոմանք Կիրակոս Երզնկացուն հասցրել են մինչեւ ԺԵ. դարր»9: 
Կիրակոսների հետ կապված այս թնջուկն ավելի ե խորացել, քանզի միջնադա

8 ՄՄ ձեռ. Հմր 353, 1317 թ., եջ 662ա:
9 Արմէեուհի Սրապէաե, Կիրակոս Երզնկացի. բանասիրական ճշգրտումներ. «Բազմավեպ», 1993, եջ 

183-184:

րից մեզ են հասել մի քանի երկեր եւ գործեր, որոնք ձեռագրերում պահպանվել են 
պարզապես «Կիրակոս վարդապետի» խորագրով' առանց հեղինակային պատ
կանելության հստակ զատորոշման: Այս խճճվածության պատճառներից մեկն էլ 
նրա երկերի մեծ մասի անտիպ լինելն էր, որոնց համակողմանի ուսումնասիրութ
յունն օգնում է մեզ բացահայտել նրա կենսագրության եւ ժրաջան գործունեութ
յան որոշ դրվագներ, ինչպես նաեւ ճշգրտումներ կատարել դրանց վերաբերյալ: 
Եւ մեր առաջ հառնում է մի մատենագիր եւ անհատականություն, որն արժանի է 
գնահատանքի, իսկ նրա գործերր'ուսումնասիրման:

ճիշտ է, գուցե Կիրակոս Երզնկացին իր աշխատությունների քանակով կամ 
բացառիկությամբ զիջում է իր նախորդներին, բայց մեզ հասած երկերր ցույց 
են տալիս, որ գործ ունենք բազմակողմանի զարգացած եւ լայն մտահորիզոն 
ու աշխարհայացք ունեցող մի հեղինակի հետ, որր քաջատեղյակ է ժամանակի 
աստվածաբանական եւ փիլիսոփայական մտքին, իրեն նախորդած նշանավոր 
վարդապետների եւ մատենագիրների երկերին, ժողովրդական իմաստությանն 
ու Եկեղեցում շրջանառված ավանդություններին: Ցուրաքանչյուր երկի քննութ
յուն ցույց է տալիս հեղինակի քաջատեղյակությունր նյութին եւ մինչ այդ արտա
հայտված կարծիքներին: Չնայած այս ամենին, նա երբեք չի զլանում նաեւ իր 
սեփական մտածումներն արտահայտելու զանազան խնդիրների շուրջ, որոնք 
մատնանշում են նրա ինքնուրույնությունր եւ անհատական վերաբերմունքր: 
Սրանով է հենց հետաքրքիր այդ դարաշրջանի նշանավոր այս եկեղեցական գոր- 
ծիչր, քանզի նա ոչ միայն կարողացել է յուրացնել նախորդող հոգեւոր հարուստ 
ժառանգությունր, այլ նաեւ փորձել է անձնական իր ներդրումն ունենալ դրա 
մեջ: Ուստի նրա գրվածքներում շահեկան եւ հետաքրքիր տեղեկություններ կան 
գիտության զանազան բնագավառների մասին: Մեծ արժեք ունեն նրա աստվա
ծաբանական, իմաստասիրական, ծիսական, բարոյախրատական, կրթադաս- 
տիարակչական, հասարակական-քաղաքական հայացքներր հատկապես ժա
մանակի իրողությունների առավել ամբողջական րնկալման տեսանկյունից: 

Կիրակոս րաբունին հայտնի է նաեւ իր արդյունավետ գիտամանկավարժա- 
կան գործունեությամբ: Լինելով հմուտ մանկավարժ եւ հոգեւոր դաստիարակ' 
նա ստեղծել է ուսուցման ինքնատիպ միջոցներ, որոնցով կրթել է իր սաների 
միտքն ու հոգին'անձնապես օրինակ դառնալով նրանց համար: Փաստորեն Կի
րակոս րաբունապետր շարունակել է Երզնկայի դպրոցի լավագույն ավանդներն 
ու վերջինիս նշանավոր րաբունապետներ Հովհաննես Պլուզ (ք 1293) եւ Մով- 
սես երզնկացիների (ք 1325) սկսած գործր: Նրա հայտնի աշակերտներից են 
իր եղբորորդի Հովհաննես վարդապետր, Գրիգոր աբեղան, Ստեփանոս երեցր, 
Մկրտիչ դպիրր եւ ուրիշներ, որոնք շնորհակալությամբ, երախտագիտությամբ 
եւ գովասանքով են արտահայտվում իրենց ուսուցչի մասին: Կիրակոսի' իբրեւ 
ականավոր ուսուցչի եւ րաբունապետի մասին է վկայում 1334 թ. Երզնկայում 
գրված Մաշտոցլ ան Մատենադարանի 1379 թվահամարի ձեռագրի մանրան-

կարր, որում գահին' վարդապետական գավազանով նստած է Կիրակոս Երզն- 
կացին, առջեւում նրա սիրասուն երկու աշակերտներն են, որոնցից մեկն րնթեր- 
ցում է բացված գիրքր' դասր10:

Կիրակոս Երզնկացու կյանքի եւ գործունեության մասին պահպանված տե- 
ղեկություններր սակավ են եւ կցկտուր, շատ հաճախ' հատվածական եւ ոչ լիար
ժեք: Դրանք հիմնականում սփռված են տարբեր ձեռագրերի ներածություննե
րում եւ վերջաբաններում, հիշատակարաններում եւ հենց նրա աշխատություն
ներում, որոնց օգնությամբ եւ հարակից տեղեկությունների հիման վրա պետք է 
փորձենք տալ Կիրակոս րաբունապետի անցած ճանապարհի նկարագիրր:

Կիրակոս վրդ. Երզնկացուն առաջին անգամ անդրադարձել է Վենետիկի 
Մխիթարյան միաբանության անդամ Միքայել վրդ. Չամչյանր (1738-1823) հա
յոց պատմությանր նվիրված իր կոթողային աշխատության մեջ' գրելով. «Այր 
սրբակրօն եւ հետամուտ իմաստութեան, որ արար բազում գրուածս խրատա
կանս եւ բանս ոտանաւորաց, եւ ի խոր ծերութեան իւրում գրեաց թուղթ յորդո- 
րական' իբրեւ զքարոզ եւ կանոն խրատուց առ ամենայն հայս եւ մանաւանդ առ 
քահանայս' երկար եւ ճառօրէն, միջակ եւ աշխարհաբառ ոճով' առ ի դիւրահաս 
լինելոյ ամենեցուն»11: Այնուհետեւ Չամչյանր թվարկում է Կիրակոսի մի քանի 
աշխատություն12: Շեշտելու համար Կիրակոս րաբունու գրվածքների կարեւո- 
րությունր' նա հավելում է, որ դրանք հավաքվել են «Ոսկեփորիկ» կոչված ժողո
վածուի մեջ' անկասկած նկատի ունենալով Կիրակոսի երկերր ներառող եւ Վե
նետիկի Մխիթարյան միաբանության մայրավանքի ձեռագրատանն այժմ պահ
պանվող համանուն ժողովածուներր:

Կիրակոս Երզնկացու կյանքին եւ մատենագրական ժառանգությանն անդ
րադարձել է նաեւ Հակոբ վրդ. Շագուրյանր' հրատարակելով նրա խրատա
կան թղթերից մեկր, որր ոչ միայն կենսագրական տեղեկություններ է պարու
նակում հեղինակի մասին, այլեւ իր բնույթով կանոնական գրվածք է: Բայց նա 
էլ, անտեղյակ լինելով Կիրակոս րաբունու կենսագրության մանրամասներին եւ 
նոր տվյալներին, սխալվում է հեղինակի ծննդյան եւ մահվան թվականների հար
ցերում, որոնց պատճառով սխալ եզրակացությունների է հանգում իր հոդված- 
ուսումնասիրության մեջ13:

10 ՄՄ ձեռ. Հմր 1379, էջ 160բ: Ձեռագիրս բովանդակում է Պողոս առաքյալի ԺԴ. թղթերի Ս. Հովհան 
Ոսկեբերանի (347-407) եւ Ս. Եփրեմ Ասորիի (306-373) մեկնությունր, որր դասավանդելու նպատակով 
իր աշակերտներին է հանձնարարել Կիրակոս րաբունին: Այս մասին հիշատակարաններից մեկում 
մասնավորապես ասվում է. «Եւ Տէր տացէ զզօրութիւն րաբունապետիս մերոյ' Կիրակոսի, որ ի ^օթանասնեկի 
ի աւթն շրջապատեսցէ զգիրքս դասատուութեամբ առ բանի աշակերտեալ սպասաւորսն իւր». անդ, էջ 
182բ: Մանրանկարում պատկերված է նաեւ Մկրտիչ վարդապետր: Անդրադառնալով այս մանրանկարի 
գեղարվեստական արժանիքին' հայագիտության երախտավոր եւ հայկական արվեստի գիտակ Գարեգին 
Հովսեփյանր նշում է, որ այն բարձր արվեստի գործ չէ. տես Գարեգին Կաթողիկոս Յովսէփեան, 
Խաղբակեանք կամ Պռոշեանք հայոց պատմութեան մէջ, Անթիլիաս-Լիբանան, 1969, էջ 269:

11 Մ իքայէլ Չամչեանց, Հայոց Պատմութիւն, հ. Գ., Երեւան, 1984, էջ 508:
12 Տես անդ, էջ 508-509:
13 «Բազմավէպ», Վենետիկ, 1942, Յունուար-Դեկտեմբեր, էջ 52-, 57, բնագիրր" 1943, Յուլիս-Դեկտեմբեր, էջ 62-66:

Կիրակոս րաբունապետի մասին ցայսօր տպագրված հոդվածներում եւ ու
սումնասիրություններում իր բովանդակությամբ եւ հաղորդած օգտակար տեղե
կություններով առանձնանում ե ամերակահայ հնահավաք եւ բանասեր Հարութ
յուն Քյուրտյանի (1901-1979) «Երիզա եւ Եկեղեաց գաւառ» աշխատությունր, 
որում նա Կիրակոս Երզնկացուն նվիրված հատվածում առկա ձեռագրական 
տվյալների հիման վրա առավել ամբողջական եւ հավաստի ուրվագծում ե հայտ
նի այս վարդապետի անցած ուղին եւ հիշատակում նրա երկասիրությունների 
մեծ մասր14: Այնուհետեւ 1965 թ. նա ձեռագրական իր անձնական հավաքածուից 
դուրս ե բերում եւ հրապարակում Կիրակոսի անտիպ տաղերր, որոնցից մեկում, 
բարեբախտաբար, պահպանվել են Կիրակոսի ծնողների անուններր15:

Նույն ժամանակաշրջանում իրենց գործունեությունր ծավալած տարբեր Կի- 
րակոսների տարբերակման, նրանց գրվածքների ճշգրտման եւ հատկապես Կի
րակոս Երզնկացու կենսագրական որոշ նրբությունների լուսաբանման հարցում 
մեծ ե բանասեր Արմենուհի Սրապյանի (1918-2000) ավանդր: Հրապարակի վրա 
եղած տվյալների համադրմամբ նա կարողացել ե մատնանշել մեզ հետաքրքրող 
մատենագրի ապրած ժամանակաշրջանր եւ տալ որոշ հարցերի հստակ պա- 
տասխաններր16:

Կիրակոս Երզնկացուն մասնակիորեն իրենց աշխատությունների շրջանակ
ներում անդրադարձել են նաեւ Հրաչյա Աճառյանր17, Նորայր արք. Պողարյանր18, 
Լեւոն Խաչերյանր19, Ավետիս քհն. Դանիելյանր20, Հակոբ Քյոսեյանր21 եւ Գառ- 
նիկ Ստեփանյանր22: Սակայն մեր թվարկած բոլոր հեղինակների գործերում 
կա'մ բացակայում ե Կիրակոս Երզնկացու կենսագրության ինչ-որ փաստ եւ տե
ղեկություն, կա'մ չի տրվում նրա մատենագրական ժառանգության ամբողջա
կան պատկերր: Այս առումով ցայսօր տպագրված բոլոր ուսումնասիրություննե- 
րր թերի են: Ի նկատի ունենալով վերոբերյալ հեղինակների հաղորդած տեղե- 
կություններր, ինչպես նաեւ վերջին մի քանի տարիների րնթացքում մեր ուսում

14 Տե՛՛ս Յ. -Քիւրտէաե, Երիզա եւ Եկեղեաց գաւառ, եջ 225-236:
15 Տես Հ. -Քյուրտյաե, Անտիպ տաղեր Կիրակոս վարդապետ Երզնկացիե. «էջմիածին», 1965, С .-Թ., եջ 

92-99:
16 Տես Ա. Ն . Սրապյաե, Բանասիրական ճշգրտումներ. «Պատմա-բանասիրական հանդես», 1972, Հմր 4, եջ 

137-145, «Հայկական Սովետական Հանրագիտարան», հ. 5, Երեւան, 1979, եջ 450-451:
17 Տես Հ. Աճաոյան, Հայոց անձնանունների բառարան, հ. Բ., Երեւան, 1944, եջ 624-625:
18 Տես Նորա յր եպս. Պողա րէաե, Հայ գրողներ Ե.-ԺԷ. դար, Երուսաղեմ, 1971, եջ 382-384:
19 Տես Լ. Գ. Խա^Երյաե, Գլաձորի համալսարանր հայ մանկավարժական մտքի զարգացման մեջ (XIII- 

XIV դդ.), Երեւան, 1973, եջ 157, նույնի «Հայագիր դպրութեան ուսումնագիտական կենտրոններր. դպրոցներր, 
դպրեվանքերր, վարդապետարաններր, ճեմարաններր, ակադեմիաներր եւ համալսարաններր Միջնադարյան 
Հայաստանում եւ Կիլիկիայում (V-XVI դդ.)», Լիզպոն, 1998, եջ 47-48:

20 Աւէտիս |>ա1ւա1ւայ Դ-աեիէլէաե, Կիրակոս Երզնկացի. «Գանձասար», հ. Й., Երեւան, 1996, եջ 550
556: Նա առաջին անգամ հրատարակել ե նաեւ Կիրակոսի «Թուղթ առ Կարնեցիս» դավանաբանական թղթի 
բնագիրր. անդ, եջ 557-584:

21 Տես «Քրիստոնյա Հայաստան» հանրագիտարան, Երեւան, 2002, եջ 490-491:
22 Տես Գաոեիկ Ստէփաեյաե, Երզնկա. հնագույն դարերից մինչեւ մեր օրերր, եջ 259-262: Մեծ մասամբ 

մեջ ե բերել հայտնի տվյալներն ու փաստարկներր, երբեմն ել շփոթելով հեղինակի ապրած ժամանակաշրջանր:

նասիրության արդյունքում ի հայտ եկած կենսագրական նոր տվյալները ցայսօր 
մեզ հասանելի աղբյուրների հիման վրա պիտի փորձենք տալ իր ժամանակի 
մեծանուն եկեղեցականներից մեկի' Կիրակոս վրդ. Երզնկացու կենսագրության 
եւ մատենագրական ժառանգության առավել ամբողջական պատկերր:

Ցավոք, մեզ անհայտ է Կիրակոս վարդապետի ծննդյան ստույգ թվակա- 
նր: Ուսումնասիրողներր, նկատի ունենալով նրա երկերում պահպանված կեն
սագրական կցկտուր տեղեկություններր եւ հիշատակարաններր, առաջադ- 
րել են տարբեր թվականներ: Կիրակոսի ծննդյան թվականի հարցում ճիշտ են 
կողմնորոշվել Հարություն Քյուրտյանր եւ Արմենուհի Սրապյանր' այն դնելով 
1275-1280 թթ. միջեւ: Ոլինչ չգիտենք նաեւ նրա նախնական կրթութլան մա
սին, որր հավանաբար անցել է հայրենի գավառում: Կիրակոս րաբունապետր 
«ՑԱստուծոյ ամենակալէն» սկսվածքով խրատական բովանդակությամբ շրջա
բերական թղթում, որն ուղղված է հոգեւոր իր զավակներին' կրոնավորներին, 
քահանաներին եւ ժողովրդին, իր մասին մասնավորապես ասում է. «Այս է գիր 
ձեռին իմոյ, ի նուաստ Կիրակոս վարդապետէ Եզնկացոյ, մայրաքաղաքիս Հա
յոց Լուսաւորչի գաւառիս գրեցաք առ աստուածապահ ժողովուրդդ, ուր եւ հա
սա նի»23: Այստեղից պարզ է դառնում, որ Կիրակոս րաբունապետր Լուսավորչի 
կամ Եկեղյաց գավառից է եւ նրա մայրաքաղաք Երզնկայի անվամբ կոչվել է 
Երզնկացի: Այս ինքնակենսագրական տեղեկությանր հավելյալ մի նոր տվյալ է 
հաղորդում վերեւում մեր հիշատակած' Մաշտոցյան Մատենադարանի Հմր 1379 
ձեռագիրր, որի ստացողր հենց Կիրակոս րաբունապետն է: Ձեռագրի գրչության 
հիշատակարանում գրիչ եւ ծաղկող Թ-որոսն, ի շարս այլոց, խնդրում է հիշել նաեւ 
Կիրակոս Երզնկացուն' ասելով. «Ցիշատակեցէք զՄեծպարոնն ի բարի, որ ետ 
գրել զսա յաւժարական ի լի, սիրահարուստ վարդապետի' Ագրկցոյ Կիրակոսի, 
վարդապետաց վարդապետի»24: Գրչության ժամանակի այս հիշատակարանից 
իմանում ենք, որ Կիրակոս Երզնկացին ծնվել է Եկեղյաց գավառի Ագրակ գյու
ղում, ուստի իր ծննդավայրի անվամբ կոչվել է նաեւ Ագրկեցի կամ Ագրակցի25: 
Ձեռագրական այս տվյալից բացի, մեզ հայտնի չէ որեւէ այլ ձեռագիր կամ երկ, 
որում Կիրակոս Երզնկացին Ագրկեցի է կոչվում:

Ինչպես վերեւում նշեցինք, երջանիկ պատահականությամբ Կիրակոսի տա
ղերից մեկում պահպանվել են նրա ծնողների անուններր. «Ննջեցելոց իմոց ծնո- 
ղաց, որ զիս ծնան, Ցոհաննիսի եւ Հիպայի, որ առ քեզ կան»26: Տաղերի հրատա-

23 ՄՄ ձեռ. Հմր 228, 1457 թ., էջ 171ա, հմմտ. «Բազմավէպ», Վենետիկ, 1943, Ցուլիս-Դեկտեմբեր, էջ 66:
24 Տես ՄՄ ձեռ. Հմր 1379, էջ 45բ:
25 Տես Ա. Ն . Սրապյաե, Բանասիրական ճշգրտումներ, . «Պատմա-բանասիրական հանդես», 1972, Հմր 

4, էջ 195-196: Ագարակի մասին տե՛՛ս Թ. Խ . Հակոբյան, Ստ. Տ. Մէլիք-Բախշյան, Հ. Խ. Բարսէղյան,
Հայաստանի եւ հարակից շրջանների տեղանունների բառարան, հ. 1, Երեւան, 1986, էջ 26, Հ. Համազասպ 
Hlll|lilllll. Բարձր Հայքի վանքերր, Վիեննա, 1951, էջ 100-101:

26 Հ. -Քյուրտյաե, Անտիպ տաղեր Կիրակոս վարդապետ Երզնկացիէ, էջ 97, Նորայր liii|ii. Պողա րէաե, 
Հայ գրողներ, էջ 382:

րակող Հարություն Քյուրտյանր նշում է, որ Հովհաննես անունր շատ սովորական 
եւ գործածելի անուն է եղել Երզնկայում եւ րնդհանրապես Եկեղյաց գավառում, 
ինչր չենք կարող ասել Կիրակոսի մոր անվան համար27: Րստ ականավոր լեզ
վաբան Հրաչյա Աճառյանի' «Պետք է կարդալ Հիբա եւ ծագումր դնել արաբ. hiba 
«նվեր, պարգեւ», ինչպես ունինք Հադիա, Պարգեւ, Րնծայ անուններր, բոլորն էլ 
նոյն նշանակութեամբ: Մի անգամ գտնում եմ հիշատակված' Հիպայ, դուստր 
Ներսէսի եւ քոյր Բասիլ գրչի, որ Կիլիկիայի Խորին անապատում օրինակեց մի 
մեծ ճառրնտիր, 1270 թ.»28:

Ժամանակագրական առումով Կիրակոս Երզնկացու մասին ցայժմ պահ
պանված առաջին տեղեկությունր մեջբերել է Վենետիկի Մխիթարյան միա
բանության անդամ, հայագիտության նվիրյալ Հայր Ղեւոնդ Ալիշանն իր «Սի- 
սական» աշխատության մեջ. ոմն Ոսկան վարդապետ, 1304 թ. րնդօրինակելով 
մի Ավետարան «ի վանս Գլաձոր Ս. Ստեփանոսին», Եսայի վրդ. Նչեցու (1260
1338) աշակերտների թվում հիշատակում է նաեւ Կիրակոս Երզնկացուն29: Փաս
տորեն այս տեղեկությունից կարող ենք եզրակացնել, որ Կիրակոսն իր աստ
վածաբանական բարձրագույն կրթությունր շարունակել է Գլաձորի նշանավոր 
համալսարանում' աշակերտելով ժամանակի հռչակավոր րաբունապետ Եսայի 
Նչեցուն'հետագայում ինքր նույնպես դառնալով այդ հաստատության ուսուցչա
պետներից30:

Մաշտոցյան Մատենադարանում պահվող 1317 թ. Գլաձորում րնդօրի- 
նակված ձեռագիր մի Աստվածաշնչում, որի ստացողր եւ գրիչներից մեկր նույն 
Կիրակոս Երզնկացին31 է, երկու հիշատակարաններ են պահպանվել, որոնցում 
գրիչր հիշում է Եսայի Նչեցի րաբունապետին. «Զամենամեղ ոգի' զԿիրակոս 
գրիչ եւ ստացող սուրբ կտակացս, եւ ծնաւղսն իմ եւ զերջանիկ րաբունապետս 
մեր, որ զօրինակս շնորհեաց, յիշել աղաչեմ»32, իսկ Տիրացու գրչի հիշատակա
րանում ասվում է. «Զմեծ րաբունապետն զԵսայի եւ զհետեւող նորին' զԿիրա
կոս վարդապետն, րնդ նոցին եւ զմեղաւոր հողս' Տիրացու գրիչ, աղաչեմ յիշել 
ի Տէր»33: Թե ինչքա՜ն է Կիրակոս Երզնկացին մնացել Գլաձորում եւ աշակերտել 
Եսայի րաբունապետին, հայտնի չէ, քանզի աղբյուրներր լռում են այդ մասին: 
Ինչպես արդեն ենթադրել ենք մեր հոդվածներից մեկում, Կիրակոս Երզնկացու'

27 Տե՛՛ս անդ, էջ 91:
28 Հ. Աճաոյան, Հայոց անձնանունների բառարան, հ. Գ., Երեւան, 1946, էջ 88:
29 Տես «Սիսական. Տեղագրութիւն Սիւնեաց աշխարհի ի Հ. Ղեւոնդեայ Մ. Ալիշան», Վենետիկ, 1893, էջ 134:
30 Գր. Մ. Գրիգորյան, Սյունիքր Օրբելյանների օրոք (XIII-XV դարեր), Երեւան, 1981, էջ 163:
31 Կիրակոս րաբունին ձեռագրերում հաճախ հիշվում է իբրեւ պատվիրատու, գրիչ եւ ստացող: Ժամանակին 

այս իրողությունր նկատել է Գարեգին Հովսեփյան Կաթողիկոսր' նշելով. «Կիրակոս ինքն էլ ԺԴ. դարի առաջին 
կեսի նշանավոր գրիչներից եւ վարդապետներից մեկն է, որ իւր եղբօրորդի Յովհաննէսի հետ բազմաթիւ 
ձեռագիրներ ունի գրած եւ երկար ժամանակ ուսուցչութիւն է արել յատկապէս իւր հայրենիքում Երզնկայում». 
Գարեգին կաթողիկոս Յովսէփեան, Խաղբակեանք կամ Պռոշեանք հայոց պատմութեան մէջ, էջ 267-268:

32 ՄՄ ձեռ. Հմր 353, էջ 32բ:
33 Նույն տեղում, էջ 310ա:

Հովհաննեսի Ավետարանի Ա. 1 համարի մեկնությանր նվիրված ճառում հիշա
տակվող րաբունապետր ոչ այլ ոք ե, եթե ոչ հենց Եսայի Նչեցին, որի պատվերով 
նա գրել ե իր մեկնողական ճառր34: Սա եւս լրացուցիչ տեղեկություն ե Կիրակոս 
Երզնկացու եւ նրա ուսուցչի' եռամեծ Եսայի րաբունապետի մտերմիկ հարաբե
րությունների եւ կապի մասին:

Դժբախտաբար, Ղեւոնդ Ալիշանի մեջբերած տեղեկության մեջ չի նշվում 
եւ պարզ չե, թե «երկրորդ Աթենք» կամ «Մայրաքաղաք ամենայն իմաստից» 
բնորոշմամբ հայտնի Գլաձորի համալսարանում ուսանելիս եկեղեցական ի'նչ 
աստիճան ուներ Կիրակոս Երզնկացին' աբեղա* եր, թե* վարդապետ: Այստեղ 
պետք ե նկատի ունենալ այն կարեւոր հանգամանքր, որ Գլաձորում ուսանում 
եին ոչ թե նորրնծաներր, այլ արդեն քահանայական աստիճան ունեցողներր, 
որոնք կրթական այս կաճառ եին գալիս վարդապետական աստիճան եւ առա
վել խորացված աստվածաբանական կրթություն ստանալու համար35: Ուստի 
պետք ե ենթադրել, որ Կիրակոսն այդ ժամանակ կուսակրոն հոգեւորական եր' 
աբեղա: Այս պնդումր հիմնավորվում ե նաեւ նրանով, որ 1305 թ. գրված ձեռագիր 
հնագույն երկու «Շարակնոց» ժողովածուի մեջ, որտեղ զետեղված ե Ս. Աստվա֊ 
ծածնի Վերափոխմանր նվիրված' Կիրակոս րաբունապետի «Արեւելք գերար- 
փին» շարականր, նա արդեն վարդապետ ե անվանվում, իսկ շարականի վերջին 
տունն ունի «Կիրակոս վարդապետ» ծայրակապր36: Եթե 1305 թ. Կիրակոսն ար
դեն վարդապետական աստիճան ուներ, իսկ միջնադարում ամրագրված ավան
դության համաձայն' կուսակրոն եկեղեցականր վարդապետական աստիճան եր 
ստանում կատարյալ տարիքում' 30 տարեկանում, ապա Կիրակոս րաբունապե
տր ծնված պետք ե լինի մոտավորապես 1275 թ.37: Կարծում ենք, որ Կիրակոս 
Երզնկացին վարդապետական գավազան եւ իշխանություն ե ստացել հենց Եսա
յի Նչեցի րաբունապետից, որի ձեռնասունն ե եղել երկար տարիներ38: Գլաձորի

34 Տես Զաքարիա աբեղա Բաղումյաե, Կիրակոս վարդապետ Երզնկացու Հովհաննեսի Ավետարանի Ա.
1 համարի մեկնությունր. «էջմիածին», 2012, Թ., եջ 79-80:

35 Տես Լ. Գ. Խա^երյաե, Գլաձորի համալսարանր հայ մանկավարժական մտքի զարգացման մեջ (XIII- 
XIV դդ.), եջ 173-175:

36 Սա կանոնական վերջին շարականն ե, որ մտել ե «Շարակնոց» ժողովածուի մեջ. տես Վիեննայի Մխիթ. 
մատ. ձեռ. Հմր 212, 1305 թ., եջ 324բ. «Ցուցակ հայերեն ձեռագրաց մատենադարանին Մխիթարեանց ի Վիեննա», 
կազմեց Հ. Ցակոբվոս Վ. Տաշեան, Վիեննա, 1895, եջ 535, Երուսաղեմի մատենադարան, ձեռ. Հմր 1575, 1305 
թ., եջ 697. «Մայր ցուցակ ձեռագրաց սրբոց Ցակոբեանց», հ. Ե., եջ 355: Այս շարականր վերագրվել ե նաեւ 
Կիրակոս Թարգմանեին. տես Միքայէլ Չամչեանց, նշվ. աշխ., եջ 508, «Շարակնոց», Կոստանդնուպօլիս, 
1815, եջ 5: Զարմանալի ե, որ Կիրակոսի մատենագրական ժառանգությանր ծանոթ մեր եկեղեցու եռամեծ 
վարդապետներից Ս. Գրիգոր Տաթեւացին (1346-1409) շարականների հեղինակներին թվելիս չի տալիս 
ոչ «Արեւելք գերարփին» շարականի եւ ոչ ել նրա հեղինակի անուններր. տես Գրիգոր Տա թեւացի, Գիրք 
հարցմանց, Երուսաղեմ, 1993, եջ 637-638:

37 Տես ՄՄ ձեռ. Հմր 1379, 1334 թ., եջ 45բ: Հայագիտության մեջ երբեմն Կիրակոս Երզնկացուն շփոթել են 
Կիրակոս Արեւելցու հետ. տես Ա. Ն . Սրապյաե, Բանասիրական ճշգրտումներ, եջ 137-145:

38 Գառնիկ Ստեփանյանր, նկատի ունենալով, որ Կիրակոս Երզնկացին 1324 թ. եղել ե Երզնկայի Կայիփոսի 
վանքում եւ այնտեղ զբաղվել ուսուցչությամբ, ենթադրում ե, որ այնտեղ ել նա հավանաբար ստացել ե իր 
վարդապետական աստիճանր. տես Գաոեիկ Ստեփաեյաե, նշվ. աշխ., եջ 260:

համալսարանին նվիրված իր աշխատության մեջ փաստերի քննությամբ Լեւոն 
Խաչերյանր նշում է, որ այնտեղ ուսումնառությունր տեւում էր 7-8 տարի, որր հա- 
մրնկնում էր տվյալ ժամանակաշրջանի եւրոպական համալսարաններում աստ
վածաբանական բարձրագույն կրթության համար նախատեսված ուսումնա
ռության տեւողությանր39: Եթե 1305 թ. Կիրակոսն արդեն վարդապետ էր, եթե եւ 
հաշվի առնենք նաեւ Գլաձորում ուսում ստանալու ժամանակահատվածր, ապա 
Կիրակոսր Գլաձորի համալսարան պիտի եկած լիներ 1297-98 թթ. շուրջ 22-23 
տարեկանում:

Վերոգրյալ մեկնողական նույն ճառում Կիրակոս Երզնկացին նախքան 
վարդապետական աստիճան ստանալր, իբրեւ Հայոց Եկեղեցու խոնարհ մի 
սպասավոր, իր մասին ասում է. «Իսկ ես թափուր եւ ունայն գոլով յամենայնէ, 
զի ոչ րնկալայ շնորհս յԱստուծոյ որպէս գումպար խմբից առաջին սրբոցն, որք 
յորովայնէ մաքրեցան տաճար Աստուծոյ եւ բնակարան Հոգւոյն Սրբոյ, եւ ոչ 
վարդապետական հանճարոյ արժանացայ յաղագս ոչ գոլոյ բնական իմաս- 
տութեան եւ փոքրատար ունելոյ զանաւթս մտացս բնութեան, եւ զի ոչ տքնեցայ 
յոլով ժամանակս ի դրունս իմաստնոց' կրթելով ի վարժս մակացութեան, եւ ոչ 
զաստուածային մատեանսն անրնթ[հ]ատ ի վերայ բազկաց կրեցի, եւ ոչ եռանդ- 
նաշարժ սիրով փափաքմամբ կորզեցի զստինս հոգիրնկալ վարդապետաց, որով 
աճեցեալ ի չափ հասակի կատարմանն ժամանէի»40: Ընդգծված հատվածր 
վկայում է, որ այս տողերր շարադրելիս նոր պետք է լրանար նրա 30-ամյակր, 
իսկ յուրաքանչյուր մեկնիչից աստվածաբանական խորր գիտելիքներ պահան
ջող Հովհաննեսի Ա. 1 համարի Կիրակոս Երզնկացու մեկնությունր լավագույն 
վկայությունն է վարդապետական աստիճան ստանալու համար նրա տարիքա
յին, հոգեւոր հասունության եւ պատրաստության մասին:

Կիրակոս վարդապետի մասին հաջորդ տեղեկությունր պահպանվել է 1309 
թ. գրված Մաշտոցլ ան Մատենադարանի Հ մր 3931 ձեռագրում, որր Տոնական 
ժողովածու է41: Արմենուհի Սրապյանն այս ձեռագրի հիշատակարանում նշված 
Կիրակոս րաբունուն նույնացնում է Կիրակոս Երզնկացու, իսկ «Ցովհանէս գծո
ղին»' Կիրակոսի եղբորորդի համանուն վարդապետի հետ. «Գրեցաւ նամակ 
Տաւնակ[ան]իս հրամանաւ եւ արդիւնագործ սուրբ րաբունոյն Կիրակոսի, ձե- 
ռամբ իմով' Ցովհանէս գծողի, աղաչեմ զամենեսեան վասն սիրոյն Քրիստոսի 
անմեղադիր լինիք խոշորութեանն եւ խալաթութեանն, զի անհմուտ էի գրոցս 
այս, եւս առաւել աւրինակիս, որ չէի ամենեւին լսել զսայ», «Ո՜վ եղբայր Կիրա
կոս, խոշորութեան եւ սխալանաց անմեղադիր լեր, զի Բ. դաս առաջի եդեալ կայ,

39 Տե՛ս Լ. Գ. Խա^երյան, Գլաձորի համալսարանր հայ մանկավարժական մտքի զարգացման մեջ (XIII-
XIV դդ.), էջ 173-175:

40 Զաքարիա աբեղա Բաղումյան, Կիրակոս վարդապետ Երզնկացու Հովհաննեսի Ավետարանի Ա. 1 
համարի մեկնությունր, էջ 85:

41 Ծիսական այս եւ մյուս ժողովածուների մասին տես Փայլակ Անթաբյան, «Տօնապատճառ» ժողովածուն, 
«Բանբեր մատենադարանի», Հմր 10, էջ 103-126:

տագնապիմ»42: Սակայն Լեւոն Խաչիկյանր (1918-1982) այստեղ հիշատակված 
Կիրակոսին նույնացնում է ոչ թե Կիրակոս Երզնկացու, այլ Արտազի գավառի Ս. 
Թադեոս վանքի սպասավոր Կիրակոս րաբունապետի հետ: Վերջինիս համար 
նա վկալ ակոչում է մեկ այլ ձեռագրական տվյալ նույնպես. «Զտաւնաւղ տաւ- 
նից տէրունական եւ պայծառացուցիչ յիշատակաց որդւոց վերինն առագաստի, 
բազմահամբար պատրաստութեամբ րստ իմանալի մտաց լուցման լապտերաց 
եւ բուրման խնկոց անուշահոտութեան, զրաբունապետս զՅովհաննէս եւ զԿի- 
րակոս յիշեսջիք ի Տէր Յիսուս»43: Մենք նույնպես կարծում ենք, որ վերոգրլ ալ 
ձեռագրերում մատնանշված Կիրակոսն իսկապես Կիրակոս Երզնկացին է, իսկ 
երկրորդ ձեռագրում նրա հետ հիշատակված րաբունապետր ոչ այլ ոք է, եթե ոչ 
այն Հովհաննես րաբունապետր, որի պատվերով նա գրել է Ս. Եւագրի լուծմունք- 
ներր: Այս Հովհաննեսին չպետք է շփոթել նրա ազգական Հովհաննեսի հետ, որր 
Տոնական ժողովածուի հիշատակարանում մտերմաբար իրեն «Յովհանէս գծող» 
է կոչում: Կիրակոս Երզնկացի-եղբորորդի Հովհաննես նույն բարեկամական շեշ
տադրությունն ենք տեսնում նաեւ Վենետիկի Մխիթարյան մատենադարանի Հմր 
268/915 «Ոսկեփորիկում»: Րստ ձեռագրացուցակի կազմող Բարսեղ վրդ. Սար- 
գիսյանի' այս ժողովածուի մեջ Ս. Դիոնիսիոս Արեոպագացու երկերի լուծմունք- 
ներր գրված են Կիրակոս Երզնկացու համար Հովհաննես գրչի կողմից. «Ո՜վ ար
քա իմ եւ տէր, րաբունի բարի եւ իմաստուն, համայն ցանկալի Կիրակոս, զսակաւ 
գծեալս րնկալ ի մէնջ, եւ զքո աղքատ հոգով Յոհաննէս մի' մոռանայր ի մաքրա- 
փայլ յաղօթս քո, իսկ գրոյս անմեղադիր [լեր], զի կար իմ այսչափ էր»44: Այնու- 
հետեւ սկզբնաղբյուրներր լռում են Կիրակոսի գործունեության մասին մինչեւ 
1317 թ.: Հավանաբար նա արդեն ավարտել էր իր ուսումնառությունր Գլաձորում, 
Եսայի Նչեցուց ստացել վարդապետական գավազան եւ դասավանդությամբ էր 
զբաղվում իր սիրելի կրթօջախում:

1317 թ. Գլաձորում րնդօրինակված Աստվածաշնչում, որի ծաղկողր նույն 
դպրոցի տաղանդաշատ մանրանկարիչներից Թորոս Տարոնացին45 է, պահ
պանվել են մի քանի հիշատակարաններ Կիրակոս վարդապետի մասին: Ձե
ռագրի գրիչներր կրկին գովեստով են խոսում այս Սուրբ Գրքի ստացող Կիրա
կոսի մասին' խնդրելով, որ Տեր Աստված ողորմած գտնվի նրա հանդեպ երկ
րորդ գալստլան ժամանակ' հավելելով. «Զամենամեղ ոգի' զԿիրակոս գրիչ եւ 
ստացող Սուրբ Կտակացս, եւ զծնաւղսն իմ եւ զերջանիկ րաբունապետս մեր, որ

42 ՄՄ ձեռ. Հմր 3931, 1309 թ, էջ 272բ-273ա, «ԺԴ. դարի հայերեն ձեռագրերի հիշատակարաններ», էջ 60-61, 
Ա. Ն . Սրապյան, Բանասիրական ճշգրտումներ, էջ 191:

43 ՄՄ ձեռ. Հմր 3778, 1315 թ., էջ 465բ, «ԺԴ. դարի հայերեն ձեռագրերի հիշատակարաններ», էջ 116:
44 «Մայր ցուցակ ձեռագրաց մատենադարանին Մխիթարեանց ի Վենետիկ», յօրինեց Հ. Բարսեղ Վ. 

Սարգիսեան, հ. Բ., Վենետիկ, 1924 էջ 882, «ԺԴ. դարի հայերեն ձեռագրերի հիշատակարաններ», էջ 61, Ա. Ն. 
Սրապյան, Բանասիրական ճշգրտումներ, էջ 191:

45 Նրա մասին տես L. Գ. Խա^երյան, Հայագիր դպրութեան ուսումնագիտական կենտրոններր. դպրոցներր, 
դպրեվանքերր, վարդապետարաններր, ճեմարաններր, ակադեմիաներր եւ համալսարաններր Միջնադարյան 
Հայաստանում եւ Կիլիկիայում (V-XVI դդ.), էջ 71-75:

զօրինակս շնորհեաց, յիշել աղաչեմ, եւ Աստուած զձեզ յիշէ. ամէն»46, «Զանպի- 
տան գծող եւ զստացող սուրբ տառիս եւ զեղբաւրորդիս իմ զՑովհաննէս սար- 
կաւագ, որ զանձն ի յաշխատանս եդ' ջանակից լինել մեզ, մանաւանդ թէ գյոլով 
մասն սա գրէ, վասն որոյ աղաչեմ յիշ[ել] ի Տէր զիս' զապիկարս Կիւրակ[ոս], 
եւ զՑովհաննէս, զծնաւղսն մեր, եւ Աստուած յիշողսդ յիշէ. ամէն»47, «Որ սպա
ներ զվիշապն մեծ' զամբարտաւան հայրն չարեաց, սպան եւ զիմ հոգւոյս դրժողն' 
զիմանալի եւ զգալին, դարձոյ  զվնասակար քո ծառայի' Կիրակոսի վարդապետի, 
եւ զանմարմինն անլոյծ կապեա ի շղթայի այժմ եւ յաւուրն ապագայի. ամէն»48, 
«Ո՜վ սրբասնեալ րաբունի Կիրակոս, անարժան նկարչիս Թորոսի յանցանաց թո- 
ղութիւն հայցեա' ի Քրիստոսէ Աստուծոյ»49, «Տէր Աստոլած, ի Քո միւսանգամ 
գալստեանդ ողորմեա'Կիրակոս վարդապետի եւ Ցովհանիսի եղբօրորդոյն իւրոյ 
եւ ամենայն արեան մերձաւորաց...»50:

Վերոգրյալ Աստվածաշնչի գրությունից մեկ տարի անց Ստեփանոս, Կյու
րակե եւ Հովհաննես Երզնկացի գրիչների կողմից Եսայի Նչեցի րաբունապետի 
համար րնդօրինակվում է եւս մեկ Աստվածաշունչ մատյան, որն այժմ Մաշտոց- 
յան Մատենադարանի Հմր 206 ձեռագիրն է՝ մագաղաթյա, երկսյուն գրությամբ, 
բոլորգիր' մարգարտաշար վայելչագրությամբ եւ ինքնատիպ գեղարվեստա
կան լուծումներով51: Հայագիտության անխոնջ մշակ եւ մեր Եկեղեցու բանիմաց 
հոգեւորականներից Գարեգին Հովսեփյանն այս Աստվածաշունչն անվանում է 
«Գլաձորի դպրոցի գրչության գլուխգործոց»52: Նա այս մատյանի գրիչ Կիրակո- 
սին (ձեռագրում'Կիւրակէ) սխալմամբ նույնացնում է Կիրակոս Երզնկացու հետ: 
Այս հարցում մեծանուն հայագետի հետ համակարծիք է նաեւ Լեւոն Խաչերյա-
նր53:

Պետք է նշել, որ վերոգրլալ ձեռագիրն ունի մի քանի գրիչներ, որոնց մեջ 
հիշատակվում է նաեւ «Կիւրակէ» անունով մեկր: Արդյոք այս ձեռագրում հիա- 
շատակված «Կիւրակէ» գրիչր եւ Կիրակոս վրդ. Երզնկացին նույն անձն է: 
Գարեգին Հովսեփյանի եւ Լեւոն Խաչերլանի կարծիքներից առաջ Հարություն 
Քյուրտյանն արդեն կասկածի տակ է առել այս նույնականացումր' բերելով մի 
շարք հակափաստեր: Ըստ նրա' «Կիրկէ» անունր Կիրակոսի սղագրյալ ձեւերից

46 ՄՄ ձեռ. Հմր 353, էջ 32բ:
47 Անդ, էջ 70բ:
48 Անդ, էջ 622ա:
49 Անդ, էջ 90բ:
50 Անդ, էջ 359ա:
51 Ձեռագրի ամբողջական նկարագրությունր տես «Մայր ցուցակ հայերէն ձեռագրաց Մաշտոցի անուան 

Մատենադարանի», հ. Ա., կազմեցին' Օ. Եգանյան, Ա. Զեյթունյան, Փ. Անթաբյան, խմբագրությամբ' Ա. 
Մնացականյանի, Օ. Եգանյանի, Երեւան, 1984, էջ 913-919:

52 Տես Գարեգին Կաթողիկոս Ցովսէփեան, Խաղբակեանք կամ Պռոշեանք հայոց պատմութեան մէջ,
էջ 268:

53 Տես Լ. Գ. Խա^երյան, Հայագիր դպրութեան ուսումնագիտական կենտրոններր. դպրոցներր, 
դպրեվանքերր, վարդապետարաններր, ճեմարաններր, ակադեմիաներր եւ համալսարաններր Միջնադարյան 
Հայաստանում եւ Կիլիկիայում (V-XVI դդ.), էջ 73:

չե: Բացի այդ, մեր մատենագրության մեջ ունենք «Կիւրիկե» կամ «Կորիկե» անձ
նանուններդ 1317 եւ 1318 թթ. գրված այս երկու Աստվածաշունչների հիշատա
կարանների ոճր նույնպես տարբեր ե, եւ «Կիւրակե» գրիչր սիրում ե իր ծնողներին 
«քաղցրիկ» անվանել' ի տարբերություն Կիրակոս Երզնկացու54: Աչքի անցկաց
նելով Կիրակոս րաբունու երկերի ձեռագրերր եւ նրա մասին պահպանված հի
շատակարաններդ պետք ե եւս մեկ անգամ րնդգծենք, որ ոչ մի տեղ Կիրակոսր 
«Կիւրակե» կամ «Կիրկե» ձեւով հանդես չի գալիս, ուստի այս ձեռագրում հիշա
տակված գրիչր եւ Կիրակոս րաբունապետր նույն ժամանակաշրջանում գործած 
տարբեր անձեր են55:

1322 թ. Կիրակոսն արդեն ավարտել եր առավելապես հովվական եւ 
դաստիարակչական ուղղվածություն ունեցող «Բանք խրատականք» աշխա
տությունդ որր հեղինակի մի քանի այլ գործերի նման երջանիկ պատահակա
նությամբ մեզ ե հասել ձեռագիր մեկ րնդօրինակությամբ56:

Ապա 1324 թ. Կիրակոս Երզնկացուն հանդիպում ենք Երզնկայում, որի մա
սին վկայում ե Մաշտոցյան Մատենադարանի Հմր 2329 ձեռագրի հետագա հի
շատակարանդ «Ես' Կիւրակոս վարդապետս բնակեցա ի լերինս Սուրբ Լուսա- 
ւորչիս: Աղաչեմ զվերջոյ եկեալսդ յիշել զմեզ ի Քրիստոս, եւ Աստուած զձեզ յիշե. 
ամեն»57:

Սրանից մեկ տարի անց' 1325 թ., նույն Երզնկայում Կիրակոս Երզնկացու 
պատվերով Կարապետ երեցն րնդօրինակում ե Փիլոն Եբրայեցու (ն. Ք. 25-Ք. հ. 
50) երկերդ Մաշտոցյան Մատենադարանի Հմր 2100 ձեռագրի գրիչր մասնավոր 
նշում ունի պատվիրատու վարդապետի մասին' րնդգծելով, որ այն գրվել ե «ի 
խնդիր սրբամաքուր եւ հոգիացեալ վարդապետին Կիրակոսի»58: Ձեռագիրն ու
նի նաեւ ստացողների մասին հիշատակություն. «Զվերջին ստացաւղ այս իմաս- 
տագիծ մեկնողի' զԳրիգորիս, եւ զվարդապետ Կիրակոս յիշեալ աղաչեմ ի մե- 
ղաց քաւութիւն»59: Հետաքրքրական ե, որ 17 տարի անց' 1342 թ., նույն Կիրակոս 
րաբունապետի եւ նրա գործակից Հովհաննես վարդապետի խնդրանքով Թորոս 
գրիչն րնդօրինակում ե կրկին Փիլոն Եբրայեցու գործերդ որի մասին ե վկայում 
Մաշտոցյան Մատենադարանի Հմր 2102 ձեռագիրդ «Զստացաւղ աստուածա- 
յին մատենիս զերանաշնորհ, եռամեծ րաբունապետն Կիրակոս եւ զնուաստ 
ծառայ նորին' զՑովաննես պիտականուն վարդապետ, ստացաւղք սուրբ տա
ռիս Փիլոնի մեծի յիշեցեք ի Տեր Ցիսուս Քրիստոս եւ հայցեցեք թողութիւն մեղաց

54 Տես Յ. -Քիւրտեաե, Երիզա եւ Եկեղեաց գաւառ, եջ 227-228:
55 Հմմտ. Ա. Ն . Սրապյան, Բանասիրական ճշգրտումներ, եջ 193:
56 Տես Զաքարիա վարդապետ Բաղումյաե, Կիրակոս վարդապետ Երզնկացու «Բանք խրատականք» 

երկր. «էջմիածին», 2013, Ե., եջ 75-87:
57 ՄՄ ձեռ. Հմր 2329 (1291 թ.), եջ 302բ:
58 ՄՄ ձեռ. Հմր 2100 (1325 թ.), եջ 336ա:
59 Անդ, եջ 131ա:

մեզ եւ ծնողաց մերոց»60: Այս հենքի վրա ուշագրավ է, որ Կիրակոսի պատվերով 
րնդօրինակվել են նաեւ Քրիստոսի Եկեղեցու տասներկու վարդապետներից' Ս. 
Դիոնիսիոս Արեոպագացու (Ա. դ.) երկերր: Մաշտոցյան Մատենադարանի Հմր 
169 ձեռագիրր (ԺԳ.-ԺԴ. դդ.) ունի մի քանի վկայություն ձեռագրի ստացող Կի
րակոս վարդապետի մասին. «Զերջանիկ եւ զհոգիահրաշ վարդապետն զԿիրա- 
կոս' զստացաւղ սուրբ կտակիս, յիշեսջիք ի Տէր, ո՜վ ուսումնասէրք, եւ զանպի- 
տան գր[իչս], աղաչեմ»61, «Ստացողի սորա' Կիրակոս վարդապետի ողորմեսցի 
ի Քրիստոս, եւ մեղուցեալ գրչի»62, «Զերջանիկ րաբունին' զԿիրակոս զստա- 
ցօղ գրոցս յիշեսջիք ի Տէր եւ զծնաւղսն իւր, եւ զբազմամեղ գրաւղս հանդերձ 
իմովքն»63: Այս ձեռագրի հիշատակարանից իմանում ենք նաեւ, որ այն գրվել 
է Կայիփոսի վանքում, որտեղ հավանաբար ուսուցչություն էր անում Կիրակոս 
Երզնկացին: Վերջինիս նախաձեռնությամբ գրված վերոգրյալ եւ նմանաբնույթ 
ձեռագրերր ցույց են տալիս, որ Երզնկայի դպրոցում մեծ ուշադրություն են դարձ
րել նաեւ հայրաբանական գրականությանր, որի օգնությամբ սաներր հաղորդ 
են դարձել Եկեղեցու Հայրերի հոգեշահ գրվածքներին:

1328 թ. Կիրակոս Երզնկացուն տեսնում ենք Երկայնի Ս. Գեւորգ վանքում: 
Մխիթար Երզնկացու Աստվածաշնչի գրչի հիշատակարանում ասվում է. «Արդ, 
գրեցաւ գիրքս այս ի գաւառն Եկեղեաց, ի վանսն, որ կոչի Երկայնի, յորում է 
մեծ եւ հռչակաւոր վարդապետն Կիրակոս' արժանաւորն ամենայն գովեստի 
եւ յիշման, ի մեծի թուաբերութեան հայոց ՉՀէ. (1328)»64: Մեջբերելով այս հի- 
շատակարանր եւ րնդհանրացնելով փաստերր' Գառնիկ Ստեփանյանր դիպուկ 
նկատում է. «Միայն հարգանքի սովորական արտահայտություն համարել այդ 
մակդիրներր' ճիշտ չի լինի: Ամենայն իրավամբ կարող ենք ասել, որ Կիրակոս 
Երզնկացին մասնավորապես 14-րդ դարի առաջին տասնամյակներում Երզն
կայի գավառում եղել է ճանաչված կրթական գործիչ, եւ րստ երեւույթին ժամա
նակի ամենից հռչակված վանքերր միմյանց ձեռքից են խլել նրան' իրենց կրթա
կան կշիռր բարձրացնելու ազնիվ մղումով»65:

1330 թ. Կիրակոս Երզնկացին արդեն Երզնկայից հեռու է' Ջուղայում: Այս 
մասին է փաստում Կիրակոսի ձեռքով գրված Նոր Ջուղայի մատենադարա
նի Հմր 47 ձեռագիր Ավետարանր, որում պահպանվել են մի քանի հիշատակա
րան. «Արդ, գրեցաւ սա ի թուականութեան Հայկազեան տումարիս ՉՀԹ. (1330), 
ի հայրապետութեան տեառն Յակոբայ եւ ի թագաւորութեան Հայոց Լեւոնի եւ 
Վրաց Գէորգայ եւ ի ղանութեան Պաւսայիտի յանապատիս Ջղաւնա, րնդ հովա-

60 ՄՄ ձեռ. Հմր 2102, 1342 թ., էջ 154ա:
61 ՄՄ ձեռ. Հմր 169, ԺԳ.-ԺԴ. դդ., էջ 156բ:
62 Անդ, էջ 186ա:
63 Անդ, էջ 247ա:
64 Վենետիկի Մխիթ. մատ. ձեռ. Հմր 19/212. տես «Մայր ցուցակ հայերէն ձեռագրաց Մատենադարանին 

Մխիթարեանց ի Վենետիկ», հ.Ա., էջ 160, «ԺԴ. դարի հայերեն ձեռագրերի հիշատակարաններ», էջ 212:
65 Գաոնիկ Ստեփանյան, նշվ. աշխ., էջ 261:

նեաւ Սուրբ Աստուածածնիս եւ աստուածակիր սուրբ Նշանացս: Ձեռամբ ամե
նամեղ եւ անարժան ծառայի Աստուծոյ Կիրակոսի պիտակ անուն վարդապետի 
Երզնկայեցւոյն նշդեհի»66, «Ցիշել աղաչեմ եւ զԳէորգ կրաւնաւոր, որ աւգնեաց 
յուղղելն, եւ նշդեհակից մեզ էր եւ ցաւակից յամենայնի, եւ Աստուած զյիշողսդ 
յիշէ եւ որ զամէնն ասէ, ամէն»67 եւ այլն: Ինչպես տեսնում ենք, ձեռագրի հիշա- 
տակարանր Կիրակոսի համար գործածում է «նշդեհ»' պանդուխտ բառր, իսկ 
Գեւորգ կրոնավորի դեպքում' «նշդեհակից»: Մեզ հայտնի չէ, թե ինչու է Կիրա- 
կոսր թողել հայրենի Երզնկան եւ պանդխտել Ջուղա, ինչպես նաեւ, թե ե'րբ է 
վերադարձել հայրենի գավառ: Հարություն Քյուրտյանր, մեջբերելով անանուն 
ժամանակագրի մի վկայությունը «Ի թվին ՉՀԸ. (1329) Եզնկիս տանուտէրքն ի 
վեր Խանն գնացին եւ զխարաճն ու այլ շատ չարեր բարձին Պուսայիդ Խանին 
բանիւ, եւ ոչ գնաց յառաջ ի չար պարոնացն ձեռաց», գրում է. «Հավանական է, որ 
իբր համբավյալ կրոնական, Կիրակոս Երզնկացի րլլար այն պատվիրակության 
մեջ, որ Երզնկայի տանուտերներր Աբուսաիդ խանին ղրկեցին իրենց վրա ճնշող 
տուրքերու մեղմացման կամ բարձման համար: Այս բանր թեեւ ձեռք բերվեցավ, 
սակայն չգործադրվեցավ Երզնկայի թուրք իշխանավորներուն կողմե»: Քյուրտ
յանր նաեւ մեջբերում է մեկ այլ տեղեկություն, րստ որի 1330 թ. Սարգիս եպիս- 
կոպոսր գնաց Խանի մոտ եւ մեկ տարի անց պատվով վերադարձավ: Այս երկու 
տեղեկությունների հիման վրա նա ենթադրում է, որ հենց այս գործով Կիրակոսր 
գնաց Պարսկաստան եւ այնտեղ նյութական կարիքի պատճառով րնդօրինակեց 
վերոբերյալ Ավետարանր68:

1331 թ. Կիրակոս Երզնկացու պատվերով նրա աշակերտ Մկրտիչ դպիրն 
րնդօրինակում է Մովսես վրդ. Երզնկացու (ք 1325) ժամակարգության եւ Ս. Պա
տարագի մեկնություններր: Երուսաղեմի մատենադարանի Հմր 395 ձեռագրում 
այս մասին պահպանվել են երեք նույնատիպ հիշատակարաններ. «Զստացաւղ 
լուսազարդ տառիս զհոգելից արդիւնաբան վարդապետն զԿիրակոս, եւ զսրտէ 
խոցեալս զՄկրտիչ դպիր, յիշեսջիք ի Տէր, աղաչեմ»69:

1334 թ. Կիրակոս րաբու նու պատվերով Թ-որոս սարկավագն ու Մանուելն 
րնդօրինակում են Տիեզերական Եկեղեցու լուսազարդ այրեր Ս. Հովհան Ոսկե
բերանի եւ Ս. Եփրեմ Ասորիի՝ Պողոսի ժԴ . թղթերի մեկնություններր: Ինչպես 
արդեն նշել ենք, հենց այս ձեռագրում էլ պահպանվել է եզակի մի մանրանկար 
Կիրակոսի պատկերով: Բացի կենսագրական կարեւոր տեղեկություններից, ձե
ռագիրն ունի նաեւ մի քանի հիշատակարան Կիրակոս վարդապետի մասին. 
«Զստացաւղ գրոցս զկայծակնամաքուր վարդապետաց վարդապետն՝ զԿիրա-

66 «Ցուցակ ձեռագրաց հայերէն ձեռագրաց Նոր Ջուղայի Ամենափրկիչ վանքի», հ. Ա., կազմեց Սմբատ Տէր- 
Աւետիսեան, Վիեննա, 1970, էջ 66:

67 Անդ, էջ 67:
68 Տես Հ. 0իւրտ եա ն, Անտիպ տաղեր Կիրակոս վարդապետ Երզնկացիէ, էջ 92:
69 «Մայր ցուցակ ձեռագրաց Սրբոց Ցակոբեանց», կազմեց Նորայր եպս. Պողարեան, հ. Բ., Երուսաղէմ,

1967, էջ 322:

կոս եւ զեղբաւրորդին իւր' զՑովհաննես վարդապետ, յիշեա', ո՜ րնթերցող ի Տեր. 
ամեն»70, «Զգրող գրոյս մի'մոռասցիս, ո՜պատուական րաբունապէտ»71 եւ այլն: 

1341 թ. Կիրակոսր կրկին հայրենի Երզնկալում եր: Այս մասին ե վկալում 
Վենետիկի Մխիթարյան միաբանության ձեռագրատանր պահպանվող Վար- 
դան վրդ. Արեւելցու (ք 1271) Սաղմոսաց մեկնության Հմր 1365/278 ձեռագիրր, 
որր գրչության ժամանակի հիշատակարան չունի: Հստակ ե, որ այն 1341 թ. գնել 
եւ նորոգել ե Կարապետ երեցր: Այստեղից կարելի ե եզրակացնել, որ ձեռագիրր 
ԺԴ. դարի գրչություն ե, քանզի հիշատակվում ե նաեւ Կիրակոս Երզնկացու անու- 
նր. «Արդ, պատմեցից ձեզ զհանդիպումն աստուածաշունչ քնարիս, զի զառա- 
ջինն երեկ Մեսրաւպ վարդապետն ի տեղս առ մեզ եւ կամք ուներ, որ ժամա
նակ մն[այր] դադարեր ի դուռն Սուրբ Աստուածամաւրս եւ սպասաւորի [անար] 
ժանիս, որ Կարապետ անուանի եւ րնդ միեղեն եղբարց: Եւ տեսեալ զմեկնիչս, 
փափաքեցաւ առնուլ, զի յաւտար աշխարհե բերին զտառս, նայ մեր մե^ոնակից 
եւ սնրնդակից եղբա[յ]ր Աւաքն շարժեալ ի սեր նորայ, մեք եւս առաւել յորդորե- 
ցաք զնայ, որ գնեաց զգիրքս ի վայելումն վարդապետին: Եւ վարդապետն կա- 
մեցաւ գնալ Ցեզնկան՝ առ Կիրակոս վարդապետն, շարժիլ ի նմանե եւ հրաման 
առնուլ եւ դառնալ առ մեզ: Եւ ի գնալն նորայ րզգիրքս առ մեզ եթող, բայց մեր 
մեղացն պատուհասն, որ տիրեաց աշխարհի, եւ նայ րնդ այն տարաժամ մահու 
վաղջանեալ անդ, եւ իւր աղբարն երեկ Սարգիսն եւ եբեր Կիրակոս վարդապե
տին գիրն, որ անդարձ եր արել Մեսրոպ վարդապետն ու ասել, թե ի Կամախ 
գիրք կայ ինձ, ի Կարապետ երեցն ի մաւտ նայ Եփիր աղբարն...»72:

Փաստորեն Մեսրոպ վարդապետր տեսնում ե Վարդան Արեւելցու Սաղմո
սաց մեկնության ձեռագիրր եւ ցանկանում ձեռք բերել այն, բայց հավանաբար 
համապատասխան գումար չունենալու պատճառով եղբայր Ավագր ձեռագի
րր գնում ե Մեսրոպ վարդապետի համար: Սակայն վերջինս գիրքր թողնում ե 
եւ վերադառնալու պայմանով ճանապարհ րնկնում Երզնկա' Կիրակոս րաբու
նապետի մոտ, բայց նա ճանապարհին վաղաժամ մահանում ե եւ չի հասցնում 
հանդիպել նրան: Մեսրոպր, այնուամենայնիվ, հասցրել եր գրքի մասին տեղ
յակ պահել իր եղբորր: Եւ ահա նրա փոխարեն Կիրակոսի խնդրանք-նամակր 
երկրորդում ե Մեսրոպ վարդապետի եղբայր Սարգիսր եւ նշում. «Գնեցի զսա 
ի հալալ արդեանց իմոց, ի վարժումն ոգոյս իմոյ եւ կապեցի ձեռաւք իմաւք' րստ 
կարեաց իմոց»73: Վարդանի այս մեկնությունր Կիրակոս Երզնկացու համար եր, 
որր նա հավանաբար պիտի օգտագործեր դասախոսություններ պատրաստե
լու եւ աշակերտներին ուսուցանելու համար: Չպետք ե մոռանալ, որ Կիրակոս 
Երզնկացին քաջատեղյակ ե րնդհանրապես Վարդանի երկերին, որոնցից բա

70 ՄՄ ձեռ. Հմր 1379, եջ 271 բ:
71 Անդ, եջ 333ա:
72 «Մայր ցուցակ հայերեն ձեռագրաց ի Վենետիկ», հ. ե., Տօնապատճառ ժողովածոյ, Մատենագիրք հայոց, 

յօրինեց Հ. Սահակ վրդ. ճեմճեմեան Մխիթարեան Ուխտեն, Վենետիկ-Ս. Ղազար, 1996, եջ 710:
73 Նույն տեղում:

ռացի եւ իմաստային մեջբերումներ է կատարել իր տարբեր գործերում: Մեծ է 
եղել այս մեծանուն վարդապետի ազդեցությունր Կիրակոսի աստվածաբանա
կան մտածողության վրա: Այս փաստր ցույց է տալիս նաեւ հայկական տարբեր 
աստվածաբանական դպրոցների եւ հայտնի վարդապետների միջեւ ստեղծված 
հոգեմտավոր կապր' հանուն Հայոց Եկեղեցու ուղղափառ դավանության անա
ղարտության եւ Սրբազան Ավանդության պահպանման:

1346 թ. արդեն րնդօրինակված ենք տեսնում Կիրակոս րաբունապետի' 
Սաղմոսաց գրքի ԻՐ. 3 համարի բացատրությանր նվիրված մեկնողական հե
տաքրքիր ճառր, որր մեզ է հասել կրկին ձեռագիր մեկ օրինակով74: Նույն այս 
ձեռագրում պահպանվել է նաեւ Կիրակոսի մյուս երկր' «Նախերգան Տեառնրն- 
դառաջին» ուշագրավ ճառր75:

Կիրակոս Երզնկացին կյանքի մայրամուտին անդրադառնում է Ս. Եւագր 
Պոնտացու (Դ. դ.) գրական ժառանգությանր եւ լուծմունքներ գրում նրա «Յա- 
ղագս Ր. խորհրդոցն»76 եւ «Հարիւրաւորք վեցերորդք» աշխատությունների վե
րաբերյալ, որոնք պահանջում էին ոչ միայն տեսական գիտելիքներ, այլեւ նե- 
րանձնական հոգեւոր փորձառություն: Եւագրի «Հարիւրաւորքի» լուծմունքր 
Կիրակոսից մեզ հասած վերջին աշխատությունն է, որի հիշատակարանում հե
ղինակն ասում է. «Ես նուաստս եւ յետինս ի վարժապետաց Կիւրակոս ի յութ հա- 
րիւր եւ յերեք (1354) թուականիս Հայոց արարի զվերլուծութիւն «Հարիւրօորաց» 
սուրբ հօրն Եւագրեայ' տկար գոլով հոգւով եւ մարմնով, եւ անիմաստ եւ փոքրա
տար մտօք»77:

Ի տարբերություն Կիրակոսի ծննդյան թվականի անորոշության, ավե
լի որոշակի է նրա մահվան տարեթիվր: Մեզ են հասել հենց Կիրակոսի աշա
կերտ Ստեփանոս երեցի ձեռքով գրված երկու ձեռագիր, որոնցում պահպանվել 
են արժեքավոր հիշատակարաններ խնդրի վերաբերլալ: 1355 թ. Երզնկալում 
գրված Մաշտոցյան Մատենադարանի Հմր 3276 ձեռագրում ասվում է. «Գրեցաւ 
սա ՊԴ. (1355) թվին յամսեան օգոստոսի Դ. (4), ի վայելումն եւ յիշատակ Գրի
գոր աբեղային գրոց աշակերտի եւ բանի սպասալորի, որ ետ գրել զսա' յիշա
տակ իւր եւ ծնօղաց իւրոց եւ ամենայն արեան առուաց եւ համօրէն իւր երախ-

74 Տես Զաքարիա աբեղա Բաղումյան, Կիրակոս վարդապետ Երզնկացու ԻՐ. 3 սաղմոսի մեկնությունր. 
«էջմիածին», 2012, է., էջ 64-91:

75 Տե՛՛ս Տիգրան սրկ. Բաղումյան, Կիրակոս վարդապետ Երզնկացու «Նախերգան Տեառնրնդառաջին» 
ճառր. «էջմիածին», 2011, Գ., էջ 82-109: Տարիներ աառաջ այս ճառր հրատարակել ենք' րստ Մաշտոցյան 
Մատենադարանի Հմր 2187 ձեռագրի (էջ 245ա-267ա): Ուրախությամբ պիտի նշենք, որ այսօր մեր ձեռքի տակ 
ունենք նաեւ ճառի ԺԴ. դարի վենետիկյան րնդօրինակությունր, որն իր գրչությամբ ավելի հին է երեւում, քան 
Մաշտոցյան Մատենադարանինր, չնայած այն չունի րնդօրինակման հստակ թվական: ճառի համեմատական 
բնագիրր շուտով կհրատարակենք Կիրակոս Երզնկացու կյանքին, գործունեությանր եւ մատենագրական 
վաստակին նվիրված մեր ուսումնասիրության մեջ' այնտեղ զետեղելով Կիրակոսից մեզ հասած բոլոր երկերի 
բնագրերր:

76 Տե՛՛ս Զաքարիա վարդ. Բաղումյան, Կիրակոս վարդապետ Երզնկացու' Ս. Եւագր Պոնտացու ութ 
մեղքերի մեկնությունր. «էջմիածին», ԺԲ., էջ 74-114:

77 ՄՄ ձեռ. Հմր 1980, 1391 թ., էջ 160բ:

տաւորացն եւ սուրբ րաբունապետացն իւրոց Կիրակոսի եւ Ցովանիսի, որոց յի- 
շատակն աւրհնութեամբ եղից ի, եւ բանք նոցա առաւել պտղաբերեսցի»78: Ավելի 
արժանահավատ եւ ստույգ է մյուս հիշատակարանի հաղորդած տեղեկությու- 
նր. Երուսաղեմի մատենադարանի Հմր 1236 ձեռագրի հիշատակարանում, որր 
գրվել է 1356 թ. մարտի 18-ին Ստեփանոս երեցի կողմից, ասվում է. «Ցիշեսջիք 
եւ զերջանիկ եւ զերիցս երանեալ րաբունապետն մեր զԿիրակոս վարդապետն, 
որ յայսմ ամի փոխեցաւ առ Քրիստոս, նոյեմբեր ժԵ., եւ զմեզ եթող որբս յայս 
կենցաղս...»79: Հետազոտողների մեծ մասր (Հարություն Քյուրտյան, Արմենուհի 
Սրապյան, Ավետիս քհն. Դանիելյան, Հակոբ Քյոսեյան), նկատի ունենալով այս 
վերջին հիշատակարանր, իբրեւ Կիրակոսի մահվան տարեթիվ նշել են 1356-ը, 
այսինքն' հիշատակարանի գրության թվականր: Բայց Նորայր արք. Պողարյա- 
նր կարծում է, որ Կիրակոս Երզնկացին մահացել է 1355 թ.80: Նույն կարծիքին է 
նաեւ Գառնիկ Ստեփանյանր, չնայած իր աշխատության սկզբում տալիս է այլ 
թվական' 137281:

Կիրակոսի ձեռնասուն Ստեփանոսի առաջին հիշատակարանում, որր գրվել 
է 1355 թ. օգոստոսի 4-ին, Կիրակոսր դեռ ողջ է, քանզի նրանց ուսուցչի' Կիրա
կոս րաբունապետի մահվան մասին խոսք չկա: Եթե երկրորդ ձեռագիրր գրվել է 
1356 թ. մարտ ամսին, ապա նոյեմբեր ամիսր ստանալու համար պետք է մի քանի 
ամիս ետ գնալ: Հետեւաբար, Կիրակոս Երզնկացին մահացել է 1355 թ. նոյեմբե
րի 15-ին, առաջացած տարիքում: Եթե մեր կարծիքր ճիշտ է նրա ծննդյան տա
րեթվի հարցում, ապա կստացվի, որ Կիրակոսր ծնվել է 1275 թ. եւ մահկանացուն 
կնքել 1355 թ.' 80 տարեկանում:

Մեկ այլ խնդիր է նաեւ, թե որտե'ղ է թաղված մեծանուն այս վարդապե- 
տր: Ըստ Հակոբ Կարնեցու (ժէ. դ.) վկայության' Երզնկայում կա հինգ եկեղե
ցի, որտեղ «է դամբարան սրբոց վարդապետացն Ցոհաննէս Պրլուզին, որ «Լու- 
սաւորչին անձինքն» է ասացեալ, եւ Կիրակոս վարդապետին, որ «Արեւելքն» է 
ասացեալ»82: Հիմք րնդունելով այս վկայությունը ուսումնասիրողների մեծ մասր 
կարծիք է հայտնել, որ Կիրակոս Երզնկացին թաղվել է Երզնկայի Ս. Սարգիս 
Եկեղեցու մեջ, չնայած Հակոբ Կարնեցին չի մասնավորեցնում եկեղեցու անու
նը: Անդրադառնալով առաջացած շփոթությանը'Արմենուհի Սրապյանր նշում է, 
որ Երզնկայի մասին ձեռագրերում պահպանվել են հատուկ Աշխարհացույցներ, 
որտեղ նշվում են նաեւ նշանավոր վարդապետների թաղման տեղերը: Նմանա
տիպ հիշատակարաններից մեկից պարզ է դառնում, որ Կիրակոս րաբունապե-

78 ՄՄ ձեռ. Հմր 3276, ժ է . դ., էջ 191ա:
79 «Մայր ցուցակ ձեռագրաց սրբոց Ցակոբեանց, հ. Դ.», կազմեց Նորայր եպս. Պողարեան, Երուսաղէմ, էջ 

384:
80 Տես Նորա յր եպս. Պողարեան, Հայ գրողներ Ե.-ժէ. դար, էջ 384:
81 Գառնիկ Ստեփանյան, նշվ. աշխ., էջ 166, 261:
82 Ցակովբ Կարնեցի, Տեղագիր Վերին Հայոց, Վաղարշապատ, 1903, էջ 12, «Մանր 

ժամանակագրություններ XIII-XVIII դդ.», հ. II, կազմեց Վ. U. Հակոբյան, Երեւան, 1956, էջ 551:

տր թաղվել ե Երկանի Ս. Գեւորգ եկեղեցու տարածքում. «...եւ Ս. Գեորգ, որ Եր
կանի վանք ասի, եւ ե Բ. եկեղեցի' մինն Ս. Գեորգ, եւ միւսն' Ս. Աստուածածին, 
եւ ԻԴ. գերեզման կա վարդապետաց' մինն Կիրակոս Եզնկացին, որ «Արեւելք» 
շարականն ասաց»83:

Այսպիսով, ներկայումս մեր ունեցած սկզբնաղբյուրների հիման վրա ամբող
ջանում ե ԺԳ.-ԺԴ. դդ. կարկառուն ազգային-եկեղեցական գործչի եւ Երզնկայի 
դպրոցի րաբունապետներից' Կիրակոս Երզնկացու կենսագրությունն ու գործու
նեությունդ մտավորական մի հոգեւորականի, որն իր ողջ գիտակցական կյան֊ 
քր նվիրաբերել ե Աստծո խոսքի քարոզությանն ու մատաղ սերնդի դաստիարա
կությանը միշտ նախանձախնդիր լինելով Հայոց Եկեղեցու ուղղափառ դավա
նության պահպանմանն ու ջատագովությանդ

Աստվածաբան, իմաստասեր, գեղագետ, մանկավարժ, ձեռագրերի գրիչ 
կամ պատվիրատու այս րաբունապետր, չնայած ժամանակի դժվարություննե
րին, թշնամու կողմից երկրին հասած պատուհասներին ու դժնդակ օրերին, եր
բեք չի րնկճվել եւ չի դադարել արարելուց, քանզի մշտապես ապավինել ե Տիրոջ 
ողորմածությանր եւ հավատացել ի վերուստ իրեն վերապահված առաքելութ
յանը սերունդ կրթել եւ մշտամնա արժեքներ փոխանցել աշակերտներին: Լայ
նախոհ եւ հասարակության լայն շրջանակների առաջ բաց լինելու շնորհիվ նա 
շահել եւ գրավել ե շատերի սրտերդ որոնք նրա անձի մեջ առաջին հերթին տեսել 
են հոգեւոր հորն ու նախանձախնդիր հայ մարդուն: Նրա խոսքն առավել գործ ե, 
իսկ հավատքը կենդանի գործերով վկայված ու ամրագրված: Միով բանիվ' Կի
րակոս Երզնկացին իր գործունեությամբ եւ մատենագրական ժառանգությամբ 
այն հեղինակն ե եւ րաբունապետր, որն արժանի ե հարգանքի եւ մեծարման, իսկ 
նրա աշխատություններր'համակողմանի ուսումնասիրության եւ արժեւորման:

83 ՄՄ ձեռ. Հմր 8727, Ժէ դ., Ժողովածու, եջ 433բ, Արմենուհի Սրապեան, Կիրակոս Երզնկացի. 
բանասիրական ճշգրտումներ, եջ 200:

Հայոց Սմբատ Ա. թագավորի գահակալության շրջանը հայ պատմագի
տության մեջ ավանդաբար թվագրվել է 890-914 թթ.1: Նրա գահակալության 
օրոք տեղի ունեցած բազմաթիվ իրադարձություններ հաճախ ներկայացվել 
են հենց վերոհիշյալ ժամանակահատվածի շրջանակում: 890-914 թթ. միջա
կայքը կազմում է 24/25 տարի, որը հակասում է Սմբատ Ա.-ի գահակալության 
տարիների վերաբերյալ ժամանակակից Կաթողիկոս եւ պատմիչ Հովհաննես 
Դրասխանակերտցու տեղեկությանը: Բացի այդ, երբեմն կասկածի տակ են 
առնվել ինչպես Սմբատի' 890 թ. գահ բարձրանալու, այնպես եւ' 914 թ. վախ
ճանվելու տեսակետները: Այսպիսով, կարեւոր են Սմբատ Ա.-ի գահ բարձրա
նալու եւ մահվան թվականների ճշգրտումն ու նրա օրոք տեղի ունեցած իրա
դարձությունների ժամանակագրության հստակեցումը:

Հովհաննես Դրասխանակերտցու տեղեկության համաձայն' Սմբատ 
Ա. թագավորել է 22 տարի' կյանքի վերջին շուրջ մեկ տարին անցկացնելով 
գերության մեջ2։ Պատմիչը, ցավոք, Սմբատի գահ բարձրանալու եւ թագա
վորության շրջանի վերաբերյալ որեւէ ժամանակագրական տեղեկություն չի 
հաղորդում: Միակ բացառությունը հայոց 358 թ. (909/910) Ատրպատականի 
ամիրա Յուսուֆի արշավանքի վերաբերյալ տեղեկությունն է, որին եւ պատմի
չի նկարագրած հետագա իրադարձությունների ժամանակագրությանը կանդ
րադառնանք ստորեւ:

Պատմիչներից շատերը բավարարվում են միայն Աշոտ Ա. թագավորի 
վախճանվելուց հետո Սմբատի գահ բարձրանալը հիշատակելով, ինչպես 
նաեւ նրա մահվան թվականի մասին տեղեկություններ հաղորդելով:

Թովմա Արծրունին տեղեկացնում է, որ Աշոտ Ա.-ն վախճանվել է «ՅԼԹ. 
թուականութեան Հայոց (իմա' 339 թ.՝ 890 թ. ապրիլ - 891 թ. ապրիլ - Ա. Ե.) եւ 
ի ԺԵ. (15) ամի հայրապետութեանն Գէորգեայ Հայոց Կաթողիկոսի»3: Ըստ 
որում' Դվինի երկրաշարժը տեղի է ունեցել Սմբատ Ա.-ի թագավորության եր

1 Տես Միքայէլ Չամչեանց, Պատմութիւն Հայոց ի սկզբանէ աշխարհի մինչեւ ցամ 1784, հ. Բ., Վենետիկ, 
1785, էջ 707-708, 756-757:

2 Տես «Յովհաննու Կաթողիկոսի Դրասխանակերտցւոյ Պատմութիւն Հայոց», «Մատենագիրք Հայոց», 
ԺԱ. հատոր, Ժ. դար, Պատմագրութիւն, Անթիլիաս-Լիբանան, 2010, էջ 505-506:

3 Թովմա Արծրունի եւ Անանուն, Պատմութիւն տանն Արծրունեաց, Երեւան, 1985, էջ 356:

րորդ տարում4: 876 թ. Կաթողիկոս դարձած5 Գեւորգ Գառնեցու հայրապե
տության 15-րդ տարին 891 թվականն է, որը համապատասխանում է Աշոտի 
մահվան թվականի հետ կապված հիշատակությանը: Ըստ Թովմա Արծրու- 
նու' Գեւորգ Գառնեցին վախճանվել է հայոց 347 թ. (898/899), իսկ նրան փո
խարինած Մաշտոց Կաթողիկոսն աթոռակալել է 8 կամ 9 ամիս6: Պատմի
չի մյուս ժամանակագրական տեղեկությունը վերաբերում է Մանազկերտում 
հաստատված արաբ կայսիկների ապստամբությանը, որը ճնշվել է հայոց 351 
թ. (902/903)7: Հաջորդ տարի, թերեւս 903 թ. Սմբատ Ա.-ի դեմ ելույթ ունեցավ 
Սյունյաց Սմբատ իշխանը, որն ամրացավ Վայոց ձորի ամրոցներում, սակայն 
Վասպուրականի Աշոտ իշխանի միջնորդությամբ դարձյալ հնազանդվեց Հա
յոց թագավորին8:

Ըստ Ասողիկի' Սմբատը թագավոր է դարձել հայոց ՅԽ. թվականին (340 
թ.' 891 թ. ապրիլ - 892 թ. ապրիլ) եւ թագավորել 24 տարի: Գեւորգ Կաթողի
կոսը վախճանվել է հայոց 346 թ. (897 թ. ապրիլ - 898 թ. ապրիլ): Հովհաննես 
Դրասխանակերտցին Կաթողիկոս է դարձել նույն' հայոց 346 թ. կամ 897/898 
թ.9: Վերջապես, ըստ Ասողիկի' Սմբատ Ա.-ն սպանվել է հայոց 364 թ., այ
սինքն' 915/916 թ.10:

Մովսես Դասխուրանցին Սմբատ Ա.-ի մահը թվագրում է հայոց 363 թ. 
(914/915), իսկ Գեւորգ Գառնեցու մահը' հայոց 346 թ. (897/898)11:

Ստեփաննոս Օրբելյանն Ատրպատականի Յուսուֆ ամիրայի արշավան
քի սկիզբը դնում է հայոց 358 թ., այսինքն' 909/910 թ., իսկ Սմբատի մահը' 
հայոց 362 թ., այսինքն' 913/914 թ.12:

Ըստ Սամվել Անեցու' Աշոտ Ա.-ի մահը վրա է հասել նրա իշխանության 
36-րդ տարում եւ թվագրված է փրկչական ՊՂԱ. (891) եւ հայոց ՅԼԸ. (338 թ.' 
889/890) թվականով, Բյուզանդիայի Լեւոն Զ. կայսեր (886-912) իշխանության 
չորրորդ ու Գեւորգ Բ. Գառնեցի Կաթողիկոսի գահակալության 15-րդ տարով: 
Ըստ Սամվել Անեցու' Գեւորգ Բ. Գառնեցի Կաթողիկոսի գահակալության 
առաջին տարին հայոց 324 թվականն էր, այսինքն' 875/876 թ.: Աշոտի մահը 
տեղի է ունեցել Բյուզանդիայի Լեւոն Զ. կայսեր գահակալության 4-րդ տա
րում (890/891): Նույն թվականին գահ բարձրացած Սմբատի թագավորության

4 Տե՛՛ս անդ:
5 Տե՛՛ս Ղ. Ալիշան, Յուշիկք հայրենեաց Հայոց, հ. Ա., Վենետիկ, 1869, էջ 475:
6 Տես Թովմա Արծրունի եւ Անանուն, էջ 376:
7 Տե՛՛ս անդ, էջ 380-382:
8 Տե՛՛ս անդ, էջ 382-384:
9 Տես Ստեփանոս Տարաւնեցի Ասողիկ, Պատմութիւն տիեզերական, «Մատենագիրք Հայոց», ԺԵ. 

հատոր, Ժ. դար, Պատմագրութիւն, գիրք Բ., Երեւան, 2011, էջ 741:
10 Տես անդ, էջ 745:
11 Տե՛՛ս Մովսէս Կաղանկատուացի, Պատմութիւն Աղուանից աշխարհի, քննական բնագիրը եւ 

ներածությունը Վ. Առաքելյանի, Երեւան, 1983, էջ 337:
12 Տես «Պատմութիւն նահանգին Սիսական, արարեալ Ստեփաննոսի Օրբէլեան արքեպիսկոպոսի 

Սիւնեաց», Թիֆլիս, 1910, գլ. 38:

առաջին տարին, սակայն, համապատասխանում է Կաթողիկոսի գահակա
լության 16-րդ տարուն, այսինքն' 892 թ.13:

Վարդան վարդապետը տեղեկացնում է, թե Սմբատը գահ է բարձրացել 
344 թ. (895/896) եւ իշխել 24 տարի14: Թվականը սխալ է, որ, թերեւս, պետք Է 
սրբագրել եւ դարձնել 340 թ. (891/892):

Ըստ Կիրակոս Գանձակեցու' Սմբատ Ա.-ն թագավորել է 24 տարի15: 
Սմբատին թագավորության 24 տարի է վերագրում նաեւ Մխիթար Այրի- 

վանեցին16' նրա մահը թվագրելով 913 թ.17:
Սանահինի վանքի հիշատակարանում նշված է, որ «զկնի Աշոտոյ (իմա՜ 

Աշոտ Ա. - Ա. Ե.) ՅԽ. (340 թ.' 891/892 - Ա. Ե.) թուականին թագաւորէ Սմպատ 
որդին նորա, տիրելով բոլոր հայրենեաց իւրոց Հայոց եւ Վրաց եւ ժառանգելով 
զքաղաքս հակառակորդաց»18:

Դավիթ Բաղիշեցու ժամանակագրության մեջ Սմբատ Ա.-ի թագադրութ
յան թվական է համարվում 891 թ., իսկ թագավորության տարիների քանակը 
նշված է 2419:

Ջվանշերը տեղեկացնում է, որ Սմբատը Յուսուֆի կողմից գերվելուց հե
տո կտտանքների է ենթարկվել մեկ ամբողջ տարի20:

Աշոտ Ա.-ի եւ Սմբատ Ա.-ի վերաբերյալ տեղեկություններ են պահպանվել 
նաեւ Միքայել Ասորու երկում: Նա հաղորդում է, որ Աշոտն իշխել է 40 տարի, 
իսկ Սմբատ Ա.-ն թագավորել է հայոց 339 թվականից (890 թ. ապրիլ - 891 թ. 
ապրիլ) սկսած' 22 տարի: Ժամանակագիրը տեղեկացնում է նաեւ, որ Սմբա
տի թագավորության 22-րդ տարում, որը հայոց 360 (911/912) թվականն էր, 
Ատրպատականի ամիրա Յուսուֆը ներխուժեց Հայաստան: Նույն թվականին 
Միքայել Ասորին դնում է Սմբատ Ա.-ի մահը21:

Սմբատ Ա.-ի' 24 տարի իշխելու վերաբերյալ հիշատակում են նաեւ հայկա
կան հիշատակարանները22:

13 Տե՛՛ս Սամուէլ Անեցի, Հաւաքմունք ի գրոց պատմագրաց յաղագս գիւտի ժամանակաց անցելոց մինչեւ 
ի ներկայս ծայրաքաղ արարեալ, բնագիրը կազմեց Ա. Հայրապետեանը, Երեւան, 2011, էջ 115:

14 Տես «Հաւաքումն պատմութեան Վարդանայ վարդապետի», Վենետիկ, 1862, էջ 86:
15 Տես «Կիրակոսի վարդապետի Գանձակեցւոյ համառօտ պատմութիւն ի սրբոյն Գրիգորէ ցաւուրս իւր 

լուսաբանեալ», Վենետիկ, 1865, էջ 45:
16 Տե՛ս «Մխիթարայ Այրիվանեցւոյ Պատմութիւն ժամանակագրական», ի լոյս ընծայեաց Ք. Պ., Ս. 

Պետերբուրգ, 1867, էջ 19:
17 Տես անդ, էջ 71:
18 «Յիշատակարան Սանահնոյ վանից (Սանահինի քէօթուկը)», աշխատ.' Պ. Մուրադեանի, Ս. 

Էջմիածին, 2007, էջ 50:
19 Տե՛՛ս «Մանր ժամանակագրություններ (XIII-XVIII դդ.)», հ. II, կազմեց Վ. Հակոբյան, Երեւան, 1956, 

էջ 336:
20 Տես «Համառօտ պատմութիւն Վրաց ընծայեալ Ջուանշէրի պատմչի», Վենետիկ, 1884, էջ 107:
21 Տե՛՛ս “Chronique de Michel le Syrien patriarche Jacobite D’Antioche (1166-1199)” , Editee pour la premiere 

fois et traduite en franjais par J.-B. Chabot, t. III, Paris, 1905, էջ 514-516:
22 Տե՛՛ս Գարեգին U. Կաթողիկոս, Յիշատակարանք ձեռագրաց, հ. Ա. (Ե. դարից մինչեւ 1250 թ.), 48 

նմանահանութիւններով, Անթիլիաս, 1951, էջ 87:

Հ. Մանանդյանը եւ Ռ. Մաթեւոսյանը Սմբատ Ա.-ի թագավորության տա
րիների հարցում հենվում են ավանդական' 890-914 թթ. թվագրման վրա23: Հ. 
Թոփչյանի տեսակետի համաձայն' Սմբատ Ա.-ի թագավորությունը սկիզբ է 
առել 891 թ.24: Ն. Ադոնցը կարծում է, որ Սմբատը գահ է բարձրացել 890 թ. եւ 
իշխել մինչեւ 913 թ.: Իսկ 891 թ. նրա թագավորության առաջին տարին էր25: 
Հ. Հարությունյանը կարծում է, որ Աշոտ Ա.-ն մահացել է 890 թ., իսկ Սմբատը 
հայոց թագավոր է օծվել 891 թ.26: Ի վերջո, սակայն, նա Սմբատ Ա.-ի թագա
վորությունը թվագրում է 890-914 թթ.27: Ա. Տեր-Ղեւոնդյանը թեեւ նշում է, որ 
Սմբատ Ա.-ն թագավորել է 890-913թթ., սակայն հավելում է, որ Ափշինը նրան 
թագ է բերել 892 թ.28:

Փաստորեն, կարող ենք նշել, որ Սմբատ Ա.-ի գահակալության սկիզբը 890 
թ. համարող հեղինակների մեկնակետն այն է եղել, որ նա գահ է բարձրացել 
հայոց 339 թ.' Աշոտ Ա.-ի մահից հետո: Հայոց 339 թ. սկսվել է 890 թ. ապրիլին 
եւ ավարտվել 891 թ. ապրիլին: Թվում է, թե մյուս պատմիչների կողմից Սմբատ 
Ա.-ին 24 տարվա թագավորություն վերագրելը բխում է այն իրողությունից, որ 
հայոց 339 թ. նրանք միանշանակորեն նույնացրել են 890 թվականի հետ: Իսկ 
քանի որ Սմբատ Ա.-ն սպանվել է 913 թ., ապա 890-913 թթ. միջակայքը հաշ
վարկվում է 23-24 տարի: Որոշ հեղինակներ էլ, Սմբատ Ա.-ի թագավորության 
24 տարիները գումարելով 890-ին, ստացել են 914 թ.:

Արդ, սկզբում փորձենք ճշտել Սմբատ Ա.-ի գահ բարձրանալու թվակա
նը: Դատելով Հովհաննես Դրասխանակերտցու տեղեկություններից' Սմբատը 
ներկա չի եղել Աշոտ Ա. թագավորի թաղմանը, քանի որ գտնվում էր Գուգար- 
քում29: Հոր մահվան լուրը ստանալով' նա վերադառնում է, սակայն գժտվում 
հորեղբոր' Աբասի հետ: Աբասը ձերբակալել էր Կղարջքի Ատրներսեհ կուրա- 
պաղատին: Կաթողիկոսի միջնորդությունը զուր է անցնում, որի հետեւանքով 
Սմբատը հեծելազորով գրոհում է Աբասի տիրույթների վրա: Աբասն Ատրներ- 
սեհին ստիպված ազատ է արձակում, որը մեկնում է իր տիրույթները: Այնու- 
հետեւ, Ատրպատականի Ափշին ամիրան խալիֆայի հրամանով թագավորա
կան թագ է բերում Սմբատին, եւ նա օծվում է Հայոց թագավոր: Հովհաննես

23 Տես Հ. Մանանդյան, Քննական տեսություն հայ ժողովրդի պատմության, հ. Բ., Բ. մասի նյութեր, 
Երեւան, 1960, էջ 40-43: Հ. Մանանդյանը Սմբատ Ա.-ի թագավորության տարիների թվագրման հարցում 
տարբեր կարծիքներ է ներկայացրել: Մեկ այլ տեղում Սմբատ Ա.-ի թագավորությունը նա թվագրել Է 
891-914 թթ. (անդ, էջ 64). Ռ. Մաթեւոսյան, Բագրատունյաց Հայաստանի պետական կառուցվածքն ու 
վարչական կարգը, Երեւան, 1990, էջ 100:

24 Տե՛՛ս H. Thopdschian, Politische und Kirchengeschichte Armeniens unter Asot I und Smbat I. “Mitteilungen 
des Seminars fur Orientalische Sprachen”, Westasiatische Abt. 8, 1905, էջ 166:

25 Տես Ն. Ադոնց, Երկեր, հ. Ե., Երեւան, 2012, էջ 190-191:
26 Տես Հ. Հարությունյան, Հայաստանը IX-XI դարերում, Երեւան, 1959, էջ 38:
27 Տես անդ, էջ 146:
28 Տես А. Тер-Гевондян, Армения и Арабский халифат, Е., 1977, էջ 240. նաեւ' «Հայ ժողովրդի 

պատմություն», ՀՍՍՀ ԳԱԱ հրատ., հ III, Երեւան, 1976, էջ 27:
29 Տես Հովհաննես Դրասխանակերտցի, էջ 446:

Դրասխանակերտցին այս իրադարձությունները նկարագրում է համառոտ, 
մեկ շնչով, միայն հավելելով, որ Սմբատի եւ Աբասի հակամարտությունը տեւել 
է «բազում աւուրս»30: Բացի այդ, ակնհայտ է, որ Սմբատը սկզբում խալիֆա
յից թագ է ստացել, իսկ այնուհետեւ' անմիջապես կազմակերպել թագադրութ
յան հանդեսը:

Փաստորեն, անհրաժեշտություն է առաջանում ճշգրտելու Աշոտ Ա.-ի մահ
վան թվականը, որը հնարավորություն կտա հստակեցնելու Սմբատի գահ 
բարձրանալու տարին, քանի որ այդ երկու իրադարձության միջեւ երկար ժա
մանակ չէր անցել: Հարկ է նախապես նշել, որ այն հիմնականում տեղադր
վում է 890 թ.31: Սակայն «Յայսմաւուրք»-ի համաձայն' Աշոտ Ա.-ի հիշատակի 
(վախճանի) օրը նշվել է մարերի ամսի 21-ին32: Դրա հիման վրա Ղ. Ալիշանն 
Աշոտ Ա. թագավորի մահը թվագրում է 891 թ. փետրվարի 1-ով33: Խնդիրն այն 
է, որ աղբյուրների մի զգալի մասն Աշոտ Ա.-ի մահը թվագրում է հայոց 339 թ., 
իսկ այդ թվականի մարերի 20-ը համապատասխանում է 891 թ. փետրվարի 
1-ին34: Մ. Օրմանյանը ճշտում է մտցնում Ղ. Ալիշանի տեսակետի մեջ' նշելով, 
որ ըստ «Յայսմաւուրք»-ի' Աշոտ Ա.-ի մահվան օրը հայոց 339 թ. մարերի 21-ն 
էր, այսինքն' 891 թ. փետրվարի 2-ը35:

Աշոտ Ա.-ի մահվան եւ Սմբատի թագադրության թվականը հստակեցնե
լուն կարող է նպաստել նաեւ Դվինի երկրաշարժի ժամանակի ճշտումը, քանի 
որ հայտնի է, որ այն տեղի է ունեցել Սմբատ Ա.-ի գահակալման երրորդ տա- 
րում36: Պատմագիտության մեջ երբեմն արտահայտվել է այն տեսակետը, թե 
Դվինի երկրաշարժը տեղի է ունեցել 893 թվականին37: Դեպքերի ժամանա
կակից Մաշտոց Եղիվարդեցու վարքում հստակեցվում է երկրաշարժի ժամա
նակը' հայոց ՅԽԲ. թվականի հրոտից ամսվա ԺԶ. (16), հինգշաբթի38: Հայոց 
ՅԽԲ. թվականի (342 թ.' 893 թ. ապրիլ - 894 թ. ապրիլ) հրոտից ամսվա 16-ը 
համապատասխանում է 894 թ. մարտի 28-ին, որն իրոք հինգշաբթի էր39: Մի

30 Անդ, էջ 446-448:
31 Տե՛՛ս Ն. Ադոնց, Երկեր, հ. Ա., Երեւան, 2006, էջ 447. Հ. Մանանդյան, Քննական տեսություն հայ 

ժողովրդի պատմության, հ. Բ., Բ. մասի նյութեր, էջ 39-40, 63-64. Լեո, Երկերի ժողովածու, հ. 2, Երեւան, 
1967, էջ 504-510. А. Тер-Гевондян, նշվ. աշխ., էջ 240 եւ այլն:

32 Տե՛՛ս «Յայսմաւուրք», ըստ կարգի ընտրելագոյն օրինակի Յայսմաւուրաց Տէր Իսրայէլի, ի 
Կոստանդնուպօլիս, 1834, էջ 234:

33 Տե՛ս Ղ. Ալիշան, նշվ. աշխ., էջ 500:
34 Տե՛ս անդ, էջ 510:
35 Տես Մ. Օրմանեան, Ազգապատում, հ. Ա., Կոստանդնուպոլիս, 1913, էջ 993-994:
36 Տես Թովմա Արծրունի եւ Անանուն, էջ 354-360:
37 Տե՛՛ս Ղ. Ալիշան, նշվ. աշխ., էջ 463. Հ. Հարությունյան, նշվ. աշխ., էջ 156. «Հայ ժողովրդի

պատմություն», հ. III, էջ 30 եւ այլն:
38 Տես «Հայերեն ձեռագրերի հիշատակարաններ (Ե.-ԺԲ. դարեր)», աշխատ.' Ա. Մաթեւոսյանի, 

Երեւան, 1988, էջ 41. «Էջմիածին» ամսագիր, 2011, Բ., էջ 68:
39 Ճշգրտումը կատարված է ըստ Բ. Թումանյանի տոմարական հաշվումների. տե՛՛ս Բ. Թումանյան, 

Տոմարական հաշվումներ. «Տեղեկագիր (հաս. գիտ.)», 1964, թ. 5, էջ 55-60:

Ավետարանում Դվինի երկրաշարժը թվագրված է հայոց 342 թ. (893/894)40: 
Իբն ալ-Ասիրը հաղորդում է, որ Դվինի երկրաշարժը տեղի է ունեցել հիջրայի 
280 թ. (23 մարտ, 893 թ. - 12 մարտ, 894 թ.) շավալ ամսին (14 դեկտեմբեր, 893 
թ. - 11 հուվար, 894 թ.)41: Անկախ ամսաթվից, խիստ հավանական է, որ երկ
րաշարժը տեղի է ունեցել 894 թ.: Այդ դեպքում Սմբատ Ա.-ի թագավորության 
առաջին տարին ստացվում է 891/892 թ.: Ավարտվում էր հայոց ՅԽԲ. (342) 
թվականը, որը, եթե Սմբատ Ա.-ի երրորդ տարին է, ապա երկրորդը' ՅԽԱ.-ն 
(341) է, իսկ առաջինը' ՅԽ. (340): Վերջինս սկսվել է 891 թ. ապրիլին եւ ավարտ
վել 892 թ. ապրիլին: Ի դեպ, չենք կարող համաձայնել Ա. Տեր-Ղեւոնդյանի այն 
կարծիքին, որ Սմբատ Ա.-ն խալիֆայից թագ է ստացել գահ բարձրանալուց 2 
տարի անց, քանի որ դա հակասում է Հովհաննես Դրասխանակերտցու տեղե
կություններին: Աղբյուրներում, ամենայն հավանականությամբ, արձանագր
վել է Սմբատի գահ բարձրանալը եւ ոչ թե խալիֆայից թագ ստանալը, թեեւ, 
դատելով Հովհաննես Դրասխանակերտցու տեղեկություններից, դրանք տեղի 
են ունեցել միաժամանակ: Մյուս կողմից' Սմբատը գահ է բարձրացել հոր մա
հից ոչ երկար ժամանակ անց, անկասկած, նույն թվականին:

Աշոտ Ա.-ի' 891 թ. վախճանվելու եւ Սմբատ Ա.-ի' նույն թվականին գահ 
բարձրանալու փաստն են ապացուցում նաեւ այլ իրողություններ: Հովհաննես 
Դրասխանակերտցին մի ուշագրավ վկայություն ունի այն մասին, որ Աբաս 
սպարապետն Աշոտ Ա.-ի մահից հետո Գուգարքից վերադարձած Սմբատից 
պահանջել է, որպեսզի Կղարջքի կուրապաղատ Ատրներսեհն իրեն հանձնի իր 
քրոջ ամուսին Գուրգենի ձեռքից խլված երկու ամրոց42: Ատրներսեհն ամրոց
ներ խլել կարող էր միայն Գուգարքում, իսկ Գուրգենը, անկասկած, Կղարջքի 
Բագրատունիների ներկայացուցիչն էր: Հայտնի է, որ Կղարջքի Աշոտ կուրա
պաղատի որդի Ատրներսեհի որդի Գուրգենը 881 թ. մարտնչում էր Կղարջ- 
քի Ատրներսեհ կուրապաղատի եւ նրա հովանավոր իշխանաց իշխան Աշոտի 
դեմ' միանալով Գվարամ ու Նասր Բագրատունիների եւ Աբխազաց թագա
վորի դաշինքին43: Նման երկրորդ հակամարտության ժամանակ, որը տեղի 
ունեցավ 888 թ.' արդեն Աշոտ Ա.-ի գահակալության շրջանում, Գուրգենը միա
ցավ հակառակորդ դաշինքին44: Ըստ Դավթի որդի Սմբատի' Գուրգենը Տայքի 
Կալմախ ամրոցից տեղափոխվել էր Շավշք եւ Արտահան: Նա թշնամացել էր 
Կղարջքի կուրապաղատ Ատրներսեհի հետ եւ 891 թ. ճակատամարտել նրա

40 Տես «Յիշատակարանք ձեռագրաց», հ. Ա., էջ 99-100:
41 Տե՛՛ս Իբն ալ-Ասիր. «Օտար աղբյուրները Հայաստանի եւ հայերի մասին», 11, «Արաբական 

աղբյուրներ», Բ., թարգմանություն բնագրից, առաջաբան եւ ծանոթություններ' Ա. Տեր-Ղեւոնդյանի, 
Երեւան, 1981, էջ 171-172:

42 Տես Հովհաննես Դրասխանակերտցի, էջ 447:
43 Տե՛՛ս «Քարթլիի մատյան», թարգմ' Վ. Մարտիրոսյանի եւ Հ. Մկրտումյանի, մաս Ա. «Լրաբեր (հաս. 

գիտ.)», 1989, թ. 9, էջ 64:
44 Տես անդ, էջ 65:

դեմ Արտահանում, պարտվել ու սպանվել45: Ամենայն հավանականությամբ, 
սա այն Գուրգենն է, որի մասին հիշատակում է Հովհաննես Դրասխանակերտ- 
ցին46: Եթե ճիշտ է մեր դիտարկումը, ապա նրա երկու ամրոցները 891 թ. ան
ցել էին Ատրներսեհին, որոնք պահանջում էր Աբասը:

Նման նույնացման արդյունքը համապատասխանում է մեր այն եզրակա
ցությանը, որ Սմբատ Ա.-ն գահ է բարձրացել 891 թ.: Ըստ որում, եթե նա գահ 
է բարձրացել, Ասողիկի տեղեկության համաձայն, հայոց 340 թ., ապա այդ 
իրադարձությունը թվագրվում է 891 թ. ապրիլից 18-ից (հայոց ՅԽ. թվականի 
նավասարդի 1-ը47) հետո: Ի միջի այլոց, Սմբատ Ա.-ի գահակալության թվա
կանների հետ կապված դժվարությունները հաշվի առնելով' Ն. Ադոնցը, որ 
Աշոտ Ա.-ի մահը թվագրում է 890 թ.48 եւ Սմբատ Ա.-ի թագավորության առա
ջին տարի համարում 891 թ., փորձել է խնդիրը լուծել նրա թագավորությունը 
թվագրելով հայկական թվականներով: Ըստ նրա' Սմբատ Ա.-ն վախճանվել 
է հայոց 361 թ. (912 թ. ապրիլ - 913 թ. ապրիլ)49' թագավորելով հայոց 340 թ. 
սկսած: Ստացվում է, որ Սմբատ Ա.-ի թագավորությունը հայկական թվական
ներով թվագրվում է 340-361 թթ. (891/892-912/913):

Փաստորեն, Սմբատ Ա.-ն գահ է բարձրացել 891 թ. ապրիլի 18-ից ոչ շատ 
ուշ: Աշոտ Ա.-ի մահվան եւ Սմբատ Ա.-ի գահ բարձրանալու միջակայքը կազ
մում է մի քանի ամիս:

Այժմ անցնենք նրա գահակալության շրջանի իրադարձությունների ժա
մանակագրությանը: Այդ շրջանում տեղի ունեցած դեպքերի վերաբերյալ 
ճշգրիտ եւ մանրամասն ժամանակագրական հերթականությամբ տեղեկութ
յուններ է հաղորդում Հովհաննես Դրասխանակերտցին' առանց թվականների 
նշման: Միակ թվագրումը վերաբերում է Ատրպատականի ամիրա Յուսուֆի 
արշավանքին: Այն է' հայոց 358 թ. (909/910)50: Ըստ Հովհաննես Դրասխանա
կերտցու' մինչեւ Դվինի երկրաշարժը տեղի են ունեցել մի քանի նշանակա
լից իրադարձություններ: Սկզբում Սմբատ Ա.-ն սերտացրել է կապերը Բյու
զանդիայի հետ, որի պատճառով Ատրպատականի Ափշին ամիրան փորձել է 
ներխուժել Հայաստան: Սմբատը նրան ընդառաջ է ուղարկել 30 հազարանոց 
բանակ, եւ Ափշինը նահանջել է51: Այդ իրադարձությունը թերեւս տեղի է ու
նեցել 892 թ. եւ ոչ թե 893-ին, ինչպես ընդունված է կարծել52: Ափշինի հետ

45 Տե՛՛ս Сумбат Давитис-дзе, И стория и повествование о Багратионах, пер. М. Лордкипанидзе, 
Тб., 1979, էջ 34. նաեւ' «Քարթլիի մատյան», էջ 64-65:

46 Տես M. Brosset, Histoire de la Georgie, Ier partie, S.-Petersbourg, 1849, էջ 274:
47 Տե՛՛ս Հ. Բադալյան, Հայոց եւ հռոմեական տոմարները զուգակցելու մատչելի եղանակ. «Լրաբեր 

(հաս. գիտ.)», 1966, թ. 9, էջ 57-76:
48 Տես Ն. Ադոնց, Երկեր, հ. Ե., էջ 190:
49 Տես անդ, էջ 193:
50 Տես Հովհաննես Դրասխանակերտցի, էջ 489-490:
51 Տե՛ս անդ, էջ 455-456:
52 Տես «Հայ ժողովրդի պատմություն», հ. III, էջ 28:

հարցերը կարգավորելուց հետո Սմբատը նույն թվականին հնազանդեցրել է 
Դվինի արաբներին53: Արտաքին եւ ներքին թշնամիների դեմ հաղթանակնե
րից հետո Սմբատը նվաճել է Այսրկովկասյան երկրները54 ամենայն հավանա
կանությամբ 893 թ.: Այնուհետեւ 894 թ. տեղի ունեցավ Դվինի երկրաշարժը, 
որից անմիջապես հետո Ատրպատականի ամիրա Ափշինը հարձակվեց Հա
յոց թագավորության վրա, սակայն պարտություն կրեց Դողսի ճակատամար- 
տում55: 894 թ. Սմբատ Ա.-ն թագադրեց Աղվանից Համամ իշխանին56: Վաս- 
պուրականի Աշոտ իշխանը (896-905) լքում է Սմբատ Ա.-ին եւ մեկնում Ափշինի 
մոտ57: Դրանից հետո, թերեւս Սմբատ Ա.-ի օգնությամբ58, Վասպուրականին 
տիրում է Գագիկ Ապումրվանը, որը ձերբակալում է Աշոտին եւ նրա երկու 
եղբայրներին59: Տարոնի Դավիթ իշխանը մահացավ Դվինի երկրաշարժից եր
կու տարի անց' 896 թ.60, որից հետո Ամիդի ամիրան, հաղթելով նրան փոխա
րինած Գուրգենին, տիրեց Տարոնի իշխանությանը61: Դատելով Հովհաննես 
Դրասխանակերտցու եւ Թովմա Արծրունու տեղեկություններից' վերոհիշյալ 
իրադարձությունները տեղի են ունեցել 896 թվականին: Սմբատ Ա.-ն Ամիդի 
ամիրայից պահանջեց հեռանալ Տարոնից, սակայն վերջինս չկատարեց պա
հանջը: Հավանաբար, արդեն 897 թ. Սմբատի հրամանով հավաքվեցին հայոց, 
վրաց ու աղվանից զորքերը, եւ Հայոց արքան արշավանքի դուրս եկավ62: Հա
յոց բանակը Գագիկ Ապումրվանի դավաճանության պատճառով ծանր պար
տություն կրեց Թուղխ կոչվող գյուղի մոտ տեղի ունեցած ճակատամարտում63: 
Օգտվելով Սմբատ Ա.-ի պարտությունից' Հայաստան է ներխուժում Ափշինը64: 
Ամենայն հավանականությամբ, այդ իրադարձությունը տեղի է ունենում 897 
թ.65, քանի որ նույն տարվա վերջին (ձմռանը) մահացավ Գեւորգ Կաթողիկո
սը' գահակալելով 22 տարի (876-897/898)66: Հաջորդ Կաթողիկոսը' Մաշտոցը

53 Տես Հովհաննես Դրասխանակերտցի, էջ 456-457, նաեւ' Հ. Հարությունյան, նշվ. աշխ., էջ 39-40:
54 Տես Հովհաննես Դրասխանակերտցի, էջ 457:
55 Տե՛ս անդ, էջ 462:
56 Տե՛՛ս Ա. Եղիազարյան, Հայոց Սմբատ Ա. թագավորի կողմից Աղվանից եւ Կղարջքի իշխանների 

թագադրության հարցի շուրջ. «ԲԵՀ», «Հայագիտություն», 135.1., 2011, էջ 16-25:
57 Տես Հովհաննես Դրասխանակերտցի, էջ 463:
58 Տես Թովմա Արծրունի եւ Անանուն, էջ 362-364. «Պատմութիւն Անանուն Զրուցագրի (կարծեցեալ 

Շապուհ Բագրատունի)», թարգմանությունը գրաբարից, առաջաբանն ու ծանոթագրությունները' Մ. Հ. 
Դարբինյան-Մելիքյանի, Երեւան, 1971, էջ 171:

59 Տե՛ս Հովհաննես Դրասխանակերտցի, էջ 464:
60 Տես Թովմա Արծրունի եւ Անանուն, էջ 356-358:
61 Տես Հովհաննես Դրասխանակերտցի, էջ 465:
62 Տես Թովմա Արծրունի եւ Անանուն, էջ 366-368:
63 Տե՛՛ս Հովհաննես Դրասխանակերտցի, էջ 466: Ըստ Մովսես Դասխուրանցու' Սմբատ Ա.-ի 

արշավանքն Ամիդի ամիրայության դեմ տեղի է ունեցել 893 թ. դեպքերից չորս տարի անց, այսինքն' 
896/897 թ. (Մովսես Կաղանկատվացի, էջ 336):

64 Տես Հովհաննես Դրասխանակերտցի, էջ 467:
65 Ըստ Մովսես Դասխուրանցու' արշավանքը տեղի է ունեցել 897 թ., եւ նույն թվականին վախճանվել 

է Գեւորգ Կաթողիկոսը. Մովսես Կաղանկատվացի, էջ 337:
66 Տես Հովհաննես Դրասխանակերտցի, էջ 469:

(898) մահացավ յոթ ամիս գահակալելուց հետո67: Քանի որ Գեւորգ Կաթողի
կոսը մահացել էր 897 թ. վերջին (կամ 898 թ. սկզբին' ձմռանը), իսկ Մաշտոցը 
Կաթողիկոս դարձավ 898 թ. գարնանը68, ուստի Մաշտոցի գահակալությունը 
պետք է ավարտված լինի 898 թ. վերջին, որից հետո կաթողիկոսական գա
հին բարձրացավ Հովհաննես Դրասխանակերտցին (898-929): Ինչպես տե
սանք, ըստ Ասողիկի' Հովհաննես Դրասխանակերտցին Կաթողիկոս դարձավ 
նույն' հայոց 346 թ. կամ 897/898 թ.69: Ըստ Հովհաննես Դրասխանակերտցու' 
Գեւորգ Կաթողիկոսը վախճանվել է ձմռանը, իսկ Մաշտոց Կաթողիկոսը գահ 
է բարձրացել գարնանը եւ աթոռակալել 7 ամիս70: Փաստորեն, Հովհաննես 
Դրասխանակերտցին, իրոք, կարող էր գահ բարձրանալ 898 թ.: Հովհաննես 
Դրասխանակերտցու գահ բարձրանալու տարին կառուցվեց արքայանիստ 
Երազգավորսի եկեղեցին: Ամենայն հավանականությամբ, արդեն 899 թվա
կանին է վերաբերում Հովհաննես Դրասխանակերտցու այն վկայությունը, որ 
Սմբատ Ա.-ն, գնահատելով Կղարջքի կուրապաղատ Ատրներսեհի հավատար
մությունը, նրան թագադրում է71: Կարեւոր է այն, որ հաղորդելով Ատրներսեհի 
թագադրության մասին' պատմիչը տեղեկացնում է, թե դրան հաջորդել է Ափ- 
շինի արշավանքը, թերեւս 900 թվականին72:

Ափշինը որոշ ժամանակ ասպատակելով Հայաստանը եւ Վիրքը, ինչպես 
նաեւ փորձելով խաբեությամբ ձերբակալել Սմբատ Ա.-ին' հեռանում է Ատր- 
պատական՝ Դվինում թողնելով իր որդուն եւ մեծ ներքինապետին: Տայքում 
ամրացած Սմբատ Ա.-ն վերադառնում է, հանդիպում մեծ ներքինապետին եւ 
հաշտվում նրա հետ, որից հետո Ափշինի որդուն նա շուրջ մեկ տարի ռոճիկ

67 Տե՛ս անդ, էջ 470:
68 Տե՛ս անդ, էջ 469-470:
69 Տես Ասողիկ, էջ 741:
70 Տես Հովհաննես Դրասխանակերտցի, էջ 469-470:
71 Անդ, էջ 471: Մ. Բրոսսեն, Ս. Երեմյանը, Ի. Ջավախիշվիլին եւ Կ. Թումանովը Ատրներսեհի' 

թագավոր դառնալը թվագրում են 888 թվականով. տե՛՛ս М . Brosset, նշվ. աշխ., էջ 273-279. С. Еремян, 
Присоединение северо-западны х областей Армении к Византии в X I веке. «Լրաբեր հաս. 
գիտ.», 1971, թ. 3, էջ 5, ծան. 7. Ի . Ջավախիշվիլի, Վրաց ժողովրդի պատմություն, II, Թբիլիսի, 1965, 
էջ 111 (վրացերեն). С . Toumanoff, The Bagratids of Iberia from the eight to the eleventh Century. ‘‘Le 
Museon’’, LXXIV, Louvain, 1961, էջ 21-25: Մ. Չամչյանցը, Հ. Մարկվարտը, Ն. Ադոնցը, Է. Թաղայշվիլին, 
Ե. Ցագարեիշվիլին եւ Մ. Ճանաշյանը կարծում են, որ Ատրներսեհի թագադրությունը տեղի է ունեցել 
899 թվականին. տես Մ . Չամչեանց, նշվ. աշխ., 1985, էջ 727. «Հայ Բագրատունեաց ճիւղագրութիւնը», 
ծանօթութիւններով, գրեց պրոֆ. դկտ. Յ. Մարկուարտ, գերմաներէնէ թարգմանեց Հ. Մ. Հապոզեան, 
Վիեննա, 1913, էջ 148 (ներդիր). Ն . Ադոնց, Երկեր, հ. Ա., էջ 501. “Ж изнь и известие о Багратидах, 
царях наш их грузинских, откуда они явились в эту страну, или с какого времени владеют они 
царством Грузинским, которое написал Сумнат, сын Д авида” , пер. Е. Такайшвили. «Сборник 
материалов для описания местностей и племен К авказа», вып. 28, Тифлис, 1900, էջ 83. 
«Հովհաննես Դրասխանակերտցու տեղեկությունները Վրաստանի մասին», հայերեն տեքստը վրացերեն 
թարգմանությամբ, ուսումնասիրությամբ եւ ծանոթագրություններով հրատ. Ե. Ցագարեիշվիլին, Թբիլիսի, 
1965, էջ 0121-0122 (վրացերեն). Մ . Ճանաշեան, Դաւիթ կիւրապաղատ (պատմական ուսումնասիրութիւն), 
Վենետիկ, 1972, էջ 13-14: Ատրներսեհի թագադրությունը մոտավորապես տեղադրվել է նաեւ 906-908 թթ. 
միջեւ. տե՛՛ս «Հայ ժողովրդի պատմություն», հ. III, 1976, էջ 31-32:

72 Տես Հովհաննես Դրասխանակերտցի, էջ 472:

էր վճարում73: Ռոճիկ վճարելու մեկ տարին, ամենայն հավանականությամբ, 
պետք է հաշվել 900 թ. կեսերից: Այնուհետեւ, հավանաբար 901 թ. մեծ ներքի
նապետը հեռանում է Հայաստանից' Սմբատ Ա.-ին հանձնելով նրա որդի Աշո- 
տին եւ մյուս որդի Մուշեղի կնոջը, որոնք պատանդ էին պահվում իր մոտ: Այդ 
պատճառով 901 թ. Ափշինը կրկին որոշում է արշավել Հայաստան, սակայն 
ճանապարհին մահանում է74:

Լսելով Ափշինի մահվան լուրը' Սմբատ Ա.-ն գրում է խալիֆային' խնդրե
լով թեթեւացնել արքունի հարկը եւ «ի բաց զինքն հատանել յազգէ (իմա՜ 
Ատրպատականի արաբների - Ա. Ե.) յայնմանէ»75: Խալիֆան համաձայնեց: 
Այդ մասին իմանալով' Յուսուֆն արշավեց Հայաստան, թերեւս 902 թ.: Սրա 
հետ էր հավանաբար կապված կայսիկների ապստամբությունը, ըստ Թովմա 
Արծրունու' 902 թ., որն արագորեն ճնշվեց: Սմբատը դիմադրություն կազմա
կերպեց Յուսուֆի դեմ, որը վերջինս հաղթահարել չկարողացավ եւ բանակ- 
ցելու համար պատվիրակություն ուղարկեց: Կողմերն ընդհանուր հայտարա
րի եկան, որից հետո Սմբատը մեկնեց ձմեռելու Նախճրաձոր գյուղում, իսկ 
ոստիկանը՝ Դվինում: 903 թ. գարնանը Յուսուֆն առատ նվերներ ուղարկեց 
Սմբատին եւ հաշտվեց նրա հետ76: 903 թ. Սմբատ Ա.-ի դեմ ելույթ ունեցավ 
Սյունյաց Սմբատ իշխանը, որն ամրացավ Վայոց ձորի ամրոցներում, սակայն 
Վասպուրականի Աշոտ իշխանի միջնորդությամբ Սմբատը հնազանդվեց77: 
Թերեւս Սյունյաց իշխանին հայոց թագավորի դեմ էր տրամադրել Յուսուֆը, 
բայց քանի որ նա հաշտվել էր Սմբատ Ա.-ի հետ, Սմբատ Սյունեցուն, բացի 
հնազանդվելուց, այլ բան չէր մնում:

Այնուհետեւ Հովհաննես Դրասխանակերտցին ներկայացնում է երկրի 
խաղաղ բարգավաճումը' մինչեւ այն ժամանակները, երբ Վիրք ու Գուգարք 
ներխուժեց աբխազաց Կոստանդին Գ. թագավորի (893-923) զորքը: Սմբատի 
զորքն արագ արշավանքի դուրս եկավ եւ ջախջախեց հակառակորդին' գերե
լով Կոստանդինին78: Աբխազական արշավանքը տեղի է ունեցել 906 թ.79:

Աբխազաց թագավորությունում, Կոստանդին Գ.-ի ձերբակալվելուց հե
տո, սկսում են մտածել նոր թագավորի մասին, ուստի Սմբատ Ա.-ն թագավո
րական ոսկե խույր է դնում Կոստանդին Գ.-ի գլխին, արքայական հագուստներ 
հագցնում եւ օգնական զորքով ուղարկում Աբխազիա: Այնուհետեւ «ի բազում

73 Տես անդ, էջ 473:
74 Տե՛՛ս անդ, էջ 474-475: Ափշինի մահը Թովմա Արծրունին դնում է 898 թ. (Թովմա Արծրունի եւ 

Անանուն, էջ 376): Ըստ պատմիչի' Ափշինի մահից հետո միայն վախճանվեց Գեւորգ Կաթողիկոսը: 
Արծրունյաց պատմիչի հաղորդումը պարունակում է ժամանակագրական սխալներ:

75 Հովհաննես Դրասխանակերտցի, էջ 477:
76 Տե՛ս անդ, էջ 478-480:
77 Տե՛ս Թովմա Արծրունի եւ Անանուն, էջ 382-384:
78 Տես Հովհաննես Դրասխանակերտցի, էջ 481-483:
79 Տե՛՛ս Ա. Եղիազարյան, Հայ Բագրատունիների տերությունը (885-908 թթ.), Երեւան, 2011, էջ 58-61, 

նույնի' «Հայոց Սմբատ Ա. թագավորի աբխազական արշավանքը». «Լրաբեր (հաս. գիտ.,)», 2010, թ. 1-2, 
էջ 120-130:

հնազանդութիւն եւ մտերմական ծառայութիւն համախոհութեան զինքն (իմա՜ 
Կոստանդին Գ. - Ա. Ե.) արքային Սմբատայ բերէր սակս հայրաբուն նախախ- 
նամութեան նորա առ նա»80:

Ըստ Հովհաննես Դրասխանակերտցու' Ատրներսեհը չարացավ' կարծե
լով, որ դա ի հակադրություն իրեն է արվել, եւ սկսեց դավադրություն ծրագրել։ 
Բայց Սմբատ Ա.-ն սկզբում լուրջ չէր վերաբերվում Ատրներսեհի դժգոհութ- 
յանը, մինչեւ պարզվեց, որ հայ ազդեցիկ իշխաններից մեկը' Հասանը, որը 
ծրագրում էր սպանել նրան, դավադրության մեջ է ներքաշել Ատրներսեհին։ 
Վերջինիս խոստացվել էր հայոց գահը81։ Նրանց է միանում նաեւ Հավնունի 
իշխանը։ Դավադիրների զորքը գալիս է Անի, որը հանձնվում է Ատրներսեհին, 
իսկ այնտեղից' մայրաքաղաք Երազգավորս եւ տեղավորվում արքունական 
ապարանքում։ Սմբատ Ա.-ն, որ գտնվում էր Տաշիրքում, իմանում է այդ մասին 
եւ արշավում նրանց դեմ։ Ատրներսեհն ու Հասանը, թալանելով Անիի ամրոցը, 
հեռանում ու ապաստանում են Տայքում։ Դավադրության լուրը միավորում է 
բոլոր իշխաններին, որոնք զորքով հավաքվում են Սմբատ Ա.-ի շուրջը։ Հայոց 
բանակը ներխուժում է Ատրներսեհի տիրույթներ, սակայն թագավորը հրա
մայում է անմեղներին չվնասել։ Ատրներսեհը գալիս է Սմբատ Ա.-ի մոտ եւ 
ներում հայցում։ Սմբատ Ա.-ն ներում է, սակայն նրա ավագ որդուն պատանդ 
վերցնում' որպես հավատարմության գրավական։ Սմբատ Ա.-ն Ատրներսեհի 
կողմնակից իշխաններին, որոնք, դատելով պատմիչի տեղեկություններից, 
Ատրներսեհի տիրույթներից էին («զնախարարսն զիւր առհասարակ ի նմանէ 
ի ձեռն առեալ»), կուրացնել է տալիս եւ մի մասին ուղարկում Բյուզանդիայի 
կայսերը, իսկ մյուս մասին' աբխազաց թագավորին82։

Ամենայն հավանականությամբ, դավադիրներն Ատրպատականի Յուսուֆ 
ամիրայի հետ գործակցել էին, քանի որ Հովհաննես Դրասխանակերտցին հա
ղորդում է, որ դավադրությունը ծագել էր այն բանից հետո, երբ լարվել էին 
Սմբատ Ա.-ի ու Յուսուֆի հարաբերությունները, որը Հասանին եւ յուրայիննե
րին վախ էր ներշնչել ապագայի վերաբերյալ83։

907 թ. Գագիկ Արծրունին գրավեց Ամյուկ բերդը: Սմբատ Ա.-ն արշավեց 
դեպի Ամյուկ, գրավեց այն, իսկ հետո վաճառեց Գագիկին84: Այս իրադար
ձությունը, ինչպես նաեւ այն, որ նույն ժամանակ Սմբատ Ա.-ն մերժեց Գագիկի 
խնդրանքը' Նախճավանը նրան հանձնելու85, հանգեցրեց նրան, որ Վասպու- 
րականի իշխանն սկսեց փնտրել Ատրպատականի ամիրայի հովանավորութ
յունը: Վերջինս ընդառաջ գնաց եւ 908 թ. թագադրեց նրան:

80 Հովհաննես Դրասխանակերտցի, էջ 483:
81 Տե՛ս անդ, էջ 485-487:
82 Տե՛ս անդ:
83 Տես անդ։
84 Տես Թովմա Արծրունի եւ Անանուն, էջ 434-438:
85 Տե՛ս Հովհաննես Դրասխանակերտցի, էջ 487:

Ըստ Ստեփաննոս Օրբելյանի' 908 թ. Վասպուրականի թագավորութ
յան ստեղծումից հետո տեղի է ունեցել Աղվանից եւ Կղարջքի իշխանների 
թագադրությունը86: Այդ թվագրումը լիովին համապատասխանում է վերո
հիշյալ դեպքերի ժամանակագրությանը: Փաստորեն, 908 թ. Յուսուֆը լուրջ 
քայլեր է կատարում Հայոց թագավորությունը մասնատելու եւ թուլացնելու 
ուղղությամբ: Այդ նպատակով նա թագադրում է Գագիկ Արծրունուն87: Սյուն
յաց իշխանը Յուսուֆի առաջարկած թագից հրաժարվում է88: Հույժ կարեւոր 
տեղեկություն է պահպանել Ասողիկը, որը, խոսելով 908 թ. իրադարձություն
ների մասին, տեղեկացնում է, որ Յուսուֆ ամիրայի մոտ «երթեալ Ատրներսեհ 
Վրաց թագաւոր եւ Գագիկ իշխան Վասպուրականի» ու այլ հայ իշխաններ89: 
Փաստորեն, ի տարբերություն Հովհաննես Դրասխանակերտցու, համաձայն 
որի՝ Ափշինի մոտ գնացել է Գագիկ Արծրունին եւ թագ ստացել90, Ասողիկը 
հաղորդում է, որ Յուսուֆի մոտ է գնացել նաեւ Ատրներսեհ Բագրատունին: 
Հայոց 358 թ. (909/910) Յուսուֆի արշավանքի հետեւանքով Հայոց թագավո
րը ստիպված ապաստանեց աբխազաց թագավորությունում91: Յուսուֆի կող
մից Ատրներսեհի թագադրությունը հիմնավորվում է թեկուզ այն փաստով, որ 
վերջինս թագ էր առաջարկել նաեւ Սյունյաց Վասակ իշխանին: Այսինքն՝ հա
յոց թագավորությունը մասնատելու առումով Յուսուֆի համար ոչ մի խնդիր 
չկար Գագիկ Արծրունուց եւ Վասակ Սյունուց բացի, թագ առաջարկել նաեւ 
Ատրներսեհին:

Թագեր բաժանելու միջոցով Հայոց թագավորությունը մասնատելուց հե
տո Յուսուֆը որոշեց մեծ արշավանք ձեռնարկել Հայաստան: Ըստ Հովհան
նես Դրասխանակերտցու' Յուսուֆը Հայաստան է արշավել հայոց 358 թվա
կանին, այսինքն' 909 թ. ապրիլից մինչեւ 910 թ. ապրիլն ընկած ժամանակա
հատվածում92: Ըստ որում' արշավանքը սկսվել է 909 թ. գարնանը93, քանի որ 
պատմիչը հստակ ընդգծում է, որ դրա նախորդ տարին' 908 թ., Վասպուրա- 
կանի Գագիկ Արծրունի իշխանը Յուսուֆի կողմից թագադրվել էր որպես հա
յոց թագավոր94: 909 թ. ամռանը Յուսուֆի զորքերը հետապնդում են Սմբատ 
Ա.-ին, որը հեռացել էր Կղարջք, իսկ աշնանը հաստատվել Դվինում' ձմեռն 
այնտեղ անցկացնելու նպատակով95: Միեւնույն ժամանակ Սմբատ Ա.-ն վե
րադառնում է Երազգավորս96: Սմբատ Ա.-ի նահանջի ժամանակ Հովհաննես

86 Տես Ստեփաննոս Օրբելյան, էջ 299:
87 Տե՛ս Հովհաննես Դրասխանակերտցի, էջ 487-488:
88 Տես Ստեփաննոս Օրբելյան, էջ 299:
89 Տես Ասողիկ, էջ 744:
90 Տե՛ս Հովհաննես Դրասխանակերտցի, էջ 487-488:
91 Տես Ասողիկ, էջ 744. «Քարթլիի Մատյան», էջ 66:
92 Տե՛ս Հովհաննես Դրասխանակերտցի, էջ 489-490:
93 Տե՛ս անդ, էջ 489:
94 Տե՛ս անդ, էջ 487:
95 Տես անդ, էջ 490-491:
96 Տե՛ս անդ, էջ 492:

Դրասխանակերտցին հեռացել էր Աղվանից թագավորություն: Հաջորդ' 910 
թ. գարնանը Յուսուֆը զորք է ուղարկում Սմբատ Ա.-ի դեմ, որոնց միանում են 
Գագիկ Արծրունու գնդերը: Սմբատ Ա.-ի զորքը ղեկավարում էին որդիները' 
Աշոտն ու Մուշեղը: Ճակատամարտը տեղի է ունենում Նիգ գավառի Ձկնա- 
վաճառ կոչվող վայրում եւ ավարտվում Սմբատ Ա.-ի զորքի պարտությամբ: 
Աշոտը փրկվում է, իսկ Մուշեղը' գերի ընկնում97: Այնուհետեւ սկսվում են Յու- 
սուֆի զորքերի ասպատակությունները: Սմբատն ամրանում է Կապույտ բեր- 
դում98, իսկ երկրում ազատագրական պայքար է սկսվում: Դրանից դրդված' 
Յուսուֆը Գագիկ Արծրունուն ուղարկում է Վաղարշակերտ ամրոցը գրավելու: 
Գագիկը, մեծ կորուստներ տալով, անհաջողության է մատնվում99: Ասողիկի 
տեղեկություններով' Գագիկի հարձակումը Վաղարշակերտի վրա տեղի է ու
նեցել 363 թ. (914/915), իսկ Սմբատ Ա.-ի մահը' 364 թ. (915/916)100: Ակնհայտ է, 
որ պատմիչի նշած թվականներն իրականությանը չեն համապատասխանում, 
սակայն կարեւոր է, որ պատմիչն այդ երկու իրադարձությունը դնում է իրար 
հաջորդող թվականների միջեւ, այսինքն' Վաղարշակերտի դեպքերից մինչեւ 
Սմբատ Ա.-ի մահը կազմում է մեկ տարուց ոչ ավելի:

Հստակեցնելով, որ Վաղարշակերտի պաշարումը տեղի է ունեցել ամե
նայն հավանականությամբ 912 թ.' կարող ենք նկատել, որ Ձկնավաճառի 
ճակատամարտից հետո սկիզբ առած ազատագրական պայքարը, որը խիստ 
անհանգստացրել էր Յուսուֆին101, ճնշելու նպատակով վերջինս փորձել է օգ
տագործել իր իսկ կողմից Հայոց թագավոր հռչակված Գագիկին:

Ըստ Հովհաննես Դրասխանակերտցու՝ Բյուզանդիայի կայսր Բարսեղը, 
իսկ իրականում' Լեւոն Զ.-ն (886-912)102 ցանկացավ օգնության գալ Սմբատին, 
բայց վախճանվեց, իսկ նրան փոխարինած Ալեքսանդրը (912-913), որը զբաղ
ված էր ծագած խռովությունները ճնշելով, Սմբատին օգնելու մասին մտածել 
չէր կարող103: Նույն ժամանակ Կապույտ բերդում ամրացած Սմբատին Յուսու- 
ֆը 912 թ. խաբեությամբ գերեց եւ շուրջ մեկ տարի կտտանքների ենթարկեց104: 
Այդ ընթացքում Սմբատին իր հետ վերցնելով' Յուսուֆը փորձ կատարեց գրա
վելու Երնջակ ամրոցը, բայց անհաջողության մատնվեց եւ 913 թ. հրամայեց 
հայոց արքային տանջամահ անել105: Քանի որ Հովհաննես Դրասխանակերտ-

97 Տես անդ, էջ 492-493. Ասողիկ, էջ 745:
98 Տես Ասողիկ, էջ 745:
99 Տե՛ս Հովհաննես Դրասխանակերտցի, էջ 493-500:
100 Տես Ասողիկ, էջ 745:
101 Տես Հովհաննես Դրասխանակերտցի, էջ 492-493:
102 Հ. Բարթիկյանը կարծում է, որ Հովհաննես Դրասխանակերտցին «բասիլեւս»' «թագավոր» 

բառը սխալմամբ Բարսեղ ձեւով է ներկայացրել. տե՛՛ս Հ. Բարթիկյան, Կոստանդնուպոլսի պատրիարք 
Նիկողայոս Միստիկոսի 101-րդ եւ 139-րդ թղթերը' ուղղված Հովհաննես Դրասխանակերտցուն եւ Սմբատ 
Ա. թագավորին. «ՊԲՀ», 1966, թ. 4, էջ 251, ծանոթ. 3:

103 Տե՛՛ս Հովհաննես Դրասխանակերտցի, էջ 502: Ն. Ադոնցը կարծում է, որ իրականում Սմբատը 
Բյուզանդիայից օգնություն չի խնդրել. տե՛՛ս Ն. Ադոնց, Երկեր. հ. Ե., էջ 192:

104 Տես Հովհաննես Դրասխանակերտցի, էջ 502-504:
105 Տես անդ, էջ 504-506:

ցին հստակորեն նշում է, որ Սմբատ Ա.-ին օգնել չկարողացան ե՜ւ Լեւոն Զ. ե՜ւ 
Ալեքսանդր կայսրերը106, եւ դրանից հետո Սմբատ Ա.-ն գերվեց ու շուրջ մեկ 
տարի կտտանքների ենթարկվելով' սպանվեց, կարող ենք նշել, որ Սմբատը 
գերվել է 912 թ.: Ավելին, Բյուզանդիայից օգնություն խնդրելուց հետո կայսրը 
ոչ ուղղակի, այլ Կոստանդնուպոլսի Նիկողայոս Միստիկոս պատրիարքի մի
ջոցով պատասխանել է Սմբատ Ա.-ին: Սակայն պատասխանը, որն ուղարկվել 
է, ըստ Հ. Բարթիկյանի ճշգրտման' 913 թ.107, խիստ ուշացած է եղել, քանի որ 
Սմբատ Ա.-ն հայտնվել էր գերության մեջ:

Այժմ մնում է միայն քննարկել գլխավոր հարցը' Սմբատ Ա.-ի թագավո
րության տարիների քանակի խնդիրը: Ճշգրտելով, որ նա գահ է բարձրացել 
891 թ. եւ սպանվել 913 թ., կարող ենք հիմնավոր համարել Հովհաննես Դրաս- 
խանակերտցու այն տեղեկությունը, որ Սմբատ Ա.-ն թագավորել է 22 տարի: 
Սակայն 891-913 թթ. միջակայքը կազմում է ավելի քան 22 տարի: Հայտնի է, 
որ իր կյանքի վերջին գրեթե մեկ տարին Սմբատ Ա.-ն անցկացրել է գերության 
մեջ: Հնարավոր է, որ Հովհաննես Դրասխանակերտցին գերության շրջանը 
հայոց թագավորի գահակալության տարիների մեջ պարզապես չի հաշվար-
կել:

Ամփոփելով քննությունը' կարող ենք նշել, որ Սմբատ Ա.-ն գահ է բարձ
րացել 891 թ. ապրիլից հետո' Աշոտ Ա.-ի մահից կարճ ժամանակ անց' թա
գավորելով 22 տարի' մինչեւ 913 թ.: Սմբատի օրոք տեղի են ունեցել մի շարք 
իրադարձություններ, որոնց թվագրումը նախկինում կատարվել է նրա թագա
վորության' ավանդական 890-914 թթ. թվագրման շրջանակներում: Նա 892 թ. 
բարելավել է հարաբերությունները Բյուզանդիայի հետ' կնքելով առեւտրային 
պայմանագիր, եւ պարտության մատնել Դվինի արաբներին, իսկ 893 թ.' նվա
ճել Այսրկովկասի երկրները: Դվինի երկրաշարժը տեղի է ունեցել 894 թ., եւ 
նույն թվականին էլ' Դողսի ճակատամարտը: Թուղխի ճակատամարտը տեղի 
է ունեցել 897 թ.: Ատրպատականի Ափշին ամիրան մահացել է 901 թ., իսկ 
նրան հաջորդած Յուսուֆը Հայաստան է արշավել 902 թ.: Յուսուֆն ու Սմբատ 
Ա.-ն հաշտվել են 903 թ., եւ Հայաստանում 3 տարի խաղաղություն է հաստատ- 
վել: 906 թ. Սմբատ Ա.-ի զորքը ջախջախել է աբխազաց թագավորի բանակը, 
որից երկու տարի անց երկրում պառակտում է սկսվել: 908 թ. Ափշինը թա- 
գադրել է Վասպուրականի Գագիկ Արծրունի իշխանին, իսկ 909 թ.' ներխուժել 
հայոց թագավորություն: 910 թ. Նիգ գավառում տեղի ունեցած ճակատամար
տում Սմբատի բանակը պարտություն է կրել, իսկ 912 թ. Սմբատը գերվել է: 
Նա սպանվել է 913 թ.' շուրջ մեկ տարի գերության մեջ անցկացնելուց հետո:

106 Տե՛՛ս Թեոփանեսի Շարունակող. Օտար Աղբյուրները Հայաստանի եւ հայերի մասին, 15, 
Բյուզանդական աղբյուրներ, Ե., թարգմանություն բնագրից, առաջաբան եւ ծանոթագրություններ' Հ. 
Բարթիկյանի, Երեւան, 1990, էջ 223-224:

107 Տե՛՛ս Հ. Բարթիկյան, նշվ. աշխ., էջ 251-256:



է ջ մ ի ա ծ ի ն

ԵՐՋԱՆԻԿ ԳԵՒՈՐԳԵԱՆ 
ՍՈՒՍԱՆՆԱ ԳԵՒՈՐԳԵԱՆ

ՄԱԿԴԻՐՆԵՐԸ ԳԱՐԵԳԻՆ ՆԺԴԵՀԻ 
ՍՏԵՂԾԱԳՈՐԾՈՒԹԻՒՆՆԵՐՈՒՄ

Գարեգին Նժդեհի պատկերաւոր մտածողութեան դրսեւորումներից մէկը 
գեղարուեստական մակդիրներն են, որոնցով նա բնութագրում է մարդուն, 
կեանքի այս կամ այն երեւոյթը, բնութիւնը: Հեղինակն, անշուշտ, օգտագոր
ծել է ժողովրդական մտածողութեան, այսպէս կոչուած, կայուն մակդիրները' 
իրենց մակդիրակիրների հետ, ինչպիսիք են' սար դարդ, ծով ցաւ, ապա 
նաեւ' համընդհանուր ճանաչում ստացած, այլեւայլ հեղինակների կողմից 
մշտապէս գործածուող մակդիրներ' մակդիրակիրների հետ' խ ենթ քամի, 
բոցավառ շրթունքներ, առիւծածին սա յրեր  եւ ուրիշներ: Սակայն մեր 
բառաքաղած մակդիրների մեծագոյն մասը Նժդեհի ներշնչանքի, մտքի ար
գասիքներն են, որոնց վրայ հիմնականում կծանրանանք:

Լեզուական առումով քննուող մակդիրներն արտայայտւում են մէկական 
բառով եւ անհամեմատ սակաւ' բառակապակցութիւններով: Վերջիններից 
կարելի է յիշատակել (մակդիրները մշտապէս ներկայացւում են մակդիրա
կիրների հետ). Արարաաեան արեւով օծուն ճակատ, հոգեպէս քան- 
դուած էակ, հոգով արծիւ հայ, ճշմարտութեամբ օծուն գրիչ եւ այլն. 
«... ջերմ համբոյր ... մեծ վշտակրին (Աւ. Ահարոնեանին), որի Արարատեան 
արեւով օծուն ճակատը այնքան սիրով հանճարի ձեռքը շօշափեց»1 , «Նա, 
իբր հոգեպէս քանդուած էակ' նաեւ պատրապաշտ է» (Հ. էջ 197), «Ցեղակրօ- 
նը ... հոգով արծիւ հայն է, որ թեւահարում է վերստին ... դէպի հայոց պատ- 
մութեան կատարները» (Հ. էջ 243-244), «Տեսնել ու հասկանալ կ’սկսին ... շար- 
ժուիլ կ’սկսին ճշմարտութեամբ օծուն գրիչներ» (Հ. էջ 88):

Հանդիպում են համեմատութիններ, որոնք ծառայում են իբրեւ մակդիր
ներ. ծովի պէս յուզւա ծ ջահել, արեւի պէս տաք գիւզել. «Գուցէեւ իմ 
ստուերն է յուզել ծովի կապուտաչեայ աղջիկներին . - մտածեց ծովի պէս 
յուզւած ջահելը»2 , «... կռւով փախցրեց երազին տեսած արեւի պէս տաք էն 
արեւ Գիւզէլին» (ԳԵ. էջ 87):

1 Գ. Նժդեհ, Հատընտիր, Ամարաս հրատ, Երեւան, 2006, էջ 151: Սոյն գրքի վերաբերեալ յղումները 
կտրուեն շարադրանքում (Հ. էջ):

2 Գ. Նժդեհ, Գրական երկեր, Նախիջեւան հրատ., 2003, էջ 86: Այսույետեւ սոյն գրքի յետագայ 
յղումները' շարադրանքում (ԳԵ. էջ):

Մակդիրների մեծագոյն մասն արտայայտուած է մէկական բառով, ինչը 
եւ ընդհանրապէս աւելի տարածուած է գրականութեան մէջ: Ահա այդպիսի- 
ներից հինգը. ալեւոր իմաստութիւն, անարեւ ծերութիւն, դժոխատիպ  
բանա, կարմիր վրէժ, հաւերժաշունչ ոգի. «Ինչ որ Աստուածն է, այն էլ 
իր երկրպագուներն են»,- ասել է Արեւելքի ալեւոր իմաստութիւնը (Հ. էջ 498), 
«... կայ մի բան, որ թունաւորում է ... սարսափեցնում' անարեւ ծերութեան 
ու մահուան ուրուականներով» (Հ. էջ 93), «... ժողովուրդների երեւակայու- 
թիւնն ահաբեկող դժոխատիպ բանտերն ու զնդանները, ...» (Հ. էջ 414-415), 
«Ես կարմիր վրէժով բռնուած կ’ուզեմ հարա՜յ տա լ. - էյ գիտի նամարդ աշ
խարհ.» (ԳԵ. էջ 10), «Պատմական անձը քարեղէն արձան, քարացած էութիւն 
չէ, այլ' յաւէրժաշունչ ոգի» (Հ. էջ 359):

Խօսքիմասային առումով, սովորաբար, այսպէս է նաեւ ներկայ պարա
գային, մակդիրներն արտայայտւում են ածականներով, ինչպիսիք էին վերը 
բերուած մէկական բառով արտայայտուածները: Այդպիսիք այլ առիթներով 
կլինեն նաեւ յետագայ շարադրանքում: Նժդեհի ստեղծագործութիւններում 
նոյնպէս կան գոյականով կամ դերբայներով արտայայտուած մակդիրներ: 
Գոյականական են' ադամանդ գեղեցկութիւն, բարտի հասակ, բոցշուր- 
թեր, գայլ հարեւաններ, արծիւ ռազմիկ. «Ո վ կը կոտրէ սիրոյ գրիչն գե- 
ղեցկութեան ադամանդ.»3, «...բարտի հասակս աւիշի էր կարօտ...» (ԳՐԵ. 
էջ 121), «...բոց շրթներէդ փերթ առ փերթ, Թափէ ժպիտդ աչքերուս մէջ...» 
(ԳՐԵ. էջ 120), «.ա յսօր կը չարախնդան իր գայլ հարեւաններէն թուրքն ու 
թաթարը» (Հ. էջ 448), «...նա սիրւած էր, էն հպարտ արծիւ ռազմիկը.» (Հ. 
էջ 413): Դերբայներից, ինքնըստինքեան, գործածուած են հարակատարն ու 
ենթակայականը' գերեզմա նա ցա ծ Թրքահայաստան, շպարուած թու- 
լութիւն, խաչուած արդարութիւն, ապա նաեւ' ժպտացող յո յս , խայթող  
թերթ, հառաչող ա զգեր. «Թշնամին հսկում է ոչ միայն գերեզմանացած 
Թրքահայաստանի, այլեւ Խորհրդային Հայաստանի խաղաղութեան վրայ» 
(Հ. էջ 57), «.նուաստութիւն -  ասել է շպարուած թուլութիւն.» (Հ. էջ 138), 
«Էականը դա դաւադրուած Նժդեհը չէ, խաչուած արդարութիւնը.»4: Եւ 
ապա. «Այո, երեխան ... խոստումնալից կարելիութիւն է, մի ժպտացող յոյս' 
լաւագոյն ապագայի» (Հ. էջ 252), «...շուկայիկ յիշոցներ, ... զրախօսութիւն, 
-  ահա մեր «խայթող» թերթերի հրապարակախօսութիւնը» (Հ. էջ 33), «Հա
ռաչող ազգերը' ստրուկ, ... միշտ էլ դիմել են յեղափոխութեան» (Հ. էջ 84): 

Քննուող մակդիրների մեծագոյն մասը փոխաբերական բնոյթի է, իսկ ան
համեմատ փոքր մասը' ուղղակի իմաստ ունեցող: Վերջիններից են' գինետ
նային հայրենասիրութիւն, հայրենակրօն մայրեր, ոգելից երիտա-

3 Գ. Նժդեհ, Գրական երկեր, Երեւան, 2012, էջ 119: Սոյն գրքի վերաբերեալ յղումները շարադրանքում 
(ԳՐԵ. էջ):

4 «Ազգ», 12.02.2011 (Գ. Նժդեհի մի նամակից): Սոյն թերթի յղումները կտրուեն շարադրանքում Ազգ:

սարդութիւն, քաղաքականապէս մուրացիկ ժողովուրդ, զոհայօժար  
հայրենասիրութիւն, որոնք բանաստեղծական են իւրովի. «Գինետնային 
հայրենասիրութիւնը ... այնքան էլ հեռու չէ անհայրենասիրութիւնից» (Հ. էջ 
117), «Ինչպիսի՜ աստուածային հաճոյք մարտնչողի համար' լսել խրախուսիչ 
ձայնը հայրենակրօն մօր: Մայր անունը պիտ դառնայ ... սրբազան մենաշնոր
հը հայրենակրօն մայրերի» (Հ. էջ 123-124), «Դէպ մեզ է գալիս մեր ոգելից 
երիտասարդութիւնը» (Հ. էջ 169), «Տկար, քաղաքականապէս մուրացիկ ... 
ժողովուրդը» (Հ. էջ 133), «Հայաստանը պէտք ունի հանապազօրեայ եւ զո
հայօժար հայրենասիրութիւն» (Հ. էջ 602):

Փոխաբերական իմաստ ունեցող մակդիրները դիտարկելիս հարկ է ու- 
շադրութիւն դարձնել յետեւեալ ոճական հնարների վրայ, որոնցով արտայայ- 
տուածները առաւել շատ են:

Շնչաւորում եւ անձնաւորում: Բնութեան երեւոյթներին, առարկաներին 
վերագրւում են կենդանիների կամ մարդու յատկութիւններ: Մարդկանց ծայր 
աղքատութեան մէջ պահող կարիքը բնորոշւում է' իբրեւ բռնակալ, գլգլացող 
առուակը' լալկան, (համապատասխանեցնելով նկարագրուող իրավիճակին), 
մեղմ զեփիւռը' հեզ, վերջալոյսը' տխուր, գիշերային կիսախաւարով պա- 
տուած դաշտերը' քնաթաթախ. «... հազար հազարներին սեւ ցաւն է ընկերա
նում, բռնակալ կարիքը նեղում ...» (Հ. էջ 412), «Նա սիրում էր մորմոքը լալ
կան առւակի ...» (Հ. էջ 413), «Իմ սէ՜րը -  դա շունչն է հեզ զեփիւռի» (ԳԵ. էջ 45), 
«Ահ, նա (Հրանտը) սիրում էր եւ վերջալոյսը տխուր ... » (Հ. էջ 413), «... եկայ 
պատմելու, թէ ինչպէս էն քնաթաթախ դաշտերում՜ մխացի ե ս .»  (ԳԵ. էջ 34): 

Քանակով շատ աւելին են այն մակդիրների ու մակդիրակիրների կա- 
պակցութիւնները, որոնցում բնութեան երեւոյթների կամ առարկաների 
յատկութիւնները վերագրւում են մարդուն: Այս կերպ բուռն ու ջերմ սէրը հե
ղինակը բնորոշում է' իբրեւ արեւոա, բուռն զգացմունքներ արտայայտող 
շրթունքները' բոցավառ, ջարդարար հարեւան ժողովուրդներին' գիշաաիչ, 
գոհունակութիւն արտայայտող ժպիտը' լուսափայլ, բուռն ու ջերմագին կա- 
րօտը' հրեղէն, յաղթական խիզախ առաջնորդին' շանթանման. «Ճապոնա
ցու արեւոտ սիրով սիրի՜ր հայրենիքդ.» (Հ. էջ 418), «Այս խօսքերը շշնջացին 
Առծիւ Լաթոյի բոցաւառ շրթունքները...» (Հ. էջ 416), «...դա ասել է' հեշտաց
նել մեր գիշատիչ հարեւանների գործը.» (Հ. էջ 34), «...բաւականութեան լու
սափայլ ժպիտը երեսիդ.» (Հ. էջ 412), ... օրւայ հայութեան միջոցով ... հրեղէն 
կարօտով եւ կամքով իր հին փառքերը կը փնտռէ» (Հ. էջ 174), «Այո, ... նման 
գրքերին է յաջողւում ժողովրդէն շանթանման առաջնորդներ ու մահապատ- 
րաստ վիտիազներ քամել» (Հ. էջ 595):

Մի երրորդ ոճական հնարով բնութեան մի երեւոյթի, առարկայի յատ- 
կութիւնը վերագրւում է դարձեալ բնութեան մէկ ուրիշ երեւոյթի, առարկայի. 
եթէ համեմատութիւններով արտայայտւենք, զեփիւռը հաճելի է ու մարմնին



2014 Ե ՄԱԿԴԻՐՆԵՐԸ Գ. ՆԺԴԵՀԻ ՍՏԵՂԾԱԳՈԸԾՈՒԹԻՒՆՆԵՐՈՒՄ 55

դուրեկան, ինչպէս թաւիշը, ա յբուբենը  սրբազան ու գեղեցիկ' ասես լուսե- 
ղէն, աստղերը ոսկու պէս շողացող. «... լուսեղէն այբուբեն ... մեզ տւել է 
Տարօնը» (Հ. էջ 525), «Ահ, նա սիրում էր եւ երգն անխօս ոսկեշող աստղերի...» 
(Հ. էջ 413):

Մակդիրների կիրա ռութիւնը: Գարեգին Նժդեհի երկերում տեղ 
գտած մակդիրների ցանկը քննելիս աչքի է զարնում յետեւեալ հանգաման- 
քը: Նա առանձնակի հակում ունի դէպի որոշակի բառեր ու արմատներ եւ 
դրանցով է կազմում իր մակդիրների մեծ մասը: Այդ բառերն ու արմատները 
բնորոշում են նրա իսկ էութիւնը, ներդաշնակվում նրա իսկ իղձերին ու նպա
տակներին, արտայայտում նրա սիրելի կամ գարշողական վերաբերմունքը 
դէպի ինչ-ինչ առարկաներ, երեւոյթներ, մարդիկ' ներշնչելով նրան ստեղծե
լու իր խօսուն մակդիրները: Ահա այս կերպ առանձնանում են' Աստուած, 
արեւ, բոց, հայ, լոյս, հուր, շանթ, ոսկի բառերը եւ դրանցով կազմուած 
բարդութիւնները: Դրական բնորոշումների պարագային. աստուածաշունչ, 
աստուածազարդ արեւադէմ, արեւոտ, բոցավառ, բոցեղէն, բոցա 
շունչ, լուսադաւան, լուսափայլ, լուսեղեն, հրաշունչ, հրեղէն, հրաբե
րան, շանթանման, շանթընկեց, շանթող, ոսկեղէն: Բացասական բնորո
շումների դէպքում' հայասպան, հայակեր, հրատանջ, մահաշունչ, գայլ, 
գիշատիչ, թղթէ, շնացեղ: Շատ այլ մակդիրների շարքում ահա սրա՛՜նց վրայ 
է սեւեռւում ընթերցողի ուշադրութիւնը: Ճիշտ նոյն կերպ աչքի են զարնում 
մեծ թուով որոշակի մակդիրակիրներ, որոնք հանդիպում են նկատելիօրէն 
յաճախ' կապուած հեղինակի որդեգրած գաղափարների, ապա նաեւ այն 
հասարակական երեւոյթների, խնդիրների, մարդկային ներաշխարհի, հա
սարակական միջավայրի հետ, որոնց լուսաբանում կամ նկարագրում է նա: 
Առանձին-առանձին կանգ առնենք Նժդեհի նախասիրած այն թեմաների 
վրայ, որոնց նուիրուած երկերում գոհարների պէս սփռուած են առաւել յա
ճախ գործածուած մակդիրների ու մակդիրակիրների կապակցութիւնները' 
առիթը ներկայանալիս անդրադառնալով նիւթի հետ ներդաշնակող այլեւայլ 
մակդիրների նոյնպէս:

ա. Հա յրէնա սիրութիւն: Այս կէտում ընթերցողը Նժդեհի հետ միատեղ 
ապրում է բանաստեղծական շնչով արտայայտուած նրա նուիրական զգաց
մունքները դէպի հայրէնի երկիրը, ազգը, ամենաընդհանուր ընդգրկմամբ' 
ցեղը եւ նրա մշակոյթը. «առիւծաբնակ երկրամաս» (Հ. էջ 659), «արեւադէմ 
ժողովուրդ» (Հ. էջ 594), «երկաթէ ժողովուրդ» (Հ. էջ 450), «լուսեղէն այբուբեն» 
(Հ. էջ 525), «հոգով արծիւ հայ» (Հ. էջ 243), «հոգով արծիւ ժողովուրդ» (Հ. էջ 
442), իսկ դէպի այդ երկիրը բնակեցրած ու բնակեցնող հայրերը, մայրերը, 
որդիները' «առիւծածին մայրեր» (Հ. էջ 125), «աստուածաշունչ նահատակ» 
(Հ. էջ 78), «աստուածաշունչ որդի» (Հ. էջ 546), «լուսադաւան նախահայրեր» 
(Հ. էջ 354), «հայրենակրօն մայրեր» (Հ. էջ 123), «հրաշունչ Մամիկոնեան» (Հ.

էջ 382), «հրաշունչ Վարդաններ» (Հ. էջ 550): Ընթերցողը նոյնպիսի վիշտ է 
ապրում հեղինակի հետ' իր տառապաշատ ժողովուրդի համար ու դառնում 
ատելավառ դէպի այդ վիշտը պատճառողները. «գայլ հարեւան» (Հ. էջ 448), 
«գայլ ցեղ» (Հ. էջ 78), «գերեզմանացած Թրքահայաստան» (Հ. էջ 57), «գիշա
տիչ հարեւաններ» (Հ. էջ 34), «հառաչող ազգ» (Հ. էջ 84), «հրատանջ Ազգ»5* 
(Հ. էջ 435), «որբացած երկիր» (Հ. էջ 416): Սակայն Նժդեհը ոգեպնդում է իր 
ժողովրդին, ոտքի հանում' դէպի յառնում. «բոցեղէն հայրէնաբաղձութիւն» 
(Հ. էջ 468), «դիւցազնաշունչ ցեղականչ» (Հ. էջ 533), «հրաշունչ ցեղայնութիւն» 
(Հ. էջ 488), «ոգելից երիտասարդութիւն» (Հ. էջ 169), «շանթանման հերոսներ» 
(Հ. էջ 146), «վրիժավառ հայորդի» (Հ. էջ 417):

բ . Կռիւ ու պ ա յքա ր: Բոլորի պարտականութիւնն է հայրենիքի պաշտ
պան դառնալ' ճակատելով թշնամիների դէմ, ըստ որում' միշտ պատրաստ 
լինելով նահատակուելու նրա համար, հոգեպէս գերազանցութիւն ունենալ 
նուաճողների նկատմամբ, դրանով իսկ յաղթական լինել ռազմադաշտերում: 
Արծարծելով այս գաղափարը' Նժդեհը դիմում է ռազմաշունչ մակդիրների' 
հայրէնի պաշտպաններին վերագրելով գերհզօր ոյժ ու խիզախութիւն: Ովքեր 
են նրանք ու ինչպիսին են նրանք: Ահա՜. «աստուածաշունչ դիւցազն» (ԳԵ. էջ 
67), «աստուածաշունչ Հսկայ» (Հ. էջ 410), «աստուածաշունչ նահատակ» (Հ. էջ 
78), «արծիւ ռազմիկ» (Հ. էջ 413), «հրաշունչ զինուոր» (Հ. էջ 568), «հրաշունչ 
Մամիկոնեան» (Հ. էջ 382), «հրաշունչ Ռազմիկ»,6 «շանթանման հերոսներ» 
(Հ. էջ 146), «շանթընկեց բազուկ» (Հ. էջ 489), «շանթող զօրավար» (Հ. էջ 383), 
«փոթորկաշունչ այրուձի» (Հ. էջ 380):

գ. Խ օ ս ք : Գ. Նժդեհը բազմաթիւ առիթներով արծարծել է խօսքի վճռա
կան նշանակութիւնը եւ նրա ներգործութիւնը զանգուածների վրայ' համա
րելով զենքից աւելի ուժեղ միջոց' բոցավառելու հայրէնասիրութիւն, ապա 
եւ ռազմադաշտերում յաղթական դուրս գալու համոզւածութիւն: Ներակա- 
յացուող մակդիրաւոր բառակապակցութիւնները բնութագրում են խօսքը իր 
թէ բացասական, թէ դրական դրսեւորումներով. «աղտեղաբան թռուցիկ» (Հ. 
էջ 211), «թղթէ կարգադրութիւն»7, «խայթող թերթ» (Հ. էջ 33), «հայհոյանք
ներով խնկւած յօդուած» (Հ. էջ 104), «մահաշունչ կեղծիք» (Հ. էջ 86), «մեռեալ 
շեշտ» (Հ. էջ 460), «ուռուցիկ խօսքեր» (Հ. էջ 30). Բայց նաեւ. «աստուածա
շունչ խօսք» (Հ. էջ 413), «աստուածաշունչ մունետիկ» (Հ. էջ 593), «մարգարէա- 
շունչ Քրիստափորներ» (Հ. էջ 171-172), «երկաթ խօսք» (ԳԵ. էջ 20), «խաչուած 
խօսք» (ԳԵ. էջ 23), «հրեղէն խօսք» (Հ. էջ 470), «հրաբերան պերճախօս» (Հ. էջ 
107), «հրեղէն պատգամ» (Հ. էջ 413), «ոսկէ խօսքեր» (Հ. էջ 96), «տաք խօսք»8, 
«ցեղաշունչ խօսք» (Հ. էջ 148):

5* Հասարակ գոյականների մեծատառով գրութիւնը Գ. Նժդեհինն է:
6 Գ . Նժդեհ, Նորահայտ նամակներ, Հայաստանի արխիվային գործի հրատ., Երեւան, 2012, էջ 24:
7 Դատական գործ թթ. 321-339:
8 ՀՀ ՊԱ, Ֆ. 198, Ց. 1, Գ. 73, թթ. 19-20:

դ. Մ ա րդ: ԻնչպիսիՆ է մարդը' իր ֆիզիկական, հոգեկան, բարոյա
կան առումներով: Նա է կրողը հայրէնասիրութեան կամ հակահայրէնասի- 
րութեան (հեղինակի բնորոշմամբ' գինետնային հայրէնասիրութեան), 
կարճաշունչ հայրէնասիրութեան: Նա է վախկոտօրէն տեղի տալիս կամ 
գրեթէ առանց զէնքի' սրբազան զգացումներով օժտուած, յաղթում թշնամուն: 
Նրանն է թէ տգեղատգեղ, անբովանդակ, թէ՜ ոգեշունչ իմաստախոր խօսքը: 
Այս ամէնին Գ. Նժդեհը յաճախ է անդրադարձել' վերլուծելով կերպարներ 
եւ մարդկային ներաշխարհը: Ներքոյիշեալ մակդիրային կապակցութիւնները 
վերաբերում են մարդու ֆիզիկականին, յաջորդ' ե. կէտի շարքը'հոգեկանին. 
«ադամանդ գեղեցկութիւն» (ԳՐԵ. էջ 119), «ադամանդ ճակատ» (Հ. էջ 180), 
«բարտի հասակ» (ԳՐԵ. էջ 121), «Արարատեան արեւով օծուն ճակատ» (Հ. էջ 
151), «բոց շրթներ» (ԳՐԵ. էջ 120), «լուսափայլ ժպիտ» (Հ. էջ 412), «կայծկլտուն 
նայուածք» (ԳՐԵ. էջ 127), «կարօտավառ հայեացք» (Հ. էջ 326), «վհուկատիպ 
կանայք» (Հ. էջ 210):

ե. Հոգեկա ն ա շխա րհ: Բնութագրւում է մարդու ներաշխարհը, նրա 
բացասական ու դրական յատկութիւնները. «անյատակ տգիտութիւն» (Հ. 
էջ 115), «գաղջ վերաբերմունք» (Հ. էջ 581), «ժանգոտ մտածում» (Հ. էջ 102), 
«բնաեղծուած սրիկայ» (Հ. 194), «հիւանդոտ փառասիրութիւն» (Հ. էջ 23), 
«խորշակահար հոգի» (Հ. էջ 135), «հողմավար հոգի» (ԳՐԵ., էջ 102), «հոգե- 
պէս քանդուած էակ» ( էջ 197), «շպարուած թուլութիւն» (Հ. էջ 138), «ցեխոտ 
(Նժդեհի դէմ) արշաւանք»9 ... Բայց նաեւ. «ալեւոր իմաստութիւն» (Հ. էջ 498), 
«աստուածային արհամարհանք» (Հ. էջ 333), «արեւոտ սէր» (Հ. էջ 418), «բիւ- 
րեղ նկարագիր» (Հ. էջ 597), «բոցավառ զգացում»10, «գրանիտէ հաւատ» (Հ. 
էջ 90), «կարմիր վրէժ», (ԳԵ. էջ 10) «հաւերժաշունչ ոգի» (Հ. էջ 35), «հրեղէն 
կարօտ» (Հ. էջ 174), «նուշ յուշ» (ԳՐԵ. էջ 97), «ոսկի երազ» (Հ. էջ 24), «վարդա- 
գոյն լաւատեսութիւն» (Հ. էջ 22), «տաք կարեկցութիւն» (Հ. էջ 410).

զ. Բնութիւն: Եւ, վերջապէս' աշխարհը, միջավայրը, որի մէջ ապրել 
են եւ ապրում են մարդկային սերունդները: Ըստ նկարագրուող իրավիճա
կի, բնութիւնը դառնում է վշտայար ու վշտացնող. «անապատ կուրծք» (բնու
թեան) (ԳԵ. էջ 22), «լալկան առուակ» (Հ. էջ 413), «վայող քամի» (Հ. էջ 413), 
«տխուր վերջալոյս» (Հ. էջ 413). Բայց, ընդհանրապէս, մանավանդ հայրե
նի բնութիւնը, գեղեցիկ է ու քնարաշունչ. «աստուածազարդ բնութիւն» (Հ. էջ 
150), «արեւի հետ համբուրուող լեռ» (Հ. էջ 359), «արծուանիստ գահ» (Հ. էջ 
413), «թաւշեայ զեփիւռ» (ԳԵ. էջ 45), «լալկան զեփիւռ» (ԳԵ. էջ 45), «կապու- 
տաչուի շուշան» (Հ. էջ 376), «հեզ զեփիւռ» (ԳԵ. էջ 45), «ոսկեշող ցոլքեր» (Հ.

9 ՀՅԴ  ԿԱ , դատական գործ, թթ. 88-90:
10 Գ. Նժդեհ, Լեռնահայաստանի գոյամարտը, «Հայրենիք» ամսագիր, թիվ 11, 1923 թ.: Սոյն ամսագրի 

վերաբերեալ յետոյ յղումները կտրուեն շարադրանքում ԼԳ. տեսքով:

էջ 415), «քնաթաթախ դաշտ» (ԳԵ. էջ 34), «քնաթաթախ ծաղիկներ» (ԳԵ. էջ 
62), «անխօս ոսկեշող աստղեր» (Հ. էջ 413).

Մ ակդիրային ծաղկաքաղ: Գարեգին Նժդեհի ստեղծագործութիւննե- 
րից բառաքաղել ենք աւելի քան 150 բանաստեղծական մակդիր: Դրանցից 
40-ը' չափածոյ եւ արձակ բանաստեղծութիւններից, ըստ որում, գրեթէ կէսը 
«Դաշնակցութեան պանթէոնը» շարքից: Մնացած աւելի քան 110-ը քաղուած 
են գիտական ու հրապարակախօսական աշխատութիւններից, նամակներից, 
կոչերից: Շատ մակդիրակիրներ միանգամից կարող են ունենալ երկու, նոյ- 
նիսկ երեք մակդիր: Զեփիւռ եւ նայուածք գոյականներն ունեն երեքական 
մակդիր. առաջինը' լալկան, հեզ, թաւշեայ, երկրորդը' խածնող, հոգի 
հատցնող, կայծկլտուն: Լինում են քնարական խտացումներով նախադա- 
սութիւններ, ինչպիսին է յետեւեալ մէջբերումը, ուր առկայ են երեք մակդիր եւ 
փոխաբերութիւններ. «Նա սիրում էր մորմոքը լալկան առուակի ու հառաչը 
հեծկլտող ու վայող քամիների.» (Հ. էջ 413):

Մենք կատարել ենք 40-ի չափ մակդիրների մի ծաղկաքաղ, որն այբբե
նական կարգով ներկայացնում ենք ստորեւ: Դրանցից իւրաքանչիւրը մի-մի 
գեղագիտական գիւտ է, իսկ նրանց ամբողջութիւնը ասես երաժշտական, 
քնարական մի ստեղծագործութիւն, եւ վկայում են հեղինակի արտասովոր 
բանաստեղծական մտածողութեան մասին:

* * *

Ադամանդ գեղեցկութիւն. «Ո՞վ կը կոտրէ սիրոյ գրիչն գեղեցկութեան 
ադամանդ» (ԳՐԵ. էջ 119):

Ադամանդ ճակատ. «Առաքեալի սիրտ, իմաստասէրի գլուխ, ադամանդ 
ճակատ -  ահա՜ կատարեալ առաջնորդը» (Հ. էջ 180):

Ալեւոր իմաստութիւն. ««Ինչ որ Աստուածն է, այն էլ իր երկրպագողներն 
են», -  ասել է Արեւելքի ալեւոր իմաստութիւնը»: (Հ. էջ 498):

Աղտեղաբան թռուցիկ. «.Ազգայնական հայութիւնը յղացավ վատու- 
թեան մի միւզէի գաղափարը, ուր պիտի հաւաքէր ... աղտեղաբան թռուցիկ
ներ, անստորագիր նամակներ ...» (Հ. էջ 211):

Անապատ կուրծք. «Մեռնող բնութեան անապատ կրծքին Անվերջ, յուսա- 
հատ աշունն է լալիս» (ԳԵ. էջ 22):

Անյատակ տգիտութիւն. « .ե ս  ծիծաղում եմ նրա (թրքութեան) անյատակ 
տգիտութեան վրա յ. Պիտի կարողանա՞ս սպանել հայ ժողովրդի պատմական 
յիշողութիւնը» (Հ. էջ 115):

Աստուածազարդ բնութիւն. «Իր (Ահարոնեանի) խօսքը Հայաստանի աս- 
տուածազարդ բնութեան թախծութիւնն ունի» (Հ. էջ 150):

Աստուածաշունչ խօսք. «Այսպէս է պատգամում իմ մարգարէն իր 
աստուածաշունչ խօսքը» (ԳՐԵ. էջ 76):

Աստուածաշունչ նահատակ. «.հայհոյեցին յաճախ յեղափոխութեանը եւ 
խզբզեցին նրա աստուածաշունչ նահատակներին» (Հ. էջ 78):

Աստուածաշունչ քնար. «Նա (Եավորովը) մեզ իր աստուածաշունչ քնարը 
տրամադրեց, քանզի երգիչ էր» (Հ. էջ 591):

Արեւի հետ համբուրուող լեռ. «Հոգու համար ... արեւի հետ ամեն օր առա
ջինը համբուրուող լեռը' հողեղէն կարկառ, բարձունք չէ՞ միայն. » (Հ. էջ 359): 

Բոցավառ զգացում. «Կռիւը նրա (սյունեցու) համար ... մի արնոտ դրա
մա, որի մէջ առաջին դերերը կատարում են բոցավառ զգացումը եւ յաղթա
կան մահը» (ԼԳ.): Բոցեղէն հայրենաբաղձութիւն. «Բոցեղէն հայրենաբաղձու- 
թիւնը ... հայրենազուրկ Հրէան հրէայ պահեց.» (Հ. էջ 468):

Գաղջ վերաբերմունք. «Հայ հասարակագիտակ մտքի աղքատութեամբ 
պիտի բացատրել հին սերունդի գաղջ վերաբերմունքը' դէպի նորը» (Հ. էջ 
581):

Գայլ ցեղ. «.Այլապէս քոյ ժողովուրդը իր տեղն արեւի տակ աստիճանա
բար պիտի զիջի իրեն շրջապատող ... գայլ ցեղերին ...» (Հ. էջ 78):

Գեղատխուր հողաթումբ. «Նա, անցո՛րդ, այս գեղատխուր հողաթմբի 
տակ հող դարձած պատանին...» (Հ. էջ 413):

Գիշատիչ կառավարութիւն. «Խրիմյանը.Հայ Եկեղեցու նյութական 
հարստութիւնը փրկելու համար ռուս գիշատիչ կառաւարութեա՜ն դէմ մաքա
ռեց» (Հ. էջ 213):

Գորտի հոգով. «Գորտի հոգով առօրեապաշտ պաղ մահկանացուն ...» (Հ. 
էջ 576):

Գրանիտէ համոզում . «Դա Գանդին է, ... որը գրանիտէ համոզում ունի» 
(Հ. էջ 180):

Գուժկան բու. «Լուռ մտիկ տուէք մոխրակոյտերուն' կարմիրով ներկւած: 
Լսեցէք ողբերգն բուերու գուժկան ...» (ԳՐԵ. էջ 115):

Դիւցազնաշունչ ցեղականչ. «Հայ ստամտաւորականը ... Իզուր անցան 
Ալիշանի ու Րաֆֆիի, Ահարոնեանի ու Վարուժանի եւ այլոց դիւցազնաշունչ 
ցեղականչերը ...» (Հ. էջ 533):

Զրահապատ թաթ. «Մուդրոսի հաշտութեան պայմանագրի ոյժով յաղ- 
թականները ազատ էին իրենց զրահապատ թաթը դնել թուրքական երկրի 
ամէն մի կէտի վրայ» (Հ. էջ 267):

Թեւատ ունայնութիւն. «Անցեղաշունչ է, որով ... թեւատ ու առօրէական 
ունայնութիւններից ... բարձրանալու անզօր» (Հ. էջ 532):

Թղթէ բարեմակութիւն. «... հենց որ մի ուրիշի թղթէ բարեկամութիւնը 
իրենց աւելի շահավէտ թւաց, նրանք .  լքում են իրենց նախկին զինակիցնե
րին» (Հ. էջ 56):

Թղթէ կարգադրութիւն. «Զբաղուած էին ... հանգամանքներին անհա

րիր նախագծեր մշակելու վրայ' ես բոլոր այդ ձեւի թղթէ կարգադրութիւներն 
անուշադրութեան էի մատնում...»11:

Լալկան զեփիւռ. «Իմ սէ՜րը' դա շունչն է հեզ ու թաւշէայ, լալկան զեփիւ- 
ռի» (ԳԵ. էջ 45):

Լուսեղէն այբուբեն. «... Լուսեղէն այբուբեն -  մեզ տուել է Տարօնը» (Հ. էջ 
525):

Խածնող նայուածք. «Ու նայուածքներդ, ախ այդ խածնող, հոգի հատց
նող կայծկլտուն նայուածքներդ.» (ԳՐԵ. էջ 127):

Խորշակահար հոգի. «Խօսէք հետները.եւ պիտի հասկանաք սրանց 
խորշակահար հոգին, որ մատնում են իրենց ամեն մի խօսքի ու շարժուձեւի 
մէջ» (Հ. էջ 135):

Ծիածանային անուրջներ. «Փշրեցի՛՜ն Տէր, վատ արարածները մէկիկ-մէ- 
կիկ ծիածանային անուրջներս.» (ԳԵ. էջ 44):

Կապուտաչուի շուշան. «Կ ’անցնեն օրեր. եւ նա կապուտաչուի շուշաննե
րը կը վերածի աղբի» (Հ. էջ 376):

Կիսագոյն կազմակերպութիւն. « .  կազմում են թխովի հեռագրեր ... կի- 
սագոյն կամ բոլորովին անգոյն կազմակերպութիւնների անունից եւ ուղար
կում Մոսկուա.» (Հ. էջ 206):

Հայաստանասպան քաղաքականութիւն. «Իբր ցեղօրէն ընկած տիպ' նա 
ուզում է Քրիստոսն անգամ դարձնել բոլշեւիկեան գործակալ եւ լծել կոմու
նիստների հայաստանասպան քաղաքականութեան» (Հ. էջ 216):

Հեծկլտող ու վայող քամի. «Նա սիրում էր ... հառաչը հեծկլտող ու վայող 
քամիների ...» (Հ. էջ 413):

Հոգեպէս քանդուած էակ. «Նա իբր հոգեպէս քանդուած էակ' նաեւ պատ- 
րապաշտ է» (Հ. էջ 197):

Հրաբերան պերճախօս. «Դու դառնում ես հրաբերան պերճախօսը» (Հ., 
էջ 107):

Հրատանջ ազգ. «.բանտարկեալները.ուզեցին Ազատութիւն եւ Արդա- 
րութիւն գողանալ իրենց հրատանջ Ազգի համար.» (Հ. էջ 435):

Ճշմարտութեամբ օծուն գրիչներ. «.տեսնել ու հասկանալ կը սկսին ... 
շարժուիլ կը սկսին ճշմարտութեամբ օծուն գրիչներ» (Հ. էջ 88):

Մահաշունչ կեղծիք. «Մահաշունչ կեղծիքէն խորշակահար լինում ... 
խեղդւում ես շրջապատիդ մահաշունչ կեղծիքի մէջ» (Հ. էջ 86):

Յորանջող տգիտութիւն. « .ա յդ  տողերի իմաստը պէտք է բացատրել 
ռամկավարների յորանջող տգիտութեամբ, այլ հոգեբանութեամբ» (Հ. էջ 190): 

Ոսկեգրիչ մտաւորական. «Ոսկեքսակ հայը չկանգնեց ոսկեգրիչ մտաւո- 
րականի թիկունքում» (Հ. էջ 468):

11 ՀՅԴ  Գերագոյն ատեան, Դատական գործ, թթ. 321-339:

Պերճուհի շամանդաղ. «Շղթաներդ ոսկեցնցուղ, ո՜վ պերճուհի շաման
դաղ ...» (ԳՐԵ. էջ 119):

Տաք խօսք. «...պէտք է ժողովրդին կենդանի գործ ցոյց տալ, տաք խօսքի 
հետեւանքն ապացուցել»12:

Ցեխոտ արշաւանք. «Այսօր շատերը ... պարսկական չարչի խանաներից 
տմարդաբար ցեխոտ արշաւանք են սկսել իմ եւ Լեռնահայաստանի հերոս 
ժողովրդի հասցէին»13:

Ուռուցիկ խօսքեր. «...յաճախ փորձում է իր հոգու այլանդակութիւնները 
քողարկել այս կամ այն ուռուցիկ եւ գեղեցիկ խօսքերով» (Հ. էջ 30):

Փայտէ ժողովուրդ. «.սրանց համար. հայութիւնը փայտէ ժողովուրդ է, 
անընդունակ նոյնիսկ զգալու եւ երազելու լաւ օրերի մասին» (Հ. էջ 82):

Քնաթաթախ ծաղիկներ. «Գիշեր էր: Մարմանդ հովերը քնքշօրէն սիրա
բանում էին քնաթաթախ ծաղիկների հետ» (ԳԵ. էջ 62):

12 ՀՀ ՊԱ. Ֆ. 198, Ց. 1, Գ. 73, թթ. 19-20:
13 ՀՅԴ  ԿԱ, Դատական գործ, թթ. 88-90:

313 թ. Միլանի հրովարտակով հռոմեական կայսր Կոստանդին Մեծի կող
մից քրիստոնեությունր հավասար ճանաչվեց այլ կրոններին: Ստանալով կայսեր 
հովանավորությունր' Դ. դարի կեսերից քրիստոնեական պատկերագրությունն 
սկսեց ազատ դրսեւորվել եւ զարգանալ: Պատկերագրական կանոնների ձեւա- 
վորման եւ հետագա դարերում դրանց փոփոխությունների ուսումնասիրության 
համար կարեւոր աղբյուրագիտական արժեք ունեն բյուզանդական դրամներր:

Դ. դարի հեղինակ Լակտանտիոսր վկայում է, որ 312 թ. Մուլվիյան կամրջի 
մոտ Մաքսենտիոսի դեմ ճակատամարտից առաջ Կոստանդին Մեծին տեսիլք է 
երեւում, րստ որի' եթե կայսրն իր զինվորների վահանների վրա պատկերի Х-Р 
նշանր' յ̂է (Քրիստոսի անվան մենագիրր), ապա Աստծո զորությամբ կհաղթի: 
Քրիստոնեության այդ ամենավաղ խորհրդանիշներից մեկր, որր նրան հաղթա
նակ բերեց, որոշ ժամանակ անց' 320-ականներից, պատկերվում է Կոստանդինի 
պղնձե ֆոլիսների դարձերեսին: Դրամների վրա հայտնված հաջորդ քրիստո
նեական նշանր խաչն էր, որն առաջին անգամ պատկերվել է Վալենտինիանոս 
Ա. կայսեր օրոք (364-375): Սակայն բյուզանդական արվեստի վաղ փուլին բնո
րոշ անտիկ գեղարվեստական ավանդույթից քրիստոնեականին անցումր դրամ
ների պատկերագրության մեջ դանդաղ եւ երկարատեւ գործրնթաց էր: Հելլե
նիստական պատկերագրության վերջին նշույլներր բյուզանդական դրամներից 
վերջնականապես անհետացան միայն է. դարում: Հռոմի քրիստոնյա կայսրերր 
դրամների դարձերեսին նախ Վիկտորիայի պատկերր փոխարինեցին խաչակիր 
գավազան բռնած հրեշտակի պատկերով, անուհետեւ' միայնակ մեծադիր խա- 
չով: Այս շրջադարձային փոփոխությունր տեղի ունեցավ Տիբերիոս Բ. կայսեր 
օրոք (578-582), երբ ձեւավորվեց դրամների դարձերեսի նոր տիպ, այն է' աստի
ճանավոր հիմքի վրա կանգնեցված զորավոր խաչր, որր Քրիստոսի խաչելութ
յան վայր Գողգոթայի խորհրդանիշն էր:

Դեռեւս քրիստոնեության տարածման վաղ փուլում Քրիստոսի մարդկային 
եւ աստվածային բնության շուրջ ծագում են դավանաբանական վեճեր, որոնք 
հետագայում հանգեցնում են Ընդհանրական Եկեղեցու պառակտմանր: Դավա
նաբանական վիճաբանություններն ու հակասություններն իրենց անմիջական 
դրսեւորումն են գտնում կրոնական պատկերագրության մեջ' մեծ ազդեցություն 
թողնելով գեղարվեստական կանոնների ձեւավորման վրա:

Վաղ շրջանում Քրիստոսի պատկերումր դրամների վրա բացառիկ բնույթ 
է կրել եւ հանդիպում է միայն հատուկ ծիսական թողարկումներում: Դրանցից 
առաջինր Մարկիանոս կայսեր (450-457) եւ Պուլխերիայի1 (նկ. 1), մյուսր' 
Ադրիանոսի (491-518) եւ Արիադնեի2 ամուսնության կապակցությամբ թո
ղարկված սոլիդներն են: Այդ հազվագյուտ դրամների դարձերեսին Քրիստո- 
սր կանգնած է կայսերական զույգի միջեւ' օրհնելով նրանց ամուսնությունր: 
Ամուսնական ծիսակատարության պատկերման նման հորինվածքր քրիստոնյա 
աշխարհում լայն տարածում ուներ, որի մասին վկայում են նմանատիպ պատկե
րագրությամբ ամուսնական մատանիներր (նկ. 2), մեդալիոններր, մանրանկար- 
ներր եւ այլն: Քրիստոսի պատկերր, որպես առանձին դրամական տիպ, ի հայտ 
է գալիս ավելի ուշ' է. դարի վերջում: Որոշ րնդհատումից հետո' Թ. դարից մին
չեւ ԺԵ. դարի կեսր' Բյուզանդական կայսրության անկումր, Քրիստոսին պատ- 
կերելր պարտադիր է դառնում գրեթե բոլոր տիրակալների թողարկումներում: 
Դրամների վրա Քրիստոսի պատկերի փոփոխություններր հնարավորություն են 
րնձեռում հետեւելու Նրա կերպարի դավանաբանական մեկնության մեջ տեղի 
ունեցած զարգացումներին եւ դրանց մեջ կայսրերի ունեցած վերաբերմունքին: 

Հուստինիանոս Բ. կայսրն առաջինն էր, որ թողարկեց Քրիստոսի պատ
կերով ոսկե եւ արծաթե դրամներ' իր կառավարման երկու շրջանում' 685-695 եւ 
705-711 թվականներին: Հուստինիանոս Բ.-ի սոլիդի վրա Քրիստոսի պատկե
րումր նախապատկերամարտական շրջանի առաջին եւ միակ այդպիսի փորձն 
է: Այն հավաստի աղբյուր է կերպարի աստվածաբանական եւ գեղարվեստա
կան մեկնաբանության րնթացքի մասին, հատկապես որ այդ շրջանի քրիստո
նեական քիչ պատկերներ են հասել մինչեւ մեր օրերր:

Մինչ նոր կրոնի օրինականացումր, արդեն ձեւավորվել էր քրիստոնեական 
պատկերագրությունր, որր հիմնականում արտահայտվում էր գաղտնանշաննե- 
րի կամ ալեգորիկ պատկերների տեսքով: Այդ շրջանի կատակոմբային արվես

1 Միակ հայտնի օրինակն առաջին անգամ հրատարակվել է 1878 թ. (F. W. Madden, Christian Emblems 
on the Coins of Constantine I The Great, His Family, and His Successors, The numismatic chronicle and journal of 
the Royal numismatic society, London, 1878, p. 47, pl. V, 14). Ph. Grierson, Catalogue of Late Roman Coins in 
the Dumbarton Oaks Collection and in the Whittemore Collection, from Arcadius and Honorius to the Accession of 
Anastasius, Washington, 1992, էջ 158:

2 Տես A. Bellinger, Catalogue of the Byzantine Coins in the Dumbarton Oaks Collection and in the Whittemore 
Collection, Anastasius I to Maurice, vol. 1, Washington, 1965, ձ9 2, A. 1. D. R . Sear, Byzantine Coins and Their 
Values, London, 1987, էջ 36, թ. 2:

տում Քրիստոսը պատկերվում էր գառան, խաղողի որթի, ձկան, խարսխի եւ այլ 
խորհրդանիշներով: Վերջիններս հավատացյալների ուշադրությունն ուղղոր
դում էին դեպի պատկերի հոգեւոր ընկալումը' լինելով գաղափարի տեսանելի 
նշանը: Քրիստոսի մարդակերպ պատկերներում շոշափելի էր անտիկ մշակույ
թի ազդեցությունը. Նա հանդես էր գալիս երիտասարդ հովվի, կայսեր, քարոզչի 
կամ փիլիսոփայի պատկերով' ժամանակի ոճական լուծումներով: Դեռեւս կա
տակոմբային արվեստում աստիճանաբար ձեւավորվում էին քրիստոնեական 
կանոնիկ պատկերագրության նախատիպերը: Քննարկվող խնդրի շրջանակնե
րում հատկապես ուշագրավ են Հռոմի Ս. Մարցելինոսի եւ Ս. Պետրոսի, Ս. Պու- 
դենցիայի կատակոմբների ներսում գահին բազմած Քրիստոսի պատկերները, 
որտեղ Նա լուսապսակով է, երկար մազերով եւ մորուքով, հագին կրում է տու- 
ևիկաեւ հիսատիոև, աջ ձեռքով օրհնում է, ձախում'Ավետարանն է (նկ. 3): Այս 
պատկերը, հետագայում ենթարկվելով որոշ մշակման, դարձավ դրամների վրա 
հանդիպող հիմնական պատկերագրական կանոնիկ տիպի' Քրիստոս Ամենա
կալի կամ Պանտոկրատորի նախօրինակը: Ըստ որոշ հետազոտողների' գահին 
բազմած Պանտոկրատոր տիպը քրիստոնեական պատկերագրության մեջ նույ
նացումն էր գահին նստած Զեւսի հետ3:

Ո՞րն է Քրիստոսի պատկերման ճշմարիտ մոտեցումը. Նրան պետք է ներ
կայացնել խորհրդանիշների միջոցո՞վ, թե՞ մարդակերպ: Այս հարցը տարակար
ծությունների տեղիք է տալիս:

Քրիստոնեական պատկերագրության գեղարվեստական դրսեւորումնե- 
րը սերտորեն կապված էին դավանաբանական տարակարծությունների հետ: 
Քրիստոսին պատկերելու խնդիրը բազմիցս քննարկվել էր եկեղեցական հայ
րերի կողմից եւ երկար ժամանակ լուծում չէր գտել: Մինչ Հուստինիանոս Բ.-ի 
գահակալությունն արդեն գումարվել էր եկեղեցական վեց տիեզերաժողով: 
Հուստինիանոսի կառավարման առաջին շրջանում'692 թ., գումարվում է Տրուլլո- 
յի ժողովը, որտեղ Եկեղեցու կարգապահական եւ կազմակերպչական հարցերին 
վերաբերող որոշումներից զատ, ընդունվում է 82-րդ կանոնը, ըստ որի' ընդունելի 
էին համարվում քրիստոնեական պատկերները եւ Քրիստոսին մարդակերպ, 
այլ ոչ թե գառան պատկերով ներկայացնելը: Լ. Ուսպենսկին այդ նորամուծութ
յունը համարում է բյուզանդական գեղարվեստական մտածողության մեջ պատ
կերագրական կանոնի սկիզբ4: Բյուզադական դրամների պատկերագրության 
մեջ բեկումնային պահերից է 82-րդ կանոնի գործնական կիրառումը: Հուստի- 
նիանոսը Քրիստոսին պատկերել է տալիս դրամի դիմերեսին' ցանկանալով

3 Տես K. S . Latourette, A History of Christianity, vol. 1, ‘‘Beginnings to 1500’’ . Revised edition, San Francisco, 
1975, էջ 572. Ph. Grierson, Catalogue of the Byzantine Coins in the Dumbarton Oaks Collection and in the 
Whittemore Collection, vol. III, part 1, Washington, 1973, էջ 164. E . Kitzinger, Some Reflections on Portraiture in 
Byzantine Art, Zbornik radova Vizantoloskog instituta, 8, 1963, էջ 185-93:

4 Տես Л. А. Успенский, Богословие иконы П равославной Церкви, гл. V. “ П ято-Ш естой 
собор и его учение о церковном образе” , Коломна, 1997:

արտահայտել իր բարեպաշտությունր, իսկ իրեն նեկայացնում է դարձերեսին 
կանգնած, ձեռքին խաչ եւ ակակիա բռնած: Դրամի շրջագծով' «Հուստինիա- 
նոս ծառա Աստծո» գրությունն առավել րնդգծում է այդ գաղափարր: Դարձերե
սի տիպր որոշակիորեն աղերսվում է Հուստինիանոսի ժամանակակից, Օմայան 
խալիֆ Աբդ ալ-Մելիքի մինչռեֆորմյան դրամների պատկերագրության հետ, 
որտեղ խալիֆր նույպես պատկերված է կանգնած, շուրջը »Աբդալլահ« (Աստծո 
ծառա) գրությամբ5:

Հուստինիանոս Բ.-ի կառավարման առաջին շրջանի դրամների վրա ներկա
յացված Քրիստոսի պատկերր ենթարկվում է արդեն ձեւավորված պատկերագ
րական կանոնի: Այն է' Քրիստոսի կիսանդրին դիմահայաց, երկար մազերով եւ 
մորուքով, գլխիետեւում խաչ, հագին տուևիկաեւ հի-մատիոև, աջ ձեռքով օրհ
նում է, ձախում' Ավետարանն է (նկ. 4): Դրամի շրջագծով «Հիսուս Քրիստոս թա
գավոր թագավորների» գրությունն է. այս ձեւակերպումր հիշատակվում է նաեւ 
Նոր Կտակարանում6: Պատկերագրական նույն տիպր նա կիրառում է նաեւ ոս
կե սեմիսի, տրեմիսի եւ արծաթե հեքսագրամի համար: Ջ. Բրեքենրիջր կարծում 
է, որ Հուստինիանոսի դրամների վրայի Քրիստոսի պատկերր վերցված է Կոս- 
տանդնուպոլսի կայսերական Մեծ Պալատի «Ոսկե սրահ»-ի (XpuooxpteAavog) 
խճանկարից, որի համար նախօրինակ է հանդիսացել Ֆիդիասի Զեւսր7:

Քրիստոսր' տարեց, երկար մորուքով եւ մազերով, որպես գթասիրտ, միեւ- 
նույն ժամանակ խիստ դատավորի տեսքով այս պատկերր սերտ աղերսներ ու
նի Սինայի Ս. Կատարինե վանքում պահվող Քրիստոս Ամենակալի հնագույն 
սրբապատկերի հետ8 (նկ. 5): Հիմնական տարբերութլունն այն է, որ դրամնե
րի վրա լուսապսակի փոխարեն' Քրիստոսի գլխի ետեւում խաչ է պատկերված: 
Քրիստոսի պատկերր նման հորինվածքով է լուծված նաեւ Սան Վիտալեի բա
զիլիկայի Զ. դարի խճանկարում (նկ. 7), Զ.-է. դարերով թվագրվող Լանկորոնս- 
կիի գեմմայի վրա (նկ. 6), Կիեւի Ս. Սոֆիայի տաճարի ԺԱ. դարի խճանկարնե
րից մեկում (նկ. 10) եւ այլն: Դրամների վրա եւ սրբապատկերներում Քրիստոսի 
պատկերն ստեղծող վարպետներր, հետեւելով պատկերագրական միեւնույն 
կանոնին, գեղարվեստական ազդեցություն են թողել միմյանց վրա:

Քրիստոնյա տարբեր ժողովուրդներ սրբապատկերներում Քրիստոսին ներ
կայացնում են իրենց ազգային հատկանիշներին բնորոշ դիմանկարային գծերով: 
Նկարիչներր, փորձելով ներկայացնել Քրիստոսի մարդկային եւ աստվածային

5 Տես J. Walker, A catalogue of the Arab-Byzantine and post-reform Umaiyad coins. A catalogue of the 
Muhammadan coins in the British Museum, London, 1956, ձ9 v-vi. G. Miles, The earliest Arab gold coinage, 
American Numismatic Society Museum Notes, vol. 13, 1967, էջ 227:

6 «Որ դու պահես պատուիրանր անբիծ, անարատ, մինչեւ յայտնութիւնր Ցիսուս Քրիստոսի, որին իր 
ժամանակում յայտնի պիտի անի Երանելին եւ միակ Հզօրր, թագաւորների Թագաւորր եւ տէրերի Տէրր». Ա. 
Տիմոթեոս Զ. 14-15:

7 Տես J .  D. Breckenridge, The Numismatic Iconography of Justinian II, Numismatic Notes and Monographs, 
թ. 144, New York, 1959, էջ 46:

8 Տես M. Chatzidakis, An Encaustic Icon of Christ at Sinai, The Art Bulletin, vol. 49, թ. 3, 1967, էջ 197-214:

բնություններր, սրբապատկերներում Նրան պատկերում էին գծային, ոչ ծավա
լային լուծումներով, ստեղծում էին հակադարձ տարածականության պատրանք, 
որտեղ Քրիստոսր ոչ թե նկարված է, այլ հայտնված' անձեռակերտ: Քրիստո
սին պատկերելու հիմնական խնդիրր ոչ թե գեղարվեստական կատարելության 
ձգտումն էր եւ նատուրալիզմր, այլ Նրա աստվածային եւ մարդկային բնություն
ների բացահայտումր:

Հուստինիանոսի կառավարման երկրորդ շրջանի (705-711 թթ.) դրամների 
վրա Քրիստոսր ներկայացվել է այլ մեկնաբանությամբ (նկ. 13): Աստծո Որդին 
այստեղ, ի տարբերություն նախորդի, երիտասարդ է, գանգրահեր, թույլ արտա
հայտված մորուքով: Այս'առաջին հայացքից բոլորովին տարբեր մեկնաբանութ
յամբ Քրիստոսր, որոշակի րնդհանրություններ ունի Հուստինիանոսի վաղ դրամ
ների վրա պատկերվածի հետ: Դրանք են'գլխի ետեւի խաչի, հագուստի ծալքա
վորման, աջ ձեռքի եւ Սուրբ Գրքի միանգամայն նույն լուծումներր: Այսինքն'այդ 
երկու տիպր տարբերվում է միայն գլխի պատկերմամբ: Երիտասարդ եւ անմո
րուս Քրիստոսի պատկերագրական տիպր, որր Ջ. Բրեքենրիջն անվանում է «սի
րիական», հիմնականում բնորոշ էր մեր թվարկության առաջին երեք դարի վաղ 
քրիստոնեական պատկերագրությանր: Ջ. Բրեքենրիջր ենթադրում է, որ Քրիս
տոսի այս պատկերր Հուստինիանոսր վերցրել է Կամուլիանայի անձեռակերտ 
պատկերից, որր 574 թ. Սիրիայից բերվել էր Կոստանդնուպոլիս9: Այսինքն Հուս- 
տինիանոսի երկրորդ շրջանի գահակալության դրամներում փորձել են ներկա
յացնել Հիսուս Քրիստոսի իրական պատկերր'շեշտելով Նրա մարդկային բնույ- 
թր: Հիսուսին անմորուս, գանգրահեր երիտասարդի տեսքով սովորաբար պատ
կերում էին Նրա երկրային գործունեությունր ներկայացնող ավետարանական 
տեսարաններում10: Հուստինիանոսի երկրորդ շրջանի դրամների վրա Քրիստո
սի եւ կայսեր պատկերներր բավական մոտ գեղարվեստական լուծումներ ունեն, 
որտեղ նրանք երկուսն էլ երկրային են, մարմնածին' ի տարբերություն նախորդ 
տիպի, որում գերիշխողր Քրիստոսի վեհ, աստվածային էությունն է: Ա. Գրաբա- 
րր Հուստինիանոսի կառավարման երկու շրջանի Քրիստոսի պատկերով դրամ- 
ներր տարանջատում է հետեւյալ կերպ. առաջինր' որպես Փառապանծ թագա
վոր կամ երկրորդ գալստյան Քրիստոս, իսկ երկրորդր' գանգրահեր Քրիստոս, 
Աստծո մարմնացյալ Որդի կամ պատմական անձ11:

Հուստինիանոսից հետո Քրիստոսի պատկերով դրամների թողարկումր 
որոշ ժամանակ րնդհատվում է: Նրան անմիջապես հաջորդող կայսրերր չկրկնե
ցին Քրիստոսով տիպր' ցանկանալով խզել կապր Հերակլիոսի հարստության 
վերջին տիրակալի հետ, իսկ որոշ ժամանակ անց տարածվեց «պատկերամար

9 Տես J .  D. Breckenridge, The Numismatic Iconography of Justinian II, Numismatic Notes and Monographs, թ. 
144, New York, 1959, էջ 59-62:

10 Տե՜՛ս E. Syndicus, Early Christian Art, Burns and Oates, London, 1962, էջ 21-23:
11 Տես A. Grabar, L’iconoclasme byzantin. Dossier archeologique, Revue de l’histoire des religions, vol. 154, 

1958, էջ 227-230:

տությունը»12: Բյուզանդական մշակույթի եւ պատմության այս կարեւորագույն 
շրջանն ընթացել է երկու փուլով' 730-787 եւ 814-842 թթ., ընդհանուր առմամբ 
տեւել է ավելի քան 90 տարի: Այս շրջանում անխնա ոչնչացվում են բոլոր կրո
նական պատկերները, որի հետեւանքով մեծ ճեղք է առաջանում բյուզանդական 
արվեստում: Սրբապատկերների' Բյուզանդական Ուղղափառ Եկեղեցուն բնո
րոշ առատությունը ենթարկվում է սուր քննադատության: Պատկերամարտների 
կարծիքով' պատկերներ ստեղծելով խախտվում էր երկրորդ պատվիրանը. «Վե
րեւում' երկնքում, ներքեւում' երկրի վրայ, եւ երկրի խորքի ջրերի մէջ եղած որեւէ 
բանի նմանութեամբ քեզ կուոքեր ^պիտի կերտես: Չպիտի երկրպագես ու 
^պիտի պաշտես դրանց, որովհետեւ Ես եմ քո Տէր Աստուածը' մի նախանձոտ 
Աստուած. հայրերի մեղքերի համար պատժում եմ որդիներին, ինձ ատող մարդ
կանց նոյնիսկ երրորդ ու չորրորդ սերնդին» (Ելից Ի. 4-5): Բյուզանդական կայս
րությունում պատկերամարտության ի հայտ գալու պատճառներից էր նաեւ այս 
համոզմունքը, որը, անշուշտ, արտահայտվում էր նաեւ դրամների պատկերագ
րության մեջ: Եւ քանի որ Հիսուսին պատկերելը համարվում էր սրբապղծություն, 
Նրա պատկերը դրամների վրայից նույնպես անհետանում էր: Լեւոն Գ. (717
741), որն սկսում է պատկերամարտական հետապնդումները, ոսկե դրամների 
վրայից հանում է Քրիստոսի պատկերը եւ սկսում թողարկել նոր տիպի արծաթե 
միլիարեսներ' վերջիններիս դիմերեսին ներկայացնելով մեծադիր խաչ' «Հիսուս 
Քրիստոս հաղթող» գրությամբ:

Լեւոն Դ.-ի (775-780) մահից հետո' պատկերամարտության երկու փուլի մի- 
ջեւ ընկած հատվածում, տարաձայնությունները ժամանակավորապես դադա
րում են: Նրա կինը' Իրենեն, որը պատկերապաշտության ջատագով էր, 787 թ. 
հրավիրում է Նիկեայի Բ. տիեզերական ժողովը, որտեղ որոշվում է վերականգ
նել պատկերապաշտությունը: Այս քայլը հիմավորվում է Հովհաննեսի Ավետա
րանի հետեւյալ հատվածով. «Եւ Բանը մարմին եղաւ ու բնակուեց մեր մէջ, եւ 
տեսանք նրա փառքը, նման այն փառքի, որ Հայրն է տալիս Միածնին' լի շնոր
հով ու ճշմարտութեամբ» (Ցայտն. Ա. 14): Աստծո Որդին մարդեղացել է, ուստի 
Նրան կարելի է պատկերել:

ժողովից հետո, սակայն, դրամների վրա Քրիստոսի պատկերը չի վերա
կանգնվում: Պատկերամարտության դեմ վերջնական հաղթանակը պսակվում 
է Թ-եոդորա կայսրուհու շնորհիվ: 842 թ. վերականգնելով պատկերապաշտութ
յունը' Թեոդորայի որդի Միքայել Գ.-ն դրամների վրա նորից սկսում է պատկե
րել Քրիստոսին'հետեւելով Հուստինիանոս Բ.-ի գահակալման առաջին շրջանի' 
երկար մազերով ու մորուքով, տարեց Քրիստոսի պատկերագրական տիպին: 
Միքայելի գահակալությունից սկսած մինչեւ կայսրության անկումը' Քրիստոսի 
պատկերը հիմնական տեղ է զբաղեցնում բյուզանդական դրամների վրա:

12 Տես F. Fueg, Corpus of the Nomismata from Anastasius II to John I in Constantinopole 713-976, London, 
2007, էջ 131:

Քրիստոսի պատկերագրության մեջ առանցքային է Պանտոկրատորի տի
պր, որր ձեւավորվում է քրիստոնեության վաղ շրջանում եւ հարատեւում մինչեւ 
կայսրության անկումր13: Պանտոկրատոր (հունարեն nav-բոլոր եւ кратод-տի֊ 
րակալ)' Ամենակալ Քրիստոսր հիշատակվում է Հայտնության գրքում. «Ես եմ 
Ալֆան եւ ես եմ Օմեգան, - ասում է Տէր Աստուածր, - նա, որ է, որ էր եւ որ գա
լու է. Ամենակալը» (Ա. 8), նաեւ' Պողոս առաքյալի' Կորնթացիներին ուղղված 
երկրորդ թղթում. «Արդարեւ, կենդանի Աստծու տաճար էք դուք, ինչպէս ասաց 
Աստուած, ասում է Ամենակալ Տէրր» (Զ. 18):

Աստծո Միածին Որդին Աստվածաշնչում հետեւյալ կերպ է հիշատակվում. 
«...բոլորի վրա իշխող օրհնյալ Աստված» (Հռոմ. Թ. 5), «...սկիզբր եւ վախճանր, 
ալֆան ու օմեգան» (Ցայտն. Ա. 8), «...ամենայն պետության եւ իշխանության 
գլուխր» (Պող. Բ. 10), «...տերերի Տերր եւ թագավորների Թագավորր» (Ցայտն. 
Ժէ. 14), «...մեռյալներին ու կենդանիներին հավասարապես տիրող» (Հռոմ. ԺԴ. 
9), «Դատավոր» (Գործք Ժէ. 31): Կերպարի այս բնորոշումներն են րնկած Ամե
նակալի պատկերագրական տիպի հիմքում: Պատահական չէ, որ Պանտոկրա
տոր Քրիստոսր կենտրոնական տեղ է զբաղեցնում Արեւելյան Ուղղափառ Եկե
ղեցու պատկերագրական համակարգում, եւ հենց այս տիպն է լայն տարածում 
գտնում նաեւ դրամաթողարկման մեջ: Կայսրերր խորապես գիտակցում էին 
Եկեղեցու կարեւորությունր կենտրոնաձիգ պետություն ունենալու հարցում, այդ 
պատճառով փորձում էին համերաշխություն ապահովել դավանաբանական վե
ճերում: Քրիստոս Ամենակալն րնկալվում էր որպես բացարձակ իշխանության 
խորհրդանիշ, այսինքն' ամենակարող, ամենազոր տիրակալ: Այս տեսանկյու
նից' Ամենակալի կերպարում իր արտացոլումն էր գտնում նաեւ կայսր ավտոկ- 
րատորի երկրի վրա նրա բացարձակ իշխանության խորհուրդր:

Դրամներր, որոնք կրոնական քարոզչության զանգվածային միջոցներից 
էին, պետք է հետեւեին պատկերագրական կանոնին: Կրոնական կանոնիկ 
պատկերի արմատական սկզբունքր պահանջում է, որ ճիշտ լինի աստվածաբա
նական մեկնության տեսանկյունից: Այսինքն' հետեւելով Ուղղափառ Եկեղեցու 
հիմնական դիրքորոշմանր' Քրիստոսի պատկերում պետք է արտացոլված լինեն 
Նրա մարդկային եւ աստվածային բնություններդ

Քրիստոսր ներկայացվում էր գերազանցապես դրամների դիմերեսին, 
զանազան հորինվածքային լուծումներով'կիսանդրի, երեք քառորդ կամ ամբողջ 
հասակով կանգնած, գահին բազմած, կայսերր օրհնելիս, փառապսակի մեջ, 
Աստվածածնի գրկում'մեդալիոնի մեջ: Այս բոլոր տիպերում նա լուսապսակով է

13 Տես Н. П. Кондаков, И стория византийского искусства и иконографии по миниатюрам 
греческих рукописей, Одесса, 1876. И. А. Припачкин, И конография Господа И исуса Христа, 
М осква, 2001. H. Hommel, Pantokrator, Theologia Viatonan 5, Berlin, 1953-1954, էջ 322-378. E. M . Catich, 
The Image of Christ in Art, The Furrow, vol. 8, թ. 6, 1957, էջ 373-387. C. Capuzzi, Pantocrator. Saggio d ’esegesi 
letterario-iconografica, Rome, 1964. R. Cormack, Rediscovering the Christ Pantocrator At Daphni, Journal of the 
Warburg and Courtauld institutes, LXXI, 2008, էջ 55-74:

կամ գլխի հետեւում խաչ, հագին ունի տուևիկա եւ հի-մատիոև, ձախ ձեռքում' 
Սուրբ Գիրք կամ գալարափաթեթ, աջով օրհնում է:

Քրիստոսի պատկերի կանոնականությունր նկատելի է նույնիսկ աննշան 
թվացող մանրամասներում: Այսպես' Քրիստոսր բոլոր պատկերներում, բացի 
Հուստինիանոսի երկրորդ շրջանի դրամներից եւ էմմանուել տիպից, ունի երկար, 
մեջտեղից բացված մազեր, որոնք ձախ հատվածում ավելի առատ են եւ իջնում 
են մինչեւ ուսր, երբեմն' ճակատին առանձնացված փոքրիկ փնջով: Քրիստոսի 
մազերր նման կերպ են պատկերված նաեւ որմնանկարներում, խճանկարներում, 
մանրանկարներում, սրբապատկերներում եւ այլուր: Աստծո Որդին որոշ տարբե
րակներում պատկերված է անմորուս (Մանուել Ա.-ի տիպ, նկ. 35), թեթեւ րնդգծ- 
ված (Հուստինիանոս Բ.-ի երկրորդ շրջան, նկ. 13), կարճ (Կոստանդին է.-ի տիպ, 
նկ. 16) կամ փարթամ (Հուստինիանոս Բ.-ի կառավարման առաջին շրջան, նկ. 
4) մորուքով: Հուստինիանոս Բ., Ռոմանոս Դ. եւ Միքայել է. կայսրերի թողար- 
կած դրամների վրա Քրիստոսի գլխի հետեւում պատկերված է խաչ: Մյուս բոլոր 
դեպքերում Քրիստոսր լուսապսակով է, որր ներսում ունի խաչաձեւ լուծում: Խա- 
չի թեւերր հաճախ զարդարված են բազմատեսակ նախշերով (հատկապես' Վա- 
սիլ Բ.-ի դրամների եւ անանուն A դասի ֆոլիսների վրա), որր հատուկ է միայն 
Քրիստոսի պատկերներին:

Քրիստոսի աջ ձեռքր պատկերվել է մատների որոշակի դասավորությամբ, 
որր քրիստոնեական պատկերագրության մեջ ունի օրհնության, վարդապե- 
տությ ան իմաստ: Ձեռքր պատկերվել է մի քանի դիրքով' ուսի բարձրությամբ 
(Կոստանդին է., նկ. 16), կրծքի դիմաց (Հուստինիանոս Բ., նկ. 4), լայն պար- 
զած (Վասիլ Ա., նկ. 24), իսկ երբեմն էլ չի երեւում: Առանձնանում է Ռոմանոս 
Բ.-ի (959-963) սոլիդի վրայի Քիրստոսի աջ ձեռքր (նկ. 19), որր պատկերված է 
կրծքի դիմաց, հորիզոնական դիրքով, դեպի ներս շրջված: Աջ ձեռքր նույն կերպ 
է պատկերված նաեւ Կիեւի Ս. Սոֆիայի տաճարի (ԺԱ. դ., նկ. 15), Հոսիոս Լու- 
կասի վանքի (ԺԱ. դ., նկ. 21), Բեռլինի Բոդե թանգարանում պահվող խճանկար
ներում (ԺԲ. դ., նկ. 20) եւ այլն: Դրամների լավ պահպանված օրինակներում 
պարզ երեւում է մատների դասավորությունր: Մատներից երեքր բաց են, երկու- 
սր' փակված: Բաց մատներր ներկայացնում են Ս. Երրորդությունր (Հայր, Որդի 
եւ Սուրբ Հոգի), իսկ մյուս երկուսր' Քրիստոսին որպես մարդ եւ Աստված14: Մեկ 
այլ մեկնաբանությամբ' մատների նման դասավորությամբ տրված է Քրիստոսի 
անվան հապավումր' IC XC. ցուցամատր ներկայացնում է I տառր, թեքված միջ- 
նամատր Շ, բթամատն ու մատնեմատր^, ճկույթր'^ Սա դրսեւորվում է որպես 
օրհնության նշան (նկ. 53)15:

Քրիստոսի ձախ ձեռքում միշտ պատկերված է զարդարուն կազմով Սուրբ

14 Տես A. Andreopoulos, The Sign of the Cross: The Gesture, the Mystery, The History, Brewster, 2006, էջ 
11-42:

15 Տե՛՛ս И. А. Припачкин, И конография Господа И исуса Христа, М осква, 2001, էջ 6:

Գիրքը կամ գալարափաթեթ: Որմնանկարներում, խճանկարներում, սրբապատ
կերներում եւ մանրանկարներում գիրքը ներկայացված է նաեւ բաց տարբերա
կով, որը դրամներում չկա: Հետեւելով Քրիստոսի կերպարի զարգացման հաջոր
դական ընթացքին' նկատում ենք, որ որոշ տարբերակներում ձախ ձեռքը գրքի 
վրա է, մյուսներում' թիկնոցի տակ կամ ընդհանրապես չի երեւում, իսկ գահին 
նստած պատկերներում դրված է ձախ ոտքին, երբեմն ձախ կողմից կամ վերեւից 
նշմարվում են մատները:

Քրիստոսը պատկերվել է իր ժամանակին հատուկ հագուստով. տակից' տու- 
նիկա, վրայից' հիմատիոն: Տունիկայի աջ հատվածում երբեմն երեւում է կլա- 
վ ը նագուստին ամրացվող ոսկեգույն կամ ծիրանագույն գործվածքային երիզը, 
որը, որպես տարբերակիչ նշան, ընդգծում էր Քրիստոսի դիրքը: Դրամներում 
կլավը պատկերվել է Քրիստոսի աջ ուսից իջնող զույգ գծերի տեսքով, իսկ որմ
նանկարներում եւ մանրանկարներում, որտեղ հնարավորություն կար այն գու
նավոր պատկերելու, ընդգծվել է ոսկեգույնով: Սա նույնպես անտիկ ավանդույ
թի վերապրուկ էր, որը կանոնիկ բնույթ էր ստացել քրիստոնեական շրջանում: 

Բյուզանդական դրամների վրա նույն պատկերագրական տիպը հանդես է 
գալիս զանազան տարբերակներով, որոնցից յուրաքանչյուրը կարող է հանդի
պել մեկ, մի քանի կամ մի շարք թողարկումներում: Ստորեւ ներկայացնում ենք 
տիպերը, ապա' տարբերակները' դրանք պայմանականորեն անվանելով այն 
կայսեր անունով, որի դրամների վրա առաջին անգամ հայտնվել է տվյալ տիպը 
կամ տարբերակը:

Քրիստոս Պանտոկրատորի կիսանդրին. Քրիստոսի գլխի հետեւում 
խաչ, երկար մազերով եւ առատ մորուքով, աջ ձեռքը կրծքի դիմաց' օրհնութ
յան ժեստով, ձախում'Ավետարանը - Հուստինիանոս Բ.-ի առաջին տարբերակ 
(գահակալման առաջին շրջան' 685-695 թթ., նկ. 4), որը հանդիպում է նաեւ Մի
քայել Գ., Ալեքսանդր (Քրիստ ոսը կարճ -մորուքով), Կոստանդին է., Միքա
յել Դ. (նկ. 8) (Քրիստոսը լուապսակով, երկար մորուքով), Թեոդորա, Կոս
տանդին ժ., Միքայել է., Միքայել է. (Քրիստոսի գլխի ետեւում խաչ, կարճ 
մորուքով), իսկ սխեմատիկ տիպը' Նիկեֆորոս Բրիենիոս, Ալեքսիոս Ա. (նկ. 
11), Հովհաննես Բ., անանուն ֆոլիս դաս L, N, Հովհաննես Կոմնենոս-Դուկաս, 
Անդրոնիկոս Բ. եւ Միքայել Թ., Հովհաննես Ե., Անդրոնիկոս Դ., Հովհաննես է., 
Մանուել Բ., Հովհաննես Ը. (նկ. 12), Կոստանդին ԺԱ. կայսրերի դրամների վրա: 

Քրիստոսի գլխի հետեւում խաչ, գանգուր մազերով եւ կարճ մորուքով, աջ 
ձեռքը կրծքի դիմաց' օրհնության ժեստով, ձախում' Ավետարանը - Հուստինիա
նոս Բ.-ի երկրորդ տարբերակը (գահակալման երկրորդ շրջան' 705-711 թթ., նկ. 
13) հանդիպում է միայն Հուստինիանոսի դրամների վրա:

Քրիստոսը լուսապսակով, աջ ձեռքը բարձրացրած' օրհնության ժեստով, 
ձախում'Ավետարանը - Կոստանդին է.-ի (913-959) տարբերակ (նկ. 16), նաեւ' 
Ռոմանոս Բ. (նկ. 19) (Քրիստոսի աջ ձ,եոքը հորիզոնական դիրքով դեպի



2014 Ե ՀԻՍՈՒՍ ՔՐԻՍՏՈՍԻ ՊԱՏԿԵՐԸ ԲՑՈՒԶԱՆԴԱԿԱՆ ԴՐԱՄՆԵՐՈՒՄ 71

ձախ' օրհնության ժեստով), Նիկեֆորոս Բ. (Կոստանդին է.-ի տարբերակ), 
Հովհաննես Ա., Վասիլ Բ. (նկ. 17), Կոստանդին Ը., անանուն ֆոլիս դաս A, B, 
E, G (Քրիստոսի ձախ ձեռքում. գալարափաթեթ), H (Քրիստոսի ձախ 
ձեռքում Ավետարանը), I, J (Քրիստոսի գլխի հետեւում խաչ), K (Քրիս
տոսը լուսապսակով), Կոստանդին Թ., Միքայել Զ., Իսահակ Ա., Ռոմանոս 
Դ. (Քրիստոսի գլխի հետեւուս կետավոր խաչ), Ռոմանոս Դ. (Քրիստոսը  
լուսապսակով), Միքայել է., Նիկեֆորոս Գ., Ալեքսիոս Ա. (Քրիստոսի գլխի 
հետեւուս խաչ), Հովհաննես Բ. (Քրիստոսը լուսապսակով), Կիպրոսի Իսա
հակ Կոմնենոս, Թեոդորոս Բ.:

Քրիստոս էմմանուելի կիսանդրին. Քրիստոսր անմորուս, գանգուր մա
զերով, լուսապսակով, աջ ձեռքր կրծքի դիմաց' օրհնութլան ժեստով, ձախում' 
գալարափաթեթ - Մանուել Ա.-ի (1143-1180) տարբերակ (նկ. 22), նաեւԿիպ- 
րոսի Իսահակ Կոմնենոս, Ալեքսիոս Գ., Լատինական իշխանություն, Թեոդորոս 
Ա., Հովհաննես Գ., Թեոդորոս Բ., Թեոդորոս Կոմնենոս-Դուկաս, Մանուել Կոմ- 
նենոս-Դուկաս, Հովհաննես Կոմնենոս-Դուկաս, Միքայել Ա. Անգելոս, Մանուել 
Կոմնենոս, Միքայել Բ. Անգելոս, Միքայել Ը.:

Քրիստոս Պանտոկրատորը գահին բազմած. Գահր քնարաձեւ թիկնա
կով, Քրիստոսն աջ ձեռքր մեկնած դեպի աջ' օրհնության ժեստով, ձախում' Ավե- 
տարանր16 - Վասիլ Ա.-ի (867-886) տարբերակ (նկ. 24), նաեւ'Ալեքսանդր (գահի 
թիկնակր ելուստավոր), Կոստանդին է. (Վասիլ Ա.-ի տարբերակ):

Գահր քնարաձեւ լայն թիկնակով, Քրիստոսն աջ ձեռքր բարձրացրած' օրհ
նության ժեստով, ձախում'Ավետարանր - Լեւոն Զ.-ի (886-912) տարբերակ (նկ. 
25), նաեւ' Կոստանդին է. (նկ. 26), Կոստանդին Թ., Կոստանդին Ժ., Ալեքսիոս Ա.: 

Գահն ուղղանկյուն թիկնակով, Քրիստոսն աջ ձեռքր բարձրացրած' օրհնութ
յան ժեստով, ձախում'Ավետարանր - Ռոմանոս Գ.-ի (1028-1034) տարբերակ (նկ. 
28), նաեւ' անանուն ֆոլիս D դաս, Կոստանդին Թ., Կոստանդին Ժ., Եւդոկիա 
(նկ. 29) (Քրիստոսի աջ ձե՜ռքը կրծքի դիմաց), Միքայել է. (Քրիստոսը աջ 
ձե՜ռքը բարձրացրած' օրհնության ժեստ ով, Նիկեֆորոս Գ., Ալեքսիոս Ա. 
(Քրիստոսի աջ ձեռքը կրծքի դիսաց), անանուն ֆոլիս M դաս (Քրիստոսը  
աջ ձեռքը բարձրացրած օրհնության ժեստ ով, Հովհաննես Բ., Մանուել 
Ա., Թեոդորոս Ա., Հովհաննես Գ., Թեոդորոս Բ., Անդրոնիկոս Բ. եւ Միքայել Թ., 
Անդրոնիկոս Գ., Հովհաննես Ե., Հովհաննես Զ., Անդրոնիկոս Դ.:

Գահն առանց թիկնակի, Քրիստոսն աջ ձեռքր մեկնած դեպի աջ' օրհնութ
յան ժեստով, ձախում'Ավետարանր - Միքայել Ե.-ի (1041-1042) տարբերակ (նկ. 
31), նաեւ'անանուն ֆոլիս F դաս, Իսահակ Ա., Միքայել է., Նիկեֆորոս Գ., Ալեք
սիոս Ա., Հովհաննես Բ., Մանուել Ա., Ալեքսիոս Գ., Հովհաննես Գ., Թեոդորոս 
Ա., Թեոդորոս Բ., Թեոդորոս Կոմնենոս-Դուկաս, Միքայել Ը., Անդրոնիկոս Բ. եւ 
Միքայել Թ.:

16 Տես J .  D. Breckenridge, Christ on the Lyre-Backed Throne, Dumbarton Oaks Papers, vol. 34/35 (1980/1981), 
էջ 247-260:

Գահն առանց թիկնակի, Քրիստոսն աջ ձեռքր բարձրացրած' օրհնության 
ժեստով, ձախում' Ավետարանր - Ալեքսիոս Ա.-ի (1081-1118) տարբերակ (նկ. 
33), նաեւ' Մանուել Ա., Լատինական իշխանություն, Թեոդորոս Ա., Թեոդորոս 
Կոմնենոս-Դուկաս, Անդրոնիկոս Բ., Անդրոնիկոս Բ. եւ Միքայել Թ., Միքայել Գ. 
Անգելոս:

Քրիստոս էմմանուելը' ուղղանկյուն թիկնակով գահին բազմած.
Քրիստոսր լուսապսակով, աջ ձեռքր մեկնած դեպի աջ'օրհնության ժեստով, ձա
խում'գալարափաթեթ - Իսահակ Կոմենոսի (1184-1191) տիպ, Կիպրոս (նկ. 35). 
հանդիպում է միայն Իսահակի դրամների վրա:

Քրիստոսը կանգնած. Քրիստոսր լուսապսակով, աջ ձեռքր բարձրացրել 
է' օրհնության ժեստով, ձախում' Ավետարանր - Թեոդորայի (1055-1056) տիպ 
(նկ. 37), նաեւ' Կոստանդին Ժ., Ալեքսիոս Ա. (նկ. 39), Հովհաննես Բ., Մանուել Ա., 
Ալեքսիոս Գ., Լատինական իշխանություն, Թեոդորոս Ա., Հովհաննես Գ., Թեո- 
դորոս Բ., Միքայել Ը., Անդրոնիկոս Բ., Անդրոնիկոս Գ., Հովհաննես Զ.:

Քրիստոսը' երեք քաոորդ. Քրիստոսր լուսապսակով, աջ ձեռքր բարձ
րացրել է' օրհնության ժեստով, ձախում' Ավետարանր - անանուն ֆոլիսների C 
դասի (1034-1041) տիպ (նկ. 40), նաեւ' Զոե, Նիկեֆորոս Գ.:

Քրիստոսն օծում է. Քրիստոսր դրամի աջ դաշտում կանգնած, գլխի հե
տեւում խաչ, աջ ձեռքով օծում է կայսերր, ձախում'Ավետարանր - Ռոմանոս Ա.-ի 
(920-944) տարբերակ (նկ. 42), նաեւ' Ալեքսիոս Ա. (Քրիստոսը լուսապսակով, 
օծում, է Հովհաննես Բ.-ին.), Անդրոնիկոս Ա. (նկ. 43), Լատինական իշխանութ
յուն, Հովհաննես Գ., Թեոդորոս Ա., Թեոդորոս Կոմնենոս-Դուկաս, Մանուել Կոմ- 
նենոս-Դուկաս, Միքայել Ը., Անդրոնիկոս Բ., Հովհաննես Ե., Միքայել Գ. Անգե
լոս:

Քրիստոսր դրամի կենտրոնում' ամբիոնի վրա կանգնած, լուսապսակով, եր
կու ձեռքով օծում է - Ռոմանոս Դ.-ի եւ Եւդոկիայի (1068-71) տիպ (նկ. 45), նաեւ' 
Անդրոնիկոս Բ. եւ Միքայել Ը., Անդրոնիկոս Բ., Միքայել Թ., Անդրոնիկոս Բ., 
Անդրոնիկոս Գ., Հովհաննես Ե. եւ Հովհաննես Զ.:

Քրիստոսն աջից, ձախ ձեոքում Ավետարանը կամ գալարափաթեթ, 
աջով օծում է ծնկաչոք կայսերը, Միքայել հրեշտակապետը գլխավերե- 
ւում - Միքայել Ը.-ի (1261-1282) տիպ (նկ. 47), նաեւ' Անդրոնիկոս Բ.:

Քրիստոսն աջից, ձախ ձեոքում Ավետարանը, աջով օծում է ծնկաչոք 
կայսերը -Անդրոնիկոս Բ.-ի (1282-1328) տիպ (նկ. 48), նաեւ'Անդրոնիկոս Գ., 
Հովհաննես Ե.:

Քրիստոսը կայսեր գլխավերեւում, երկու պարզած ձեոքերով օծում 
է նրան -Անդրոնիկոս Գ.-ի (1328-1341) տիպ (նկ. 50), նաեւ' Հովհաննես Զ.: 

Քրիստոսը փաոապսակի մեջ - Հովհաննես Զ -ի (1353-1354) տիպ (նկ. 
51), նաեւ' Մանուել Բ., Հովհաննես Ը.:

Գահին բազմած Քրիստոսի պատկերր, ինչպես վերր նշվեց, ի հայտ է եկել

դեռեւս Դ. դարում'կատակոմբային արվեստում: Դրամների վրա, սակայն, առա
ջին անգամ այն հայտնվում է Վասիլ Ա.-ի (867-886) օրոք (նկ. 24): Պատկերագ
րական այս տիպը Քրիստոսին ներկայացնում էր որպես բոլորի թագավոր: Վա
սիլ Ա.-ից հետո, գահին բազմած Քիրստոսի պատկերը շարունակում են կիրա
ռել նրա հաջորդները' մինչեւ Կոստանդին է. կայսրը, որը նախընտրում է կրկին 
շրջանառության մեջ դնել Քրիստոսի կիսանդրին (նկ. 16): 1028 թվականից հե
տո Քրիստոսի կիսանդրին եւ գահին նստած պատկերագրական հորինվածք
ները հավասարապես ընդունելի են դառնում հաջորդ կայսրերի համար: Քրիս
տոսը գահին նստած տիպում առանձնանում են մի քանի տարբերակներ' ըստ 
գահավորակի ձեւի' առանց թիկնակի, քնարաձեւ կամ ուղիղ թիկնակով: Բոլորն 
էլ ունեն իրենց զուգահեռները որմնանկարներում եւ խճանկարներում:

Երեք քառորդ կամ ամբողջ հասակով կանգնած Քրիստոսի պատկերները 
շատ չեն: Ինչպես նշում է Գրիերսոնը, պատճառը, ըստ երեւույթին, դրամի սահ
մանափակ տարածքն է17: Այս տիպն առաջին անգամ հանդիպում է Կոստան
դին է.-ի թողարկած դրամներում, որտեղ Քրիստոսն աջ ձեռքով օծում է Ռոմա- 
նոս Բ.-ին (նկ. 42):

Լեւոն Զ. (886-912) կայսրը, ընդլայնելով կրոնական թեման դրամների պատ
կերագրության մեջ, Հիսուսից բացի սկսում է պատկերել նաեւ Աստվածածնին:

Սկզբում միայն Քրիստոսի'ոսկե դրամների համար նախատեսված պատկե
րը, Հովհաննես Չմշկիկից սկսած, հայտնվում է նաեւ պղնձե դրամների վրա: Այս 
քայլը կարեւոր շրջադարձ էր բյուզանդական դրամաթողարկման մեջ: Վասիլ 
Բ.ի օրոք, արծաթի ճգնաժամի պայմաններում, որոշակի փոփոխություններ են 
տեղի ունենում ոսկե եւ պղնձե դրամների հարաբերակցության մեջ. բյուզանդա
կան կայսրերը ոչ թանկարժեք մետաղից հատված անանուն ֆոլիսներին փոր
ձում են տալ ավելի բարձր անվանական արժեք: Այդ նպատակով պղնձե դրամ
ների վրա նախ պատկերվում է Քրիստոսը, որը միայն ոսկե դրամների պատկե
րագրությանն էր հատուկ, ապա մի քանի անգամ բարձրացվում է ֆոլիսի կշիռը:

Քրիստոսի »էմմանուել« պատկերագրական տիպը, որտեղ Նա մանկա
հասակ է, անմորուս եւ գանգրահեր, դրամների վրա ի հայտ է գալիս ԺԲ. դարի 
կեսին' Մանուել Ա. կայսեր օրոք (նկ. 22): Սակայն մինչ այդ, անանուն ֆոլիսնե- 
րի A դասի դիմերեսին «Ամենակալ» պատկերագրական տիպն ուղեկցվում էր 
«էմմանուել» գրությամբ, որը նշանակում է «Աստված մեզ հետ է»18: Քրիստոս 
էմմանուելի պատկերագրական տիպը ձեւավորվել է ի պատասխան նեստորա
կանության, որը մերժում էր Փրկչի աստվածային էությունը մինչ մկրտությունը: 
Այդ ըմբռնումը հերքելու համար' էմմանուելը ներկայացվում էր մանկահասակ,

17 Տես Ph. Grierson, Catalogue of the Byzantine Coins in the Dumbarton Oaks Collection and in the 
Whittemore Collection, vol. III, part 1, Washington, 1973, էջ146:

18 «Ահա կոյս յղասցի եւ ծնցի որդի, եւ կոչեսցեն զանուն նորա էմմանուէլ, որ թարգմանի' Ընդ մեզ 
Աստուած»(Եսայի է. 14):

կանգնած, գահին բազմած կամ մինչեւ կրծքավանդակր, լուսապսակով, տու- 
նիկա եւ հի-մատիոն հագած, աջ ձեռքով օրհնելով, ձախում' գալարափաթեթ 
կամ Ավետարան բռնած: Այսինքն' կիրառվում էին երկրի վրա երկնային թագա
վորին' Քրիստոս Պանտոկրատորին բնորոշ պատկերագրական նույն մոդելնե- 
րր եւ ատրիբուտներր:

ԺԳ.-ԺԵ. դարերում' Բյուզանդական կայսրության մայրամուտին, ավանա- 
դական պատկերագրական կանոնից որոշակի շեղումներ են նկատվում: Այս 
շրջանում թողարկված դրամների վրա հանդիպում ենք Քրիստոսի պատկերման 
բազմազան տիպերի ու տարբերակների: Կիսանդրիի եւ գահին բազմած տիպե
րից բացի, Քրիստոսին կարելի է տեսնել նաեւ ծնկաչոք կայսեր առջեւ կանգնած 
(Անդրոնիկոս Բ., նկ. 48), կայսեր գլխավերեւում' նրան օծելիս (Անդրոնիկոս Բ.): 
Այս շրջանում է, որ Քրիստոսի աջ եւ ձախ կողմում հայտնվում է շուշանածաղիկր 
(Անդրոնիկոս Գ., նկ. 50), որր հատուկ էր արեւմտաքրիստոնեական պատկերագ
րությանդ Կան բազմաֆիգուր հորինվածքներ, որտեղ Քրիստոսր պատկերվում 
է Միքայել հրեշտակապետի եւ կայսեր հետ միասին (նկ. 47): Քրիստոսին պատ
կերում էին նաեւ փառապսակի' մանդոռլայի մեջ (նկ. 51), որր խորհրդանշում էր 
Նրա համբարձումն ավետման տեսարանում19: Վերջինիս խորհրդաբանական 
իմաստր Քրիստոսին որպես Եկեղեցու Գլուխ պատկերելն էր:

Բյուզանդիայի պատմության ողջ րնթացքում կրոնական թեման արդիա
կան է եղել հանրության լայն զանգվածների հետ առնչվող այնպիսի մի ասպա
րեզում, ինչպիսին դրամաթողարկումն էր: Բյուզանդական կայսրերն առանց
քային դեր են հատկացրել Հիսուս Քրիստոսի կերպարին, Նրա միջոցով արտա
հայտվող կրոնական եւ քաղաքական խորհրդաբանությանր: Կայսրության 
վաղ շրջանում այն արտահայտվել է խորհրդանշանների լեզվով, այնուհետեւ 
դրանց ավելացել է նաեւ Քրիստոսի մարդակերպ պատկերագրությունդ բազմա
զան դրսեւորումներով: Այդ առումով, դրամներր, պատկերային եւ գրավոր այլ 
աղբյուրների հետ միասին, քրիստոնեական պատկերագրության, մշակույթի եւ 
պատմության ուսումնասիրության կարեւոր եւ հստակ թվագրությամբ օժտված 
վկայություններից են:

19 Տե՛՛ս Ю . Г. Бобров, М алая И стория Культуры, Основы Иконографии Древнерусской 
Ж ивописи, Санкт Петербург, 1995, էջ 68:

էՏՄԻԱԾԻՆ

ԴՈՆԱՐԱ ԿԱՐԱՊԵՏՑԱՆ 
բժշկական գիտ. թեկնածու

ԱՌՈՂՋ ԱՊՐԵԼԱԿԵՐՊՆ ՐՍՏ ԱՄԻՐԴՈՎԼԱԹ ԱՄԱՍԻԱՑՈՒ

Ազգաբնակչության առողջ կենսակերպի, հիվանդությունների կանխարգել
ման, առողջապահության եւ դրա ճիշտ կազմակերպման նպատակ հետապն- 
դող կարեւորագույն հիմնահարցերը հնագույն ժամանակներից ի վեր եղել են 
բժշկագիտության առաջնային խնդիրները: Դրա վկայությունը դեռ հին արեւել
յան բժշկության մեջ այս խնդրի նկատմամբ շեշտված ուշադրության ու կանոնա
կարգված օրենքների առկայությունն է1:

Դեռ արեւելյան քաղաքակրթության օրրան համարվող հին Եգիպտոսում 
հանգամանորեն մշակված էին անձնական հիգիենայի կանոնները. ըստ այդմ 
յուրաքանչյուր ոք պարտավոր էր կրել քաթանե մաքուր ներքնազգեստ, հաճա
խակի ընդունել լոգանք, մարմինը շփել տարբեր քսուքներով, ընդունել չափա
վոր սնունդ, ամիսը երեք անգամ օգտագործել փսխում առաջացնող եւ աղիները 
մաքրող միջոցներ2:

Առողջապահությանն ու հիգիենային առնչվող հարցադրումներն ավելի կա
տարյալ էին հնդկական բժշկության մեջ, որոնք իրենց համակարգված արտացո
լումն են գտել Մանուի օրենսգրքում: Իրավական այս հուշարձանի խմբագրված 
տարբերակը, որ թվագրվում է Ք. ա. Բ. դար, ի թիվս այլ օրենսդրական կանոն
ների' պարունակում է նաեւ բնակչության բժշկական օգնության, անձնական եւ 
հասարակական հիգիենայի հստակ կանոններ3:

1 Սանիտարահիգիենիկ կանոնակարգի հնագույն հուշարձաններից է Բաբելոնի Համուրապի 
թագավորի (Ք. ա. 2250 թ.) դատաստանագիրքը, որը հայտնաբերվել է Ի. դարասկգբին (1901 թ.) Սուզ 
քաղաքի հնագիտական պեղումների ժամանակ: Օրենսդրական այս հուշարձանի մի շարք հոդվածներով 
մասնագիտական թերացումների դեպքում բժշկին խիստ պատիժ էր սահմանվում (օրինակ' եթե հիվանդը 
մահացել է բժշկի մեղքով կամ եթե կատարակտան հեռացնելիս վնասել է աչքը, բժշկին սպառնում էր ձեռքի 
անդամհատում). տես Փ . Бородулин, И стория медицины, М ., 1961, !з  36-37. Т. Мейер Ш тейнег, К. 
Зудгоф, И стория медицины, М ., 1925, էջ 16):

2 Տես С. Ковнер, И стория медицины, ч. I, Киев, 1878, էջ 18:
3 Այստեղ հանգամանորեն շարադրված է տարվա եղանակների եւ կլիմայի անմիջական ազդեցությունը 

օրգանիզմի վրա (ամենաբարենպաստը համարվում էր չափավոր տաք կլիման), խորհուրդ էր տրվում 
արթնանալ վաղ առավոտյան, ատամները լվանալ խոզանակով եւ հատուկ փոշիներով, կրել մաքուր հագուստ, 
ընդունել լոգանք: Խստորեն հետեւում էին շուկաների եւ հասարակական վայրերի մաքրությանը: Կիրառվում 
էր հատուկ դրույթ' քաղաքներից տարհանել բորոտությամբ եւ ժանտախտով հիվանդներին: Խախտողների 
նկատմամբ գործում էին պատժամիջոցներ: Առողջության պահպանման լավագույն միջոցներ էին համարվում 
ֆիզիկական վարժությունները եւ ճիշտ սննդակարգը' համապատասխան տարվա եղանակին. տես С. Ковнер, 
И стория медицины, ч. I, էջ 63-65. Н. Богоявленский, Индийская медицина в древнерусском 
врачевании, Л., 1956, էջ 7-8, 16-17:

Չինացիներր նույնպես համարվել են սանիտարահիգիենիկ մշակույթի 
ավանդույթի կրողներ, որի խոսուն վկան է չին ժողովրդի հնագույն գրական ժա
ռանգության արժեքավոր հուշարձաններից մեկը հիմների եւ երգերի «Շու-ցզին» 
հավաքածուն, որր թվագրվում է Ք. ա. ԺԱ.-է. դարեր (ի դեպ' ավելի հին, քան 
հնդկական վեդաներր, հունական «Ոդիսականն» ու «Իլիականր»)4:

Անկասկած, բժշկագիտության այս բնագավառներն իրենց լիարժեք գիտա
կան մեկնաբանումներր գտան անտիկ'մասնավորապես հիպոկրատյան բժշկութ
յան մեջ: Ինչպես հայտնի է'հիպոկրատյան բժշկության ելակետր բժշկագիտութ
յան զարգացման կանխարգելիչ ուղղվածությունն էր: Թերեւս սա է պատճառր, 
որ Հիպոկրատի' բժշկության տարբեր ճյուղերին նվիրված աշխատություններում 
պարբերաբար առնչվում ենք առողջության պահպանման եւ հիգիենայի մի շարք 
հարցադրումների: «Հիպոկրատյան հավաքածու»-ի «De victu» (Սննդառեժիմի 
մասին), «De somniis» (Երազների մասին), «De salubri victu» (Առողջ ապրելա
կերպի մասին) հատորներում շեշտադրվում է այն իրողությունր, որ օրգանիզմի 
առողջ վիճակր պայմանավորված է սննդակարգի եւ մարմնի ֆիզիկական ուժի 
միջեւ եղած ճիշտ հարաբերակցությամբ:

Դիտողականությունր, բժշկական րնդգրկուն մտածողությունր, տրամաբա
նական րնդհանրություններ անելու մեծ ունակությունր Հիպոկրատին հնարա
վորություն րնձեռեցին բժշկագիտության վերր նշված ոլորտներին տալ լիարժեք 
բժշկագիտական մեկնաբանումներ, որոնք կողմնորոշիչներ դարձան մինչեւ ուշ 
միջնադար5:

4 Հնագիտական պեղումների եւ «Շու-ցզին» (Գիրք տարեգրության) էպոսի քննությունր փաստում 
են ստրկատիրական Չինաստանում բարձր զարգացման հասած հասարակական հիգիենայի գոյության 
իրողությունր (քաղաքների փողոցներն ու հրապարակներր սալահատակ էին, բնակելի թաղամասերր 
տեղավորված էին մաքուր աղբյուրներին հարակից, չոր, արեւոտ տեղանքում, մեծ ուշադրություն էր դարձվում 
բնակարանի մաքրությանր): Ինչ վերաբերում է անձնական հիգիենային, այն առավելագույնս մշակված 
է «Չանգ-սինգ» տրակտատում (հետեւել մարմնի մաքրությանր' լոգանք րնդունել հինգ օրր մեկ անգամ, 
օգտագործել մաքուր սպիտակեղեն, ձեռքերր լվանալ օրր հինգ անգամ, հետեւել խոհանոցային պարագաների 
մաքրությանր): Տրակտատում տեղ են գտել մի շարք այլ ուշագրավ առողջապահական ցուցումներ: 
Չինաստանում գործում էին նաեւ զինվորական հիգիենայի մշակված կանոններ: Ի դեպ' զինվորներին 
դաստիարակում էին պատերազմում լինել մարդասեր ոչ միայն յուրայինների, այլեւ թշնամու գերիների 
նկատմամբ: Չինացիներր առողջապահական նկատառումներով բնական կամ սեւ ծաղիկ հիվանդության դեմ 
ծաղկապատվաստումր (վարիոլյացիա) կիրառել են դեռ Ք. ա. Ժ. դարում, երբ Ցոմեյ-շանր առաջին անգամ 
բնական ծաղկով հիվանդ մարդու բշտի արտադրությունր յուրօրինակ եղանակով (քթանցքերի մեջ դնելով 
բշտի արտադրությամբ ներծծված բամբակի կամ կտորի մի շերտ) նախազգուշական պատվաստում կատարեց 
Չին-Ցոնգ կայսեր թոռանր (տե՜՛ս С. Ковнер, էջ 108, 111. БМ Э , т. 17, М., 1960, էջ 84-86):

5 Մասնավորապես Հիպոկրատյան «De victu» գործր ամբողջությամբ նվիրված է դիետոլոգիային' 
սննդակարգի խնդիրներին (ի դեպ' հին Հունաստանում «dieta» բառն րնկալվում էր ոչ միայն որպես 
սննդակարգ, այլ նաեւ' ռեժիմ): Հիպոկրատյան դիետոլոգիայում հաշվի էր առնվում մարդու տարիքր, տարվա 
եղանակր, մարմնի կառուցվածքր: Կարեւորվում էր կերակրատեսակների ճիշտ րնտրությունր' գարեալյուրից 
պատրաստված շիլաներր, մսատեսակներից' նապաստակի եւ թռչնի միսր, հեղուկներից նախապատվությունր 
տրվում էր մաքուր ջրին, նաեւ' գինուն: Ուշադրություն էր դարձվում օրգանիզմից արտաթորանքների 
ժամանակին արտազատմանր, խորհուրդ էր տրվում պարբերաբար օգտագործել մաքրող եւ փսխում 
առաջացնող միջոցներ: Աղի ների մաքրման լավ միջոց էր համարվում քայլելր, ինչպես նաեւ' սովորական 
թուլացնող միջոցներր' էշի տաք կաթր, կաղամբր կամ կաղամբի հյութր, սպիտակ ճակնդեղր մեղրով:

Առողջապահության կազմակերպման եւ սանիտարահիգիենիկ միջոցա
ռումների համակարգր նոր դրսեւորումներ ունեցավ արաբական խալիֆայութ
յան երկրներում: Ամբողջ արեւելքով մեկ բացվել էին հիվանդանոցներ ու դեղատ
ներ, որոնց դերր վարակական հիվանդությունների տարածումր կանխելու, 
բնակչությանր ժամանակին բժշկական օգնություն ցույց տալու եւ կանխարգելիք 
միջոցառումներ ձեռնարկելու գործում առավել քան կարեւորվում էր6: Նախորդ 
դարերի բժշկագիտական մտքի առավել գործնական ձեռքբերումներր ժառան
գած եւ դարեր շարունակ համաշխարհային բժշկագիտության մեջ առաջատա
րի դերր ստանձնած արաբական բժշկագիտությունր, մասնավորապես ի դեմս 
Արեւելքի մեծ մտածող Իբն Սինայի, իր կարեւոր ներդրումր բերեց նաեւ առող
ջության պահպանման եւ հիվանդությունների կանխարգելման ոլորտում7:

Անտիկ եւ արաբական բժշկագիտության մեջ առողջապահության կազ
մակերպման եւ սանիտարահիգիենիկ միջոցառումների մշակված համակարգն 
ամբողջությամբ փոխանցվեց միջնադարյան եւրոպական բժշկությանր: Արա- 
բալեզու բժշկական մշակույթի լատիներեն թարգմանությունների շնորհիվ այդ 
ստեղծագործություններր դարձան այն ատաղձր, որի վրա հետագայում պետք է 
զարգանար Արեւմտյան Եւրոպայի բժշկագիտությունր: Թ.-ԺԳ. դարերում եւրո-

Առողջության պահպանման կարեւորագույն պայման էր մարմնամարզությունր: Հույներր կարեւորում էին 
քնի ռեժիմր' այն մեկնաբանելով օրգանիզմում րնթացող կենսաբանական գործառույթների ենթատեքստում 
(հանգիստ քունր համարվում էր առողջության նախապայման, իսկ անհանգիստ քունր' լիարյունության' 
պլետորայի նախանշան): Հիպոկրատյան բժշկության մեջ հետեւողականորեն ապացուցվում է առողջ, ճիշտ 
ապրելակերպի դերր ոչ միայն առողջության պահպանման, այլեւ հիվանդությունների կանխարգելման եւ 
դրանց արդյունավետ բուժման պարագայում (տե՛ս С. Ковнер, Очерки истории медицины, вып. II, 
Гиппократ, Киев, 1883, էջ 237, 270-276, 306-308, 317-318, 324-326):

6 Արեւելքում մեծ համբավ ունեին Բաղդադում բացված հիվանդանոցներր (ԺԲ. դարի եւրոպացի մի 
ճանապարհորդ անցնելով Բաղդադով' հաշվել է մոտ 60 հիվանդանոց): Հիվանդանոցներ էին գործում 
նաեւ Ռեյ, Հալեպ, Իսպահան, Շիրազ քաղաքներում: Հիվանդանոցներում, բացի րնդհանուր բնույթի 
հիվանդությունների համար նախատեսված բաժանմունքներից, գործում էին առանձին մեկուսացված 
հիվանդասենյակներ' վարակական հիվանդությունների համար: Այս հիվանդանոցներում, ի նմանություն 
ժամանակակից կլինիկական հիվանդանոցների, բժիշկ ուսանողներր ստանում էին գործնական բժշկական 
ուսուցում (А. Кадыров, У. Саипов, Абу Бекр Рази, Ташкент, 1963, էջ 7-8, 11-12):

7 Առողջության պահպանման կարեւորա գույն խնդիրն այսպես է ձեւակերպում Արեւելքի մեծագույն 
իմաստասեր Իբն Սինան. «Մենք ասում ենք, որ առողջության պահպանման հիմքում րնկած են յոթ հիմնական 
գործոն. 1) խառնվածքի [տեմպերամենտ] հավասարակշռություն, 2) րնդունվող սննդի եւ հեղուկի ճիշտ 
րնտրություն, 3) մարմնի մաքրում ավելցուկներից, 4) մարմնի ճիշտ կազմվածքի պահպանում, 5) շրջակա 
միջավայրի մաքրություն, 6) հագուստի ճիշտ րնտրություն եւ 7) ֆիզիկական եւ հոգեկան գործառույթների 
հավասարակշռություն» (Абу Али ибн Сина, К анон врачебной науки, кн. I, Ташкент, 1981, 
էջ 297): Արաբական բժշկության մեջ առողջության պահպանման գործրնթացում կարեւորվում էր երեք 
հիմնական բաղադրիչ' սննդակարգ, մարմնի կոփվածություն եւ քնի ռեժիմի պահպանում: Ուշադրություն էր 
դարձվում սննդատեսակի ճիշտ րնտրությանն ու որակին, քանզի դրանով էր պայմանավորվում օրգանիզմում 
նյութափոխանակության ճիշտ րնթացքր: Ինչ վերաբերում է խմելու ջրի որակին, խորհուրդ էր տրվում 
օգտագործել կավային գետահունով, քարերի վրայով հոսող առուների ջուրր, որր հարուստ էր երկաթի 
աղերով, իսկ կաթի դեպքում' օգտագործել այն կենդանիների կաթր, որոնց հղիության տեւողությունր մոտ է 
կնոջ հղիության րնթացքին: Առողջության պահպանմանր նպաստող գործոն էր համարվում քնի ճիշտ ռեժիմր. 
լավագույնն էր համարվում խորր, հանգիստ, չրնդհատվող քունր, որն ամրացնում է կենսական ուժերր, հանում 
նյարդային եւ հոգեկան լարվածությունր (տե՛ս Абу Али ибн Сина, Таш кент, 1981, էջ 82-92. Ю . Арзуметов, 
К. Ю лдашев, М едицинские взгляды И бн Сины, Ташкент, 1983, էջ 84-93):

պական մի շարք քաղաքներում (Սալերնո, Պադուա, Փարիզ, Մոնպելյե, Բոլո- 
նիա, Օքսֆորդ) բացված համալսարանների մեջ առանձնանում էր Սալերնոյի 
համալսարանը, իր նույնանուն'Սալերնոյի բժշկական դպրոցով: Դարեր շարու
նակ միջնադարյան արեւմտաեւրոպական բժշկագիտության համար կողմնորո
շիչ հանդիսացող այդ դպրոցի բժշկագիտական ուղղվածությունը հիմնականում 
առնչվում էր առողջ ապրելակերպի, հիվանդությունների կանխարգելման եւ 
դիետոլոգիայի հիմնախնդիրներին, որոնք լավագույնս արտացոլվել են ԺԱ. դա
րում ստեղծված «Սալերնոյի առողջապահական կոդեքսում»8:

Արեւմտյան Եւրոպայում առողջապահության արդյունավետ կազմակերպ
ման գործում մեծ դեր ունեցան մի շարք խոշոր քաղաքներում բացված հի
վանդանոցները (Լիոնում' Զ. դար, Փարիզում' է. դար, Hotel-Die (Աստծո տուն) 
անվամբ, որը, ի դեպ, գործում է մինչ այսօր, Լոնդոնում' ԺԲ. դար, ս. Բարդուղե- 
միոս անվամբ) եւ վանքերին կից գործող ապաստարանները9:

Միջնադարյան Եւրոպայում վարակական հիվանդությունների պանդե
միաների պարբերաբար բռնկումները վերածվել էին աղետի: Մասնավորապես' 
1348 թ. ժանտախտի (սեւ մահ) համաճարակը եւրոպական մի շարք քաղաքների 
(Վիեննա, Փարիզ, Մարսել, Լոնդոն, Ֆլորենցիա եւ այլ) բնակչության գրեթե 9/10 
մասի մահվան պատճառ դարձավ: Եւրոպայում 25.000.000 մարդկային կյանք 
տարած այս աղետի դեմ պայքարելու համար շտապ սանիտարահիգիենիկ գոր
ծուն ձեռնարկումներ էին անհրաժեշտ: Իտալիայի եւ հարավային Ֆրանսիայի 
Միջերկրական ծովի նավահանգիստներում հայտարարվեց քառասնօրյա մե
կուսացման շրջան, որի իրականացմանը հետեւում էին հատուկ հոգաբարձու 
հսկիչներ, որոնց պարտականությունների մեջ էին մտնում սպասարկող բու
ժական անձնակազմի մեկուսացման, ժանտախտով հիվանդների հագուստի եւ 
անկողնու ախտահանման (ընդհուպ'դրամական միջոցների այրման) հսկողութ
յունը: Ի դեպ' այս համաճարակի ականատեսներ Պետրարկայի եւ Բոկաչչոյի 
գեղարվեստական գործերում առկա են այդ աղետալի համաճարակի պատկե
րավոր նկարագրությունները10:

Վարակական հիվանդությունների բնույթը պարզելու եւ տվյալ ժամանա
կաշրջանի, ինչպես նաեւ համաճարակագիտության հետագա զարգացման հա
մար կարեւորագույն բժշկագիտական ձեռքբերում էր Պադուայի համալսարա
նի պրոֆ. իտալացի Ջիրոլամո Ֆրակաստորոյի (1478-1553) «De contagione et

8 Այդ կոդեքսի' իսպանացի բժիշկ-ալքիմիկոս Արնոլդ Վիլանովացու «Regimen sanitatis Salernitanum» 
(Սալերնոյի առողջապահական կոդեքս) կամ «Medicina Salernitana» (Սալերնոյի բժշկություն) 
մեկնաբանություն ներում առկա են առողջության պահպանման (սննդակարգի, քնի, աշխատանքային եւ 
ֆիզիկական պատրաստվածության ռեժիմի) վերաբերյալ գործնական բնույթի որոշակի հանձնարարականներ: 
Բանաստեղծական ժանրով շարադրված այդ ստեղծագործությունն առաջին անգամ հրատարակվել է 1480 
թ., որից հետո թարգմանվել է եւրոպական մի շարք լեզուներով (Арнольд из Виллановы, Салернский 
кодекс здаровья, М ., 1964, էջ 16-20):

9 Տես V. Robinson, The story of medicine, New York, 1944, էջ 138:
10 Տե՜՛ս անդ, էջ 231-233:

contagiosis morbis et curatione libri tres» (Վարակի, վարակական հիվանդութ
յունների եւ նրանց բուժման մասին) աշխատությունր, որտեղ հեղինակր մատ
նանշում է վարակական հիվանդությունների փոխանցման երեք ուղիները սպե
ցիֆիկ հարուցիչներ, որ նա անվանում էր «վարակի սերմեր», հիվանդի եւ առող
ջի անմիջական շփում եւ վարակի փոխանցում տարածության վրա11:

Ահա հենց այդ նույն ժամանակաշրջանում (ԺԵ. դար) Արեւելքում, մաս
նավորապես Կ. Պոլսում, իր բժշկագիտական գործունեությունն էր ծավալում 
տաղանդավոր հայ բժշկապետ Ամիրդովլաթ Ամասիացին: Նրա բազմաբնույթ 
մատենագրական ժառանգությունր ժամանակակից ուսումնասիրողին հնարա
վորություն է րնձեռում տարբեր տեսանկյուններից կրկին ու նորովի անդրադառ
նալ մեծ բժշկապետի բժշկագիտական տարբեր րնկալումներին, մասնավորա
պես' բժշկագիտության համար այսօր եւս արդիական համարվող առողջության 
պահպանման հիմնախնդրին: Անվիճելի է, որ հայ բժշկապետր, պահպանելով 
արեւելյան եւ անտիկ բժշկության լավագույն ավանդույթներր, միաժամանակ 
ներառելով արաբական բժշկագիտության ձեռքբերումները բժշկության վերոնշ- 
յալ բնագավառներում ունեցավ իր սեփական ներդրումր: Անշուշտ, Ամիրդովլա- 
թր քաջատեղյակ էր մինչեւ ԺԵ. դար միջնադարլան Հայաստանում առողջա
պահության կազմակերպմանն ուղղված բազմաբնույթ ձեռնարկումներին: Այդ 
իսկ պատճառով, թեկուզ հենց այս բնագավառում Ամիրդովլաթի ծառայություն- 
ներր գնահատելու միտումով, հարկ է անդրադառնալ վաղմիջնադարյան եւ միջ
նադարյան Հայաստանում ձեւավորված առողջապահական եւ սանիտարահի
գիենիկ ավանդույթներին:

Հայտնի է, որ դեռ Ք. ա. Բ. դարում, րստ Մովսես Խորենացու վկայության12, 
հայոց Վաղարշակ թագավորի կարգադրությամբ Հայաստանի ճահճոտ վայրե- 
րր վերածել են այգիների: Բժշկապատմաբան ակադ. Լ. Հովհաննիսյանի իրա
վացի ենթադրմամբ' այդ ձեռնարկումն ուղղված է եղել այդ ժամանակ Հայաս
տանում խիստ տարածված մալարիա հիվանդության դեմ պայքարին13: Մի այլ 
պատմական իրողություն. առողջապահական գործր Հայաստանում առավել 
արդյունավետ դարձնելու նկատառումով ԱրտաշեսԲ. թագավորի (Ք. ա. Ա. դար)

11 Ֆրակաստորոյին միաժամանակ հաջողվեց տալ մի շարք վարակական հիվանդությունների ճշգրիտ 
մահճաբուժական նկարագիրր: Նա ապացուցեց ժանտախտի (febris pestica) երկակի հիվանդագին բնույթր' 
ժանտախտ եւ բծավոր տիֆ, բացահայտեց բորոտության (lepra araborum) եւ փղախտի (lebra graecorum) 
տարբերությունր եւ վերջապես' ապացուցեց սիֆիլիսի առանձին հիվանդագին միավոր եւ ոչ բորոտության 
ձեւափոխված տարբերակ լինելր: Անշուշտ, Ջ. Ֆրակաստորոյի' վարակական հիվանդությունների բնույթի 
եւ փոխանցման ուղիների վերաբերյալ տեսությունր նպաստեց համաճարակագիտության հետագա 
զարգացմանր (տես М . Мультановский, История медицины, М. 1961, էջ 132-134):

12 Այդ մասին Մովսես Խորենացին վկայում է. «Եւ այսպես գործելով [Վաղարշակ] կարգավորում է Մաժայքի 
կողմերր... անտառախիտ, խոնավ, մառախլապատ լոռավետ տեղերր. գեղեցիկ կերպով կարգավորում 
է այս երկիրր [Տայք]... այնտեղ ամառանոցներ պատրաստելով: Երկու անտառախիտ տափարակներն 
իրենց լեռներով հանդերձ... Կողի ջերմությունր մեղմացնում է այգիներով եւ բուրաստաններով» (Մովսես 
Խորենա ցի, Պատմություն Հայոց, թարգմ.' ակադ. Ստ. Մալխասյանցի, Երեւան, 1968, էջ 133-134):

13 Տես Л. Оганесян, И стория медицины в Армении, ч. I, Ереван, 1946, էջ 75:

հրամանով Արտամետ քաղաքի շուրջ տնկում են այգիներ, որտեղ աճեցնում են 
դեղաբույսեր. «Արտաշես կառուցեց շենքեր, ամրոցի [Արտամետ] շուրջ, կար 
ծառաշատ բազմապիսի ծաղիկների անուշաբույրով լցված ծաղկավետ բուրաս
տան, որր ոչ միայն ախորժելի է աչքին եւ հոտոտելիքին, այլեւ դեղեր ստեղծելու 
համար'համաձայն էսկուլապի բժշկական հնարիմաց վարդապետության»14: 

Հայ պատմիչների (Մովսես Խորենացի, Սեբեոս, Ղազար Փարպեցի) վկա
յություններով Հայաստանի տարբեր շրջանների (էրզրում, Ծաղկոտն, Նոր 
Բայազետ, Նորավանք' որտեղ հանքային ջուրր բխում էր ս. Փոկասի եկեղեցու 
զոհասեղանի տակից) հանքային տաք աղբյուրների բուժիչ ջրերի տեղանքր 
դարձել էր ոչ միայն ուխտատեղի, այլեւ' բուժման վայրեր բորոտությամբ տառա
պող հիվանդների համար15:

Առողջապահության կազմակերպման գործառույթներր Հայաստանում 
հնուց ի վեր եղել են Հայոց աշխարհի իշխանավոր այրերի ուշադրության առար
կան: Մասնավորապես 260 թ. Սուրեն Սալահունի իշխանի կնոջ' իշխանուհի 
Աղվիթայի հոգածությամբ Արբենուտ կոչվող հանքային բուժիչ ջրերի տեղան
քում հիմնվում է 35 մահճակալանոց հիվանդանոց, հատկապես' բորով եւ ուրու
կով հիվանդների համար16:

Հայաստանում քրիստոնեության տարածումից հետո, դեռ վաղ միջնադա
րում առողջապահության կազմակերպման գործում իր որոշակի ներդրումն ու
ներ նաեւ Հայ Եկեղեցին, որի' այդ ուղղությամբ ձեռնարկումներն աներկբայորեն 
առնչվում են Ներսես Մեծ Վեհափառի անվան ու նրա ազգանվեր գործունեութ
յան հետ: Նրա հոգածությամբ Հայոց աշխարհի տարբեր կողմերում բացվում են 
ապաստարաններ' հաշմանդամ եւ անօթեւան մարդկանց եւ հիվանդանոցներ' 
բորոտների եւ ուրուկների բուժման համար17:

Ուշագրավ են հիշյալ ժամանակաշրջանի' առողջապահական նշանակութ
յան ձեռնարկումների մասին դեռ Դ. դարում Փոքր Հայքի հայաբնակ Սեբաս- 
տիա եւ Կեսարիա քաղաքներում բացված հիվանդանոցների վերաբերյալ պատ

14 Թ ովմա Արծրունի եւ Անանուն, Պատմություն Արծրունյաց տան, թարգմ.' Վ. Վարդանյանի, Երեւան, 
1978, էջ 74:

15 Տես Л. Оганесян, էջ 143-145:
16 Տե՜՛ս Ղ  Ալիշան, Հայապատում, Պատմիչք եւ Պատմութիւնք Հայոց, մասն Բ., Վենետիկ, 1901, էջ 85-87:
17 Այս բարեգործական հիմնարկներր բացվեցին Աշտիշատի առաջին եկեղեցական ժողովի (365թ.) 

որոշմամբ, որն անցավ Ներսես Մեծ եպիսկոպոսապետի ղեկավարությամբ' եկեղեցականների եւ 
աշխարահականների մասնակցությամբ: Ժողովի կանոններր ամփոփվեցին վեց հրահանգով (Ъ. Մ ե լի ք ֊ 
Թ ա նգեան, Հայոց եկեղեցական իրավունքր, գիրք U., Շուշի, 1903, էջ 316): Շահապիվանում գումարված 
երկրորդ կանոնադիր ժողովր (447 թ.) ավելացրեց նոր կանոններ, մասնավորապես' խստիվ արգելվում էր 
արյունակցական ամուսնություններր մինչեւ չորրորդ աստիճան. «Ոչ ոք չհամարձակվի ամուսնանալ քեռորդու, 
եղբորորդու կամ հորաքրոջ, կամ ազգականի հետ մինչեւ չորրորդ ծնունդր» (անդ, էջ 334): Խիստ կանոններ 
էին գործում անբարոյության եւ ամուսնական դավաճանության դեմ, րնդ որում պատիժ էր սահմանված բոլորի 
նկատմամբ' անկախ դասային պատկանելությունից: Այս որոշումներր, անտարակույս, հետապնդում էին 
առողջապահական, հիգիենիկ եւ կանխարգելիչ նպատակներ' սահմանափակել ժառանգական եւ վարակիչ 
բնույթի հիվանդությունների տարածումր:

մական վկայությունները: «Բազիլիաս» անունով հայտնի այդ հիմնարկները, 
փաստորեն, ամբողջ հիվանդանոցային թաղամասեր էին' վարակիչ, վիրաբու
ժական եւ տենդային մահճակալային բուժմամբ հիվանդների համար մի շարք 
առանձնաշենքերով եւ մեկուսարաններով, հոսպիտալ առանձին մասնաշենքե- 
րով: Ի տարբերություն զինվորական հոսպիտալների (վալետուդինարիա' այս 
հիվանդանոցները նախատեսված էին քաղաքացիական բնակչության համար18: 

Առողջապահական հիմնարկների եւ այդ նպատակին ծառայող բարեգոր
ծական ձեռնարկումների նոր իրողությունների ենք առնչվում Բագրատունիների 
հզոր եւ անկախ հայկական թագավորության գրեթե երկհարյուրամյա (Ժ.-ԺԱ. 
դարեր) իշխանության շրջանում: Դրա ապացույցն էին թագավորության տար
բեր քաղաքներում գործող առողջապահական հիմնարկներն ու սանիտարահի
գիենիկ կառույցները' հասարակական շենքերը, բաղնիքները, ջրատար խողո
վակները եւ այլն19:

Բագրատունյաց թագավորության կործանումից հետո, ինչպես հայտնի է, 
մշակութային կյանքը Հայաստանից տեղափոխվեց Կիլիկիայի անկախ թագա
վորություն, ուր սերտ առնչումներ կային հարեւան արեւմտաեւրոպական երկր- 
ների հասարակական-տնտեսական եւ մշակութային կյանքին: Հայտնի է Կիլի- 
կիալ ի Լեւոն Բ. թագավորի, նրա դուստր Զապել թագուհու, վերջինիս դուստր 
Ֆիմիի եւ Լեւոն Բ.-ի թոռ Լեւոն Գ.-ի բարեգործական գործունեությունը, որոնց 
ջանքերով բացվում են նոր հիվանդանոցներ եւ բորոտանոցներ20: Ի մասնավորի' 
Զապել թագուհու հոգածությամբ Սիս մայրաքաղաքում 1241 թ. կառուցվում է 
մի հիվանդանոց, որն ուներ հիվանդների բուժման եւ սպասարկման կատարյալ 
պայմաններ21:

Արդեն ԺԴ. դարում, Կիլիկիայի հայկական թագավորության անկումից հե
տո, հայ ժողովուրդը, զրկված լինելով պետական ինքնուրույնությունից, ստիպ
ված էր ազգալ ին մշակույթը պահպանել եւ զարգացնել Հայաստանից դուրս' 
հայկական գաղթօջախներում: Դրանցից մեկն էր պատմական Փոքր Հայքի 
մայրաքաղաք Ամասիան, որը ԺԵ. դարի կեսից' Բյուզանդական կայսրության 
փլուզումից հետո, դարձել էր Օսմանյան Թուրքիայի խոշոր վիլայեթներից մեկի 
կենտրոնը: Հենց այստեղից է սերում միջնադարյան հայ բժշկության երախտա
վոր Ամիրդովլաթ Ամասիացին:

Ամիրդովլաթ բժշկապետի' բժշկության գրեթե բոլոր բնագավառներն

18 Տե՛՛ս Т. Мейер Ш тейнег, К. Зудгоф, էջ 19:
19 Տես Н. М арр, Раскопки в Ани в 1904 году, С. Петербург, 1906, էջ 14. Ղ. Ալիշան, Շիրակ, 

Տեղագրութիւն պատկերացոյց, Վենետիկ, 1881, էջ 81:
20 Տե՛՛ս Ղ. Ալիշան, Սիսուան, Համագրութիւն Հայկական Կիլիկիոյ եւ Լեւոն Մեծագործ, Վենետիկ, 1885, 

էջ 223, 514-515:
21 «Զապել թագուհին շինեաց ի Սիս հիւանդանոց մի, եւ ի մէջն Բրգայ (աւազան) եւ հայի յարեւմտեան 

դուռն' ի Սսու բերդն, զոր այժմ Մարստան կոչի... Եւ այս օրինակ գիր գտաւ ի վերայ դրանն, թէ Կատարեցաւ 
յարմարումն հիւանդանոցին հրամանաւ մեծաւ փառաւք Քրիստոսասէր թագուհոյն Զապէլի, ի թուականութեանն 
Հայոց ՈՂ. (1241) ամին» (անդ, էջ 539):

րնդգրկող երկերում առանձին ուսումնասիրության նյութ են խնդրո առարկա' 
առողջապահության եւ հիգիենայի ոլորտներին վերաբերող մեկնաբանումներր, 
որոնք լավագույնս արտացոլված են «Ուսումն բժշկութեանն է այս» գործի մեջ: 
Հիմք ունենալով մինչեւ ԺԵ. դարի բժշկության մեջ առկա առողջության պահ
պանման հանձնարարականները Ամիրդովլաթր եւս կարեւորում է օրգանիզ
մում օրգան-համակարգերի կենսաբանական գործառույթների հավասարակշռ
ված վիճակը եւ կապր արտաքին միջավայրի հետ: Առողջության պահպանման 
գործում շեշտադրելով աշխատանքի բնույթի, ֆիզիկական կոփվածության եւ 
ժառանգական գործոնի կարեւորությունր' նա համակարգված ներկայացնում է 
դրանցից յուրաքանչյուրի, իր իսկ ձեւակերպմամբ' «անձր ուժով եւ զօրաւոր պա
հելուն» միտված առողջապահական նշանակությունը:

Առաջնահերթ համարելով հիվանդությունների կանխարգելման կարեւորա- 
գույն գործոնը' Ամիրդովլաթր նշում է այն իրականացնելու որոշակի միջոցները. 
ապրելակերպի ճիշտ ռեժիմ ու սննդակարգ, ֆիզիկական չափավոր ծանրա
բեռնվածություն' կապված տարվա եղանակների եւ օրգանիզմի անհատական 
առանձնահատկությունների հետ եւ այլն: Քանի որ քննարկվող ժամանակաշր
ջանում հիվանդության պատճառագիտության բնույթը դեռ մնում էր չբացա
հայտված, հիվանդությունների կանխարգելման գործընթացն իրականացվում 
էր հիմնականում սննդակարգի եւ սանիտարահիգիենիկ միջոցառումների կա
տարելագործման ճանապարհով: Հետեւելով Հիպոկրատին' ամասիացի բժշկա
պետը նույնպես զգուշացնում է զերծ մնալ օրգանիզմի համար վտանգավոր 
կտրուկ փոփոխություններից, խորհուրդ է տալիս մի սովորույթից մյուսին անցնել 
աստիճանաբար, քանի որ յուրաքանչյուր ծայրահեղություն մարդու բնության 
թշնամին է (չափից շատ նիհարելն ու գիրանալը, թերսնումն ու շատակերությու
նը, ավելի քան անհրաժեշտ' քունր եւ անքնությունը, ֆիզիկական ծանրաբեռն
վածությունը եւ այլն): Հետաքրքիր եւ, ինչու չէ, այսօրվա համար այժմեական են 
հնչում սննդակարգի մասին Ամիրդովլաթի դատողությունները. «Գիտացիր, որ 
առողջ յայն ժամն պահէ, որ զկերակուրն ուտէ' նայ անձն թեթեւ լինի եւ որ զկե- 
րակուրն ուտէ' նայ հալէ եւ մարսէ եւ զշարժումն զոր պէտքն է' զայն այնէ: Եւ յայն 
ժամ ուտէ զկերակուրն, որ սիրտն ուզէ եւ քաղցած լինի եւ մարսէ եւ զոսկերքն ու
ժով եւ զաւրաւոր այնէ եւ ուժ տայ անձին: ...Եւ թէ շատ ուտէս զկերակուրն շուտ չի 
հալի եւ զանձն ծանդրացնէ եւ պատէհ է, որոյ որ ուզէ, որ կերակուր ուտէ յառաջ 
քան զուտելն կու պիտի, որ ճուլապ կամ սքանճուպին ումպէ եւ ապայ կերակուր 
ուտէ, որ ստամոքն զկերակուրն շուտ հալէ: Եւ հանց ուտել կու պիտի զկերա
կուրն, որ դեո փորն չէ կշտացնել, նայ զձեոքն ի յետ քաշէ, զի յաոողջու- 
թիւն ի քիչ ուտելն է, քանի որ քիչ ուտես աոողջութեան նշան է: Եւ այնոք, 
որ զիրենց բնութիւնն ուսոցելին, որ ի ժիր շատ ուտեն, այն չէ աղէկ սովորութիւն,

վասն այն ասցել են բժշկապետքն, թէ յետոյ ազգի ազգի հիւանդութիւն բերէ»22: 
Ըստ այդմ' սննդակարգն րնտրելիս պետք է նկատի ունենալ մարդու տարիքր 
(երիտասարդներր կարիք ունեն ավելի հագեցած սննդի, քան ծերերր), տարվա 
եղանակր (ձմռանր սննդակարգի մեջ պետք է ավելացնել հացր եւ մսեղենր, պա
կասեցնել բանջարեղենր, ամռանր հակառակը պակասեցնել մսատեսակներր եւ 
ավելացնել բանջարեղենն ու մրգերր): Պետք է խստորեն հետեւել օրգանիզմից 
արտաթորանքների ժամանակին արտազատմանր, անհրաժեշտության պարա
գայում օգտագործել մաքրող հոգնաներ եւ թուլացնող միջոցներ, ամսվա մեջ 1-2 
անգամ րնդունել արհեստական փսխում առաջացնող միջոցներ. «...Պատեհ այն 
է, որ ամիսն Բ. (2) տարպայ պիտի որ փսխեն, որ ստամոքն յիստկի եւ կերակուրն 
հալի եւ զանձն գիրացնէ եւ աւգտէ պալղամոտ մարդուն եւ նկրիսին եւ ոսկրաց 
ցաւուն եւ կռնակին' շատ զաւրութիւն ունի: Եւ աւգտէ գլխուն եւ րղեղանն եւ տանի 
զպեղծ գիճութիւնն եւ զաչքն պայծառ առնէ: ...Եւ փսխելուն դեղերն այլ յիշենք 
զանվնասն. սքանճուպին եւ բողկի ջուր եւ սամթի ջուր եւ դեղին քունկար եւ որ ի 
սոցանէ ի զատ է' վնասակար է եւ սպանող. որպէս սեւ վրացի կոճն եւ սպիտակն 
եւ ճապալհանկն եւ որ սոցին նման է» 23:

Ըստ Ամիրդովլաթ Ամասիացու'սնունդր ոչ միայն սնվելու միջոց է, այլ նաեւ 
բուժամիջոց, որն ունակ է ազդելու օրգանիզմի տարբեր գործառույթների վրա: 
Ամիրդովլաթն առողջ մարդու սննդակարգի անհրաժեշտ բաղադրամասեր է 
համարում գարեալյուրից պատրաստված շիլաներր, մեղրր, բուսական յուղերր, 
պանիրր, բանջարեղենն ու մրգերր: Մսատեսակներից խորհուրդ է տալիս թռչնի 
եւ նապաստակի միս, տարբեր ձկնատեսակներ: Ամիրդովլաթր, առողջապա
հական նկատառումներով կողմնակից լինելով սննդի չափավոր րնդունմանր, 
խորհուրդ է տալիս կերակրատեսակներն րնդունել որոշակի հաջորդականութ
յամբ, նախապես րնդունել հեղուկ, արագ մարսվող սննդատեսակ, այնուհետեւ' 
կոշտ, դժվարամարս կերակուր: Անհրաժեշտ է ուտել դանդաղ, լավ ծամելով, 
չսնվել ֆիզիկական աշխատանքից եւ լոգանքից անմիջապես հետո: Հեղուկնե
րից պարտադիր է համարում ջուրր, ինչպես նաեւ' չափավոր քանակությամբ գի
նին: Վկայակոչելով Գալենին եւ Ռազեսին' հայ բժշկապետր նշում է գինու չա
փավոր օգտագործման դրական կողմերր. այն նպաստում է մարսողությանր, 
խթանում է օրգանիզմի կենսական գործրնթացներր, իսկ չափից ավելի խմելր 
վնասում է մարդու առողջությանր, եւ պատճառ դառնում տարբեր հիվանդութ
յունների'կաթված, անդամալուծություն, հանկարծամահություն, գլխացավ, նույ
նիսկ'հոգեկան խանգարումներ. «...գինի խմելն հանց կու պիտի, որ ի ամիսն Ա. 
տարպայ կամ Բ. տարպայ խմէ, ...եփ գինին չափաւոր խմէ զաւրութիւնն այնէ, որ 
յառաջն զանձն տաքցնէ... եւ բնական տաքութեանն ուժ տայ եւ զաւրացնէ եւ զե- 
րեսն գունն պայծառ առնէ եւ զարուն յիստկէ... Եւ այս ամէնայն այնժամ լինի, որ

22 ՄՄ, ձեռ. հմ|1 8871, էջ 21բ:
23 ՄՄ, ձեռ. հմր 8871, էջ 26ա, 27ա:

զինքն չափաւոր խմէ եւ զինքն չի տայ ի գինի: Եւ թէ շատ խմէ եւ հարբենայ... զեն 
առնէ եւ զանձն վատուժցնէ եւ զխելքն տանի եւ գէշ հիւանդութիւն ածէ... որպէս 
սքթայ եւ ֆալիլ եւ ոսկրաց վատուժութիւն եւ սարյ եւ լակուվայ եւ թաշանուճ... եւ 
որ սոցին նման է»24:

Ուշագրավ են Ամիրդովլաթի ցուցումները կապված խմելու ջրի որակի եւ 
օգտագործման հետ. հակացուցված է ջուր խմել լոգանքից անմիջապես հետո, 
քաղցած վիճակում, խիստ ծարավի զգացողության դեպքում խորհուրդ է տրվում 
ջուրը խմել ոչ միանգամից, այլ' կում-կում: Կարեւորվում է ջրի որակը, որն էական 
նշանակություն ունի նյութափոխանակության եւ մարսողության բնականոն կեն
սաբանական գործառույթների համար:

Չափազանց այժմեական են արդի բժշկագիտական հանձնարարականնե
րին արձագանքող' սննդակարգի (դիետա) մասին Ամիրդովլաթի նկատառում
ները, քանզի այսօր գիտականորեն հիմնավորված է ճիշտ ընտրված սննդա
կարգի եւ սնվելու ռեժիմի որոշիչ դերը նյութափոխանակության գործընթացում: 
Հիմք ընդունելով սննդատեսակի որակական հատկանիշները, նրա մարսվելու 
եւ արյան մեջ ներծծվելու աստիճանը' Ամիրդովլաթը խորհուրդ է տալիս հետեւել 
սննդի օրաբաժնի (ռացիոնի) բազմազանությանն ու համամասնությանը, որն 
ինքնին կարող է ունենալ նաեւ բուժիչ նշանակություն: Պատահական չէ, որ մի 
շարք հիվանդությունների (աղեստամոքսային ուղիների ախտահարում, մարսո
ղության խանգարում, որոշ տենդային հիվանդություններ, թոքային տուբերկուլ
յոզ եւ այլն) բուժման համար Ամիրդովլաթը խորհուրդ է տալիս սննդաբուժում, 
որն ավելի արդյունավետ կարող է լինել, քան դեղորայքային բուժումը: Շարադ
րածից ակնհայտ է հայ բժշկապետի հարցադրումների թե'գիտական եւ թե'գործ
նական արդիականությունը, որն այսօր եւս պետք է հետաքրքրի բժիշկ դիետո- 
լոգներին եւ հիգիենիստներին:

Ըստ Ամիրդովլաթի' առողջության պահպանման գործում պակաս կարեւոր 
չէ աշխատանքի ռեժիմի եւ ֆիզիկական ծանրաբեռնվածության ճիշտ կազմա
կերպումը. խորհուրդ չի տրվում երկար ժամանակ մնալ նույն անշարժ դիրքում, 
որը նպաստում է մարմնի բնական ներքին ջերմության նվազեցմանը, դրան 
հակառակ' գործուն աշխատանքը խթանում է օրգանների, մասնավորապես' 
աղեստամոքսային ուղիների կենսաբանական գործառույթները. «...Եւ աշխա- 
տիլն ի կերակրէն յառաջ զբնական տաքութիւն յաւելցնէ եւ զկերակուրն հալէ եւ 
զանդամքն զաւրացնէ, եւ թէ ի կերակրէն հետեւ աշխատիլն զանձն վատուժ առ
նէ եւ յավաղ առնէ եւ պեղծ հիւընդութիւն բերէ, բայց թէ այն ժամանակն չի այնել 
եւ կերակրէն յետեւ քիչ աշխատիլն աղէկ է եւ զկերակուրն հալէ: ...Եւ ի կերակ
րէն յառաջ աշխատիլն' լերդին եւ ստամոքին ուժ տայ եւ ով որ կուզէ որ զկերա
կուրն հալէ եւ առողջութիւն բերէ' չէ աղէկ, որ ի կերակրէն յետեւ շատ աշխատիլն

չէ աղէկ: Եւ առողջութեան նշանն է եւ կենդանութեան, որ ի կերակրէն յառաջ 
աշխատի, ի հիւրնդութէնէն ի զատ պահէ»25:

Քնելու ռեժիմը նույնպես կարեւոր տեղ է զբաղեցնում ամիրդովլաթյան 
առողջապահական ցուցումների մեջ, րնդ որում'դրան պետք է հետեւեն ոչ միայն 
հիվանդները, այլ նաեւ'առողջները: Լավագույնն է համարվում չափավոր, չընդ
հատվող քունր, որր հանգստացնում է նյարդային համակարգը եւ կանոնավո
րում օրգանիզմի կենսաբանական գործընթացները. «...քուն լինալն հանց պիտի, 
որ մարդուն անձն հանգիստ լինի եւ աւգնածութիւնն երթայ եւ կերակուրն հալի: 
Եւ հանց որ այսպէս որ ասացի, որ լինի նայ, ինքն զանձն առողջ պահէ եւ զուժն 
յաւելցնէ եւ րստամոքացն բոցն յաւգուտն եւ ի պիտեւան առնէ»26:

Ուշագրավ են առողջության պահպանման գործում նյարդային համակար
գի որոշիչ դերի մասին Ամիրդովլաթի ցուցումները. պետք է զգուշանալ արտա
հայտված զգացմունքային գործոններից (բարկություն, վախ, մարմնավոր ցան
կությունների չարաշահում), որոնք կարող են «տաք» հիվանդությունների պատ
ճառ դառնալ:

Զարմանալի կերպով սեքսոպաթոլոգիայի ներկայիս ըմբռնումներին նույ
նահունչ, հարիր դիտարկումներ կան բժշկարանի «Վասն թրպտիր ամուսնու- 
թեան» գլխում: Ահավասիկ, Ամիրդովլաթի դատողությունները ամուսնության եւ 
«մերձավորության» խնդիրների վերաբերյալ. «Եւ շահն այնէ ամուսնութեան, որ 
զանձն թեթեւ այնէ եւ զսիրտն խնդացնէ եւ զճիկրն ի սրտէն հանէ եւ զհոգսն տա
նի եւ զազգի ազգի մաղձանքն տանի եւ զմալայխուլիայն եւ զսավտայի հիւրնդու- 
թիւնն տանի եւ որոյ գլուխն եւ աչքն ծանդրանայ, աւգտէ զիրիկամն եւ զաճուկն 
եւ ի պեղծ խառնուածոց սրբէ... եւ յորժամ զինք [մերձաւորութիւն] շատ այնէն' զէն 
այնէ եւ զայն շահերն, որ ի վերն յիշեցի' նայ ի զեն դառնայ եւ զանդամոցն ուժն 
տանի եւ զաչից լուս պակսեցնէ, եւ զմարդն շուտ ծերացնէ, եւ զանձն ավաղեցնէ, 
եւ զջղերն վատուժցնէ: Եւ թէ ավաղ մարդն շատ մերձաւորութիւն առնէ, նա հա- 
լէմաշ ջերմ ածէ»27:

Իրենց նուրբ դիտողականությամբ եւ բժշկական փորձնական աշխատան
քից բխող ճիշտ մեկնաբանումներով ավելի քան կիրառելի են Ամիրդովլաթի 
խորհուրդներր նորածնի խնամքի, հիգիենայի, դաստիարակության, ինչպես 
նաեւ' կրծքով կերակրող մայրերի սննդի ռեժիմի վերաբերյալ: Բժշկարանի 
«Վասն թրպտիր սնրնդեան տղայոց, որ առողջ սնցնէն» վերտառությամբ գլխում 
Ամիրդովլաթր շեշտադրում է նորածիններին կրծքի կաթով կերակրելու անհրա
ժեշտությունը' չմոռանալով կարեւորել ստնտուի ֆիզիկական եւ հոգեկան առողջ 
կենսակերպը: Նա ստնտուի լավագույն տարիք է համարում 25-ից 35-ր, քանի 
որ այն երիտասարդության եւ ուժերի ծաղկման լավագույն շրջանն է: Ստնտուն

25 ՄՄ, ձեռ. հմ|1 8871, էջ 21ա:
26 ՄՄ, ձեռ. հմր 8871, էջ 23բ:
27 ՄՄ, ձեռ. հմր 8871, էջ 24բ:

պետք է զերծ լինի հոգեկան եւ նյարդային ցնցումներից (բացառել վախի, տագ
նապի, տխրության զգացողությունր), քանզի նորածնի մոր հոգեկան աշխարհի 
անդորրր եւ հոգեկան դրական հույզերր ուղղակիորեն փոխանցվում են մանկա- 
նր' պայմանավորելով նրա ֆիզիկական եւ հոգեկան աշխարհի առողջ կենսա- 
կերպր. «Եւ դայեկն կու պիտի, որ դայեկութիւնն աղվոր վարպետ լինի եւ աղէկ 
գիտէնայ զտղին զպէտն զկապելն եւ զաճռելն աղէկ գիտէնայ, որ զի երեխային 
անձն որպէս մոմ է եւ մարն կու պիտի, որ զնորայ կաթն քիչ քիչ տայ եւ կամաց 
աւրէ, եւ աղէկ խոսքվի զրուցէ ու չի կանչէ ի տղին յերեսն: ...Կու պիտի որ տղին 
ծրծնողն աղէկ կերակուր ուտէ, որպէս հաւու միս եւ գառան միս եւ գէր հաւ ձագ 
եւ ուլի միս եւ շաւրվայնի: Եւ թէ կաթին համն աղի լինի' նայ կու պիտի, որ զխիա- 
րին հնդին զջուրն եւ զխաշխաշն եփէ եւ ճուլապով խմէ' խիստ օգտէ: Եւ թէ կաթն 
անհամ լինի, նայ կու պիտի որ քաղցր եւ գէր կերակուր ուտէ եւ ատրաֆիլ փոքր 
եւ հալիլայ սնուցած ուտէ' շատ օգտէ: ...Եւ յորժամ տղան մեծնայ, նայ քիչ քիչ 
զկաթն քիչ տան եւ յորժամ ակռան ելանէ, քիչ քիչ հաց տան, որ ուտէ' խիստ օգ
տէ եւ ուսոցանէն զկերակուրն ուտելն եւ շուրվայ տան, որ խմէ եւ քիչ քիչ ի կաթէն 
կտրէն զտղան ի ծրծէն: Եւ զտղան ի ձմռան մէջն եւ ամռան մէջն չէ պատիհ, որ ի 
կաթէն կտրէն' աշնան ամիսն լաւ է եւ կամ գարնան ժամանակն լաւ է»28:

Հետեւելով հիպոկրատյան դրույթներին' Ամիրդովլաթր կարեւորում է տար
վա չորս եղանակների ազդեցությունր օրգանիզմի վրա: Հայ բժշկապետի դատո
ղություններն այս բնագավառում արձագանքում են անտիկ բժշկության դասա
կանների կարծիքներին29:

Ամիրդովլաթր նույնպես այն տեսակետին է, որ բնակլիմայական պայման- 
ներր' սառն ու տաք քամիներր, եւ որ կարեւոր է' բնակավայրի դիրքր որոշիչ ազդե
ցություն են ունենում մարդու առողջության վրա: Այսպես'հյուսիսային սառր եւ 
չոր քամիներր նպաստում են ֆիզիկական կոփվածությանր եւ կենսաբանական

28 ՄՄ, ձեռ. հմր 8871, էջ 30ա-31բ:
29 Տարվա չորս եղանակների, ինչպես նաեւ աշխարհագրական վայրի որոշիչ դերր օրգանիզմի թե' 

բնականոն եւ թե' ախտաբանական գործառույթների վրա հանգամանորեն շարադրված են «Հիպոկրատյան 
հավաքածու»-ի «De natura hominis» (Մարդու բնության մասին), «De aere, aquis, locis» (Օդի, ջրի, տեղանքի 
մասին), «De flatibus» (Քամիների մասին) հատորներում: Հիպոկրատր կարեւորում է երկնային լուսատուների 
ծագման եւ մայր մտնելու փուլերր, քամիների տեսակր, ջրի որակր, լեռնային թե' հովտային տեղանքր. 
«Ով ուզում է հաջողություն ունենալ բժշկական արվեստում, պետք է հիմք րնդունի հետեւյալ կանոններր' 
առաջին հերթին հաշվի առնի տարվա եղանակր, քամիների տեսակն ու ուղղությունր, խմելու ջրի որակր» 
(Гиппократ, И збранные книги, «De aere, aquis, locis», пер. с греческого В. Руднева, М., 1994, էջ 
278. “ Книга античности и Возрождения о временах года и здоровье’ ’ , М ., 1972, էջ 12, 32-35): 
Հիպոկրատր բնութագրում է մարդկանց խառնվածքային տիպերր րստ բնակավայրի եւ կենցաղավարության: 
Ուշագրավ է հնագույն ժողովուրդներից մեկի' սկյութների հիպոկրատյան բնութագրումր. «Այս ժողովուրդր 
հիմնականում վարում է քոչվոր կյանք, ապրում է սայլերի վրա, նրանց վարած կենցաղր պատճառ է դառնում 
մի շարք հիվանդությունների' հոդատապ (podagra), նստաներվի բորբոքում (ishias), անպտղաբերություն 
(տղամարդկանց մոտ պատճառր շարունակ ձիավարությունն է, իսկ կանանց մոտ ոչ գործուն կենցաղային 
կյանքր, որր հանգեցնում է սեռական օրգանների ճարպակալման եւ ֆիզիոլոգիական գործառույթների 
խախտման): Սա է պատճառր, որ տղամարդկանց մեծ մասր դառնում է ներքինի» (De aere, aquis, locis, стр. 
289-300): Ի դեպ, այսօր այս խնդիրներով զբաղվող գիտությունր կոչվում է' antropogeografia:

բնականոն գործառույթներին: Այսուհանդերձ այս վայրերում գերակշռում են 
սուր հիվանդությունները. «Եւ այլ յիշեմք զհիւսիսային կողմն, որ ի դէմն է հարա- 
ւոյ, եւ իւր բնութիւն հով է եւ չոր է այն պատճառովն, որ արեգակն ի յայն կողմա- 
նէն հեռու է ի գետնէն, եւ ավճին մօտիկ է, եւ բնութիւն հով է եւ զանձն հովացնէ, 
եւ զկերակուրն մարսէ, եւ ժիր զանձն առողջ պահէ, որ գոզն որդորէ եւ բնական 
տաքութեան ուժ տա, զառողջութիւն առողջ պահէ, եւ վնաս առնէ թոքին, զու- 
քամ եւ նուզլա առնէ»30: Հարավային տաք եւ խոնավ քամիներն առաջացնում 
են ֆիզիկական ուժի անկում եւ մկանային թուլություն, դրանով հանդերձ այդ 
վայրերում սուր հիվանդությունները հազվադեպ են, գերակշռում են խրոնիկա
կան ախտահարումները. «...եւ մարդ ի տաք քաղքնին վատուժ եւ թուլանձն լինի, 
եւ ուժն վատուժի, եւ զօրութիւն զբնութիւն աւիրէ, եւ ան քաղաքն, որ ի ծովու մօտ 
լինի, եւ կամ ի բոլորն ջուր լինի, նորա բնութիւն գիճային է... եւ այն քաղաքն, որ ի 
բնութիւնն տաք է, զմարդուն զերեսն դեղնեցնէ եւ զոսկերքն վատուժցնէ»31:

Տարբեր է նաեւ արեւելքի եւ արեւմուտքի բնակլիմայական գործոնների 
ազդեցությունը մարդու օրգանիզմի վրա. «Այլ յիշեմք զարեւելքն, որ աղօթկողմ 
է քրիստոնէից, եւ իր բնութիւն մուհտատիլ է, եւ քամին որ ի այս դիհէս գա' այնոր 
սապա ասեն, եւ բնութիւն ի հովութիւն եւ ի տաքութիւն ի մէջ է: Եւ արեւմուտքն ի 
արեւելից դէմն է, եւ նորա միզաճն այլ մուհտատիլ է, եւ քամին ի այն կողմանէ գա' 
տապուր ասեն, եւ այս Բ. քամին այլ անձին պիտեւան է»32:

Ամիրդովլաթը, հետեւելով միջնադարում գերիշխող հիպոկրատյան հեղահ- 
յութային ուսմունքին33, այդ կողմնորոշմամբ տալիս է նաեւ առողջապահական 
որոշակի մեկնաբանումներ եւ ցուցումներ: Ամիրդովլաթի բնորոշմամբ' տարվա 
չորս եղանակները որոշիչ ազդեցություն են ունենում օրգանիզմի չորս հիմնական 
հեղահյութերի (արյուն, լորձ, սեւ մաղձ եւ դեղին մաղձ) քանակական եւ որակա
կան փոփոխությունների վրա' դրանով իսկ բացատրելով տարբեր հիվանդութ
յունների շատ կամ քիչ տարածվածությունը: Այս հարցադրումներին հանգամա
նալից անդրադարձ կա «Ուսումն բժշկութեանն է այս» գործի «Վասն զայս պեղծ

30 ՄՄ, ձեռ. հմր 8871, էջ 32բ:
31 ՄՄ, ձեռ. հմր 413, էջ 42բ-43ա:
32 ՄՄ, ձեռ. հմր 8871, էջ 32բ:
33 Արեւելյան բժշկության մեջ ծնունդ առած եւ հունական բնափիլիսոփայության մեջ տեսության վերածված

4 տարրերի (կրակ, հող, օդ, ջուր) ուսմունքը դարձավ հիպոկրատյան հեղահյութային ախտաբանության 
տեսության հիմքը: Բժշկագիտության մեջ քսաներկու դար հարատեւած այս տեսությունը շատ ավելի համոզիչ 
եւ ընդգրկուն է ձեւակերպված հիպոկրատյան «De prisca madicina» (Հին բժշկության մասին) «De morbo 
sacro» (Սրբազան հիվանդության մասին) եւ «De aere, aquis, locis» (Օդի, ջրի, տեղանքի մասին) գործերում, 
ուր հեղինակը հետեւողականորեն զարգացնում է այս դրույթը, որ օրգանիզմում ընթացող թե՛ բնականոն եւ 
թե՛ ախտաբանական գործառույթները պայմանավորվում են չորս հեղահյութերի որակական եւ քանակական 
փոփոխություններով: Ավելին' դրանցից որեւէ մեկի գերակշռությամբ են բնութագրվում մարդկանց
խառնվածքային չորս տիպերը' սանգվինիկ, երբ գերակշռում է արյունը (sanguis), ֆլեգմատիկ, երբ գերակշռում 
է լորձը (phlegma), խոլերիկ, երբ գերակշռում է դեղին մաղձը (bilis) եւ մելանխոլիկ, երբ գերակշռում է սեւ մաղձը 
(bilis): Ըստ Հիպոկրատի' տարվա եղանակները, ցուրտը, տաքը, չորությունն ու խոնավությունը անմիջական 
ազդեցություն ունեն հեղահյութերի քանակական եւ որակական փոփոխությունների վրա («De natura hominis»' 
Մարդու բնության մասին), էջ 201-203:

խառնվածոցն ընծայի կամ յարենէ կամ սաֆրայէ կամ պալղամէ կամ սավտայէ 
լինի» գլխում: Ամիրդովլաթի բնորոշմամբ' ձմռանր օրգանիզմում գերակշռում է 
դեղին լեղին (պալղամ), գարնանը' արյունը, ամռանը' լորձր (սաֆրայ) եւ աշնա
նը' սեւ լեղին (սավտայ): Եւ քանզի, րստ միջնադարլան ավանդական բժշկա
գիտության, օրգանիզմում հեղահյութերի քանակական հաշվեկշռի խախտումը 
առիթ է դառնում որոշակի հիվանդությունների, րստ այդմ' ձմռանր («պալղամի» 
ավելցուկի պատճառով) հաճախ են հանդիպում անդամալուծություն (Paralisis), 
մոռացկոտություն (Sclerosis), ընկնավորություն (Epilepsia), արյունազեղում 
(Apoplexiae cerebri), գարնանը' («արյան» ավելցուկի պատճառով) տենդային 
հիվանդություններ'մասնավորապես կայուն տենդ (Febris haectica) եւ տեւական 
տենդ (Febris continua), արյունահոսություններ, ամռանը' («սաֆրայի» ավելցու
կի պատճառով) գլխացավություն, թոքաբորբ (Pneumonia) թոքամիզի բորբոքում 
(Pleuritis), լյարդի հիվանդություններ, դեղնախտ (Icterus), աշնանը («սավտայի» 
ավելցուկի պատճառով) գերակշռում են տենդային եւ հոգեկան հիվանդություն
ները' կայուն տենդ (Empyema necessitatis), մելանխոլիա (Melancholia). «Գիտա- 
ցիր, որ տարին չորս եղանակ է... գարնան եղանակին բնութիւնն մուհթատիլ է, ... 
տաք է եւ գէճ' զարան բնութիւնն ունի... զամռան եղանակն բնութիւնն տաք է եւ 
չոր է' ունի զբնութիւն սաֆրայ: ...Այլ յիշենք զաշնան եղանակն... բնութիւնն հով է 
եւ չոր է, զսավտային բնութիւնն ունի... Այլ յիշենք զձմեռնային եղանակն, գիտա- 
ցիր... հով է եւ գէճ է, ունի զպալղա մին բնութիւնն»34:

«Գիտացիր, որ յորժամ, որ ի մարդուն անձն արուն աւելնայ... եւ այսպէս 
նշանի երեւնայ, որպէս խռչակն բռնվիլն եւ ուռիլն եւ ակռայտակերն արունիլն եւ 
մկնատմերն եւ կարմիր ուռեցնին... եւ այն ջերմն, որ մուտպղայ ասէն, եւ որոյ քիթն 
շատ արունի եւ սինէախաւս ջերմն եւ զոր ի այսոց նման լինին ...Ցորժամ սաֆրան 
ի մարդուն անձն յաւելնայ եւ ուզենայ, որ վնաս գործէ անձինն եւ անպատճառ 
հիւանդ առնէ զմարդն: Եւ կէս գլխուցաւութիւնն եւ գլխուցաւութիւնն, եւ բոր եւ 
կիծ, եւ քերվիլ, եւ սարսամ եւ պարսամ, եւ զաթուլճամբ եւ զաթուլրռիայ, եւ խոց 
լերդին եւ աչայցաւութիւնն, եւ եարախան... Եւ յորժամ պալղամն ի մարդուն անձն 
շատանայ եւ յալելնայ, նայ, կու պիտի, որ ի մարդուն ի անձն հիլանդութիւնն 
երեւնայ, որպէս սարյ եւ ֆալիճ, եւ սաքտայ, եւ քապուս, եւ մոռցկոտութիւնն... եւ 
իրիկամացաւութիւնն, եւ սպիտակ պիսակն եւ ստամոքին վատուժութիւնն... Եւ 
յորժամ սավտան ի մարդուն ի յանձն յաւելնայ, նայ հիւրնդութիւն բերէ, որ քուն 
չի լինի մարդն, եւ զշավշան եւ զխելքն կորսնցնէ եւ փայծղանցաւութիւն... եւ պեղծ 
խոցեր, եւ խէվութիւն, եւ գոդութիւն, եւ զայն ջերմն, որ ի չորս աւրն մէկ բռնէ, եւ 
զոր նոցին նման է»35:

Ամիրդովլաթյան բժշկության մեջ կարեւորվում են նաեւ սանիտարահի
գիենիկ հարցադրումները' բնակչության հիգիենան, բնակավայրերի, հասարա

34 ՄՄ, ձեռ. հմր 8871, էջ 43ա-43բ:
35 ՄՄ, ձեռ. հմր 413, էջ 44բ, 45ա, 45բ, 46բ:

կական վայրերի մայքրությունր եւ այլն: Ընդհանուր առմամբ հիգիենայի (հուն. 
hygienos - առողջությանր նպաստող) խնդիրր, որպես առողջապահության թիվ 
առաջին գործոն, դեռ ամենավաղ ժամանակներից եղել է տարբեր ազգերի ամե- 
նակենսական խնդիրներից մեկր, եւ միշտ էլ թե' բժշկագիտական, թե' առօրյա 
կեցության տեսանկյունից առաջնային են համարվել արտաքին միջավայրի եւ 
կենցաղային պայմանների, աշխատանքային եւ հասարակական կեցության 
ուղղակի ազդեցությունր մարդու առողջության վրա: Բնականորեն, առողջա
պահական այդ կարեւորագույն գործոնր չէր կարող դուրս մնալ հայ բժշկապե
տի առողջապահական հանձնարարականների շրջանակից: Ուսումնասիրվող 
բժշկարանի «Վասն թրտպիր, որ մարդ զանձն աճռել տայ», «Վասն թրտպիր 
ի բաղանիս լվացուելուն», «Վասն այն թրտպրինի, որ ի բաղանիս ի յանձն կիր 
աւծէ» վերտառությամբ գլուխներում ուշագրավ հրահանգներ կան անձնական 
հիգիենայի' մարմնի մաքրության եւ լոգանքների ձեւերի մասին' դրանք համա
րելով ջրաբուժության արդյունավետ միջոցներ (հայտնի է, որ միջնադարյան 
բաղնիքներր նաեւ յուրօրինակ ջրաբուժարաններ են եղել): Փաստորեն Ամիր- 
դովլաթ բժշկապետր, տարբերակելով լոգանքների տարբեր ձեւերի եւ այդ րն- 
թացքում մերսման անմիջական ազդեցությունն օրգանիզմի կենսաբանական 
գործառույթների վրա, րստ այդմ տալիս է ջրաբուժության միջոցով ոսկրաբու
ժության, հոդաբուժության, անոթաբուժության եւ թերապեւտիկ այլ գործնական 
հանձնարարականներ. «...աճռվիլն զոսկրանք եւ զաւդուածքն զաւրաւոր առնէ: 
Եւ կակուղ աճռեն զանձն... եւ զերկնին բանայ եւ զոսկերքն ուժովցնէ... եւ զանձն 
յիստկէ, եւ զբնական տաքութիւն ուժովցնէ, եւ զտաքութիւնն յամէնայն անձն բա- 
ժանէ եւ զանձին զկալուածն բանայ... եւ զերկնին եւ զջղերն ամրացնէ... Եւ ի տաք 
ջուրն լվացվիլն զանձն տաքցնէ եւ զգիճութիւն յաւելցնէ եւ զբնութիւն աղէկ այնէ: 
Եւ զգոզին, որ կալուի ի չորութէնէ' բանայ եւ անուշ քուն բերէ, եւ զաւգնածութիւնն 
տանի եւ զցաւն խաղուեցնէ, եւ զքամին յանձնէն վարէ, որ թանծր եւ պեղծ է' հա- 
նէ:

Եւ զերկնուն զկալուածն բանայ եւ զանձն թաժայ առնէ: Բայց թէ շատ նստիս 
զանձն վատուժցնէ, զսիրտն եւ զլերդն հովացնէ: Թէ շուտ ելնէ' զպալղամն հալէ, 
եւ թէ ի եղկ ջուրն լվացվիլն, զանձն գէճ առնէ, եւ որոյ ի յանձն չորութիւն յաւելցել 
լինի' աւգտէ, եւ որոյ լուծումն լինի' աւգտէ»36:

Բժշկարանում ուշագրավ դիտարկումներ կան հիգիենայի մի այլ բնագա
վառի' սննդի հիգիենայի37 (դիետոլոգիա) վերաբերյալ: Ամասիացի բժշկապետր

36 ՄՄ, ձեռ. հմր 8871, էջ 24բ-25ա:
37 Սննդի հիգիենան, որպես բժշկագիտության առանձին ոլորտ, ինչպես հայտնի է, ձեւավորվել է ԺԹ. դարում 

գերմանացի գիտնականներ Մ. Պետենկոֆերի (որ առաջին անգամ իր վրա փորձարկեց խոլերայի վիբրիոնի 
ազդեցությունր) եւ Կ. Ֆոյտի ուսումնասիրությունների շնորհիվ: Նրանց հետաքրքրությունների շրջանակում էին 
սննդի որակի, բաղադրության (սննդի մեջ պարունակվող ճարպի, ածխաջրերի, սպիտակուցների, հանքային 
տարրերի եւ վիտամին ների անհրաժեշտ քա նակր), ս նվելու ա նհատակա ն ռեժիմի առողջապահակա ն 
նշանակության խնդիրներր (П . Заблудовский, И стория медицины, М., 1981, էջ 200-201): Ներկայումս,

նույնպես շեշտադրելով սննդի որակի եւ դրա ճիշտ ընտրության կարեւորությու- 
նը առողջության պահպանման գործում' անդրադառնում է ուտեստների համա
տեղելիության խնդրին, ըստ որի' նրանց բարեկանոն թե աններդաշնակ համադ
րումը կարող է դառնալ մարդկանց առողջությանը նպաստող կամ հակառակը' 
հիվանդածին գործոն. «Այն աւրն, որ թաժայ ձուկն ուտէս, նայ ի յայն աւրն պատ
րաստ կաց ի կաթնէն եւ ի հաւկթէն եւ ի ոսբէն եւ քալամէն: Եւ թէ զասօք ի մէկ 
տեղ ուտէս, նայ զմարդն ֆալիճ առնէ եւ սավտայի հիւընդութիւն ընծայէ... եւ այլ 
դահ անասնոյ ըղեղն եւ հին եղն մի ուտել' զեն կու առնէ եւ մահ գործէ: Եւ տաք 
հացն, որ ի թոնտրէն ելնէ եւ զինքն ծածկեն, եւ որ զպայեաթ կաթն այլ չէ աղէկ: Եւ 
որ իրք, որ կերակուր է' տեսանէս, որ համն փոխեցաւ, մի' ուտել»38: Այս դեպքում 
եւս տարբեր կերակրատեսակների որակական բնութագրումների («տաք», «սա
ռը», «գէճ», «չոր») ու առողջապահական տեսակետից դրանց համատեղման 
խնդրի առումով եւ, ընդհանրապես, Ամիրդովլաթի առողջապահական հայացք
ներն ամբողջության մեջ դիտարկելիս չի կարելի չտեսնել բազմաթիվ զուգահեռ
ներ հայ բժշկապետի եւ անտիկ դասական ու արեւելյան բժշկության տարբեր 
ուղղությունների առողջապահական հայացքների միջեւ:

Վերոշարադրածից կարելի է արձանագրել. բժշկագիտության խնդրո 
առարկա ոլորտների շուրջ Ամիրդովլաթ Ամասիացու հանձնարարականները, 
ներառելով նախորդ ժամանակների բժշկագիտական պաշարը, նաեւ' հարյու
րամյակների ընթացքում փորձառություն անցած առողջապահական ժողովր
դական ձեռքբերումները, հավելյալ' հայ բժշկապետի բարձր մասնագիտական 
դիտարկումները, լինելով իր ժամանակի համար առաջադիմական' համահունչ 
են առողջապահությանը նպաստող արդիական ըմբռնումներին:

անշուշտ, շատ ավելի ընդգրկուն եւ բազմաբնույթ է սննդի հիգիենայի ուսումնասիրության դաշտը' սննդային 
թունավոր բակտերիաների հայտնաբերում, օրգանական եւ անօրգանական միացությունների ազդեցության 
ուսումնասիրություն, որոնք կարող են սննդի մեջ անցնել կենցաղային առարկաներից, գյուղատնտեսության 
մեջ օգտագործվող թունաքիմիկատներ, որոնք պատճառ են դառնում ոչ միայն սննդային թունավորումների, 
այլեւ' տարբեր բնույթի ախտահարումների:

38 ՄՄ, ձեռ. հմր 8871, էջ 28բ-29ա:

Փարաքար (Շիրաբադ, Շիրաբաթ, Շիրապատ, Պարակար) գյուղը 
գտնվում է ՀՀ Արմավիրի մարզում' Վաղարշապատից 9 կմ արևելք, Երևան 
քաղաքից հարավ-արևմուտք' Երևան-Վաղարշապատ մայրուղու վրա: Այն 
նախկինում մտել է Երևանի նահանգի Երևան գավառի մեջ և կոչվել Շիրաբադ: 
Բնակչության մի մասի նախնիները եկել են 1828-1829 թթ. Սալմաստից և 
Խոյից: Գյուղն ունի կավահանք, որն անվանվել է նաև փրփրաքարի հանք. 
հենց այս բառի աղավաղումից էլ, հավանաբար, առաջացել է Փարաքար 
անունը1: Ըստ Մեսրոպ Թաղիադյանի' գյուղն իր անունն ստացել է տեղի 
կավօճառի հանքի անունից, «...զոր գիլ կոչեն Պարսկերէն, որ այն զի' 
որպէս օճառ փրփրայ, և ինքն որպէս քար է, վասն որոյ և ես ի Փրփրաքար 
ստուգաբանեցի, յոր և անուանակոչեալ իսկ համարիմ»2:

Փարաքարը մատենագրական աղբյուրներում հիշատակվում է ԺԷ. 
դարից: Գյուղի պատմության մի ուշագրավ դրվագ է հիշատակում Զաքա
րիա Սարկավագը: Շահ Աբասի կազմակերպած բռնագաղթի (1604 թ.) 
արդյունքում Հայաստանում մի շարք բնակավայրեր դատարկվեցին, որի 
հետևանքով իշխող պարսիկ վերնախավը ստիպված էր միջոցներ ձեռնարկել 
երկրի սոցիալ-տնտեսական դրությունը բարելավելու ուղղությամբ: Հենց 
այդ նպատակին էին միտված արշավանքները դեպի Վան, Մուշ, Էրզրում' 
կազմակերպված Երևանի կառավարիչ Ամիրգունա խանի (1605-1625) կողմից, 
որին Զաքարիա Սարկավագը բնութագրում է իբրև «այր քաջ' և սրտապինդ' և 
արի' ի պատերազմունս, անահ և աներկիւղ, շէնարար և սիրող քրիստոնէից»3: 
Նկարագրելով խանի քաջագործությունները «ընդ դէմ Օսմանցւոցն»' 
Զաքարիա պատմագիրը հավելում է, որ նա «...գնաց զկողմամբն Վանայ և 
Մշոյ. և գերեալ զնոսա' եբեր զգերիսն և բնակեցոյց ի նահանգսն, որ ի մէջ 
Երևանու ի դաշտ: Քանզի գեղորայքն' որ ի մէջ Երևանայ և Էջմիածնայ են, 
այսինքն' Քալար, Գօկգումբէթ, Կաւակերտ, Փարաքար, Սապատ, և այլք'

1 Տ ե ս  Թ . Խ . Հակոբյան, Ստ. Տ . Մելիք-Բախշյան, Հ . Խ . Բարսեղյան, Հայաստանի և հարակից 
շրջանների տեղանունների բառարան, հ. 5, Երեւան, 2001, էջ 243:

2 Տե՛ս Մ . Թաղիադյան, Ուղեգրություններ, հոդածներ, նամակներ, վավերագրեր, Եր., 1975, էջ 40-41:
3 « Զաքարեայ Սարկաւագի պատմագրութիւն», Վաղարշապատ, 1870, էջ 45:

որք գերեաց ի գաւառացն Օսմաեցւոց, բերեալ բնակեցոյց յայսմ գեղորայս. և 
ահա կան շէն մինչև ցայժմ»4:

1652 թ. Նորքում գրված Մաշտոցյան Մատենադարանի թ. 6231 
«Յայսմաւուրքխ>-ի հիշատակարաններից մեկում կարդում ենք, որ պատ- 
վիրատու-ստացող խոջա Գրիգորը, որ էր «.ս ա  ի յԱյրարատեան ի 
գիւղաքաղաքէն Երևանայ, որդի Արզումբէկի, որդոյ Սիմոնի, որ մականուն 
Մոծակ կոչի:...ածեալ զգործ վաճառականութեան յուսացեալ յԱստուած 
և յաջողութիւն նորա»5: Քսան տարի շրջագայելով և Լեհաստանում 
վաճառականությամբ զբաղվելով' Գրիգորը «...եկն եհաս ի բնիկ յերկիրն իւր 
յԱյրարատ... և յԵրևանու քաղաքիս մուլքն ազատեալ վախմ արար յիշատակ 
իւրն և ծնողացն իւրոց: Եւ շինեաց զԿաթուղիկէի եկեղեցոյ ժամատուն 
ի հմանց բազում ծախիւք և ետ ընծայս եկեղեցոյ մէկ Յայսմաւուր... Ա. (1) 
կամուրճ շինեաց Փարաքարայ ջրին վերայ... և Աստուած վարձահատոյց լիցի 
ի յաւուրն դատաստանին. ամէն»6:

Մ. Թաղիադյանը ևս հիշատակություն ունի Փարաքարի ջրանցքի 
վերաբերյալ, որ «...հանեալ ի Հրասդանայ' որ թէ և չոր զարդիս' երևի մինչև 
ցայսօր ժամանակ սկսեալ ի Ծակ քարէն' որ ի ներքոյ Ծիծառնաբերդին և 
ընդ Երեքբլուրն անցեալ' որ կոչին Իւչ Թափէ, առ ի շեղ ճանապարհին' ընդ 
Փարաքար գիւղ կամ «Փրփրաքար» գայր զեղոյր ի «լիճն Քահանայի» և 
արգաւանդէր զԱռապարն աւազախիտ...»7:

Ձեռագրական մեկ այլ հիշատակություն է պահպանվել Մաշտոցյան 
Մատենադարանի թ. 444 ձեռագրում, որ բովանդակությամբ «Խորհրդատետր» 
է: Այն գրվել է 1681 թ. Ս. Էջմիածնում, Գրիգոր Երևանցի գրչի կողմից: Մատյանի 
պատվիրատուն Սօլթանն է, որն այն նվիրել է հանգուցյալ ամուսին Յոհանի 
հիշատակին և ձեռագիրն ընծայել Փարաքարի Ս. Հարություն եկեղեցուն: 
Ձեռագրի գրչության հիշատակարանում կարդում ենք. «Արդ, ցանկացօղ 
եղև այսմ հոգենորոգ բուրաստանի բարեմիտ կինն Սօլթան և ստացաւ զսա 
յիշատակ հոգւոյ առն իւրոյ Յոհանին' նոր վերափոխելոյն ի Քրիստոս, որ 
է որդի Թումանին, և ետ զսա յիշատակ Սուրբ Յարութիւն եկեղեցւոյս, որ ի 
գեղջիս Փարաքարայ»8: Այնուհետև հիշատակվում են Սօլթանի կողակից 
Յոհանի ծնողներ Թումանն ու Բեկը, նրանց որդիներ Թումանջանը, 
Ասլանը, Թորոսը և դուստրը' Վարդխաթունը: Հիշատակարանը կարևոր է 
նրանով, որ այն արժանահավատ սկզբնաղբյուր է Ս. Հարություն եկեղեցու' 
տվյալ ժամանակաշրջանի պատմության համար, սակայն պարզ չէ' խոսքը

4 Անդ, էջ 46:
5 «ԺԷ. դարի ձեռագրերի հիշատակարաններ», հ. Գ, կազմեց' Վ . Հակոբյան, Երեւան, 1984, էջ 500-501:
6 Անդ:
7 Տե՛ս Մ . Թաղիադյան, նշվ. աշխ., էջ 40-41:
8 «Մայր ցուցակ հայերէն ձեռագրաց Մաշտոցի անուան Մատենադարանի», հ. Բ., կազմեցին' Օ. 

Եգանեան, Ա. Զեյթունեան, Փ . Անթաբեան, Ա. Քեոշկերեան, Երեւան, 2004, էջ 718:

ներկայիս Ս. Հարություն եկեղեցու մասին է, թե Ս. Ասավածածնի, որն ըստ 
շինարարական արձանագրության' նախկինում ևս Ս. Հարություն է կոչվել: 

Իբրև Ս. Աթոռի նվիրակական և առաջնորդական վիճակ (տերունի), Սի- 
մեոն Երևանցի (1763-1780) Կաթողիկոսը Երևանի տարածքի մի շարք գյուղե
րի կազմում հիշատակում է նաև Փարաքարը. «Երևանի տարածքում (կան) մի 
քանի գյուղեր, որոնք հետևյալներն են' մեր այս Էջմիածին գյուղը, որ կից է 
Ս. Աթոռին, Եղվարդ, Օշական, Ալիբեկլու, Դողս, Փարաքար...»9: Փիլիպոս Ա 
Աղբակեցի (1632-1655) Կաթողիկոսը 1636 թ. Ս. Աթոռի սեփականություն է 
դարձնում փարաքարցի Աբրահամ վարդապետին պատկանող մի այգի, որի 
սահմաններն են. «Սաֆարի այգին, Փարաքարի մեծ առուն, որ Զանգու գե
տից գալով անցնում է գյուղի վերևի մասով, մելիք Յաղուբի այգին եւ Այվազի 
առվույտի դաշտը»10: 1665 թ. Հակոբ Դ. Ջուղայեցի (1655-1680) Կաթողիկոսը 
հիշյալ այգուն կից գնում է ևս երկուսը: Հետագայում Ս. Աթոռին այգիներ 
են վաճառում գյուղի բնակիչներից շատերը, իսկ կաթողիկոսները դրանք 
իրար միացնելով դարձնում են ամբողջական եւ պարսպապատում: Սիմեոն 
Երևանցին իր ժամանակ դրանք հիշատակում է «ավերված, ինչպես գյուղի 
բոլոր այգիները»11:

Փարաքարից Ս. Աթոռին այգիներ են հատկացվել նաև գյուղացիների 
ցանկությամբ' իբրև նվիրատվություն: Օրինակ, փարաքարցի Պետրոսի 
որդի Ղարագյոզն ու իր ընտանիքը Հակոբ Ջուղայեցու օրոք' 1670 թ., մի 
այգի են տալիս Մայր Աթոռին' ի հիշատակ, կամ Մարկոսի դուստր Եղսումը 
Աղեքսանդր Ջուղայեցու (1706-1714) օրոք' 1713 թ. «մի այգի են տալիս Սուրբ 
Աթոռին' ի հիշատակ, որը երեք տախտակի (չափով) է, եւ որի սահմաններն 
են' Մուղնու վանքի, Տեր Ստեփանոսի, Մինասի եւ Սարգսի այգիները»12: 

Մաղաքիա արքեպիսկոպոս Օրմանյանը քանիցս հիշատակում է 
Փարաքարը. դրանցից մեկն առնչվում է 1826-1828 թթ. ռուս-պարսկական 
ընդհարումների ու գեներալ Պասկևիչի կողմից Երևանի բերդի գրավման 
հետ: Պարենի բացակայության պատճառով Պասկևիչը դիմում է Ներսես 
Աշտարակեցուն (1843-1857)' ցարական զորքերին օգնություն ցուցաբերելու 
նպատակով: Ի պատասխան Պասկևիչին' «Ներսէս Երասխը անցավ, 
Պարսիկներուն ձեռքէն քանի մը հազար բեռ ցորեն ու գարի խլեց, եւ 
Աշտարակէ, Օշականէ ու Փարաքարէ բռնի տարուած քանի մը հարիւր հայ 
ընտանիքներն ալ միասին առնելով սեպտեմբեր 12-ին Պասքեւիչի միացաւ»13: 

Փարաքարը հիշատակվում է նաև 1735 թ. Նադիր շահի արշավանքների

9 Սիմեոն Կաթողիկոս Երևանցի, Ջամբռ, Երեւան, 2003, էջ 70:
10 Անդ, էջ 244-245:
11 Անդ, էջ 246:
12 Անդ:
13 Տե՛ս Մաղաքիա արք. Օրմանյան, Ազգապատում, հ. Գ, Երեւան, 2001, էջ 4044-4045, տե՛ս նաև Լեո, 

Հայոց պատմություն, չորրորդ հատոր, Երեւան, 1984, էջ 424:

առնչությամբ, երբ պարենի բացակայության պատճառով շահը ստիպված 
էր «.Ապարանի կողմը դառնալ եւ Արարատի դաշտը իջնել, այս անգամ 
իր վրանը փոխադրած էր Փարաքարի վրայ»14: Աբրահամ Կրետացու 
«Պատմութեան» «Յաղագս յղելոյ զիւրայինքն ի վանքն և գնալն ի Փարագար 
և Եղուարդ» գլխում խոսվում է շահի' Էջմիածին կատարած այցելության 
մասին. «Եկաւ եւ ինքն կրկին անգամ ի լուսանալն: Եւ ուրախացեալ ի մէջ 
տաճարին զուարճացոյց զիւրայինքն.: Եւ մտրակեալ զերիվարն գնաց 
խաղաղութեամբ և սիրով զճանապարհն իւր ի վերայ Փարագարու և անդ 
բանակեցաւ: Եւ ես (Աբրահամ Կրետացի Կաթողիկոսը - Ա. Հ.) ի նոյն օրն 
զկնի իւր գնացի ի բանակն ի Փարագար սակաւ ընծայիւք»15:

Փարաքարի նշանակությունը մեծապես կարևորվում է հատկապես 
հնագիտական տեսանկյունից: Դեռևս 1952 թ. փետրվարին, գյուղի տարած
քից, հողային աշխատանքների ընթացքում, հայտնաբերվել է բրոնզե կացին 
(մ.թ.ա. XII-XI), որը «...имеет обушок со слегка выпуклой молоточной 
частью и расширенное в одну нижнюю сторону лезвие»16, իսկ 1959 
թ. ապրիլի 27-ին, գյուղի հնամյա շինության փլատակների մեջ գտնվել է Ար- 
տավազդ Բ. (մ.թ.ա. 56-34) թագավորի մի արծաթե դրամ' բավական լավ 
պահպանված վիճակում: Այն իր կշռային չափով (14,85 գրամ) չորեքդրամ- 
յան է: Չծավալվելով դրամի պատկերագրության ու արձանագրությունների 
քննության վրա, ինչը մանրամասն վերլուծել է Խ. Մուշեղյանը, միայն նշենք, 
որ հստակ պահպանվել են դրամի տարեթիվն արտահայտող «IH» գրերը, 
որոնք ցույց են տալիս, որ դրամը թողարկվել է Արտավազդի իշխանության 
ԺԸ. տարում, այսինքն' մ.թ.ա. 37 թ.17:

Գյուղի հին հուշարձաններից մեկը, որը բնակատեղի է, գտնվում է 
օդանավակայանի հարևանությամբ' ոչ մեծ բլուրների վրա, իսկ մյուսը, որ 
պեղվել է 1961 թ. ակադ. Բ. Առաքելյանի ղեկավարությամբ, անվանի հնագետ 
Գ. Տիրացյանի, ճարտարապետ Ալ. Սահինյանի և հնագետ Ժ. Խաչատրյա
նի մասնակցությամբ, աշտարակաձև դամբարան-մեհյան է, որը գտնվում Է 
Երևան - Վաղարշապատ մայրուղու աջ կողմում' բարձունքի վրա18: Չնայած

14 Տե՛ս Մ . արք. Օրմանյան, Ազգապատում, հ. Բ, Երեւան, 2001, էջ 3338, 3340:
15 Աբրահամ Կրետացի, Պատմություն, քննական բնագիր, ռուսերեն թարգմանություն և ծանոթագրու

թյուններ' Ն. Կ. Ղորղանյանի, Երեւան, 1973, էջ 54-55:
16 А. А. Мартиросян, Армения в эпоху бронзь и раннего железа, Ереван, 1964, с. 124.
17 Տե՛ս Խ . Մուշեղյան, Արտավազդ II-ի չորեքդրամյանը, ՊԲՀ, 1964, թ. 2, էջ 317-323:
18 Դեռևս 1958 թ., բարձունքի քարե շինության ավերակների շրջակայքում գտնվել է նաև մի 

քարաբեկոր (սահմանաքար)' արամեատառ արձանագրության հետքերով: Շինությունը բաղկացած 
է քարե մի հարթակից, որի մեջտեղում բարձրանում են աշտարակի պատերի մնացորդները (1-1,20 մ 
բարձրությամբ): Սենյակի մեջտեղում բացվել է օվալաձև գերեզման (1,50 x 1,10 մ), արևելքից-արևմուտք 
ուղղությամբ: Աշտարակաձև շինություններ հայտնի են դեռևս ուրարտական ժամանակաշրջանից, 
մասնավորապես' ուրարտական ամրոցների ու քաղաքների պարսպապատման համակարգի մեջ մտնող 
աշտարակները, սակայն նմանատիպ շինություններ Հայաստանում վկայակոչվում են նաև վաղ հայկական 
ու Աքեմենյան ժամանակաշրջանում: Տե՛ս Գ . Տիրացյան, Փարաքարի աշտարակաձև դամբարանը և նման

օվալաձև գերեզմաններ հանդիպում են նաև վաղ շրջանում և թվագրվում 
II հազարամյակի վերջով ու I հազարամյակի սկզբով, այդուհանդերձ 
Կարմիր բլուրի քաղաքային թաղամասի, ինչպես նաև Գառնիի օվալաձև 
գերեզմանների պես Փարաքարի աշտարակաձև դամբարանը զբաղեցնում է 
իր ուրույն «. տեղը հայկական հելլենիստական մշակույթի մեջ, որի էությունն 
ու բովանդակությունը շոշափող կնճռոտ հարցերից է տեղական և հելլենա
կան հոսանքների փոխհարաբերությունը»19: Այսինքն, այս իրողությունը 
փաստում է գյուղի' որպես բնակավայրի' առնվազն մ.թ.ա. Գ.-Բ. դդ. գոյութ
յուն ունենալու հանգամանքը:

Պեղումների ընթացքում հայտնաբերվել է նաև յոթ արծաթե դրամ. 
երեքը հայկական' Տիգրան Մեծի (մ.թ.ա. 90-55) դիմանկարով և հունարեն 
համապատասխան արձանագրություններով, մեկը պարթևական' Օրոդես Բ. 
արքայի (մ.թ.ա. 57-37) և երեքը' հռոմեական հանրապետության (մ.թ.ա. 80- 
70-ական թթ.)20:

Գյուղի պատմությունը' հնագույն ժամանակներից մինչև մեր օրերն 
առավել հանգամանալից ներկայացրել է Ս. Միրզոյանը21: Նա նշում է, որ 
վերոնշյալ հուշարձանների ուսումնասիրությամբ զբաղվել է հնագետ Գր. 
Կարախանյանը, որի կարծիքով' «.օդանավակայանի հարևանությամբ բնա
կատեղին գոյատևել է մինչև վաղ միջնադար, որից հետո (շարունակաբար) 
հաջորդ բնակատեղին Փարաքար գյուղն է»22:

Անդրադարձը Փարաքարին ու հատկապես տեղի եկեղեցիներին, 
պայմանավորված է այցելությունների ժամանակ' մեր գրառած մի քանի 
վիմագրերով, որոնք ցարդ ուսումնասիրված չեն: Արձանագրություննե
րի մեծ մասը տապանագրեր են: Նորահայտ վիմագրական նյութն առիթ 
հանդիսացավ ներկայացնելու Փարաքար գյուղի ու նրա եկեղեցիների պատ
մությունը, հոգևոր ու մշակութային անցքերը:

Փարաքարում կա գործող երկու եկեղեցի' Ս. Աստվածածին և Ս. 
Հարություն (նկ. 1, 2): Առաջինը գտնվում է գյուղի կենտրոնական մասում: Այն 
նախկինում կոչվել է Ս. Հարություն, ինչի մասին է վկայում հարավային մուտքի 
ճակատային մասում առկա քառատող շինարարական արձանագրությունը.

I Ւ Հ Ս .8 Ր Ս ,Պ ;Տ ,Ռ ~ ք *Ե Ս Հ յ  ^  ^ -4i ե Ր U Jr Ս Ւ ՍԼ \
Կ ե Տ Է Ո Յ ե ֊ Դ Հ Ւ Ւ  ԵՑԼՀՒ- Լ1 ք լՅ ^ Ր Ռ -  Կ Ե Ղ է 5 Ւ՜Ա 4.Է \

Ր Ա Տ Ս Հ Ո ֊ Բ Պ -  ՀՒԿԻՊՊՈՍՒ ՏՐ ՍՀՏք^ՀՌՍԾՀկս ՍԼՐԴ-Շ.ՄԲ+-\ 
լ^ Ա Ր ծ Ղ Լ Հ Տ  'ՀՌՀՌՎՐԳոՑՓԱՐԼԼՔԼհՐՐՒ IQ S 'S  \

հուշարձանները Հայաստանում և Առաջավոր Ասիայում, ԲԵՀ, 1970, թ. 1, էջ 229-239:
19 Տես անդ, էջ 239:
20 Տե՛ս անդ, էջ 230:
21 Տե՛ս Սուրեն Միրզոյան, Փարաքար, Արմավիր, 2005:
22 Տե՛ս անդ, էջ 18:

Ի ՀԱՅՐԱՊԵՏՈՒԹԵԱՆ Տ. Տ. ՆԵՐՍԻՍԻ ԱՇՏԱՐԱ/ԿԵՑՒՈՅ Ե (5)-ՐԴԻ, ՇԻՆԵՑԱՒ 
ՍԲ ՅԱՐՈՒԹ լԻՒյ Ն ԵԿԵՂԵՑԻՆ' ՎԵ/ՐԱՏ լԵյ  ՍՉՈՒ լԹԵԱՄյ Բ Պ լԱՐՈՆյ 

ՓԻԼԻՊՊՈՍԻ ՏՐ ՄԱՏԹԷՈՍԵԱՆՑ, ԱՐԴԵԱՄԲՔ/ ԲԱՐԵՊԱՇՏ ԺՈՂՈՎՐԴՈՑ
ՓԱՐԱՔԱՐՈՒ, 1855 ԱՄԻ23:

Ն կ. 3

Ըստ վկայագրի' եկեղեցին կառուցվել է Ներսես Ե. Աշտարակեցի Կա
թողիկոսի օրոք' 1855 թ., Փիլիպպոս Տեր-Մաթևոսյանցի «վերատեսչությամբ» 
և փարաքարցիների միջոցներով: Եկեղեցու հոգևոր հովիվ Տ. Պարթև քահա
նա Աշուրյանի հաղորդմամբ' Փիլիպպոս Տեր-Մաթևոսյանցը ժամանակի 
նշանավոր բարերարներից է եղել, որի միջոցներով Փարաքարում կառուցվել 
է ոչ միայն եկեղեցի, այլև դպրոց, կամուրջ:

Ս. Աստվածածին եկեղեցին եռանավ բազիլիկ կառույց է, ունի երկու 
մուտք' արևմտյան և հարավային կողմերից: Ավագ խորանի աջ և ձախ 
կողմում ուղղանկյուն ավանդատներն են: Եկեղեցին նորոգվել է նախ 1982 
թ.' համայնքի ուժերով, ապա վերակառուցվել 2001-2002 թթ., բարերար 
Հովհաննես Երիցյանի միջոցներով' Գարեգին Բ. Ամենայն Հայոց Կաթողիկո
սի օրհնությամբ:

Հիշյալ աշխատանքները բովանդակող արձանագրությունները հա
րավային մուտքի բարավորին են, որտեղ եկեղեցին կոչվում է Ս. Աստվա
ծածին.

«Ս. Մարիամ Աստվածածին եկեղեցին վերանորոգվել է 1982 թվին 
համայնքի ուժերով», «Երանի եկեղեցի շինողաց. Ն.Ս.Օ.Տ.Տ. Գարեգին 
Բ. կաթողիկոսի օրհնությամբ 2001-02 թթ. վերակառուցվեց բարերար 
Հովհաննես Երիցյանի կողմից» (նկ. 4):

Ըստ Էության' առաջին վ ե ր ա ն ո ր ո գ ո ւ մ ի ց  հետո 
եկեղեցին վերւսօծվել Է Ս. Ասավւսծածնի 
անունով, քանի որ Ս. Հարություն ւսնվամր մեկ 
ւսյլ եկեղեցի Էլ գտնվում Է մւսյրուղու աջ կողմում, 
որին կանդրադառնանք սաորէւ:

Ս. Աստվածածին եկեղեցու 
հատակագիծը24

Ս. Աստվածածին եկեղեցու վերանորոգումների ժամանակ պահպանվել 
են հարավային շքամուտքը, պատուհանների պսակները, արևմտյան մուտքի 
բարավորը և այլն: Եկեղեցու աջ ավանդասենյակի խորանում դրված են ԺԷ.- 
ԺԹ. դդ. մի քանի խաչքարեր25 և մի արձանագիր քարաբեկոր:

23 Անդ, էջ 57:
24 Եկեղեցիների հատակագծերը հանված են Ս. Միրզոյանի «Փարաքար» գրքից:
25 Ավանդասենյակում դրված են նաև մի քանի խաչաքանդակ քարեր' առանց արձանագրության և 

բեմի «վեմ քար» հիշեցնող քար' 0,94 x 0,50 x 0,47 չափերով:

Խաչքարերից մեկը (0,76 x 0,50) բավականին լավ է պահպանված, և ըստ 
ամենայնի' եկեղեցու որմերին ագուցված կոթողներից մեկն է եղել: Քարի 
կենտրոնում գեղաքանդակ հիմնախաչն է, որի ստորին մասում ելնդատառ 
միատող հիշատակագրությունն է.

ԽԱՉՍ ԽԱՉԱՏՈՒՐ ԵՊ լԻՍյ Կ լՈՊՈյ ՍԻՆ:
Նկ. 5

Խաչքարը ձոնված է Խաչատուր եպիսկոպոսի հիշատակին, որը, հավանա
բար, Մայր Աթոռի բարձրաստիճան հոգևորականներից է, եւ ինչ-որ կերպ 
առնչություն է ունեցել հիշյալ եկեղեցու հետ:

Մյուս' համեմատաբար փոքր չափերի (0,40 x 0,31) խաչաքանդակ 
քարը դրված է նախորդի մոտ, որի ստորին ձախ անկյունը կոտրված է, ինչի 
հետևանքով վնասվել է արձանագրության սկզբնամասը: Այն ևս, հավանա
բար, նախկինում ագուցված է եղել: Թվականը խաչի ստորին մասում է, իսկ 
բուն արձանագրությունը' ներքին եզրագոտուն, միատող.

ՌՄՀԴ. (1825) 
,ՍԱՐ(Տ)ՈՒՄԵ Յ՜Ի

Նկ. 6

Քարաբեկոր (մոտ 0,20 x 0,30), գիրը' երկտող.

.Ա ՇՏԱ Ր . 

.ՏԻ Ս  ՎԱ Ր.

Նկ. 7

Առաջին տողում ընթերցվում է «ԱՇՏԱՐ» տառաշարքը, ինչից ենթադրում 
ենք, որ այն Ներսես Աշտարակեցու օրոք իրականացված աշխատանքների 
մի վկայագիր է: Երկրորդ տողի «ՏԻՍ ՎԱՐ» տառակապակցությունները 
թույլ են տալիս ենթադրել, որ այստեղ պետք է որ հիշատակված լիներ ոմն 
Ավետիս վարդապետ:

Առանձնանշելի է Ս. Աստվածածին եկեղեցու բակի հարավարևելյան

անկյունում կանգնեցված խաչքարը (1,77 x 0,92), որը թվագրվում է թերևս Թ.- 
Ժ. դդ. (նկ. 8): Նախկինում խաչքարը մեջտեղից թեքությամբ կոտրված է եղել: 
Բարեբախտաբար, ներկայումս այն ամբողջացված է և առանձնահատուկ 
տեսք է հաղորդում հուշարձանին: Տեղացիները պատմում են, որ խաչքարին 
վերագրվել են նաև բուժիչ հատկություններ:

Փարաքարի մյուս եկեղեցին Ս. Հարությունն է, որը գտնվում է Երևան 
- Վաղարշապատ մայրուղու աջ եզրին' գյուղի արևելյան կողմում: Ըստ 
պահպանված տեղեկությունների' Ս. Հարություն եկեղեցին վերակառուցվել 
է Ի. դ. 50-ական թթ.' իր հիվանդ երեխայի փրկության մասին երազ տեսած 
եզդու (Համո պապի) և համայնքի միջոցներով: Եկեղեցու շինարարությունը 
շարունակել է երևանաբնակ Հունան հայրիկը: 1992 թ. Արարատյան թեմի 
առաջնորդ Գարեգին Ներսիսյանի (ներկայիս Գարեգին Բ. Ամենայն 
Հայոց Կաթողիկոսի) օրհնությամբ եկեղեցին վերաբացվում է, իսկ 2004 
թ. ամերիկահայ բարերար Ջորջ Լեյլեկյանի միջոցներով և Լևոն Ոսկյան- 
Ծնունդյանի վերահսկողությամբ այն հիմնովին վերանորոգվում է26:

Եկեղեցին ունի բազիլիկաձև (երկայնական) հորինվածք, որի հարավա
յին և հյուսիսային որմերի մեջտեղում առկա ուղղանկյուն ելուստները 
սրահը բաժանում են երկու հավասար մասի: Ավագ խորանի երկու կող
մում ուղղանկյուն հատակագծով ավանդատներն են, որոնցից ձախ ավան- 
դասենյակի մուտքի ձախ որմին ագուցված է Թ. դարով թվագրվող մի խաչքար 
(նկ. 9): Վերանորոգումների ժամանակ եկեղեցու հարավային կողմում 
կուտակված քարերի մեջ հայտնաբերվել է մի քարաբեկոր, որի զարդաքան
դակները ևս թվագրվում են Թ.-Ժ. դդ.: Եկեղեցու միակ մուտքը արևմտյան 
կողմից է, որին կից է ութասյուն ռոտոնդայով զանգակատունը' կառուցված 
1984 թ.' վարպետ Կարապետ Բուռնազյանի կողմից, որի մասին վկայում է 
գմբեթատակ շրջանի (ներքուստ) վիմագիրը. «Զանգակատան վարպետ և 
հեղինակ Կարապետ Բուռնազյան, 1984 թ.»:

Հիշյալ շրջանում են կառուցվել նաև եկեղեցու հարավային պարիսպը' 
կամարաձև մուտքով, իսկ մնացածը պահպանվել է հնից: Մուտքի վրա 
տեղադրված քանդակազարդ խաչն, ըստ սալաքարի արձանագրության, 2010 
թ. եկեղեցուն են նվիրել տեր և տիկին Սիմոն և Մարի Ղազիկյանները:

Եկեղեցու շրջակայքը բարեկարգ է ու կանաչապատ, որի հարավային 
կողմում' այգու մեջ, կանգնեցված է մի գեղաքանդակ խաչքար: Համաձայն 
պատվանդանի արձանագրության' այն եկեղեցուն է նվիրել Հարություն 
Հովհաննիսյանը' 2007 թ., իսկ զանգակատան հյուսիսարևմտյան անկյունում

26 www.armaviritem.am

http://www.armaviritem.am

կանգնեցված գեղաքանդակ խաչքարը 2010 թ. եկեղեցուն են նվիրել տեր և 
տիկին Ռուրեն ե Ռիտա Նավասարդյանները:

Եկեղեցու արևելյան կողմում գերեզմանոցն է (նկ. 10), 
որտեղ առկա է թվով 20 տապանաքար' դասավորված 
երկու շարքով: Դրւսնցից տասներկուսն օրորոցւսձև 
են, մնւսցւսծր' ուղղանկյունաձև, ութր' արձանագիր, 
երկուսն ունեն նաև պատկերաքանդակներ: Ս.
Միրզոյւսնր նշում է, որ եկեղեցու «շրջակայքում 
պահպանված են տուֆակերտ հարթ և օրորոցային 
տապանաքարեր»27, սակայն չի ներկայացնում ւոապւս- 
նւսգրերր: Դրանք թվագրված են ԺԸ.-ԺԹ. դդ.,
այսինքն' եկեղեցին գործել է դեռևս Ի. դարից առաջ' 
ունենալով հոգևոր դաս:

Ս. Հարություն եկեղեցու հատակագիծը

Օրորոցաձև տապանաքարերից (1,66 x 0,40) մեկի հյուսիսային նիստին 
փորագրված ծավալուն արձանագրությունը ցավոք եղծված է, գրերը լցված 
են սվաղով և ընթերցվում են առանձին տառեր ու մի քանի բառ (նկ. 11): Մնա
ցած արձանագրությունները ներկայացնում ենք ստորև' ժամանակագրա
կան կարգով:

Տապանաքար ուղղանկյունաձև (1,55 x 0,63). առաջին շարքի ձախից 
հինգերորդ տապանաքարն է, աչքի է ընկնում քարի կենտրոնում առկա 
հոգևորականի պատկերաքանդակով, որի վերին մասում երկտող տապա
նագիրն է.

ԱՅՍ Է ՏԱՊԱՆ Տ՜Ր ՄԱՐՔ/ԱՐԻՆ, 
ԹՎԻՆ ՌՃԾԶ. (1707):

Նկ. 12
«ՄԱՐՔԱՐ» անձնանվան «Ր» և «Ք » գրերն անկանոն են փորագրված, 

ուստի չի բացառվում, որ այստեղ գործ ունենք «ԱՄԻՐԱՄ» անվան հետ:
Տապանաքար ուղղանկյունաձև (1,47 x 0,52), նախորդից ձախ, քարի 

կենտրոնում կուժ է քանդակված, որի երկու կողմում' մեկական հատած նուռ, 
վերևում' շրջանաձև երկու փոս, որոնք իրենց մեջքին են կրում թռչնակերպ 
պատկերաքանդակները: Կուժը նստած է քառանկյուն հարթակում պատկեր
ված հավասարաթև խաչի վրա, որի ստորին մասում եռատող տապանագիրն 
է.

27 Տե՛ս Ս. Միրզոյան, նշվ. աշխ., էջ 62:

ԱՅՍ Է ՏԱՊԱՆ ՏՐ ԹՈՒ/ՄԱՆԻՆ, 
ՈՐ ՎԱՂՋԱՆ/ԵՑԱՒ 

ԹՎ լԱյ ԿԱՆ լԻՆյ ՌՃՁԶ. (1737): 
Նկ. 13

Տապանաքար հարթ ուղղանկյունաձև (1,40 x 0,51). առաջին շարքի ձախից 
վեցերորդ տապանաքարն է: Գրերր խոշոր են, արձաեագրությունր' 5 տող.

«Ազարիա» անձնանունը Հր. Աճառյանը ստուգաբանում է եբրայերենի 
Azariah անունից, որ նշանակում է «օգնութիւն Աստուծոյ» (կազմված' «օգնել», 
«Եհովա» բառերից) և հայոց մեջ գործածված է հնուց մինչև մեր օրերը28:

Տապանաքար օրորոցաձև (1,20 x 0,32). առաջին շարքի աջից չորրորդ 
տապանաքարն է: Գիրը' հարավային նիստին, 4 տող: Առաջին և երկրորդ 
տողերի սկզբնամասը եղծված է, գրերը' լցված սվաղով.

Ե... ՐՆ ՎԱՐԴԻԹԵՐԻ ՐՆՈ , ՏԻՐՈՒՀԻ ԵՄ ՔԱՀ 1՜ԱՆԱՅ՜1 /ԻՍ...Հ... ԵՂԱ Ի Տ՜Ր 
ԴԱՒԹԻ, ՈՐՔ ՀԱՆԴԻՊԻՔ ԴՈՒՔ ՈՂՈՐ/ՄԻ, Ա՜Ծ ԶՁԵԶ ՈՂՈՐՄԵՍՑԻ, 

ԵԼԻ ԱՌ ՀԱՅՐ ՌՄԻԳ. (1774)/ ԹՎԻ, Ի ՅԱՄՍԵԱՆՆ ՍԵԲԴԵՄԲԵՐԻ:

ԱՅՍԷքԼՈԱՀյ
j r u s u r s R u
л ь / г т - м л

U S J O - f V

■ գ Ո - ճ

ԱՅՍ Է ՏԱՊԱՆ/ ՏՐ ԱԶԱՐ , ԻԱ , ՅԻՆ,/
ՈՐ Է ՈՐԴԻ ԽԱՉ/ԱՅՏՈՒՐԻՆ,/ 

Թ լՎԻՆյ  ՌՃՂԶ. (1747) ԻՆ: 
լ յ  Նկ. 14

I T h U v ^ m  Ո^ԱՈՐՄՆՍՑՒ եԼԷԱ ^Հ03Ր/>լք*ՒԳ 
f o b  bjaU 'U bft/V U bP'V bO 'Pb/'A :

Նկ. 15

28 Տե՛ս Հր. Աճառյահ, Հայոց անձնանունների բառարան, հ. Ա., Երեւան, 1942, էջ 54-55:

Ըստ էության, ննջեցյալը Վարդիթերն է, որը Դավիթ քահանայի կողակիցն
է:

Տապանաքար հարթ ուղղանկյունաձև (1,38 x 0,60). առաջին շարքի աջից 
երկրորդ տապանաքարն է: Գիրը' 7 տող, տեղ-տեղ եղծված.

1Ա ՅՍ Է ՏԱ Պ ԼՆ Հ% 3\Լ\ 
յՈՀ1£ԼեՍյԱՆՌՆՀէ I 
ГМ  Զ.1ԱՆՒ J i r r

ь н ь п ь х м т
I  Ա՜ԱՀեՆհ : и Հ.Ա.ՏՐ 

ի ա  - ո. Մք 

<*£ Թ >  '

Տապանագրի չորրորդ տողի վերջին երեք գրերը եղծված են, սակայն 
հաջորդ տողի սկզբնամասի «ՄԱՇԵՆԻ» տառաշարքը, որը տեղանվան մի 
բաղադրիչն է, թույլ է տալիս ենթադրել, որ Հովհաննեսը (Յովանէս) Շիրակի 
Մարմաշեն գյուղից է, մանավանդ, որ հավանական ենք համարում «ՄԱՐ» 
տառերի առկայությունը եղծված հատվածում: Թեական է մնում թվականի 
հարցը. ընդունել ՌՄԼ. (1781), թե ՌՄԼԸ. (1789), սակայն այս դեպքում «Ը»-ից 
առաջ «Յ » է փորագրված, ինչը երկմտանքի տեղիք է տալիս, թեպետ դրանց 
հաջորդում է «ԹՎԻՆ» բառը, այսինքն' գործ ունենք կոնկրետ թվատառերի, 
այլ ոչ ամսանունի հետ:

Տապանաքար օրորոցաձև (1,00 x 0,38). երկրորդ շարքի ձախից առաջին 
տապանաքարն է, գիրը' հյուսիսային նիստին, 4 տող.

ՅՍ> £  ՀԱՂԼՆ 3 WfFK Ւ ԱՅՍ Է ՏԱՊԱՆ ՅԱՐՈՒ ւ °ն ի ւՒյ ՆԻ’7
Ո Հ Ր Ր Գ հ  ^ и Л П З Ь  ո ր  է ՈՐԴԻ ԳԱԼՈՅԻ,/
ftHfiUii/ Գ  КЧ K P ԼՒԵ & Բ  Ե ՈՎ ՀԱՆԴԻՊԻՔ լիեա բե/րա ն
ՐՍ,"Ն S r K ^ fV V ՐՐԼՐՒ ՏՈՒՔ ՈՂՈՐՄԻ/ 1838:

Տապանաքար հարթ ուղղանկյունաձև (1,30 x 0,60). առաջին շարքի աջից 
երկրորդն է: Քարի վերին մասում փորագրված է միայն տապանագրերից 
հայտնի «ԱՅՍ ԷՐ ՏԱ լՊԱՆյ » սկզբնամասը: Այս գերեզմանոցում է թաղված 
նաև Խաչատուր Հայրապետի Հայրապետյանը (1885-1947)29, որը հավանաբար, 
եկեղեցու հոգևոր սպասավորներից է եղել:

Տապանագրերի քննությունը ցույց է տալիս, որ Փարաքարի Ս. Հարություն 
եկեղեցին գոնե ԺԸ .-ԺԹ. դդ. կանոնավոր գործել է' ունենալով հոգևոր հովիվ: 
Տապանագրերի օգնությամբ կարող ենք ամբողջացնել եկեղեցում' հիշյալ

ԱՅՍ Է ՏԱՊԱՆ ...Ա/ՅՈՎԱՆԷՍ ՅԱՆՈՒՆ 
ՎԵ/ՐԱՅՁԱՅՆԻ, ՅՈՐ Է Ի ԳԻՒՂԷՆ 
՛՜ՄԱՐ՜1 ՄԱՇԵՆԻՍ ՀԱՅՐ Ի ՎԱԽ լՃԱՆԻյ 
ՌՄԼ ՅԸ. (1789՞) ԹՎԻՆ:

Նկ. 16

29 Տապանաքարն ուղղանկյունաձև է, գիրը' կենտրոնում ագուցված մարմարե սալին:

ժամանակաշրջանում պաշտոնավարած քահանաներից գոնե մի քանիսի 
անվանացանկը. Տեր Մարգար (վախճ. 1707 թ.), Տեր Թուման (վախճ. 1737 
թ.), Տեր Ազարիա (վախճ. 1747 թ.), Հովհաննես (վախճ. 1789 թ.), Հարություն 
(վախճ. 1838 թ.), Խաչատուր (վախճ. 1947 թ.): Ներկայումս եկեղեցու հոգևոր 
հովիվը Տ. Գեղամ ավագ քահանա Քեսաբլյանն է:

Գյուղի հյուսիսարևելյան կողմում գերեզմանոցն է, ուր կարելի է գտնել տա
պանաքարեր (հարթ ուղղանկյունաձև, օրորոցաձև, դագաղաձև)' թվագրված 
ԺԸ. և հիմնականում ԺԹ. դարերով: Դրանք մերօրյա տապանաքարերի հետ 
են' խառն դասավորվածությամբ: Տապանաքարերի մի մասն արձանագիր են, 
ունեն զարդաքանդակներ' խաչի և երկրաչափական պատկերների տեսքով: 
Տապանագրերը չենք ներկայացնում սույն հոդվածի խնդրից դուրս լինելու 
պատճառով: Ցավոք, գերեզմանոցի հնագույն տապանաքարերը գտնվում 
են անմխիթար, բարձիթողի վիճակում, շատերն անգամ տեղահան արված, 
շրջված ու կոտրատված են:

Ս. Հարություն եկեղեցու հնության մասին են վկայում նաև մուտքի 
երկու կողմում պահպանված արձանագիր շինաքարերը: Արձանագրությունը 
մասամբ է տեսանելի, քանի որ եկեղեցու' հետագայում շարված արտաքին 
պատը քողարկում է դրա մի մասը: Ընթերցվում են միայն առանձին բա
ռեր. կարծես թե Աստծուց ողորմություն և օգնություն է հայցվում ոմն 
Երեմիայի (վիմագրում' Էրէմիա) համար: Ըստ տառերի հնագրության և ար
ձանագրության սկզբնամասի «ՃԼ» գրերն ընդունելով իբրև թվատառերի 
մաս, վիմագիրը կարելի է թվագրել ԺԷ.-ԺԸ. դդ., 15 տող.

՜Ռ" ՃԼ. (1681՞) Ա Ր Տ./ ...ՅԼԵՍԳ.../ 
...ՅՈՒ Գ Ր Ի ./ Ս ԶՕՐՆ Ի ./  
...ԷՈՒ Ք Ե Զ ./ ՇԵՑ ՏՐԵՐ.../ 

.Ո Ք  ՈՂՈՐ ՛՜ՄԻ"1 . /
... Ա՜Ծ ՈՂՈՐ 1 ՄԻ 1 . /

... ՜Ե" Ւ ՕԳՆՈՒԹ ՜ԻՒՆ" . /  
.ԷՐԷՄ ԻԱ Ն ./ ՈԳԻՍ Ք ./  

.Պ Ա Ղ Ի Ն ./ ԶԵՂԻԵ./ 
.ՈՒՆԵՄ.:

ГтгтО

Ս. Միրզոյանը գրում է, թե ականատեսները վկայում են, որ եկեղեցին 
«շրջապատված է եղել այգիներով, որոնցից մեկի մեջ եղել են գերեզմանաքա- 
րեր և մեկ գմբեթավոր կիսաքանդ կառույց: Այգիների տարածքը հետագայում 
բնակչությանը հատկացրել են որպես տնամերձ և դրանից հետո անհայտա
ցել է գմբեթավոր կառույցը և գերեզմանաքարերը»30:

Այսպիսով' Փարաքար գյուղի Ս. Աստվածածին և Ս. Հարություն 
եկեղեցիների նորահայտ արձանագրությունների ընդհանուր քննությունը 
լավագույն միջոցն էր անդրադառնալու հիշյալ բնակավայրի պատմությանը, 
հոգևոր ու մշակութային կյանքին:

30 Տե՛ս Ս. Միրզոյան, նշվ. աշխ., էջ 62:

ՀԱՅՈՑ ԵԿԵՂԵՑՈՒ ԴԻՐՔՈՐՈՇՈՒՄԸ 
1903 Թ. ՀՈՒՆԻՍԻ 12-Ի ՕՐԵՆՔԻ ՆԿԱՏՄԱՄԲ

Հայոց Եկեղեցու գույքի եւ կալվածքների բռնագրավման 1903 թ. հունի
սի 12-ի օրենքի հրապարակման պահից ի վեր Ամենայն Հայոց Կաթողիկոս 
Մկրտիչ Խրիմյանը դեմ էր դրա կիրառմանը:

Հունիսի 12-ի տխրահռչակ օրենքը շրջանառության մեջ դրվեց ընդունու
մից ավելի քան մեկ ամիս անց' 1903 թ. հուլիսի կեսերին: Օրենքի հրապա
րակման ձգձգումը հետազոտող Հայկ Աճեմյանն այն կապում է կառավարութ
յան գաղտնապահ լինելու հետ: Հրամանագրի գաղափարն առաջ էր քաշել եւ 
դրա հրատարակումը հաջողել էր հենց Կովկասի կառավարչապետ Գոլիցինը, 
որը այդ նույն ժամանակ գտնվում էր Պետերբուրգում: Օրենքի կիրառման 
պատասխանատվությունն ի պաշտոնե նրա վրա էր դրված: Գոլիցինը հուլի
սի կեսերին նոր միայն վերադարձավ Թիֆլիս, եւ հենց այդ ժամանակ էլ հրա
պարակվեց օրենքը' առաջին հերթին ռուսական պաշտոնական մամուլով: 

Ցարական իշխանությունը փորձում էր հայ ժողովրդին վստահեցնել, թե 
իբր կառավարության նպատակն է.

ա. Ավելի մեծացնել Լուսավորչական Եկեղեցու եկամուտները եւ հետեւո- 
ղաբար նպաստել նրա բարգավաճմանը.

բ. Ապահովել աղքատ եւ չքավոր հոգեւորականներին, որոնց վիճակը 
այժմ չափազանց ողբալի է.

գ. Ազատել Եկեղեցին եւ նրա կալվածքները ապօրինի հափշտակությու-
նից1:

Նման երանգներ տալով թալանչիական օրենքին' կառավարության նպա
տակն էր մեղմացնել հայ ժողովրդի հավանական հուզումներն ու ընդվզումը: 

Ընդունելով Հայ Եկեղեցու գույքի եւ կալվածքների բռնագրավման մա
սին օրենքը' ցարական իշխանությունները նպատակ ունեին ունեզրկել Հա
յոց Եկեղեցին:

Ըստ ցարական կառավարության պաշտոնյաների' Հայ Եկեղեցին իր

1 Հայկ Աճեմյան, Հայոց Հայրիկ (1820-1907), Պուենոս - Այրես, 1957, էջ 757:

կողմից հավաքագրվող գումարներով օգնում էր հայ հեղափոխական շար
ժումների ցույցերին, հովանավորում էր ազգային եւ ազատասիրական գոր
ծերը' նպատակ ունենալով ստեղծել Ազատ Հայաստան2:

Օրենքի պաշտոնապես հրապարակումից հետո Կովկասի հայաբնակ բո
լոր վայրերի զինվորական եւ ոստիկանական մարմինները Գոլիցինից ստա
ցան շտապ եւ կտրուկ շրջաբերականներ, որոնցով պահանջվում էր բռնագ
րավել եկեղեցական կալվածքներն ու հարստությունները, չտալ բողոքելու 
հնարավորություն, հսկել, որ հարստությունները չպահվեն, դիմադրության 
դեպքում զորք բերել: Դրամատները հրաման ստացան արգելքի տակ վերց
նել հայոց ազգապատկան (եկեղեցապատկան) գումարները:

Էջմիածնի Սինոդին կարգադրեցին հանձնել գումարներն ու հաշիվները, 
թեմական առաջնորդներից պահանջեցին գումարների եւ գույքի ցուցակները, 
երեցփոխներին հրահանգեցին ծախսեր չանել եւ այլն3:

1903 թ. հունիսի 30-ին ՆԳ նախարար Պլեւեն ստորագրեց գույքի ըն
դունման կանոնները. դրանց համաձայն' գույքի ընդունումը պետք է սկսվեր 
կալվածքներից: Դրա համար նշանակված պաշտոնյան ոստիկանության, 
Եկեղեցու ներկայացուցիչների եւ ծխականների ներկայությամբ հոգեւորա- 
կանությունից պետք է ստանար գույքամատյանները եւ ցուցակի համաձայն 
ընդուներ գույքը:

Ցարական կառավարության կողմից նշանակված ուսումնական շրջա
նի հոգաբարձուն, որը հետեւում էր Սինոդի աշխատանքներին, հուլիսի 15-ի 
շրջաբերականով պատվիրեց ճշտել եկեղեցական այն գումարներն ու գույ
քը, որոնցով պահվում էին հայկական դպրոցները, որպեսզի եկամտի այդ 
աղբյուրները համապատասխանաբար անցնեին ուսումնական վարչությա- 
նը: Նշանակվեցին գույք ընդունող հանձնաժողովներ. Էջմիածնի վանքի եւ 
գավառի գույքի ընդունման հանձնաժողովի նախագահ նշանակվեց Երեւանի 
փոխնահանգապետ Նակաշիձեն, քանզի հարկ էր լինելու գործ ունենալ Կա
թողիկոսի հետ:

Գրաքննությանը ցուցում տրվեց արգելել օրենքի վերաբերյալ բացասա
կան նյութերի հրատարակումը տեղական մամուլում4:

Բարձրաստիճան հայ հոգեւորականությունն օրենքի հրապարակման 
օրից ի վեր բազմաթիվ գրություններով ու նամակներով փորձում էր ճշտել 
Խրիմյանի դիրքորոշումը եւ իր բողոքի ձայնն էր բարձրացնում այդ թալան
չիական օրենքի դեմ:

1903 թ. հուլիսի 16-ին Կ. Պոլսի հայոց պատրիարք Մաղաքիա արքեպիս
կոպոս Օրմանյանը նամակ է ուղարկում Կաթողիկոսին' խնդրելով հունիսի

2 Տե՛՛ս Հայկ Աճեմյան, նշվ. աշխ., էջ 758:
3 Տե՛՛ս Վահե Երկանյան, Պայքար հայկական նոր դպրոցի համար, Երեւան, 1970, էջ 241:
4 Տե՛՛ս ՀՀԱԱ, ֆ. 56, ց. 16, գ. 349, թ. 4, ձեռագիր, բնագիր:



2014 Ե ՀԱՑՈՑ ԵԿԵՂԵՑՈՒ ԴԻՐՔՈՐՈՇՈՒՄԸ. 109

12-ի կայսերական որոշման մասին առավել մանրամասն տեղեկություններ 
տրամադրել:

Ըստ էության, այս նամակով Մաղաքիա արք. Օրմանյանը ոչ թե ի ցույց էր 
դնում իր անտեղյակությունը հունիսի 12-ի օրենքից, այլեւ հստակ արտահայ
տում էր իր անհամաձայնությունը' հիմքում դնելով հիմնավոր փաստարկներ. 
«...օրէնքի ընդունումը միջամտութիւն մը կ’ենթադրէ Ազգին հոգեւոր վարչու- 
թեան յատուկ գործերուն, եւ Հայ Եկեղեցւոյ պատկանեալ կալուածոց եւ գոյից 
սեփականութեան ու մատակարարութեան իրաւունքն կառնուի անոր ձեռքէն, 
եւ երկրորդ' վասնզի առանց փաստի ծանր ամբաստանութիւն մը կուղղուէ 
Հայ Եկեղեցւոյ պաշտօնէից դէմ, որոց վրայ հսկելու եւ ի հարկին' երբ ոե- 
ւէ զեղծում գործուած լինի, կարեւորն ի գործ դնելու իրաւունքն կպատկանի 
Ամենայն Հայոց Ընդհանրական Հայրապետին:

Նկատելով ուրեմն, որ այդ կարգի տնօրինութիւն մը կրնայ շատ վնասա
կար հետեւանքներ ունենալ Հայ Եկեղեցւոյ համար եւ մտքերու մէջ մեծ գայ- 
թակղութիւն յառաջ բերել, նկատելով, որ մեր Եկեղեցին մի եւ անբաժանելի 
լինելով, Ազգն համօրէն, որ ի սփիւռս աշխարհի, մասնակից կգտնուի անոր 
ընդհանուր շահերուն եւ իրաւանց, ու համերաշխաբար զայնս պահպանելու 
պարտաւոր էմք եւ մեք, կհամարձակինք խնդիրը մատուցանելու Սրբազնա
սուրբ Հայրապետիդ խորին ուշադրութեան...»5:

1903 թ. հուլիսի 29-ին Էջմիածնի Սինոդին է ուղարկվում Կովկասի կառա
վարչապետի գրությունը, որով քաղաքացիական մասի հուլիսի 24-ի թիվ 1091 
կարգադրության հիմնական պահանջն էր. «...հոգալ ի կատար ածել յունիսի 
12-ի Բարձրագոյն հրամանը Հայ- լուսաւորչական եկեղեցական կալուածների 
եւ դրամագլուխների յանձնումը տեսչութեանը: Սինոդիդ խնդրւում է ընդու
նելու Ներքին գործոց նախարարի առաջարկութիւնը' հարկադրել թեմական 
ատեաններին անյապաղ ի կատար ածել սոյն կարգադրութիւնը»6:

Հաջորդ իսկ օրը Կաթողիկոսի հրամանագրով Վեհարանի դահլիճում 
կազմակերպվում է հավաք, եւ Վեհափառ Հայրապետը Մայր Աթոռի միաբա
նությանն առաջարկում է խորհրդածության նյութ դարձնել կայսերական նոր 
հրամանը, Հայ Եկեղեցու գույքը եւ կալվածքները նոր եղանակով տնօրինելու 
մասին իրենց կարծիքն ու դիրքորոշումը ներկայացնել իրեն:

Խորհրդակցությունը նախագահող Սուքիաս արքեպիսկոպոսն առաջար- 
կեց յուրաքանչյուրին' հայտնել, թե արդյո՞ք պետք է համակերպվել կառավար
չապետի կարգադրությանը, թե՞ հարկավոր միջոցներ ձեռք առնել եկեղեցա
կան կալվածքների կառավարման նախկին եղանակը պահպանելու համար: 

Ժողովականները միաձայն որոշեցին խնդրել Հայրապետին, որի տնօ
րինության տակ էին գտնվում եկեղեցական բոլոր կալվածքները, գույքը եւ

5 ՀՀԱԱ, ֆ. 56, ց. 16, գ. 333, թ. 7, ձեռագիր, թեագիր:
6 ՀՀԱԱ, ֆ. 56, ց. 16, գ. 333, թ. 24, ձեռագիր, բնագիր:

դրամագլուխները, որպեսզի նա օրինական կարգով բողոքի կայսերը' չզրկե- 
լու Հայ Եկեղեցին իր բազմադարյա իրավունքներից եւ չդնի նրան անտանելի 
կացության մեջ7:

Սինոդի անդամները հունիսի 12-ի հրամանագրի կիրառման դեմ իրենց 
անհամաձայնությունն արտահայտեցին հրաժարականներով. Օգոստոսի 
5-ին Սինոդի անդամներից Արիստակես արքեպիսկոպոսը, Մակար եպիս
կոպոսը, Աշոտ եւ Մխիթար վարդապետներն իրենց պաշտոնից ազատելու 
խնդրանքով դիմեցին Մկրտիչ Ա. Կաթողիկոսին' այդ հանգամանքը ձեւա- 
կերպելով հետեւյալ կերպ. «...պ. դատախազն (Կանչելին) նորէն պահանջեց 
կազմել զօրագիր ըստ ցուցման եւ թելադրութեան իւրում' հակառակ օրինաց, 
որպիսի պահանջ Նորա դնէ զմեզ յանել վիճակի ի պաշտօնավարութեան մե
րում: Ուստի եւ այսու ամենախոնարհաբար մատուցանելով զհրաժարական 
մեր' խնդրեմք ի Վեհափառ Տեառնէդ մերմէ առնել զարժանին տնօրէնութիւն 
առ ի տալ արձակել զմեզ ի պաշտամանէ անդամութեան սինոդի»8:

Միաժամանակ նույն օրը Սինոդի վերոնշյալ անդամները կազմում են 
արձանագրություն առ այն, որ պարոն դատախազի հունիսի 12-ի հրամնագ- 
րի կիրառումն ապահովելու պահանջն ապօրինի է եւ այդ արձանագրության 
պատճենը ուղարկում են Կաթողիկոսին9:

Այս իրավիճակում Կաթողիկոսը դեռ չեր հասցրել իր դիրքորոշումն ար
տահայտել, երբ նույն օրը' օգոստոսի 5-ին, ստացվեց Ներքին գործերի նա
խարար Պլեւեի' Կաթողիկոսին ուղարկված գրությունը' կայսեր բարձրագույն 
հրամանն ի կատար ածելու պահանջով, որում մասնավորապես ասվում է. 
«Տեղեկանալով, որ հունիսի 12-ի Բարձրագույն հրամանի կատարումը եկեղե
ցական ստացվածքի մասին ձգձգվում է, խնդրում եմ Ձերդ Սրբազնությունից 
անմիջապես կարգադրություն անել այս մասին: Ամեն հապաղումն, որպես 
անհնազանդություն թագավորի կամքին, ծանր հետեւանքներ կունենա»10:

Օգոստոսի 6-ին Կաթողիկոսը հեռագրեց Պլեւեին' Հայ Եկեղեցու իրա
վունքների վերաբերյալ կառավարության նոր կարգադրության իրագործումն 
առժամանակ հետաձգելու խնդրանքով: Մկրտիչ Խրիմյանն իր խնդրանքը 
պայմանավորում էր այն հանգամանքով, որ կառավարությունն իրեն նախա
պես չի տեղեկացրել օրենքի մասին, ինչպես որ դա արվել է իր նախորդների 
օրոք, եւ հաստատում, որ հենց ինքն է օգոստոսի 4-ին թիվ 958 կոնդակով 
պատվիրել Սինոդին' չհրատարակել բարձրագույն հրամանը, մինչեւ որ ինքը 
հիշյալ խնդրով կդիմի Նորին Մեծության Կայսերը եւ կբացատրի հարցի հետ 
կապված հանգամանքները:

7 Տե՛՛ս ՀՀԱԱ, ֆ. 56, ց. 16, գ. 349, թ. 7, ձեռագիր, բնագիր:
8 Վահե Երկանյան, նշվ. աշխ., էջ 243:
9 Տե՛՛ս ՀՀԱԱ, ֆ. 57, ց. 2, գ. 87, թ. 111-112, ձեռագիր, բնագիր:
10 ՀՀԱԱ, ֆ. 56, ց. 16, գ. 333, թ. 39, ձեռագիր, բնագիր:

Բացի իր սեփական դիրքորոշումն արտահայտելուց, Հայոց Հայրապետը 
հիշյալ հեռագրում ի ցույց է դնում այն հանգամանքը, որ օրենքի կիրառու
մը. «...կարող է խիստ ոչ ցանկալի հետեւանքներ ունենալ... որ յուլիսի 29-ին 
Ալեքսանդրապօլում, օգոստոսի 3-ին այստեղ Ս. Էջմիածնում ժողովրդական 
մեծ բազմութիւնը անձամբ, այլ նաեւ բոլոր համայնքները բազմաթիւ հան
րագրերով ամեն օր աղերսում են ինձ արկանել առ ոտս Նորին Մեծութեանը 
աղաչանքն այս մասին»11:

Փաստորեն Կաթողիկոսն իր հեռագրով ապացուցում էր Պլեւեին, որ հիշ
յալ օրենքին անհամաձայնություն է ցուցաբերում ոչ միայն Հայ Եկեղեցին, 
այլեւ ողջ հայ ժողովուրդը:

Իր ամենօրյա գործունեությամբ Հայոց Հայրապետը ցանկանում էր ի չիք 
դարձնել հունիսի 12-ի տխրահռչակ հրամանագիրը:

Օգոստոսի 7-ին Մկրտիչ Խրիմյանը նամակ է ուղարկում Կ. Պոլսի հա
յոց պատրիարք Մաղաքիա արքեպիսկոպոսին' Հայ Եկեղեցու իրավունքների 
մասին որոշման դեմ Ռուսաց կայսերը բողոքագիր գրելու12:

Եկեղեցու գույքը չհանձնելու պայքարին են միանում նաեւ Ռուսահայոց 
թեմակալ առաջնորդները, որոնք օգոստոսի 9-ին իրենց իսկ կազմած արձա
նագրության մեջ փաստում են, որ Ռուսահայոց թեմերում գտնված ստաց
վածքները պատկանում են ոչ միայն Ռուսահայոց եկեղեցուն, այլեւ Տաճկաս- 
տանի, Պարսկաստանում բնակվող, աշխարհասփյուռ բոլոր հայերին եւ Հայ 
Եկեղեցուն: Այնուհետեւ նրանք իրենց իրավասությունից բարձր համարելով 
եկեղեցական գույքի հանձնումը եւ այդ պայմաններում դժվար համարելով 
պաշտոնավարությունը' ներկայացնում են իրենց հրաժարականները13:

Նույն օրը' օգոստոսի 9-ին, Կաթողիկոսը կոնդակով դիմում է Ամերիկա
յի Հայոց թեմակալ առաջնորդ Հովսեփ եպիսկոպոսին' հունիսի 12-ի հրամա
նագրին չհամաձայնելու եւ կայսերը նամակով Հայ Եկեղեցու դարավոր իրա
վունքները պարզաբանելու. կոնդակում Կաթողիկոսը հիմնավորելով, որ Հայ 
Եկեղեցու գույքը գոյացել է հայոց թագավորների եւ հայրենասեր իշխանների 
նվիրատվությունների հաշվին' ցանկանում էր, որ Հովսեփ եպիսկոպոսն իր 
նամակը ռուսաց կայսերը փոխանցի Ռուսաստանում Ամերիկայի դեսպանի 
միջոցով14:

Օգոստոսի 10-ին իրենց անհամաձայնությունն ու վրդովմունքն են հայտ
նում նաեւ Նոր Նախիջեւանի, Ախալցխայի, Բաքվի հայ համայքները:

Նույն օրը Մկրտիչ Խրիմյանը կոնդակով Երեւանի փոխթեմակալ Սու- 
քիաս արքեպիսկոպոսին արգելում է մասնակցել եկեղեցիների գույքը քաղա

11 ՀՀԱԱ, ֆ. 57, ց. 2, գ. 87, թ. 112, ձեռագիր, բնագիր:
12 Տես ՀՀԱԱ, ֆ. 56, ց. 16, գ. 347, թ. 279, ձեռագիր, բնագիր:
13 Տես ՀՀԱԱ, ֆ. 56, ց. 16, գ. 347, թ. 280, ձեռագիր, բնագիր:
14 Տես ՀՀԱԱ, ֆ. 57, ց. 2, գ. 87, թ. 111, ձեռագիր, բնագիր:

քական իշխանություններին հանձնելու գործին' միաժամանակ նմանատիպ 
բովանդակությամբ կոնդակներ ուղարկելով նաեւ բոլոր թեմակալ առաջնորդ- 
ներին15:

1903 թ. օգոստոսի 10-ին Մկրտիչ Ա. Կաթողիկոսը գրությամբ դիմեց կայ
սերը' նրա հետ անձամբ տեսակցելու թույլտվություն ստանալու խնդրանքով, 
որում հայտնում էր. «...օգոստոսի 6-ին մի հեռագրով դիմեցի Ներքին գործոց 
նախարար Պլեւեին, խնդրելով, որ նախարարական ժողովի Բարձրագույն 
հաստատված օրենսդրության կիրառումը հետաձգվի, տալով ինձ հնարավո
րություն Ձեր Կայսերական Մեծության առ ոտս արկանելու ինձ հավատա
ցած հոտի' ամբողջ հայ ազգի աղերսանքը հիշյալ օրենսդրության վերաբեր
յալ իմ ամենահպատակ միջնորդությամբ հանդերձ:

Չստանալով պատասխան Ներքին գործոց պ. նախարարից, համարձակ
վում եմ դիմել անմիջապես Ձերդ Մեծության, ամենահպատակորեն խնդրե
լով թույլ տալ ինձ անձամբ արկանելու առ ոտս Ձերդ Մեծության ամբողջ հայ 
հոգեւոր հոտի աղերսանքը եւ մատուցանելու հոգեւոր բացատրություններ եւ 
նկատումներ իմ կողմից, որ ինձ թելադրում է առ Ձերդ Մեծության եւ առ իմ 
հոտն ունեցած պարտքի զգացումը, Նախարարական ժողովի օրենսդրութ
յան կատարումը դադարեցնելու համար...»16:

Իրենց հետագա գործողություններով Հայոց Կաթողիկոսը, պատրիարք
ները, թեմակալ առաջնորդները, սինոդականները եւ ամբողջ հայ հոգեւոր 
դասը փաստում էին, որ չեն թույլատրելու օրենքի կիրառումը, ինչքանով որ 
դա հնարավոր է:

1903 թ. օգոստոսի 14-ին Կաթողիկոսը կոնդակով Սինոդին արգելում է 
իրագործել Սենատի' ռուսերենն իբրեւ պետական լեզու ընդունելու վերաբեր
յալ հրամանի կիրառումը17:

1903 թ. օգոստոսի 21-ին Հայոց Հայրապետը կոնդակով Սինոդին արգե
լեց հունիսի 12-ի որոշման վերաբերյալ առանց իր հրահանգի որեւէ բան ձեռ
նարկել18:

Այդ օրերին Հայոց Հայրապետը նամակով դիմեց Պարսկա-հնդկական 
թեմակալ առաջնորդ Սահակ եւ Աստրախանի հայոց թեմակալ առաջնորդ 
Արիստակես արքեպիսկոպոսներին' օրենքի դեմ իրենց բողոքի ձայնը բարձ
րացնելու խնդրով19:

Փաստորեն Մկրտիչ Ա. Խրիմյանը օրենքի դեմ ուղղված պայքարը տա
նում էր շատ հետեւողականորեն' դրա մեջ ներգրավելով նաեւ Արեւելյան

15 Տես ՀՀԱԱ, ֆ. 56, ց. 16, գ. 349, թ. 13, հայերեն եւ ռուսերեն, ձեռագիր, բնագիր:
16 «Ռեվոլուցիոն կոչեր եւ թռուցիկներ», Հայպետհրատ, Երեւան, 1960, էջ 661:
17 Տես Միքայէլ Վարանդեահ, Հ. 3. Դաշնակցութեան պատմութիւն, Երեւան, 1992, էջ 278-279:
18 Տես ՀՀԱԱ, ֆ. 57, ց. 2, գ. 87, թ. 116-117, ձեռագիր, բնագիր:
19 Տես Վ. Երկահյահ, նշվ. աշխ., էջ 245:

Հայաստանից դուրս գտնվող բոլոր հայ պատրիարքներին, թեմական առաջ
նորդներին եւ աշխարհասփյուռ հայությանը:

Կաթողիկոսը դաժան էր վարվում իր բռնած գիծը մերժող հոգեւորական- 
ների հանդեպ: Նա Սեւանի վանք աքսորեց Աստրախանի եւ Ստավրոպոլի 
երեք քահանայի, որոնք մասնակցել էին եկեղեցական գույքի հանձնմանը20:

1903 թ. հունսի 12-ին Հայ Եկեղեցու գույքի եւ կալվածքների բռնագրավ- 
ման' ցարական հրամանագրի դեմ Հայոց Եկեղեցու եւ ժողովրդի միասնա
կան պայքարն աստիճանաբար էր հասունացել: Ռուսական իշխանություն
ները դեռեւս ԺԹ. դարի վերջերին էին սկսել իրենց ոտնձգությունները հայ 
մշակույթի եւ կրթության դեմ: Միայն 1890-ականներին փակվել էր ավելի 
քան 300 հայկական դպրոց: Հրամանագրի ընդունումն այդ հայակործան, ռու
սացման եւ ուծացման քաղաքականության բարձրակետն էր:

Վերոնշյալ փաստերն ու հանգամանքները ապացուցում են, որ Հայոց 
Եկեղեցին իր Հայրապետով, պատրիարքներով, թեմակալ առաջնորդներով 
եւ շարքային հոգեւորականներով, ինչպես նաեւ բովանդակ հայ ժողովուրդն 
իր աշխարհասփյուռ համայնքներով միակամ էին 1903 թ. հունիսի 12-ի' եկե
ղեցական գույքի եւ կալվածքների բռնագրավման օրենքի դեմ տարվող պայ
քարում, որն առաջ բերեց նաեւ հայ ժողովրդի ընդվզման բազում օրինակներ 
ինչպես Արեւելյան Հայաստանում եւ Կովկասում, նույնպես եւ մյուս հայ հա
մայնքներում եւ ցարական իշխանություններին ստիպեց գիտակցել, որ գործ 
ունեն կազմակերպված եւ սեփական շահերը գիտակցող Հայ Եկեղեցու եւ 
ժողովրդի հետ:

Այս անգամ, բարեբախտաբար, ժողովուրդն ու Եկեղեցին այլեւս չընդու
նեցին հայ ազգի եւ մշակույթի դեմ ուղղված ոտնձգությունները եւ պայքարե
ցին մինչեւ հրամանագրի ի չիք դառնալը' 1905 թ. օգոստոսի 1-ը, երբ Նիկոլայ 
Ա. կայսեր Բարձրագույն հրամանով Հայ-լուսավորչական եկեղեցական կալ
վածքներն ու դրանց եկամուտները վերադարձվեցին իսկական տերերին' Հայ 
Եկեղեցուն եւ ժողովրդին:

20 Տես «Լումայ», 1905, թ. 6-7, էջ 5-7:

Վահան Թեքեյանի չափածոն առանձնանում է ձեւի հղկվածությամբ ու 
նրբությամբ1: Թեքեյանի քնարական հերոսը աշխարհի ու մարդկանց հետ 
հաղորդակցվում է անկրկնելի բանաստեղծական լեզվով, որ միայն իրենն է, 
իր գոյության կերպը, բուն գոյավիճակը: Բանաստեղծական լեզուն, աշխար
հի, մարդկանց, սեփական անձի հետ հաղորդակցվելու միջոց լինելուց բացի, 
նաեւ բանալի է, որով ստեղծագործողը փակ դռներ է բացում, նոր ղողանջ
ներ է հնչեցնում' հոգիներին պարզելով հրապուրիչ հորիզոնների լայնություն
ներ, ուր նրանք նորից են ծնվում' վայելելու անփոխարինելի հրճվանք, լսելու 
չլսված մեղեդիներ, ապրելու չապրված կարոտներ, շլանալու դեռ չծիածան
ված գույներով, դեռ չճաշակած բույրերով: Բանաստեղծական լեզուն արա
րողի հրաշքն է2:

Գեղարվեստական խոսքում ոճական դարձույթների գործածությունը 
խոսում է տվյալ հեղինակի լեզվական հմտության մասին: Գեղարվեստական 
գրականության լեզուն անհատականացված ու տիպականացված է եւ միաժա
մանակ ունի ընդհանրացումներ կատարելու անսպառ հնարավորություններ: 
Տարբերվելով զգացմունքայնությամբ, հուզականությամբ' գեղարվեստական 
գրականության լեզուն պատկերավորման համակարգի եւ արտահայտչամի
ջոցների շնորհիվ վեր է հանում լեզվի յուրահատկությունները, նրա ճկունութ
յունը, բառապաշարի հարստությունը, քերականական ձեւերի կատարելութ
յունը, պատկերավորությունը, բացահայտում մտքի ու հոգու ամենանուրբ 
ելեւէջներն ու թրթռումները: Տաղանդավոր գրողները խոր հետք են թողնում 
լեզվի զարգացման ճանապարհին, քանի որ շրջանառության մեջ են դնում նոր 
ոճեր, արտահայտություններ, կերտում նոր բառեր, իրենց ստեղծագործութ
յուններով նպաստում լեզվի հարստացմանն ու կատարելագործմանը: Թեեւ 
գեղարվեստական լեզուն միատարր չէ, այնուհանդերձ գեղարվեստական 
գրականության լեզուն արտահայտվում է ինքնատիպ ձեւով' զգացմունքների 
ու լեզվի յուրահատուկ ներդաշնակությամբ, յուրօրինակ գեղարվեստական 
պատկերներով: Լեզվի պատկերավորման հիմքում ընկած է բառի փոխաբե-

1 www.anunner.com/name/biographi/վԱՀԱՆ_ԹԵՔԵՑԱՆ_ԳԱԼՈՒՍՏԻ?lang=en
2 Տես Վահան Թեքեյանի 125-ամյակին նվիրված գիտաժողովի զեկուցումներ, Երեւան, 2004, էջ 14:

http://www.anunner.com/name/biographi/%d5%be%d4%b1%d5%80%d4%b1%d5%86_%d4%b9%d4%b5%d5%94%d4%b5%d5%91%d4%b1%d5%86_%d4%b3%d4%b1%d4%bc%d5%88%d5%92%d5%8d%d5%8f%d4%bb?lang=en

րական գործածությունը: Երբ բառիմաստը գործածվում է այլ երեւույթների 
փոխարեն, ստանում ենք փոխաբերական նշանակություն: Փոխաբերության 
մեջ առկա է երկու երեւույթների համեմատությունը սեղմ վիճակում. ընթեր
ցողը ինքն պետք է բացահայտի դրանց ներքին կապերն ու նմանությունները: 

Փոխաբերությունը նշանակության փոխանցում է ըստ նմանության: 
Իմաստային երկու իրողությունների կապը ենթադրում է մի որեւէ ընդհա
նուր իմաստային տարրի' կապակցող միավորիչ իմաստույթի առկայություն, 
այդ նշանակությունների տիրույթի մնացած մասը զբացեղնում են տարբերա
կիչ իմաստույթները: Հենց ընդհանուր իմաստույթի' նշանակության կերպա
րանափոխումն իրականացնող ուղու միջոցով գիտակցության մեջ միասնա
կան, հաճախ անսպասելի ձեւով համակարգվում են սկզբնական եւ վերջնա
յին, բուն եւ փոխաբերական նշանակությունները3:

Վահան Թեքեյանի լեզուն արեւմտահայ գրական լեզվի զարգացման 
ամենափայլուն նմուշներից է: Նրա փոխաբերություններում խտացված են 
հեղինակի հոգեկան դրամայի տիպական գծերը: Օրինակ.

Բա յց արվածդ էր ի մ  ցուրտիս, մութիս դէմ
Յանկարծ ա'յնպէս լուսաւոր, ա՜յնքան սրաով, հոգւով լի,
Որ մոխիրէն ի մ  սրաիս թռաւ այս բո՜՛ցը վըսեմ...(62)4

Որպես լեզվական պատկերավորման միջոց' փոխաբերությունը բնորոշ 
է բանաստեղծական անձնավորմանը, որով մարմնավորվում են հոգեկան 
բարդ, անըմբռնելի երեւույթները, պատկերվող դեպքերին, երեւույթներին, 
գործողություններին աներեւույթ առարկաներին հեղինակը վերագրում է 
մարդկային այս կամ այն հատկանիշը: Օրինակ.

Արաքսն իր պ որա ըքեզմէ կարած կ ՚եր թ ա յ, կը վ ա զէ ՚
Հա յ աշխարհին մեջաեղէն, զայն երգերով կը լընու,
Զա յն կ՜ողողէ բերքերով, մերթ կը գոռա յ ահարկու,
Եւ մերթ ուրախ ու թեթեւ կը ցաակէ վա ր ժայռերէ...(158)

Պատկերավորման այս երկու միջոցները բացահայտում են իրերի հոգին, 
դրանց շարժումն ու խոսքը: Օրինակ.

Պէաք ունինք որ մեր անունն ալ սաւառնաթեւ 
Երկրէ երկիր թռչի երթայ:(53)

3 Տե՛՛ս Է. Ռ. Աթայան, Լեզվական աշխարհի ներքին կերպավորումը եւ արտաքին վերաբերությունը, 
Երեւան, 1981:

4 Այս եւ մյուս օրինակները բերված են հետեւյալ գրքից' Վահան Թէքէեան, բանաստեղծութիւններու 
հատընտիր, Երեւան, 2012:

Իբրեւ պատկերավորման միջոց' փոխաբերությունը ձգտում է կերպարի 
ճկունության, հոգու ներքին կենսունակության: Նրա հյուսվածքում ամեն ան
գամ փոխաբերություններ են ծնվում' արտահայտելով միմյանցից բոլորովին 
տարբեր վիճակներ: Եւ դա նրա արվեստի հարստությունն է: Օրինակ.

Զի ինչ որ ես ըզգացի եւ, ահ, չըսի վատօրէն,
Ծով մ ,էր անհուն հեշաութեան, որ գրկեց սիրտս ու աարաւ 
Ու զա յնխ եղդեց ու հիմա անոր դագաղն է անբաւ...(74)
Այդքան անոյշ ջերմութիւն ' նայուածքիդ մէջ ու ժպտիդ,
Ու հասակիդ մէջ ա յդքա ն լեցուն, ճըկուն ճոխութիւն,
Մորթիդ խաւար բուրումին, ձայնիդ շեշտին հետ վըճիա  
Զիս կը խ եղդեն հեշտութեան աւազներու տակ ծըփուն...(59)

Մարդկային հոգեվիճակները' վհատությունից մինչեւ հույս եւ դառնութ
յունից մինչեւ բերկրանք, շնորհիվ փոխաբերության, դառնում են տեսանելի, 
նույնիսկ' շոշափելի: Օրինակ.

-Պէտք է որ Յ ո յսը  մատաղ 
Ձեր սրտին մեջ ալ, տղա'ք,
Ձեզի համար ու մեզի,
Ամէն, ա մէն երկնի տակ 
Յաւերժաբար բողբոջի...(118)
Ուրիշ ամէն բա ն ժանգ է հոգւոյն համար, որ պղինձ  
Ծիծաղին խիստ շըփումով կը մաքրըւի, կը փայլի...(207)
Կը նստի' գիշերն ու ահեղօրէն  
Զա տ ուա ծ ան կ ՚երթ ա յ, ամբոխէն հեռու,
Մենութեան սառին մէջ թաթխըվելու(136):

Փոխաբերությունը հասկացության արտահայտումն է պատկերավոր եղա
նակով, գեղարվեստական մտածողության յուրահատկությունների դրսեւոր- 
մամբ:

Լեզուն մի համակարգ է, որը նախորդից ընտրում է իր իմաստաբանական 
աշխարհը եւ այն բաշխում իր նշանակողների միջեւ. դրանով պահպանում ու 
կոնկրետացնում է փոխաբերական գործածությունների' նախորդ մակարդա
կում պարունակվող հնարավորությունների մի մասը: Լեզուն յուրովի բեկում 
է նախորդ մակարդակը եւ անմիջականորեն ընկած է անհատի խոսքի' ոճա
կանորեն սահմանվող կիրառական հնարավորությունների հիմքում, որոնց 
թվին են պատկանում նաեւ փոխաբերական գործածությունների հնարավո- 
րությունները5:

5 Տե՛՛ս Է. Աթայահ, նշվ. աշխ., էջ 269:

Փոխաբերությունները խոսքում բառի ոչ բառացի գործածության ուղի
ներն են:

Փոխաբերությունը մտքի ու ճանաչողության շարժման ու զարգացման 
մայրուղիներից մեկն է:

Ըստ Պոտեբնյայի' փոխաբերական եւ բուն իմաստների միջեւ գոյություն 
ունի նշանային հարաբերություն. փոխաբերական իմաստը բուն իմաստի 
նշանն է: Փոխաբերական ներունակ միավորիչ իմաստույթը նմանության, զու- 
գաձեւության իմաստույթ է6:

Բանաստեղծական խոսքի եւ փոխաբերության կապի բնութագիրը առա
վել ամբողջական դարձնելու համար հարկ ենք համարում քննության առնել 
փոխաբերության կապը այլաբերության մյուս տիպերի հետ, հատկապես հա
մեմատության հետ: Փոխաբերությունը, ի տարբերություն համեմատության, 
ցույց է տալիս մի առարկայի կայուն նմանությունը մյուսին: Այդ պատճա
ռով փոխաբերությանը բնորոշ չէ տեղով եւ ժամանակով սահմանափակումը: 
Փոխաբերությունը կրճատում է խոսքը, իսկ համեմատությունը' ընդլայնում: 
Փոխաբերությունը երկանդամ է, իսկ համեմատությունը' եռանդամ: Համե
մատությունները երբեմն կարելի է շփոթել փոխաբերությունների հետ, քանի 
որ երկուսն էլ կառուցված են նմանության սկզբունքով: Փոխաբերությունը 
բառի գործածությունն է մեկ այլ բառի իմաստով' հենվելով երկու երեւույթնե- 
րի նմանության վրա7: Սակայն փոխաբերության մեջ համեմատվող անդամը 
փոխարինվում է այլաբանական իմաստ ստացած բառով: Համեմատությու
նը ընդհանրապես շեշտում, ընդգծում է պատկերվող երեւույթի, առարկայի 
ամենից բնորոշ հատկանիշը: Թեքեյանի ստեղծագործություններում համե
մատություններն ու փոխաբերությունները արտահայտչական մեծ նշանա
կություն ունեն: Նրա քնարերգության մեջ բառերը հիմնականում հանդես են 
գալիս զգացմունքային երանգով: Այդպիսի բազում օրինակներ կան Թեքեյա
նի անտիպ գործերում.

Ի բր աղբիւրէ մը կցուած 
Ժա յթքէր հա մբոյրըդ յա նկա րծ  
Փըլչէր իր  շենքը վըրաս...8 
Փոխ եթէ այսքան սէր թափէր 
Անձրեւի տեղ ժայռին վրայ 
Մինչեւ անգամ ժայռն հիմա

6 Տե՛՛ս А. А. Потебня, И з записок по русской грамматике, М., 1958, էջ 17:
7 Տե՛՛ս Ս. Էլոյահ, Ժամանակակից հայերենի բառային ոճաբանություն, Երեւան, 1989, էջ 71:
8 «Անտիպ գործեր, Մամուլի մէջ տպուած եւ անտիպ երկեր ու նամականի Վահան Թէքէեանէն», 

Պեյրութ, 1987, էջ 123:

Կը բուսցընէր ծաղիկներ...9
Եւ լուսասփիւռ դաշաերուդ սա՜ կանանչ քողն է ցորեն (151):

Գտնել բնական փոխաբերություններ՝ նշանակում է կարողանալ բնութ
յան մեջ նկատել առարկաների նմանությունը: Վահան Թեքեյանը մեծ վար
պետությամբ բնության երեւույթների միջոցով հրաշալի փոխաբերություն
ներ է ստեղծում: Օրինակ.

Բնութիւնը հայելի մ ’ է սոսկ, որուն 
Կեանքը պատրանք կուաայ մեր կեանքին,
Փոթորկորա ծոցը պատկերն է մեր սըրաին,
Որ կը կռւի յա ր  դէմն իր  նեղ ափերուն 
Եւ մեր սրաէն է, որ կ ՚ա ռնէ փոխ գարուն 
Անբողջ թովքը վարդերուն ու սոխակին,
Այգուն հմայքն, արեգին ալ հուր ոսկին 
Տժգույն ցոլքերն են մեր սրաին յո յզերուն : (Անաիպ-ԳԱԹ- 

ՎԹՖ, թիվ 24, էջ 3)
Ճամփուն եզերքը մանուշակն արդէն 
Քեզի կը կանչէ.
-Եկո՜ւր, մրմունջը լուսէ առուակին 
Անուշ խ օսքերով  
Պիաի ա մոքէքո մըռայլ հոգին 
Քու հոգին խ ըռով: (Անաիպ-122)
Ծառի թեթեւ ծաղիկնե՜ր սալորենւոյ, նըշենւոյ,
Նման էիք դուք սիրոյս ծաղիկներում որ յա նկա րծ  
Կը բացուէին երազի երկընքին մէջ ու յե ա ո յ 
Կը թափէին, մի առ մի, վերէն ' գեանին վըրա յ ցած...(94)

Փոխաբերության գործառույթներն են' պատկերավոր մտածողության 
ստեղծում, անվանողական գործառույթ, մտածողությունը ձեւավորող գոր
ծառույթ, խոսքին պարզություն ու հասկանալիություն հաղորդելու գործա
ռույթ, խոսքին սեղմություն հաղորդելու գործառույթ: Վերջինս ունի լեզվա
կան խնայողության գործառույթ, որը պահանջում է գործածման հմտություն: 
Փոխաբերության գործածությունը կապվում է կարեւորագույն նպատակների 
հետ' իմացաբանական եւ պատկերաստեղծ: Փոխաբերությունը հենց լեզվի 
գործառնությունն է: Բացի պատկերաստեղծ միջոց լինելուց' փոխաբերութ
յունը հիմնարար կառուցողական դեր ունի մեր մտածողության դաշտում

9 Անդ, էջ 128:

հասկացական նոր համակարգեր ձեւավորելու գործում: Փոխաբերությունը 
ոչ թե իմաստի կրողն է, այլ դրա ձեւավորման միջոցը:

Փոխաբերությունը առաջնային տեղ եւ ոճաստեղծ դեր ունի Վահան 
Թեքեյանի չափածոյում: Վահան Թեքեյանը պատկերավորության իսկական 
վարպետ է: Սովորական բառերն ու արտահայտությունները նրա գրչի տակ 
դառնում են շնչող ու անփոխարինելի: Պատկերավորության բազմաթիվ մի
ջոցներն իրենց զանազան արտահայտություններով ու ինքնատիպ ձեւերով 
մի առանձնակի փայլ են տալիս նրա չափածոյին:

Պատկերավոր արտահայտչամիջոցների կիրառումը ենթադրում է ըն
թերցողի մտքերի եւ զգացմունքների վրա գեղագիտական ազդեցություն. հե
ղինակի նպատակն է գեղագիտորեն ներազդել ընթերցողի վրա. ընթերցողը 
պետք է մտնի հեղինակի մտահղացումների աշխարհը եւ որսա նրա ասույթի 
իմաստը:

Հայտնի է, որ ժ Ը . դարի վերջին եւ ժԹ . դարի սկզբին Անդրկովկասր հայտն
վեց Ռուսաստանի արտաքին քաղաքականության առաջնահերթ ծրագրերում: 
Ռուսաստանի համար կարեւորություն ձեռք բերեց Անդրկովկասի շուրջ հա
սարակական կարծիքի ստեղծումն ու ամրապնդումր: Պատմագիտական այդ 
պրակտիկ անհրաժեշտությունից էլ ռուսական գիտական շրջանակներում ծնունդ 
առավ ձեւավորված կայսրության ժողովուրդների, այդ թվում եւ հայ ժողովր
դի ու նրա պատմության հանդեպ հետաքրքրությունր: ժամանակի ռուսական 
ամսագրերում եւ թերթերում երեւան եկան Հայաստանին ու հայոց պատմութ
յան առանձին դրվագներին նվիրված ուշագրավ հրապարակումներ: Ռուսական 
հանրահայտ պարբերականի խոստովանությամբ, տարածաշրջանի երկրների 
մեջ, ամենից ուսումնասիրվածն ու հարուստր հայագիտական գրականությունն 
էր. «Կովկասագիտական հետազոտությունների առումով ամենից խորն ուսում
նասիրված է հայոց պատմությունր: Հայ պատմագիտական գրականությունր 
նաեւ ամենից հարուստն է: Հայ երն ունեն մեծ թվով նշանավոր պատմիչներ, 
որոնց գործերն արդեն թարգմանված են ռուսերեն ու եւրոպական լեզուներով»1:

Այդ րնթացքում զգալիորեն առաջադիմած հայկական մշակույթի նշանավոր 
կենտրոններ դարձան Մոսկվան, Պետերբուրգր, Թիֆլիսր, Կազանր, Աստրա- 
խանր, Նոր Նախիջեւանր եւ այլ քաղաքներ: Հիմնվում են դպրոցներ, որոնք ավե
լի քան մեկ դար ծառայեցին ռուսահայության եւ աշխարհով մեկ սփռված հա
յության համար. 1810թ. Աստրախանում բացվեց Աղաբաբյան դպրոցր, 1815թ. 
Մոսկվայում'հռչակավոր Լազարյան ճեմարանր, 1824թ. ԹիֆլիսումՆերսիսյան 
դպրոցր, թեմական դպրոցներ են բացվում Երեւանում եւ Շուշիում: Գնալով ավե
լանում է Մոսկվայի եւ Պետերբուրգի համալսարաններում սովորող հայ ուսա
նողների թիվր: Իրենց հիմնական կոչումից զատ, հիշատակած կրթօջախներից 
շատերր միաժամանակ հայագիտական խոշոր կենտրոններ էին եւ նշանակալից 
դեր խաղացին հայ պատմագիտության զարգացման գործում: 1809թ. ռուսերեն 
թարգմանվեց եւ հրատարակվեց Մովսես Խորենացու «Հայոց պատմությունր»,

1 «К авказский  календарь»,1890, с. 32.

որին հաջորդեցին նաեւ մյուս պատմիչների աշխատությունների հրատարա
կություններդ Դրանք, որպես կանոն, սկսվում էին րնդարձակ առաջարաններով, 
որոնք ռուս րնթերցողին էին հասցնում ոչ միայն հայ պատմիչի գործի արժեքր, 
այլեւ տվյալ ժամանակաշրջանի խորհուրդր. հանգամանք, որր բոլոր առումնե
րով գնահատելի էր: Ընդ որում, ներկայացնելով հայոց պատմության մանրա- 
մասներր, ռուս հեղինակներն առաջին հերթին նշում էին հայ գրի ու գրականութ
յան, իսկ առավելապես մատենագրության ակնառու նվաճումներր: Կարծում 
ենք, որ ռուս հեղինակներից բերվող քաղվածքներր համոզիչ կդարձնեն այն 
կարեւոր հանգամանքր, որ հայ ժողովրդի գոյատեւման գլխավոր պայմաններից 
մեկր եղել եւ մնում է հայոց լեզվին ու պատմությանն ապավինելր:

Ռուս առաջին հեղինակներից մեկր, որն առավել հանգամանորեն անդրա
դարձավ հայոց լեզվին ու մատենագիտությանդ Ս. Ն. Գլինկան էր: 1832-1833թթ. 
Մոսկվայում լույս տեսավ նրա «Հայ ժողովրդի պատմության տեսություն» հան
րահայտ աշխատությունդ Գրքում ռուս հեղինակր, քննության առնելով հայ ժո
ղովրդի գոյատեւման խնդիրր, նրա կարեւոր պայմաններից մեկր համարում էր 
կրթության եւ մշակույթի հանդեպ հայերի ցուցաբերած մեծ հոգատարությունդ 
«Հայաստանր հարուստ է նշանավոր գրողներով: Նրանք հմուտ էին բանասի
րության բոլոր ճյուղերում, իսկ պատմիչների ստեղծած բազում տարեգրութ- 
յուններր սրբությամբ պահպանվում էին վանքերում... Ինչ գանձերի պետք է տի
րանար մի երկիր,- գրում է նա,- որր գիտությունների ապաստարան էր անգամ 
այն ժամանակներում, երբ բռնության անողոք ձեռքն ամենուր հետապնդում էր 
նրան»2:

Աշխատության պատմագիտական կարեւոր արժանիքներից մեկն այն է, որ 
նրանում հատկապես կարեւորվում է Հայաստանի' որպես Եւրոպայի եւ Ասիայի 
միջեւ կամուրջ հանդիսանալու հանգամանքր: Գլինկան այն համարում է հայ ժո
ղովրդի կենսունակությունն ու առաջադիմությունր խթանող հիմնական գործոն: 
Նրա համոզմամբ, հայերր ձեռներեց ժողովուրդ են եւ օժտված մեծ ունակութ
յուններով, արտադրությունն ու առեւտուրր զարգացնելու նախանձելի ձիրքով: 
Այս իմաստով, ռուս հեղինակր հայերին դասում է ժամանակի քաղաքակիրթ 
ժողովուրդների շարքր: Իր համոզումր հաստատելու համար Գլինկան բազում 
քաղվածքներ է բերում եւրոպացի պատմաբաններից. «Աբբատ Վիլեֆուրր գրում 
է, որ Ե դարում Հայաստանր Ասիայի նշանավոր ակադեմիաներից էր եւ որ նրա 
այդ առաքելությունր շարունակվեց մինչեւ ԺԵ դարր»3: Գլինկան իր հերթին 
ավելացնում է. «Այս երկրի քաղաքացիական օրենքներր, աստվածապաշտութ
յունդ կառավարման ձեւերր, զորավարներն ու արվեստի հրաշքներր զարմանք 
են պատճառում»4: Դժվար չէ կռահել, որ հեղինակի րնդգծած քաղաքակրթվա-

2 С .Н . Глинка, Обозрение истории армянского народа, М .,1832, ч.1, с.4.
3 Մաս 2, էջ 111:
4 Անդ, էջ 99 -100:

ծությունը հենց այս բաղադրամասերն ուներ: Մեկ այլ տեղ, քրիստոնեական 
Հայաստանին հատկացնելով մշակութային առաջնային դեր, Գլինկան նշում է. 
§ Մենք չենք կարող գտնել ՛մեկ այլ քրիստոնյա ժողովուրդ, որի ՛մոտ 
մի քանի դարերի ընթա ցքում հանդես գան այդքան պատմիչներ : Ընդ
հակառակը,֊ շարունակում է նա,- նրանցից շատերը նույնիսկ կորցրել են իրենց 
ծագման հետքերը: Հարցրե՜ք սիրիացու՜ն, խալդյանների՜ն, մարերի՜ն եւ շատ այլ 
ցեղերի, հարցրե՜ք նրանց, թե ի±նչ է հայտնի իրենց նախնիների մասին»5: Հեղի
նակի համոզմամբ, Հայաստանը մշտապես գործուն կամ կողմնակի մասնակ
ցություն է ունեցել Ասիայի կարեւորագույն իրադարձություններին: Այս առումով, 
հեղինակն իրավամբ շեշտում է, որ առանց հայկական աղբյուրների ուսումնա
սիրության, անհնար է պատկերացնել Ասիայի պատմությունը. «Նա, ով Փարի
զի գրադարանում ծանոթացել է հայոց ձեռագրերին,- գրում է նա,- լավ գիտի, 
թե ինչ լույս են սփռում դրանք Ասիայ ի բազում իրադարձությունների վրա, եւ 
թե ինչ փայլով է լուսավորում այդ պատմությունը' հատկապես, երբ հարցը վե
րաբերում է դեպքերի ժամանակագրությանն ու հին աշխարհի ժողովուրդների 
բնութագրություններին: Միայն հայկական աղբյուրների շնորհիվ կարելի 
է հստակ պատկերացում կազմել Կապադովկիայի, Կիլիկիայի, Կով- 
կասի ու Սեւ ծովի ափի մյուս ժողովուրդների բա րոյա կա ն նորմերի, 
լեզվի եւ այլնի մասին »6: Գլինկայի ուսումնասիրության հիմնական աղբյու
րը հայ պատմիչների գործերն են, որոնց մասին հեղինակը բարձր կարծիք ունի. 
«Հայկական աղբյուրները,- գրում է նա,- հավաստի տեղեկություններ են հաղոր
դում ոչ միայն հայրենի պատմության վերաբերյալ, այլեւ իրենց հարեւանների 
եւ մասնավորապես Ասորեստանի մասին, որին նույնիսկ Դիոդոր Սիկիլիացին, 
Կիկերոնը եւ մյուսները վերագրում են հարյուր հազարավոր տարիների պատ
մություն: Այդ մասին հայկական տեղեկությունները համապատասխանում են եւ՜ 
դեպքերին, եւ՜ ժամանակաշրջանին...»7:

Գլինկան հավաստում է, որ հայ պատմիչների հաղորդումները հաստատվում 
են օտարազգի պատմիչների վկայություններով եւ հատկապես այն տեղեկութ
յունները, որոնք անմիջականորեն վերաբերում են հայոց պատմությանը: Որպես 
ասվածի հաստատում, ռուս հայագետը հանգամանորեն ներկայացնում է օտար 
այն պատմիչներին, որոնք անդրադարձել են հայոց պատմությանը. Դիոդոր Սի- 
ցիլիացի, Քսենոֆոն, Պլուտարքոս, Պլինիուս Ավագ եւ ուրիշներ:

Գլինկայի ուսումնասիրության գլխավոր աղբյուրն, իհարկե, Խորենացու 
«Հայոց պատմությունն» է, որին հեղինակն իր հինգերորդ գրքում առանձին բա
ժին է նվիրել: Բարձր գնահատելով Պատմահոր պատմագիտական ժառանգութ
յունը, նա գրում է. «Մովսես Խորենացու Հայոց պատմությունը, Հայկի ժամա

5 Նույն տեղում, մաս 1, էջ 6; Այս եւ հետագա ընդգծումները' Հ.Հ.:
6 Անդ, էջ 4 - 5:
7 Անդ, էջ 24 - 25:

նակներից սկսած մինչեւ մ.թ. 428թ., բազում կողմերով ուշադրության արժանի է: 
Շարադրանքր բարեկարգ է, սահուն եւ չրնդհատվող»8: Իհարկե, Գլինկան այս 
հարցում բացառություն չէր. ժԹ . դարի թե' ռուս, թե' եւրոպացի պատմաբանների 
հայագիտական ոաումնասիրություններ գլխավորապես գրված են Խորենացու 
գրքի հիման վրա:

Գլինկան բավականին մեջբերումներ ունի նաեւ Չամչյանից, որոշ տեղերում 
հիշատակում է նաեւ Ղազար Փարպեցուն: Այս ամենով հանդերձ, սակայն, Գլին
կան հայ եւ օտար պատմիչների թողած ժառանգության գնահատման հարցում 
հաճախ է րնկնում չափազանցությունների մեջ, գրքի առանձին հատվածներում 
աչքի են զարնում նաեւ կրկնություններր: Հեղինակր նույնիսկ իր աշխատանքի 
վերջում, այդ ամենի համար կարծես արդարացում գտնելով՝ գրում է. «Մեկնա
բանելով ժողովուրդների, կամ առանձին վերցրած մեկ ժողովրդի պատմությունր, 
անխուսափելիորեն տարվում ես կրկնություններով, որ թվում է, թե աշխատում 
ես նոր վկայություններ փնտրել ամրապնդելու համար հինր եւ կամ լրացնել այն 
նոր մտքերով»9: Որպես ասվածի հավաստում, Գլինկան քիչ անց շարունակում է. 
«Քննելով հայ ժողովրդի պատմությունր, համոզվածությամբ կարելի է ասել, որ 
ո'չ թե առանձին դեմքեր, այլ ողջ ժողովուրդն է ջանացել հայրենիքի ճակատագ
րի համար... Իրադարձություններր, բարքերր, օրենքներր՝ բոլորն էլ ակնհայտո
րեն եւ անվերապահորեն վկայում են այդ մասին»10: Դրանով սակայն, հեղինակր 
չի սահմանափակվում եւ վկայակոչում է ֆրանսիական մի պարբերականի այն 
միտքր, թե' «նվաճող ժողովուրդներից շատերր, որոնք ցնցել էին աշխարհր, երկ
րի երեսից վերացան, կարծես թե երբեք էլ չեն եղել: Եւ մինչ նրանք Եւրոպան 
վեր էին ածում սովի ու ավերածության, հայերն Ասիայում ապավինելով 
արտադրողականության, գիտականության ու միասնականության 
ոգուն, իրենց նախնիների օրինակով դիմակայեցին այլ ցեղերի հետ 
ձուլվելու վտանգին եւ կազմեցին արեւելյան քա ղա քա կրթությունը  » 11: 
Շարունակելով ֆրանսիական պարբերականի միտքր, հեղինակն իրավացիորեն 
նշում է, որ «խաղաղասիրական եւ նահապետական կառավարման ոգին ավելի 
քան երեք հազարամյակ պահպանել է Հայաստանր' չխորշելով ո'չ ներքին, եւ ո'չ 
էլ արտաքին փոթորիկներից»12:

Այստեղ եւս Գլինկան կատարում է հայագիտական իր կարեւոր եզրակա
ցություններից մեկր. «Ինչ վերաբերում է հայերին, պետք է համոզվածությամբ 
ասել, որ այն ժամանակ, երբ միջին դարերի թանձր մշուշր պատել էր եւրոպա- 
ցիների միտքր... հայերր չդադարեցին հարստանալ նոր գիտելիքներով եւ այն

8 Մաս 2, էջ 94:
9 Անդ, էջ 215:
10 Անդ, էջ 216:
11 Անդ, էջ 217:
12 Անդ:

սիրով հաղորդեցին իրենց սերունդներին»13: Անտարակույս, այս եւ բազում այլ 
խորհրդածություններ բարձրացնում են Գլինկայի ուսումնասիրության հայա
գիտական արժեքր եւ կրկնակի հետաքրքրություն առաջացնում նրա պատմա
գիտական ժառանգության հանդեպ: Ուստի, պատահական չէր, որ այս աշխա- 
տությունր դարձավ այն անկյունաքարր, որի հիման վրա հետագայում ձեւա- 
վորվեց եւ զարգացավ հայագիտության ռուսական պատմագիտական միտքր: 
Գլինկայի հայոց պատմության տեսության տրամաբանական շարունակությու- 
նր հանդիսացավ «Հայ ժողովրդի պատմության տեսությանը վերաբերող 
վավերագրերի ժողովածուի» հրատարակությունր14: Նրա նախաձեռնող
ներն ու հրատարակիչներր Լազարյաններն են: Հիմնավորելով ժողովածուի ձեռ
նարկման անհրաժեշտությունր' հեղինակներր գրում են. «Եթե ֆրանսիացիներն 
ու գերմանացիներր ուսումնասիրում են աշխարհի հնագույն ժողովուրդներից մե
կի' հայ ժողովրդի պատմությունր, որպեսզի նրա օգնությամբ նոր լույս սփռեն 
անցյալի իրադարձությունների վրա եւ լրացնեն դրանք, ապա հարկ է, որ այն 
Ռուսաստանում եւս հատուկ ուշադրության արժանանա»15: Գործր ձեռնարկելու 
մյուս շարժառիթր հեղինակների այն մտահոգություն է, որ «մինչ օրս մեզանում 
հայոց պատմությանր նվիրված ոաումնասիրություններ քիչ են, իսկ ռուսերեն 
թարգմանված հատվածներր հեռու են այն իրողությունից, որպեսզի բավարար 
պատկերացում տան մի ժողովրդի մասին, որր ժա՛մանակին ա՜ռաջին տ եղե
րից մեկն է գրավել լուսավորյալ ժողովուրդների շա րքում  » 16:

Հայոց գրի ու մատենագրության մասին ուշագրավ մտքերի կարելի է հանդի
պել նաեւ Ի. Ի. Շոպենի աշխատություններում: Քննելով հայ մշակույթին վերա
բերող հարցերր' Շոպենր գոհունակությամբ րնդգծում է, որ «ամենից սուրբ ու 
անձեռնմխելի ժառանգությունր, որ հայերր թ ողել են իրենց սերունդ
ներին, մայրենի լեզուն է  : Բոլոր ազգերից միայն հայերր կարողացան հա
զարամյակների խորքից' Նոյից սկսած մինչեւ մեր օրերր, իրենց սերունդներին 
փոխանցել եւ ամբողջականության մեջ պահպանել թանկագին այդ պատգա- 
մր»17: Հեղինակր հատուկ նշում է նաեւ գիտելիքների հանդեպ հայերի ունեցած 
մեծ սերր. «Իրենց կարողության սահմաններում,- գրում է Շոպենր,- նրանք ամե
նուր նպաստեցին լուսավորության եւ գիտության զարգացմանր, եւ այն հայր, 
որր ժամանակին հնարավորություն չի ունեցել կրթություն ստանալու, միջոցներ 
չի խնայել իր զավակի կրթության համար»18:

13 Անդ, էջ 8 - 9:
14 Տես' Собрание актов относящихся к обозрению истории армянского народа, 4 .I-III, 

М .,1833-1838 гг.с:1.
15 Անդ, էջ 1:
16 Անդ, էջ 1 - 2:
17И. Ш опен, И сторический памятник состояния Армянской области в эпоху ее 

присоединения к Российской империи, С П б, 1852, с.180.
18 Անդ, էջ 207:

Անդրադառնալով հայ պատմիչների գործերին' Շոպենը նշում է, որ չնայած 
հայ պատմագրությունն իր նշանակությամբ ու կարեւորությամբ զիջում է հին 
աշխարհի մյուս երկրների պատմագիտությանը, սակայն «նրա նվաճումները 
մշտապես համահունչ են եղել դարի ոգուն ու ազգի ունակություններին... Հայ 
պատմիչներն ի հատուցումն այս թերության,- գրում է նա,- մշտապես տիրապե- 
տել են գնահատելի արժանիքների' համեստությունը զուգակցելով գիտելիքների 
հետ եւ չափից ավելի տեղի չեն տվել սեփական երեւակայությանը: Հայ պատ
միչներից եւ ոչ ոք, ապշեցուցիչ նորություններով հանդերձ, երբեք չի ձգտել փայ
լել տարօրինակ ու տարակուսելի մտքերով... ընդհակառակը, նրանց գոր
ծերն աչքի են ընկնում մաքուր բա րոյա խ ոսությա մբ եւ բա րօրությա ն  
կոչ են անում  » 19:

Շոպենը հայ պատմիչներին բարձր է գնահատում նաեւ այն բանի համար, 
որ նրանք «մեծ մասամբ ականատեսի ու ժամանակակցի աչքերով են ներկայաց
րել իրադարձությունները, ուստի, հավաստիության առումով վստահություն են 
ներշնչում»20, թեպետ, միաժամանակ նկատում է, որ հայ պատմիչների գործերում 
տիրապետում է իրադարձությունների կրոնական մեկնաբանությունը: Հեղինա
կը նշում է հայ պատմիչների մեկ այլ դրական դրսեւորում եւս. «Հայ պատմիչնե
րի օգնությամբ,- գրում է նա,- հայագետները լրացնում եւ հարստացնում են հին 
եւ միջին դարերի պատմական իրադարձությունները»21: Շոպենը ճշմարտացի է 
նաեւ, երբ գտնում է. «այս գործը դեռեւս սկզբնական փուլում է միայն եւ հայա
գիտության հետագա խորացումը կտասնապատկի մեր գիտելիքները»22: Դժվար 
չէ նկատել, որ իր եզրահանգումներում հեղինակը, անշուշտ, վեր է կանգնած պե
տական պաշտոնյայի իր աստիճանից եւ հայ պատմագրությանը նվիրված բա
ժինն ավարտում է հայ պատմիչների ներկայացումով' սկզբում այբբենական, իսկ 
հետո նաեւ' ժամանակագրական կարգով:

Եզրափակելով բաժինը' Շոպենը կատարում է հետեւյալ պնդումը. «Հայ 
պատմագիտության առթիվ հարց է ծագում. ինչի՞ց է, որ հայոց նշանավոր լե
զուն, որը հարուստ է իր ինքնատիպ գրականությամբ, լեզու, որն այդքան մեծ 
դեր է խաղացել պատմության մեջ, ինչպե՞ս կարող էր գիտական աշխարհում 
մնալ համընդհանուր մոռացության մեջ' մինչեւ 1819թ. Փարիզում Սեն-Մար- 
տենի գրքի հանդես գալը: Որտեղից է գալիս եւրոպացի արեւելագետների այդ 
անտարբերությունը, հատկապես եթե նկատի ունենանք, որ արեւելքի հին ժողո- 
վուրդներից հայերն ամենից ամուրը հաստատվեցին Եւրոպայում»23: Հեղինակն, 
իհարկե, փորձում է պատասխանել առաջադրված հարցին. «Դասագրքերի բա
ցակայությամբ հազիվ թե կարելի լինի բացատրել այդ բացը, - գրում է Շոպենը:

19 Անդ, էջ 182:
20 Անդ:
21 Անդ, էջ 185:
22 Անդ:
23 Անդ, էջ 208:

- Հավանաբար, դրանում բացասական ազդեցություն է գործել ամենից առաջ 
գրքային գրաբարյան լեզուն, որն էապես տարբերվում է ժողովրդի խոսակցա
կան լեզվից»24: Բայց էականր դա չէ. Շոպենր համոզմունք է հայտնում, որ հա- 
յագիտությունր այսուհետ լուրջ ուշադրության կարժանանա Ռուսաստանում. 
«Այժմ Եւրոպան ջանասիրաբար ձգտում է արժանին հատուցել անցյալի հար
ցում: Շատ համալսարաններին կից բացվել են հայագիտական ամբիոններ, հայ 
պատմիչներն արագորեն թարգմանվում ու տարածվում են, եւ պետք է հուսալ, որ 
շուտով ռուսական կառավարության հովանավորությամբ այդ դասական լեզուն 
իր արժանի տեղր կգրավի Արեւելքի մյուս լեզուների շարքում»25:

Իվան Շոպենի «Նոր նշումներ Կովկասի հին պատմության եւ նրանում 
բնակվողների մասին» գիրքր գրեթե դուրս է մնացել մեր պատմաբանների ու
շադրությունից: Ինչպես ինքն է գրում, «նշումներին ձեռնամուխ է եղել նպատակ 
ունենալով' տեղեկություններ հավաքել Կովկասի հին շրջանի պատմության 
մասին: Իմ նպատակն է եղել նաեւ,- գրում է Շոպենր,- ուշադրություն հրավիրել 
Անդրկովկասի ժողովուրդների պատմության երեք հնագույն տարեգրություննե
րի վրա, եւ համեմատելով դրանք, տարբերակել նրանց միջեւ եղած համամաս- 
նություններր»26:

Շոպենի հիշատակած երեք հնագույն տարեգրություններից առաջինր Մով- 
սես Խորենացու «Հայոց պատմությունն» է, մյուսր' Մովսես Կաղանկատվա- 
ցու «Աղվանից աշխարհի պատմությունր», երրորդր' վրացական «Վախթանգի 
պատմությունր»: Առաջինի մասին հեղինակր գովեստով է խոսում. «Մովսես 
Խորենացու պատմությունն ավելի ամբողջական է եւ բոլոր առումներով հավաս
տի» - գրում է նա27: Ինչ վերաբերում է Կաղանկատվացու պատմությանր, Շո
պենր նշում է, որ «հեղինակի հաղորդած տեղեկություններր վերին աստիճանի 
հետաքրքիր են»28: Երրորդ աղբյուրր, սակայն, նրան այնքան էլ վստահություն 
չի ներշնչել. «Վախթանգի պատմության մասին նույնր չի կարելի ասել,- գրում է 
Շոպենր,- քանի որ այդ տարեգրությունն իմ մեջ որոշակի թերահավատություն 
առաջացրեց»29:

Հաջորդ ռուս պատմաբանր, որի աշխատություններում կարելի է հանդիպել 
հայոց պատմագրությանր վերաբերող հատվածների, նշանավոր ռազմական 
պատմաբան Վ.Պոտտոն է, թեպետ մեր պատմագիտությանր ռուս գիտականն 
առավել հայտնի է որպես կովկասյան պատերազմների հմուտ մասնագետ: Մեր 
կարծիքով, սակայն, նրա գիտական ժառանգության գնահատության հարցում 
մոռացության է մատնված մի կարեւոր բաժին, որում քննարկվում են ոչ թե պա

24 Անդ:
25 Անդ:
26 И. И. Шопен. Новые заметки к древней истории К авказа и его обитателей, СП б,1866, с.1.
27 Անդ:
28 Անդ:
29 Անդ:

տերազմական իրավիճակներ, այլ կատարվում է հայոց պատմության քննական 
համառոտ վերլուծություն: Այդ բաժինը Պոտտոյի գրքում վերնագրված է մեկ 
ընդհանուր խորագրով'«Արարատի երկիրը»: Ռուս պատմաբանը թեպետ համա
ռոտ, սակայն պարզ ու մատչելի ձեւով ներկայացնում է Հայաստանի բնաշխար
հը, առանձնակի նշում հայերի կողմից աշխարհում առաջինը քրիստոնեությունը 
պաշտոնապես ընդունելու փաստը. «Այս ժողովրդի առանձնահատկությունն այն 
է,- գրում է նա,- որ նույնիսկ օտար տիրապետությունների շրջանում նրանք պահ
պանել են իրեհց հավատը, լեզուն ու հոգեւոր ընդգծված կերտվածքը, 
ա յն ժամանակ, երբ հարեւան տերությունները, որոնք ժամանակին 
տնօրինում էին աշխարհի ճակատագիրը, քաղաքական հզորության 
կորստի հետ միասին կորցրեցին նաեւ իրենց բա րոյա կա ն ինքնատի
պությունը եւ ձուլվեցին մյուս ազգերի հետ  »30:

Պոտտոն, ռուս ընթերցողին տեղեկացնելով հայոց պատմության կարեւոր 
անցքերի մասին, ամենից առաջ շեշտում է նրա դաստիարակչական նշանակութ
յունը. «Անհրաժեշտ է հիշել հայոց պատմությունը, նրա բազմադարյան պայ
քարի հերոսական էջերը... որից հայ ժողովուրդը կարողացավ դուրս գալ թեեւ 
առանց աղմկալի հաղթանակների, սակայն լիակատար հանդիսավորությամբ' 
թույլ չտալով ոչնչացնելու իր հոգեւոր կերտվածքը»31: Շարունակելով ներկա
յացնել հայոց պատմության կարեւորագույն անցքերի անդրադարձը' հեղինա
կը շտապում է տեղեկացնել, որ ինքը չի հավակնում լինել հայոց պատմությունը 
քննողի դերում, սակայն նպատակ է ունեցել «նկարագրել հայ ժողովրդի բարո
յական կերպարը, որն այդքան արտահայտիչ եւ բնութագրական է պատմական 
բազում դրվագներում»32: Դրանով հանդերձ, Պոտտոն արդեն դարի ավարտին 
լրացրեց ռուս այն հայագետների շարքը, որոնք այդքան կարեւորությամբ էին 
ընդգծում հայ ժողովրդի բարոյական կերպարը, նրա նվիրվածությունը մշակույ
թին ու հոգեւոր արժեքներին:

Գրքի հաջորդ բաժինը կրում է «Հին Հայաստան» վերնագիրը: Ներկայաց
նելով հայոց պատմությունը' Պոտտոն, ի տարբերություն նախորդների, այն չի 
լցնում պատմիչներից քաղած զանազան տեղեկություններով, այլ հաղորդում է 
գրավիչ ու փոքր-ինչ գեղարվեստական շարադրանքի ոճ: Այսպես, ընդգծելով 
հայոց պատմության հին շրջանի կարեւորությունը Առաջավոր Ասիայի ընդհա
նուր պատմության մեջ' նա գրում է. «Պատմությունը հայկական ցեղերին գտավ 
մտավոր ու քաղաքական զարգացման բավականին բա րձր աստի
ճանում: Երկիրը կառավարվում էր թագավորների կողմից' մերթ ինքնիշխան, 
մերթ գտնվելով դաժան նվաճողների տիրապետության տակ, որոնք արյունով

30 В. Потто, К авказская война в отдельных очерках, эпизодах, легендах и биографиях, С П б, 1885 
с. 653.

31 Անդ, էջ 654:
32 Անդ:

էին հեղեղել ողջ Ասիական արեւմուտքր»33: Բաժինն ավարտվում է ճշմարիտ 
մի րնդգծումով, որր մենք ուզում ենք մեջբերել ամբողջովին, քանի որ նրանից 
մտքեր համառոտագրելր գրեթե անհնարին է. «Խորասուզվելով հայ ժողովրդի 
բազմադարյան պատմության մեջ,-գրում է նա,- հետազոտողի առջեւ հառնում է 
ոչ թե հարստահարված երկրի երազային անշարժություն, այլ հարատեւ մի գոր
ծունեություն, որն ուղղված էր պահպանելու իր ոգին նվաճողների հալածանք
ներից... Այդ դաժան պայքարում,- շարունակում է Պոտտոն,- հայերր մեկ անգամ 
չէ, որ հանդես բերեցին բարոյական բարձր որակներ: Այս ժողովուրդր, որն այդ
պես էլ ի վիճակի չեղավ նվաճումների եւ այնքան քիչ մտահոգվեց իր քաղա
քական ինքնուրույնության համար, միեւնույն ժամանակ հզոր ապացույց եղավ, 
որ արիության բացակայության մեջ չէ բազմադարյան տիրապետության բա- 
ցատրությունր, եւ այն ժամանակ, երբ կարողացել կամ անհրաժեշտ է համարել 
պայքարել, իր մեջ աներեւակայելի ուժ եւ արիություն է գտել»34: Սխալված չենք 
լինի ասելու, որ այս մտքերի մեջ է նրա հայագիտական նպաստի ողջ հմայքր: 
Ռազմական պատմաբանի նման խոստովանությունն, իրոք, անարժեք լինել չի 
կարող:

Պոտտոն հայ ժողովրդի բարոյական բարձր հատկանիշր հավաստող 
փաստարկ է համարում նաեւ եկեղեցու եւ հավատի հանդեպ ունեցած նրա մեծ 
նվիրվածությունդ «Հավատի համար մղված մշտնջենական պայքարում,- գրում 
է նա,- հայ ժողովրդի համար ոչինչ էր թվում թե' իր կյանքր, թե' կայքր, եւ թե հա
սարակական ու անձնական մյուս բոլոր բարիքներր»35: Հեղինակր բարձր է գնա
հատում նաեւ հայ եկեղեցու ջանքերն իր ժողովրդի միավորման համար . «Հայ 
եկեղեցին տարբեր երկրներում ցրված հայերին մեկ ժողովրդի եւ միասնության 
կոչ էր անում»36, - գրում է նա: Որքանով նկատեցինք, ռուս պատմաբանն անդրա
դարձել է այդ ժամանակաշրջանի էական երեւույթներին:

Ռուսաստանում այնքան էլ ստվար չէ այն պատմաբանների թիվր, որոնք 
փորձեցին զուտ հայագիտական գործեր գրել: Պատճառն, իհարկե, անբացատ
րելի չէ. անդրադառնալ մի երկրի պատմությանր, որն այդքան լիքն է իրադար
ձություններով եւ ունի պատմագիտական հարուստ գրականություն, համաձայն- 
ենք, որ այդպիսի գործ ձեռնարկելու համար հարկ էր ունենալ աղբյուրագիտա
կան բավարար պատրաստվածություն: Այնուհանդերձ, չնայած այդ դժվարութ
յուններին, ռուս պատմաբանների մեջ գտնվեցին նաեւ այդպիսիներր: Նրանցից 
մեկր Վիկտոր Աբազան էր. 1888 թ. Ս.Պետերբուրգում լույս տեսավ նրա «Հայոց 
պատմություն» գիրքր: Աշխատության ներածականում Վ. Աբազան պարզաբա
նում է իր ուսումնասիրության նպատակր. «Հայաստանի մասին ակնարկները

33 Անդ, էջ 656:
34 Անդ, էջ 698 - 699:
35 Անդ, էջ 702:
36 Անդ, էջ 703:

բավականին հազվադեպ են, մինչդեռ հայոց պատմությունն արժանի է լուրջ ու
սումնասիրության: Հնագույն ժամանակներից սկսած, նա իր վրա է սեւեռել հզոր 
տերությունների ուշադրությունր: Բարոյական տեսակետից,- շարունակում է 
Աբազան,- հայերն Արեւելքում քրիստոնեական աշխարհին մատուցել են մեծա
գույն ծառայություններից մեկր'հեթանոսների դեմ մղած դարավոր ու անհավա
սար պայքարում մնալով որպես քրիստոնեական հավատի հաստատուն նվիր
յալներ: Եւ թեպետ Հայաստանն ու նրա ժողովուրդր քաջ հայտնի են պատմա
կան գրականությանր, այնուհանդերձ, նրանք կրկին արժանի են հանգամանա
լից հետազոտության»37:

Եթե Աբազայի շարադրանքին մոտենանք հայագիտության մեջ նորութ
յուն ասելու իմաստով, հեղինակն, անշուշտ, նոր բան քիչ է ասում: Ավելին, եթե 
կուզեք, նույնիսկ կրկնում է նախորդներին: Սակայն խորանալով շարադրանքի 
մեջ, արդեն հստակվում է Աբազայի ուսումնասիրության բուն նպատակր. «Հա
յերի' հողագործական այս ժողովրդի մասին տեղեկությունների անբավարա- 
րությունր մեզանում հանիրավի եզրակացությունների առիթ է տվել,- գրում է 
նա: - Շատերր հայերի մեջ միայն առեւտրականներ են տեսնում, մինչդեռ այդ
պիսի բնութագրումների հիմքում չկան ո'չ պատմական տեղեկություններ, եւ ո'չ 
էլ նույնիսկ եւրոպական արեւելագետներն ունեն նման հիմնավորումներ... Այս 
բնորոշումներն րստ էության իրական չեն, իսկ հիմքում՝ անարդարացի», - եզրա
կացնում է Վ .Աբազան38: Ընդ որում, հայոց ատմությանր վերաբերող դեպքերն 
ու իրադարձություններր հեղինակր ներկայացնում է Մովսես Խորենացու եւ հայ 
մյուս պատմիչների հաղորդած տեղեկությունների հիման վրա: Իսկ թե որքա
նով է ծանոթ հեղինակր հայ պատմիչների գործերին, այդ մասին վկայում է նաեւ 
այն փաստր, որ ներկայացնելով օրինակ, Խորենացու «Հայոց պատմությունր», 
նա միաժամանակ նշում է, որ թեպետ այդ պատմության չորրորդ գիրքր մեզ չի 
հասել, սակայն նրա գոյության մասին վկայում է Թովմա Արծրունին, որն ապ
րել է Թ.-ժ. դարերում: Կամ, օրինակ, «Խորենացու հայոց պատմության համար 
Աստվածաշնչից բացի աղբյուր են ծառայել նաեւ օտար աղբյուներր»39: Ինչպես 
նկատում ենք, հեղինակր բավականին ծանոթ է եղել հայ պատմիչների աշխա
տություններին: Մյուս կողմից, համեմատության մեջ դնելով Սեն-Մարտենի ու 
եւրոպացի մյուս հայագետների հաղորդած տեղեկություններր, Աբազան այնու
հանդերձ, առավելությունր տալիս է հայ պատմիչներին:

Աշխատության աղբյուրագիտական հենքր հարուստ է: Աբազան իր ձեռքի 
տակ ունեցել է բավականին հարուստ հայագիտական գրականություն. հրապա
րակի վրա արդեն կային թե' հայ պատմիչների գործերի թարգմանություններր, 
եւ թե' ռուս ու եւրոպացի պատմաբանների աշխատություններր: Եւ ինչի մասին էլ

37 В. А.Абаза, И стория Армении, СП б. 1888, с.1.
38 Անդ:
39 Անդ, էջ 20:

որ գրում է հեղինակը, այդ ամենը հաստատում է պատմական անհրաժեշտ տե
ղեկություններով, որոնք նա քաղել է հայ եւ օտար պատմիչների աշխատություն
ներից: Այսպես, անդրադառնալով հայ ժողովրդի ծագման հարցերին, Աբազան 
տեղեկություններ է բերում հույն պատմիչ Ստրաբոնից, եւ ապա ավելացնում. 
«Հայերը մերժում են Ստրաբոնին... իրենց համարում են առաջնածին ժողովուրդ 
եւ իրենց ծագումը տանում են Նոյի ժամանակները»40:

Շարունակելով համառոտակի ներկայացնել հայոց պատմության կարեւո- 
րագույն իրադարձություններն ու դեպքերը' Աբազան այն հասցնում է մինչեւ 
Արեւելյան Հայաստանի միացումը Ռուսաստանին: Հեղինակը հատուկ անդրա
դարձ է կատարում նաեւ հայերի գաղթին եւ ներկայացնում է հայերի զանգվածա
յին տեղաշարժերը Բագրատունյաց թագավորության ժամանակներից սկսած: 
Այդ նկարագրություններում նա հատուկ շեշտում է հայ ժողովրդի կարեւոր բնու
թագրերից մեկը' նվիրվածությունն իր արմատներին ու հավատին. «Հալածված 
հայ ժողովուրդը,- գրում է Աբազան,- Կիլիկիայի անկումից հետո էլ շարունակում 
էր պահպանել ազգայինն ու հավատը, լեզուն, որը նրան պատգամել էին 
իրեհց նախնիները  »41: Հայոց գաղթերի ու ծանր փորձությունների նկարագ
րություններից հետո հեղինակն այնուհանդերձ գտնում է, որ հայ ժողովրդի միակ 
փրկությունն իր հյուսիսային հարեւանի'Ռուսաստանի հետ կապերի ամրապնդ
ման ու սերտացման մեջ է: Ուստի, համառոտ ներկայացնում է հայ-ռուսական 
հարաբերությունների զարգացումը, հաստատում դրանք պատմական իրողութ
յուններով' Պետրոս Մեծի ժամանակներից սկսած մինչեւ 1826-1828թթ. ռուս- 
պարսկական պատերազմը: Աբազայի կարծիքով, Ռուսաստանին միանալով, 
«հայերի առջեւ բացվեց մի նոր հավատակից հայրենիք, որտեղ ազգայինը, հա
վատն ու ավանդույթները կպաշտպանվեն ամեն տեսակ ոտնձգություններից»42: 

Ռուս մեկ այլ հեղինակի' Աննինսկու աշխատություններից մեկը նվիրված է 
հայ մատենագրությանը եւ կրում է «Հին հայկական պատմիչները որպես պատ
մական աղբյուրներ» վերնագիրը: Հեղինակը բարձր է գնահատում հայ պատ
մագիրներին, նշում նրանց գործերի կարեւորությունը հին աշխարհի պատմութ
յան ուսումնասիրության խնդրում: Աննինսկին գրքում փորձում է տալ հայկական 
աղբյուների համակողմանի վերլուծությունը, թեպետ, գտնում է, որ հայկական 
աղբյուրների հավաստիության գնահատական տալը դեռեւս վաղ է, քանի որ, 
ինչպես ինքն է գրում, «կանցնի որոշ ժամանակ, երբ կարելի կլինի վերջնականա
պես հաստատել այդ աղբյուրների իրական նշանակությունը»43:

Հայ պատմիչներից Եղիշեի գրքի ռուսերեն թարգմանության առթիվ հա
ղորդագրություն էր զետեղել նշանավոր «Отечественные записки» ամսագ-

40 Անդ:
41 Անդ, էջ 98:
42 Անդ, էջ 104:
43 Ал. Аннинский, Древние армянские историки, как исторические источники, Одесса, 1899, 

c.I.

րում' «նոր գրքեր» խորագրի տակ: Հաղորդագրությունր սկսվում էր ուշագրավ 
ներածականով. «Քրիստոնյա ժողովուրդներից քչերին հաջողվեց առանց սուրր 
մերկացնելու պահպանել իրենց հավատր: Հավատի համար պատերազմնե
րի դարաշրջանր, որի րնթացքում փառավորվեցին շատ ժողովուրդներ, վերա
բերում է նաեւ հայերին, ժողովուրդ, որի համար այդ պայքարր վերածվեց կե- 
նաց-մահու կռվի: Հայաստանի համար այդ պայքարն այնքան ծանր ու դժվարին 
էր, որ պատմությունր չի կարող լռության մատնել այդ իրադարձությունր»44: Իր 
րնթերցողին ներկայացնելով Վարդանանց պատերազմի խորհուրդն ու իմաս
տը հանդեսր միաժամանակ խորհրդածություններ է կատարում Հայաստանի 
անցած պատմական ուղու շուրջ. «Իր աշխարհագրական դիրքի պատճառով 
կտրված լինելով քրիստոնյա հզոր տերություններից եւ բոլոր կողմերից շրջա
պատված սկզբում հեթանոսական, իսկ այնուհետեւ մուսուլմանական երկրնե- 
րով, Հայաստանր մշտապես եղել է իր այլադավան հարեւանների զոհր: Ուստի 
չպետք է զարմանալ, որ նմանօրինակ արյունահեղ իրադարձություններով հան
դերձ, -շարունակում է ամսագիրր,- հայերի մեջ երբեք չի մարել նվիրվածությունր 
քրիստոնեական հավատին»:45 Ըստ արժանվույն գնահատելով Եղիշե պատմի
չի գործը հանդեսն առաջին հերթին նշում է նրա համաշխարհային նշանակութ
յունդ «Որպես պատմական նյութ, գրքի լույս րնծայումր խիստ կարեւոր է: Հա
յաստանի պատմությունր մեզանում գրեթե անհայտ է, մինչդեռ, ինչպես արդեն 
նշեցինք, աշխարհագրական իր աննպաստ դիրքի պատճառով, նա մշտապես 
բախման մեջ է եղել համաշխարհային պատմությունր կերտողների հետ եւ այդ 
պատմության իմացությունր կարող է լրացնել մեզ հայտնի շատ իրադարձությու- 
ներ: Ավելին, մի ժողովրդի ճակատագիր, որն այդքան փ որձություննե
րից հետո կարողացել է պահպանել իր  հավատր, լեզուն ու ազգայինր, 
ինքնին մեզ զրկում է անտարբեր վերաբերմունքից»:46

Այսպիսով, եզրափակելով ներկա հրապարակումը /սեր խ ոսքը,/ 
կարելի է անվերապահորեն արձանագրել, որ ոուսական աղբյուրնե
րը բարձր գնահատականի են արժանացրել հայ ժողովրդի ջանքերը 
սեփական պատմության, լեզվի եւ հավատի պահպանության խնդրում, 
ինչը կարծում ենք, որ այսօր էլ դեո չի կորցրել իր  հնչեղությունը:

44 Отечественные записки, 1853, т. 89, с. 113.
45 Անդ:
46 Անդ, էջ 115:

Աշխարհի արարման, կյանքի սկզբնավորման, Աստծո գոյության հիմ- 
նախնդիրներր մշտապես եղել են գիտության, փիլիսոփայության, աստվածա
բանության քննարկման առարկան: Կյանքի ծագման, կենդանի էակների առա
ջացման խնդրի պարզաբանումն այսօր եւս մեծ կարեւորություն ունի. գիտութ- 
յունր, փիլիսոփայությունր վերջնական եւ սպառիչ պատասխան չեն տվել այս 
հարցին. մշակվել են բնագիտական, բնագիտաքիմիական, բնապատմական 
տեսություններ, որոնք, այնուամենայնիվ, թերի են ու խոցելի: Աստծո գոյության, 
աշխարհի' տիեզերական Մտքի կողմից արարված լինելու մի հետաքրքիր փորձ 
է նաեւ Շահան Պերպերյանի «Բնազանցություն» աշխատությունր:

Շահան Պերպերյանր, քննարկելով Արենիուսի' այսպես կոչված «կենսա
հատիկներին» վերաբերող, ինչպես նաեւ «ինքնաբեր ծնունդի» (Generation 
Spontane) մասին տեսություններր, հանգամանորեն մերժում է դրանք1: Նա 
քննարկում է նաեւ «Բարեշրջական» (էվոլյուցիոն) տեսությունր եւ նկատում, 
որ վերջինս ամենեւին էլ չի հակադրվում աստվածաբանությանր: Ըստ Շահան 
Պերպերյանի' այս տեսությունր բացահայտում է կենսաձեւերի աստիճանական 
զարգացումր եւ հաստատում, որ բարձրագույն էակր մարդն է. այն ոչ թե հերքում, 
այլ հիմնավորում է արարչագործության աստվածաշնչյան ավանդությունր:

Կրեացիոնիզմր (արարչագործության տեսություն) մշտապես ունեցել է իր 
հեղինակավոր պաշտպաններր եւ արտահայտել կյանքի առաջացման մասին 
քրիստոնեական դիրքորոշումր, սակայն նկատի ունենալով գիտական նորա
գույն նվաճումներն ու առաջրնթացր' այն պետք է ունենա այլ շեշտադրում եւ 
առավել խորությամբ մեկնաբանվի:

Այս աշխատության մեջ հերքվում է կյանքի սկզբնավորման բնագիտաքի
միական տեսությունր. իրերի աշխարհր չի կարող բացատրվել միայն նյութա

1 Տես Շահաե Պէրպէրէաե, Բնազանցութիւն, Պէյրութ, 1978, էջ 66 (այսուհետեւ գրքից հղումր 
շարադրանքում' փակագծի մեջ):

կան տարրերի հատկություններով այնպես, ինչպես մեքենայի առկայությունը 
հնարավոր չէ բացատրել այն կազմող մասերով, եւ անհրաժեշտաբար պետք է 
ընդունել այդ մեքենան ստեղծող գյուտարարի գոյությունը (էջ 64): Այսինքն'հե
ղինակն ընդգծում է իրերի աշխարհի արարիչ Կեցության գոյության անհրաժեշ
տությունը:

Գրքի «Հոգեկանություն» վերնագրով բաժնում քննարկվում են հոգեւոր 
երեւույթները, տարբերակվում են այս խնդրին վերաբերող մոտեցումները. նյու
թապաշտական (մատերիալիստական) մոտեցման համաձայն' հոգեկան երե
ւույթները պարզապես ուղեղի գործունեության արդյունք են եւ պայմանավոր
ված են մարդու մարմնական (ֆիզիկական) կարողություններով: Այս մոտեցման 
կողմնակիցները բոլոր երեւույթները համարում են նյութից ածանցյալ: Նրանց 
պնդմամբ' գիտությունը հիմնվում է փորձի, փաստերի վրա, հետեւաբար չի կա
րող ընդունել գոյության այնպիսի ձեւ, որը դուրս է դիտողականության սահման
ներից (էջ 70). հոգու գոյությ ունը ոչ թե փաստ, այլ ենթադրությ ուն է: Շահան 
Պերպերյանը հակադարձում է այս տեսակետին եւ նշում, որ զգայարաններով 
ընկալված տվյալներից ու երեւույթներից զատ, գոյություն ունեն նաեւ հոգեւոր 
ներքին իրողություններ, որոնք նյութեղեն չեն եւ մարմնի մեջ չեն հայտնաբեր
վում: Իսկ հոգեպաշտական տեսությունն ընդունում է Ուժի (Energie) գոյությունը, 
որի տարրերի խտացումից գոյանում է նյութը: Այս տեսության պաշտպանների 
կարծիքով' գիտությունն այսօր առանձնացնում է ուժի տեսակներ, ուստի կա
րելի է ընդունել նաեւ հոգեկան ուժի գոյությունը, որն առաջացնում է մտածում, 
գիտակցում, խորհում. «Հոգին ուժ մըն է եւ այնպիսի ուժ մը որ իբր արդիւնք կ’ու- 
նենայ մտածումը, զգացումը եւ այլն. այսինքն' հոգեկա՜ն ուժ մը կայ' նիւթականէն 
տարբեր ու նիւթականին վրայ ազդող, իրե՜ն յատուկ երեւոյթներով» (էջ 77):

Շահան Պերպերյանը տարբերակում է «էության» երեք տեսակ.
1. Ներունակ (պոտենցիալ) էություն, որը, անշուշտ, դեռեւս գոյ չէ, գոյութ

յամբ օժտված չէ, սակայն կարող է գոյություն ունենալ, իրողություն դառնալ:
2. Իրական, արդեն իսկ գոյությամբ օժտված էություն, որը գոյություն ու

նեցողը, գոյավորն է: Երբ ասում ենք «էակ», հասկանում ենք այն, ինչ օժտված 
է «էությամբ» եւ «գոյությամբ»: «էությունը» անհրաժեշտորեն ենթադրում է 
«գոյություն», որն էլ իր հերթին սահմանափակվում է որոշակի «էությամբ»:

3. Բարձրագույն, բացարձակ է-ն կամ անհրաժեշտ Կեցությունն իր գոյութ
յամբ կախված չէ արտաքին որեւէ պայմանից կամ երեւույթից: Բարձրագույն 
Կեցությունը միակ բացարձակ իրականությունն է, որից գոյաբանական կախ
վածության մեջ է գտնվում իրերի աշխարհը: Հավիտենական է-ի մեջ չկա «էութ
յան» ու «գոյության» տարանջատում, այլ այդ երկուսն ի սկզբանե նույնական 
են, եւ Նրա իսկությունն արդեն իսկ գոյություն ունենալն է (էջ 88): Աստվածա
յին կեցությունը բացարաձակ տարբեր է իրերի աշխարհի կեցությունից, քանզի 
բոլոր վերջավոր, արարված իրերը գոյություն են ստացել հենց այս անսկիզբ,

անվախճան եւ բացարձակ կատարյալ Ոգեկան կեցությունից (էջ 91): Արարիչր 
միության բարձրագույն եւ անստեղծ Ձեւն է:

Շահան Պերպերյանն առանձնացնում է «հնարավորությունդ» եւ «գոր
ծողությունդ», «նյութն» ու «ձեւր», «էությունր» (essentia) եւ «գոյությունր» 
(existentia): Վերջավոր աշխարհում արարածներն ու իրերր նյութի եւ որոշակի 
ձեւի միասնություն են. նյութր եւ ձեւր իրարից անջատ գոյություն չունեն, միայն 
դրանց միավորումդ ամբողջությունն է ձեւավորում որոշակի գոյ (էջ 104): Հեղի
նակն անդրադառնում է նաեւ նյութի եւ ձեւի փոխհարաբերությունր ներկայաց
նող հիլեմորֆիզմի կամ հյուլեձեւության տեսությանդ որի համաձայն' «էութ
յունր» նյութի եւ ձեւի միասնությունն է: «էության» հարաբերությամբ նյութն ու 
ձեւր համարժեք են «հնարավորությանր» եւ «իրականությանր». «նյութ» ասելով' 
ենթադրվում է ներզոր էություն, իսկ «ձեւ»' իրական դարձած էություն: Հիլեմոր- 
ֆիզմր Շահան Պերպերյանն անվանում է նյութաձեւության տեսություն (էջ 104): 

Փիլիսոփայության եւ աստվածաբանության մեջ կարեւոր տեղ է զբաղեցնում 
մարդաբանությունր (անթրոպոլոգիան): Մարդկային'գիտակցված գոյությունր, 
համարվում է գոյության առավել կատարյալ ձեւ, քանի որ մարդր բանական էակ 
է եւ գիտակցում է ոչ միայն իր, այլ նաեւ իրենից դուրս գտնվող առարկայական 
աշխարհի գոյավոր լինելդ Այս տեսանկյունից մարդր բացառիկ էակ է. «Մարդն 
է, որ կ’ապրի գոյութիւնր եւ րնդհանուր իմաստով գոյութիւն կու տայ աշխարհին» 
(էջ 108): Ինչպես Սարտրր, այնպես եւ Շահան Պերպերյանն րնդգծում են, որ լի
նելով ազատ կամքով օժտված էակ' մարդն է գոյության րնթացքում կերտում իր 
էությունր, իսկությունդ «...իւրաքանչիւր մարդ, որովհետեւ ազատ է իր գործերուն 
մէջ, պատասխանատու է այս աշխարհէն իր իբրեւ ինչ դուրս գալուն» (էջ 109): 
Մարդր' արարչագործության պսակր, կարող է միայն արդեն իսկ ստեղծված 
նյութին նոր տեսք, ձեւ հաղորդել, ազդեցություն գործել դրա վրա: Բացարձակ 
իմաստով «ստեղծագործության» դեպքում արարվում են ե'ւ նյութր, ե'ւ ձեւր. այդ 
ստեղծագործության հեղինակր Արարիչն է: Ողջ գոյավորն ունի իր լինելության 
նպատակր. աշխարհդ իրերն ու երեւույթներն իրենց գոյությամբ ձգտում են որո
շակի նպատակի: Նյութական առարկայական (օբյեկտիվ) աշխարհր գոյություն 
ունի մարդուց անկախ, նրանից դուրս, սակայն միեւնույն ժամանակ գոյություն 
ունեն նաեւ ոչ նյութական բնույթ ունեցող հոգին ու հոգեկան երեւույթներր, որոնց 
գոյությունր նույնքան իրական է, որքան իրերի աշխարհինր:

Շահան Պերպերյանն իրավամբ նկատում է, որ մարդ արարածր մշտապես 
ուղղակի կամ անուղղակի կերպով փնտրում է Աստծո գոյությունր հիմնավորող 
փաստարկներ: Գոյություն ունի± արդյոք այն կատարյալ, բարձրագույն է-ն, որր 
արարել է իրերի աշխարհր, գոյություն ունի ժամանակից եւ տարածությունից 
դուրս, անդրանցական (տրանսցենդենտ) է ու հավերժական: Այս հարցի պա- 
տասխանր կարող ենք գտնել՝ դիտարկելով տիեզերքր, իրերի աշխարհր, մեզ 
րնկալելի եւ հասկանալի բնական երեւույթներն ու օրենքներդ Առարկայական

իրականությունը կարծես մեզ «ստիպում» է մտածել աստվածային կեցության 
մասին եւ անդրանցնել տիեզերքը:

Դեռեւս մարդկության պատմության շատ վաղ շրջանից գոյություն են ունե
ցել կրոնական տարբեր հավատալիքներ, համակարգեր, որոնք ձգտել են հիմնա
վորել աստվածների կամ Աստծո գոյությունը: Մարդը կրոնական էակ է, «որով- 
հետեւ ուրտեղ որ մարդ եղած է եւ կայ' հոն միեւնոյն ատեն կրօնք եղած է եւ կայ» 
(էջ 127). կրոնականությունը մարդկային հասարակությանը հատուկ եւ իր բնույ
թով միավորող (religio լատ.' կապ, կապող) երեւույթ է (էջ 130): Կրոնի ծագման 
վերաբերյալ եղել են տարբեր' բնապաշտական, ոգեպաշտական, ընկերաբանա
կան տեսություններ, որոնք թերի են եւ լիովին չեն բացատրում կրոնականութ
յունը: Կրոնական բոլոր համակարգերն էլ արծարծում են Աստծո գոյությանը, 
Աստված-մարդ հարաբերությանը, աստվածային կամքին, հոգու անմահությա
նը վերաբերող հարցեր: Կրոնականության ընդհանրական բնույթը մի ուրույն 
ճանապարհ է, որով ընթանալով' անդրանցնում ենք տիեզերքը եւ հայտնաբե
րում հավիտենական Կեցությանը: Հեղինակը նկատում է. «...ճշմարտութիւն մր 
կայ կրօնքին մէջ. այլապէս կրօնքը տիեզերական այդքան մեծ իրողութիւն մը 
պիտի չըլլար, որովհետեւ բան մը որ ճշմարիտին վրայ հիմնոյած չէ չի կրնար 
տիեզերական ըլլալ» (էջ 135): Կրոնական համակարգերը կարող են տարբեր 
լինել, փոփոխվել, ժամանակի ընթացքում դադարել գոյություն ունենալուց, ինչ
պես օրինակ' ֆետիշիզմը, տոտեմիզմը, ոգեպաշտությունը, բազմաստվածութ
յունը, սակայն կրոնի բովանդակությունը մնում է նույնը'առարկայական իրակա
նությունից անկախ եւ դրանից վեր գտնվող է-ի գոյության ընդունումը: Կրոնը, 
կրոնականությունը մեզ ուղղորդում են Աստծո գոյության բացահայտմանը:

Հեղինակը Արարչի գոյության հիմնավորման ուղիներից է համարում նաեւ 
փիլիսոփայությունը եւ վերացական մտածողությունը. «Ինչպէս կ’ըլլայ որ մեծ 
միտքերու փիլիսոփայութիւնները, տարբեր ժամանակներու, տարբեր ժողո- 
վուրդներու, եւ տարբեր միջավայրերու մէջ յառաջ եկած, տարբեր կերպերով 
եւ ճամբաներով ի վերջոյ աստուածութեան գաղափարի մը կու գան» (էջ 128): 
Օրինակ' Պլատոնը տիեզերքը բացատրում է գաղափարներով կամ իդեաներով, 
որոնց աստիճանակարգության գագաթնակետին գերագույն իդեան է' Աստծո 
կամ գերագույն Բարիքի գաղափարը: Արիստոտելը, որը Պլատոնի աշակերտն 
էր, աշխարհը բացատրում էր «նյութի» եւ «ձեւի» միջոցով: Եղել են նշանավոր 
մտածողներ, որոնք ջանացել են հերքել Աստծո գոյությունը. նրանցից էր Սարտ- 
րը, որի աստվածմերժողությունը «Աստուծոյ գոյութեան եւ հաւատքին անհրա- 
ժեշտութիւնը ցոյց տալու կը ծառայէ. անաստուածութիւն մըն է որ մարդը Աստու
ծոյ հաւատքին կ’առաջնորդէ: Ուրեմն Աստուծոյ գոյութիւնը ապացուցանել եթէ 
դժոյար է, մերժել ա՜լ այեյի դժոյար է եւ գրեթէ անկարեյի» (էջ 140): Մինչդեռ 
Կանտն ընդունում էր Աստծո գոյությունը եւ նշում. «...բանականութիւնը միու- 
թեան յանգելու ձգտում մը ունի: Արտաքին աշխարհին մէջ նիւթն է այդ, մեր ներ

քին աշխարհին մէջհոգին, եւ ասոնց միութիւնրզիրենք անդրանցնող'Աստուած» 
(էջ 141):

Աստծո գոյության հիմնավորման հաջորդ ուղին կամ, այսպես կոչված, 
«Աստծո հետքր», րստ Շահան Պերպերյանի, մարդկային ներքին փորձառութ
յունն է: Ուստի պետք է հետեւել որոշակի իրողությունների, որոնք ուղիներ են 
բացում մեր առջեւ. դրանցով ուղղորդվելով' անդրանցնում ենք իրերի աշխարհր, 
բացահայտում տիեզերական Մտքի գոյությունր:

Գիտական առաջրնթացր հաստատեց, որ մարդկային բանականությունր 
կարող է թափանցել առարկայական իրականության խորքերր, բացահայտել 
երեւույթների ու իրերի էությունր: Աշխարհի կեցության ճանաչողությունր հան
գեցնում է Աստծո' որպես միասնության հիմքի գաղափարին: Արարչին կարող 
ենք ճանաչել արարչագործության միջոցով: Անսելմ Քենթրբերացին նշում է' 
մենք ի սկզբանե ունենք Աստծո գաղափարր, եւ գոյությունր Աստծո իսկությունն 
է, «հետեւաբար րսել թէ Աստուած է' րսել է որ է-ն է', այսինքն՝ Աստուած գոյ է» 
(էջ 143):

Ըստ Շահան Պերպերյանի՝ Աստծո գոյության խնդրի լուծմանր պետք է 
հասնել օբյեկտիվ իրականության ճանաչողության միջոցով, այսինքն' աշխար
հի, նրանում տեղ գտած երեւույթների եւ իրերի ճանաչողությամբ բխեցնել անդր- 
գոյ, բացարձակ Կեցության գոյության անհրաժեշտությունր: Աշխարհր ժամա
նակի մեջ սկիզբ է ունեցել եւ արարվել, ստեղծվել է տիեզերական Մտքի կողմից, 
այնինչ'Աստված ժամանակից դուրս է, ժամանակն է Նրա մեջ: Նույնր կարելի է 
ասել մարդկային հոգու մասին. մեր ապրած ժամանակր մեր հոգու մեջ է: Հոգին, 
փոփոխվող, անցնող ժամանակր իր մեջ պահելով, մնում է իբրեւ անփոփոխ, 
անանց էություն:

Ոգեկան Կեցությունն անպատճառ սկզբնապատճառն է, իսկ աշխարհր'հե- 
տեւանքր. արարչագործությունր վկայում է Արարչի մասին: Հավիտենական է-ի 
մասին են վկայում ինչպես ճանաչողության գործրնթացի ոչ նյութական բնույթր, 
այնպես եւ հոգեւոր երեւույթների էությունր (էջ 77):

«Բնազանցութիւն» աշխատության մեջ հիշատակվում են նաեւ Աստծո 
գոյությունր հիմնավորող թոմիստական կամ կաթոլիկյան «ապացույցներր»: 
Այս «ապացույցներր» խթանում են աստվածճանաչողությունր, քանի որ մատ
նանշում են այնպիսի իրողություններ, որոնք անհրաժեշտաբար ենթադրում են 
բացարձակ Կեցության գոյությունր: Շահան Պերպերյանի կարծիքով' Աստծո 
գոյությունր բացահայտվում է տիեզերքի, աշխարհի, մեզ րնկալելի ու հասկա
նալի բնական երեւույթների, իրերի ճանաչողության եւ դիտարկման միջոցով: 
Աշխարհի կեցության ճանաչողության միջոցով բացահայտվում է արարչագոր
ծության միասնության հիմքրԱստված (էջ 142): Նյութական աշխարհի կառուց- 
վածքր եւ նրանում առկա կարգավորվածությունր վկայում են արարող ու կար
գավորող Մտքի մասին:

Գերագույն Կատարելության գոյությունր, րստ Շահան Պերպերյանի, կա
րող ենք հիմնավորել նաեւ վախճանաբանության միջոցով: «Վախճան» բա- 
ռր նրա համար ունի երկու իմաստ' նպատակ եւ վերջ, ավարտ: Ինչպես մար
դր, այնպես եւ նյութական աշխարհի բոլոր տարրերն իրենց գոյությամբ ձգտում 
են որոշակի նպատակի: Իրերի աշխարհում ուղղակի կամ անուղղակի նկատ
վում է համրնդհանուր նպատակայնություն, որն անհրաժեշտաբար ենթադրում 
է նպատակադիր Մտքի գոյությունր: Կյանքր ինքնին բարիք է, եւ այն առավել 
է իմաստավորվում, երբ զգում ենք Աստծո ներկայությունր: Ինչ վերաբերում է 
մարդկային կյանքի ավարտին, հեղինակր պնդում է, թե հոգին աննյութական 
գոյացություն է, հետեւաբար չի քայքայվում մարմնական մահվամբ. մահր քայ
քայում է նյութականն ու մարմնականր, բայց ոչ հոգեղենր (էջ 165): Արարչա
գործությունն է ինքնին վկայում իրերի աշխարհից վեր գտնվող, հավիտենական 
է-ի մասին. «Աստուած իրաւ այդ անդրգոյն է որուն բացարձակ էութեան վրայ 
հաստատուած է բովանդակ տիեզերքր, բայց անդրգոյ մր որ տիեզերքի բոլոր 
կէտերուն վրայ ներկայ է, գերազանցօրէն եւ անհունօրէն բարձր քան տիեզեր
քր, բայց անոր բոլոր կէտերուն վրայ, որոնց հոգի կ’րսենք, մտերմօրէն ներկայ, 
անհունօրէն հեռու. միեւնոյն ատեն անհունօրէն մօտ» (էջ 155):

Խորհրդածելով պատմության քառուղիներում անհամար կորուստներ 
տված ու տառապած երկու ժողովուրդների' հայերի ու հրեաների ճակատագ
րերի, մասնավորապես նրանց հանդեպ թուրքական ազգայնամոլների եւ 
գերմանական նացիզմի կողմից իրագործված անմարդկային ցեղասպանութ
յունների շուրջ, ակամա մտածում ես, թե աշխարհի բազմաթիվ ժողովուրդ
ների մեջ հենց նրանք պիտի առաջին հերթին համզգային ու ցավակցեին 
միմյանց, ընդունեին միմյանց վիշտը եւ հասկանային իրար. Այնինչ, Հայոց 
ցեղասպանությունից, ահա, շուրջ 100 տարի հետո հրեաները պաշտոնապես, 
կառավարական մակարդակով չեն ընդունել, չեն ճանաչել այն, ինչպես որ շա
րունակում է չընդունել ու չճանաչել իր նախնիների գործած չարաղետ եղեռ
նագործությունն ինքը' թուրքական կառավարությունը:

Պատճառներից մեկը, հասկանալի է, թուրքական նույն կառավարության 
հակազդեցությունն է, ճնշումը կամ սիրաշահումը, որ իրագործվում է աշխար
հով մեկ, իսկ մյուս պատճառը, այո, դժվար հասկանալի է, տարօրինակ. որ, 
իբր, ընդունելով որեւէ այլ ժողովրդի հանդեպ իրագործված ցեղասպանութ
յուն, դրանով իրենք' հրեաները, ստվեր նետած կլինեն իրենց մեծ, անօրինակ 
ցեղասպանության' ՀՈԼՈՔՈՍՏԻ վրա: Չէ՜, իրենցն ուրիշ է, իրենցն ահռելի՜ 
է, միա՜կն է .  Իրենց Հոլոքոստի կողքին չի կարելի այլ հոլոքոստներ ընդունել. 
այլեւս չենք ասում' համեմատել. Բայց ո՜չ մեկի մտքով չի անցնում իր ցավը 
համեմատել մեկ ուրիշի ցավի հետ (անկախ' մեծությունից կամ փոքրությու
նից, իրագործման ձեւից ու եղանակներից. սրո՞վ են սպանել, թե՞ այրել են 
վառարաններում.):

Եւ, ահա, այս մթնոլորտում հանկարծ իմանում ենք, որ հրեա մի գիտնա
կան, Իսրայելի Բաց համալսարանի պրոֆեսոր, ամբիոնի վարիչ Յաիր Աու- 
րոնը, որ պատմություն եւ ընկերաբանություն է ուսանել Թել Ավիվի եւ Երու- 
սաղեմի Հրեական համալսարաններում, նաեւ' Փարիզի Սորբոնի համալսա
րանում, որտեղ ստացել է փիլիսոփայության դոկտորի աստիճան, պատմա
բանների եւ ցեղասպանագետների միջազգային մի շարք կազմակերպութ
յունների անդամ է, բազմաթիվ գիտական աշխատությունների հեղինակ,

դեռեւս 2000 թ. գրել է նաեւ իր տեսակի մեջ եզակի մի մեծ հետազոտություն' 
«Անընդունելի անտարբերություն» խորագրով1, որի մեջ հիմնականում բարձ
րաձայնում է այն հարցը, թե ինչի՞ց է, որ դառն ճակատագրով այդքան նման 
լինելով հայ ժողովրդին, իր ազգակիցները (բացառությունները չհաշված) եւ 
իրենց երկիրն ընդհանրապես, այդքան ժամանակ ցուցաբերել են անընդու
նելի անտարբերություն եւ չեն ճանաչել Հայոց ցեղասպանությունը եւ իրենց 
ցավակցությունը չեն հայտնել այդ առթիվ: «Մենք,- գրում է նա,- բարոյական 
պարտավորություն ունենք բոլոր նրանց առջեւ, ովքեր մասսայական ոչն
չացման են ենթարկվել»: Շարունակելով իր դատողությունը' Յաիր Աուրոնը 
գրում է. «Չճանաչելով, չքննարկելով այլ ազգերի ցեղասպանությունը, մենք 
նվաստացնում ենք նաեւ Հոլոքոստը... Մենք պարտավոր ենք հարգելու նաեւ 
այլ ժողովուրդների հիշողությունը»:

«Ներածական խոսք»-ում իր գնահատանքն ու ուրախությունն արտա
հայտելով այս գրքի ստեղծման եւ հայերեն թարգմանվելու առիթով, Զորի 
Բալայանն ընգծում է. «Ինձ համար ամենակարեւորը, եթե չասենք' ամենատ- 
րամաբանականն այն է, որ Աուրոնը չի կենտրոնանում միայն 1915 թվականի 
վրա, այլ' պատմությանը քաջատեղյակ' գրքի առաջին իսկ էջում գրում է. «Հա
յերի նկատմամբ հաշվեհարդարներն սկսվեցին ԺԹ. դարի վերջին տասնամ
յակներին եւ բարձրակետին հասան Ի. դարի սկզբին»: Այսինքն, ավելացնում 
է Զ. Բալայանը, ինչպես մենք' հայերս ենք արդեն շատ տարիներ պահան
ջում մեր խորհրդարանից' ուղղում մտցնել 1988 թվականի նոյեմբերի 22-ին 
ընդունված «Հայոց Ցեղասպանության մասին» օրենքի մեջ' ընդամենը 1915 
թվականի փոխարեն նշելով 1893-1923 թվականները»:

Քանի որ խոսք եղավ այս գրքի հայերեն թարգմանության մասին, հիշեց - 
նենք, որ դա հնարավոր դարձավ շնորհիվ հայտնի գործարար ու բարեգործ 
Կարեն Բաղդասարովի:

Պետք է նկատել, որ դժվար կառուցվածքով հետազոտություն է' բազ
մաթիվ ճյուղավորումներով եւ երակներով, որ հեշտ չէ կողք կողքի դնել եւ 
ընդհանուր ասելիքը մեկտեղելով, շարադրանքը առաջ մղել մի հունով: Եւ 
ճյուղավորումներից ամեն մեկն իր հերթին լեցուն է կարեւոր, հավաստի վկա
յություններով ու եզրակացություններով, որոնք բոլորն էլ ուզում ես մեջբերել 
գրքին նվիրված գրախոսականում, մի բան, որ անհնարին է: Եւ եթե մեզ դժվա
րին է թվում այդ փոքրիկ խնդիրը, ապա ինչքան դժվարին է եղել հեղինակի՜ 
տարիների փնտրտուքը, հազար-հազարավոր փաստերի ու փաստաթղթերի 
ուսումնասիրությունն ու համադրումը: Կարելի է ասել' եղել է ուղղակի դժո
խային աշխատանք:

Անդրադառնալով նաեւ այդ հարցին' Զորի Բալայանն ասում է. «Ես այս

1 Յաիր Աուրոհ, Սիոնիզմը եւ հայ Ցեղասպանությունը. Անընդունելի անտարբերություն, ռուսերենից 
թարգմ. Աննա Սաֆարյան, «Զանգակ-97», 2013, 582 էջ:

մասին խոսեցի իմ բարեկամ Կարեն Բաղդասարովի հետ, թե' քեզ չի՞ զար
մացնում, որ նա ձեռք է մեկնել նման ծանր աշխատանքի:

- Չի զարմացնում,- վստահությամբ ասաց Կարենը,- պարզապես այդ 
մարդը շատ է սիրում իր ժողովրդին»:

Իսկ իր ժողովրդին այդքան շատ սիրող մարդը' Յաիր Աուրոնը, ընդհան
րացնելով իր հետազոտությունը, նշում է, որ իր գրքում մանրազնին հետա
զոտվում է հրեական ոչ մեծ համայնքի (իշուվ) եւ ամբողջությամբ վերցրած 
սիոնիստական շարժման վերաբերմունքը հայ ժողովրդի եւ այն չարագոր
ծության նկատմամբ, որ կրեցին հայերը թուրքերից...

Այն չարագործության, որ այն օրերին ԱՄՆ-ի դեսպանը Թուրքիայում' 
Հենրի Մորգենթաու Ավագը, համարել է ժամանակակից պատմության ծան- 
րագույն հանցագործությունը, ինչպես ինքն է գրել. «Մեր ժամանակների 
ամենասեւ էջերի մեջ դա ամենասեւն է»: Եւ ինքը' Մորգենթաուն, այն քչերից 
մեկն էր, որ փորձում էր հնարավորությունների չափով, օգնություն ցուցաբե
րել հայերին եւ մեղմել աղետի հետեւանքները: Իսկ ԱՄՆ-ը, կառավարական 
մակարդակով, ստիպված էր չեզոքություն պահպանել մինչեւ 1917թ. ապրիլը: 

Շատ բան կարող էր անել Թուրքիայի հզոր դաշնակիցը' Գերմանիան' 
հաշվեհարդարը դադարեցնելու համար, սակայն, ո՛՜չ միայն ոչինչ չարեց այդ 
ուղղությամբ, այլեւ, ինչպես կարծում են հետազոտողները, անուղղակի մաս
նակցություն բերեց Հայոց ցեղասպանությանը: Մյուս մեծ տերություններն 
էլ չմիջամտեցին: Իսկ ինչ վերաբերում է Պաղեստինի հրեական համայնքի եւ 
սիոնիստական շարժման առաջնորդների մեծ մասին, ասվում է, թե նրանք 
թուրքամետ ու գերմանամետ էին եւ հավատում էին, թե սիոնիստական 
շարժման ճակատագիրը եւ պաղեստինյան հրեաների համայնքի ապագան 
կապված են Օսմանյան կայսրության եւ Գերմանիայի ճակատագրի հետ: Եւ 
Աուրոնին անկեղծորեն զարմացրել է այն, որ հրեական իշուվն իրեն պահել 
է այնպես, կարծես հայկական իրադարձություններն իրենց հետ ոչ մի կապ 
չունեին: Նրանց նամակներում, գրագրություններում, օրագրերում չի գտնվել 
վրդովմունքի, հուզմունքի, էլ չենք ասում' կարեկցանքի ոչ մի վկայություն: 
Միակ բանը, որ անհանգստացրել է նրանց, այն է եղել, որ ոչ մի նման բան 
հանկարծ չպատահի իրենց հետ:

Ի հակադրություն այդ բոլորի, հայերի հանդեպ բացահայտ համակ
րանք են արտահայտել միայն «Նիլ» փոքրիկ ընդհատակյա կազմակերպութ
յան անդամները, սիոնիզմի շարժման լոնդոնյան ղեկավարությունը (Խայիմ 
Վայցման եւ Նաում Սոկոլով, որ 1917-1920թթ. սերտ կապերի մեջ են եղել հայ 
ներկայացուցիչների հետ եւ դատապարտել են թուրքական իշխանություն
ների գազանությունները): Պահպանվել են նաեւ առանձին գրողների, հրա
պարակախոսների, ժուռնալիստների (Իտամար Բեն Ավին, Բեռնար Լազար,

Յաակով Ռաբինովիչ, Ահարոն Ռեսվենին) եւ ուրիշների սրտացավ ելույթնե
րը, հայերին զորակցելու կոչերն ու ցավակցությունները:

Գրքում մեծ տեղ է հատկացված Փարիզում եւ Լոնդոնում սիոնիստների 
եւ հայերի միջեւ հիմնական կապող օղակ հանդիսացած բրիտանական դի
վանագետ Մարկ Սայքսի գործունեությանը (որը, ցավոք, շուտ է մահացել), 
նրա պատկերացումներին' Մերձավոր Արեւելքի հետպատերազմյան կարգա
վիճակի ու դասավորության վերաբերյալ' հիմնված հրեա-արաբա-հայկական 
միության ստեղծման հետ' բրիտանական կայսրության հովանու ներքո:

Բայց մենք շտապեցինք' անդրադառնալով այդ ամենին, որ ավելի շուտ 
առնչվում են 1915 թվականի եւ հետագա ոճրագործություններին:

Գիրքն սկսվում է հայ ժողովրդի բազմադարյա պատմության համառոտ 
ուրվագծումով, գալիս-հասնում Ի. դարի երկրորդ կեսին, երբ սրվում են հա
րաբերությունները քրիստոնյաների, մասնավորապես' հայերի եւ մահմեդա
կան թուրքերի ու քրդերի միջեւ եւ ժամանակ առ ժամանակ բանը հասնում Է 
սուր ընդհարումների:

Այդ համապատկերի վրա 1870 թ. Բուլղարիայի եւ Սերբիայի ձեռք բերած 
անկախությունը չէր կարող հույսով չլցնել նաեւ հայերի սրտերը: Եւ, ի պա
տասխան այդ նկրտումների, սուլթանական իշխանությունն ավելի ու ավելի 
էր մեծացնում ճնշումները: Հայերն էլ, ի հակադրություն այդ ճնշումների, ու
զում էին մեծ տերությունների ուշադրությունը հրավիրել իրենց իրավազուրկ 
վիճակի վրա: Նման մի փորձ էլ կատարվեց 1896թ. օգոստոսի 26-ին. հայերի 
զինված մի խումբ գրավեց Կոստանդնուպոլիսի Օտտոմանյան բանկի շենքը 
եւ սպառնաց, թե բանկը կպայթեցնի, եթե իշխանությունները հայերի հետ 
չվարվեն որպես կայսրության օրինական քաղաքացիների:

Մինչ այդ, դեռ նախորդ թվերից, արդեն այս ու այնտեղ տեղի ունեցող 
հայերի պարբերական ջարդերին գումարվեցին նոր, առավել ընդգրկուն հաշ
վեհարդարներ անմեղ հայ բնակչության շրջանում, որպես պատիժ իրենց 
հայրենակիցների չափը չճանաչող համարձակության համար, որ զինված 
հարձակում են գործել նման մի հաստատության վրա եւ դեռ պահանջներ են 
ներկայացնում: Հետազոտողների կարծիքով, 1894-96 թ.թ. ընդհանուր առ- 
մամբ զոհերի թիվը հասավ մոտ 200 հազարի: Դա չէր կարող իր արձագանքը 
չգտնել նաեւ այլ երկրներում, մանավանդ, որ Օտտոմանյան բանկում իրենց 
հաշիվներն ունեին մեծ տերությունները: Եւ նրանց պահանջով այս անգամ 
հաշվեհարդարը դադարեցվեց, ու սուլթանը ստիպված եղավ հայտնելու հա- 
մաներում:

Դա ժամանակավոր բան էր, ի՞նչ խոսք, եւ անհնարին էր, որ «Կարմիր» 
անվանված սուլթանն ու իր վարչակարգը հեշտ ու հանգիստ փոխեին իրենց 
բնույթը:

Սակայն, որքան էլ դաժանորեն շարունակեին իրենց արյունոտ ճանա

պարհը, նկատելի էր, որ Օսմանյան կայսրությունը թուլանում է, քիչ առ քիչ 
սեղմվում Փոքր Ասիայի սահմաններում: Եւ այդ ժամանակներում է, որ զար
գանում է պանթուրքիզմի' Արեւելքի բոլոր թուրքալեզու ժողովուրդներին 
միավորելու եւ Կենտրոնական Ասիայում տարածվելու գաղափարը: Ահա 
նաեւ ինչու հայությունը դարձավ այդ ծրագրի ջատագովների աչքի փուշը: Ժա
մանակն անցնում էր, սուլթանին փոխարինելու եկան այսպես կոչված երիտ- 
թուրքերը, շատերը (այդ թվում եւ հայերը) մտածեցին, թե Արյունոտ Սուլթա
նից հետո հնարավոր կլինի ազատ շունչ քաշել, սակայն, հաջորդող իրադար
ձությունները լավատեսության ոչ մի հույս չէին թողնում. առավելեւս' Առաջին 
համաշխարհային պատերազմն սկսվելուց հետո, երբ ռազմաճակատներում 
կրած պարտությունների համար թուրքերին քավության նոխազ էր պետք, դա 
համարվեց հայությունը: Մասնավորապես ռուսական զենքի հաջողությունը 
կապվեց հայերի «դավաճանության» հետ, եւ դա առիթ հանդիսացավ հրա
ման արձակելու' ռազմաճակատի գծին մոտ շրջաններից ոչ թուրք բնակչութ
յան տեղահանության մասին: Ասված էր' ո՛չ թուրք, սակայն, մյուս ազգային 
փոքրամասնություններին դա չէր վերաբերում: Որ դա այդպես էր, վկայում Է 
եւ այն, որ տեղահանվեցին նաեւ Միջերկրականի ծովեզերքի' Կիլիկիայի հա
յերը, թեեւ այն կողմերում ռազմաճակատ չկար:

Այդ հրամանը արձակվեց 1915 թ. հունիսին, բայց մինչեւ այդ էլ սկսվել 
էին հայերի ձերբակալություններն ու աքսորը: Դեռեւս ապրիլ ամսվա լույս 
24-ի գիշերը Կոստանդնուպոլիսի ոստիկանությունը նախապես կազմած ու 
ճշգրտած ցուցակներով ներխուժեց ամենաերեւելի հայ մտավորականների 
տները (Կոմիտաս, Սիամանթո, Գրիգոր Զոհրապ, Դանիել Վարուժան, Ռու- 
բեն Սեւակ, նաեւ' նշանավոր բժիշկներ, արվեստի գործիչներ, երաժիշտներ, 
իրավագետներ' թվով 245 հոգի):

Մեզ ծանոթ այս պատմությունները առավել մանրամասն ու փաստերով 
հագեցած, Յաիր Աուրոնը կրկին ներկայացնում է եւ' մեր, եւ' աշխարհի ուշադ
րությանը' մեկ անգամ եւս անառարկելիորեն վկայելով, որ հայոց Ցեղասպա
նությունը կանխամտածված էր կառավարական մակարդակով (Էնվեր, Թա- 
լեաթ, Ջեմալ փաշաներ եւ նրանց հլու-հնազանդ աստիճանավորներ վերեւից 
ներքեւ...):

«Քաղաքներից ու գյուղերից դուրս գալուց շատ չանցած, կարդում ենք 
այս գրքում, 15 տարեկան եւ ավագ տարիքի տղամարդկանց առանձնացնում 
էին, քշում մի կողմ ու գնդակահարում կամ էլ' սպանում այլ վայրագ միջոցնե- 
րով: Իսկ 25-ից 40 տարեկան տղամարդիկ ավելի վաղ, իբր, զորակոչվել էին 
բանակ եւ նույն կերպ ոչնչացվել.»:

«Դժոխային ճանապարհներ անցնելուց հետո,- շարունակում է հետազո- 
տողը,- այն կանայք եւ երեխաները, որոնք մի կերպ ողջ էին մնում, որպես 
ծառաներ (փաստորեն' ստրուկներ), շատերն էլ վաճառքի էին հանվում անա

զատների շուկայում: Երեխաներին եւ կանանց բռնաբարում էին, մայրերիս 
ստիպում էին ճանապարհներին թողնել մահացող երեխաներին: Շատ ընտա
նիքներ կյանքին վերջ էին տալիս ինքնասպանությամբ»:

Եւ հեղինակը սրտացավորեն ավելացնում է, թե մինչեւ 1915թ. Թուրքիա- 
յում բնակվում էր երկուսուկես միլիոն հայ, որի մոտ կեսը գազանաբար ոչն
չացվեց...

Ոչնչացվեց ոչ միայն տաղանդավոր ժողովուրդը, այլեւ' նրա ստեղծած 
նյութական մշակույթի հուշարձանները' վանք ու եկեղեցի, խաչքար ու այլ- 
եւայլ հիշատակներ.

Եւ հայ ժողովուրդը, որն իր բնօրրանում ապրել էր ավելի քան երեք հա
զարամյակ, վտարվեց այդ տարածքից:

Սակայն, Առաջին աշխարհամարտն ավարտվեց Գերմանիայի ու Թուր
քիայի պարտությամբ եւ հույսեր արթնացան, թե մեծ տերությունները' հա
վատարիմ իրենց խոստմանը, կօգնեն հայությանը' ստեղծելու անկախ Հա
յաստան:

Բայց հանգամանքներն այնպես չդասավորվեցին, ինչպես որ պետք էր 
մեզ: Նախ' Ռուսաստանում պայթեց հեղափոխությունը, եւ բոլշեւիկները 
գտան, որ իրենց այդ պահին ամենից ավելի խաղաղություն է պետք եւ ոչ թե 
պատերազմի հաղթական ավարտից հետո Օսմանյան կայսրության ասիա- 
կան տարածքի հանդեպ (հայկական վեց վիլայեթներ) հավակնությունները: 

Մինչ այս, մինչ այն, Կովկասում իրենց անկախ պետություններ հռչակե- 
ցին Վրաստանն ու Ադրբեջանը, եւ ինքնաբերաբար իրեն անկախ հանրապե
տություն հռչակեց նաեւ թշնամիներով շրջապատված Հայաստանը:

Բայց, անկախ դրանից, ԱՄՆ պրեզիդենտ Վուդրո Վիլսոնը ծրագիր մշա- 
կեց, ըստ որի Օսմանյան կայսրության' թուրքերով բնակեցված մասը պետք է 
մնար իրենց' թուրքերին, իսկ այլ ազգային խմբերին, ինչպիսիք էին հայերն ու 
քրդերը, պետք է հատկացվեին անկախ գոյության ու ինքնավար զարգացման 
անխախտելի պայմաններ: Սակայն, ԱՄՆ-ը հեռու էր, չէր կարող անմիջակա
նորեն վերահսկել, եւ ուժ հավաքող թուրքական ազգային կառավարությու
նը' Մուստաֆա Քեմալի գլխավորությամբ, հակազդում էր Վիլսոնի ծրագրի 
իրագործմանը: 1920թ. սեպտեմբերին Քեմալը հարձակվեց նորաստեղծ ու 
դեռ թույլ Հայաստանի Հանրապետության վրա, նրա 60 հազար քառակու
սի կիլոմետրից կտրեց 40 հազարը եւ, փաստորեն, վերջ տվեց անկախ Հա
յաստանին, որը հայտնվեց Խորհրդային Միության կազմում: Իսկ Օսմանյան 
բանակի սպա Քեմալը զավթեց իշխանությունը Թուրքիայում եւ 1923թ. հոկ
տեմբերին, հիմնելով Թուրքական Հանրապետությունը' Նոր Թուրքիան, իրեն 
հռչակեց Աթաթուրք' Թուրքիայի հայր:

ԽՍՀՄ կազմի մեջ մտած Հայկական Խորհրդային Հանրապետությունը

հազիվ 30 հազ քառակուսի կիլոմետր տարածք ուներ: Նույնիսկ Արարատ լե
ռը' Հայաստանի խորհրդանիշը, - ցավով գրում է Յաիր Աուրոնը,- մնաց Թուր
քիային:

Հետազոտողը, ինչպես ասել ենք արդեն, հետեւել է իրեն հետաքրքրող 
տարբեր ճյուղավորումների. մեկը առաջ մղելուց հետո, ժամանակային առու
մով ետ է դառնում' առաջ մղելու համար նաեւ այդ ճյուղը: Դրա վկայություն
ներից է, ահա, եւ պատերազմից հետո ստեղծված թուրքական նոր կառա
վարության որոշումը' ստեղծել ռազմադատարան' դատելու Թալեաթ, Էնվեր, 
Ջեմալ փաշաներին, կատարած հանցագործությունների համար: Եւ դատե
ցին' հիշյալ փաշաներին ու դոկտոր Նազըմին (որը ղեկավարել էր «Հատուկ 
կազմակերպությունն» ու ստեղծել չեթե ջոկատներ)' հեռակա կարգով դատա- 
պարտելով մահվան: Հեռակա կարգով, քանի որ նրանք հեռացել էին Թուր
քիայից : Իսկ դատավճիռն ի կատար ածելուն ուղղված ոչ մի քայլ չձեռնարկ- 
վեց: Բայց դա չխանգարեց' իրագործելու եւ՜ այդ դատարանի, եւ՜ մանավանդ' 
հայ վրիժառուների վճիռը: Հիշատակված ցեղասպաններից յուրաքանչյուրը 
մի երկրում գտավ իր սեւ վախճանը:

Թալեաթը Թուրքիայի այն օրերի ամենակուլ ներքին գործերի նախարա
րը, գետին տապալվեց Բեռլինում, 1921թ. մարտի 15-ին, Սողոմոն Թեհլերյա- 
նի ձեռքով եւ, ի զարմանս շատերի, վճիռն իրագործողն արդարացվեց, քանզի 
անհերքելի փաստերով ապացուցվեց, որ թուրքական կառավարությունը հա
յերի ցեղասպանությունն իրագործել է ոչ թե ռազմաճակատային անհրաժեշ
տությամբ, այլ' հայությանը ոչնչացնելու նպատակով: Այլեւայլ փաստաթղթե
րի ու վկայությունների հետ մեկտեղ, դատարանում ներկայացվել են նաեւ 
Էնվեր փաշայի հրամանների պատճենները' զանգվածային սպանություններ 
սկսելու վերաբերյալ.

Բայց, արի ու տես, որ այսօր Թուրքիայում Թալեաթ փաշան համարվում 
է ազգային հերոս: Նրա աճյունը 1943թ. նացիստական Գերմանիայից տեղա
փոխվել է Թուրքիա եւ տեղադրվել Ստամբուլի դամբարանում:

Գրքի հեղինակը գրում է, որ բացառությամբ վերոնշյալ կարճատեւ շրջա
նի (հեռակա դատավճռի), թուրքական կառավարությունը մշտապես ժխտել 
եւ շարունակում է ժխտել, որ հայերի զանգվածային ոչնչացումը եղել է գի
տակցված քաղաքականության արդյունք:

Եւ ճանաչված հրեա գիտնականը, ի լուր բոլոր ցեղասպանագետների, խո
րապես համոզված, պնդում է. «Կարելի է վիճել առանձին փաստերի, թվերի, 
հանգամանքների շուրջ, բայց Հայոց ցեղասպանության փաստը կատարե
լապես անվիճելի է: Այդ իմաստով՝ Հայոց ցեղասպանության ժխտումը հա
վասարազոր է Հոլոքոստի ժխտմանը»(ընդգծումը' Ե. Պ.):

Բայց հանգամանքներն այնպես դասավորվեցին, որ այս մեծ Ցեղասպա
նությունը մի տեսակ ստվերվեց.

Նախ, որ' մազապուրծ հայությունը, սարսափից համրացած, ցրվեց աշ
խարհով մեկ եւ տրամադրություն եւ հնարավորություն չուներ հետապնդելու 
այդ հարցը, ապա' թուրքական քարոզչական մեքենան միլիարդներ էր ծախ
սում' հավատացնելու բոլորին, որ այն, ինչ եղել է պատերազմի ժամանակ, 
կրել է ինքնապաշտպանական բնույթ, պարզ տեղահանություն, որի ընթաց - 
քում, բնական է, կարող էին եւ մարդիկ մահանալ.

Եւ, այո, հայոց մեծ ողբերգությունը վերածվեց մի տեսակ «մոռացված ցե
ղասպանության»: Հենց այդ նկատի ուներ մարդակեր Հիտլերը, երբ իր բար
բարոս ջոկատներին Լեհաստան ճանապարհելիս լկտիաբար գոչում էր, թե' 
սպանեցեք, ջարդեցեք, ո՞վ է այսօր հիշում թուրքերի կողմից հայերի ոչնչա
ցումը: Եւ ինքն իրեն ոգեւորելով մարդկանց այդ «մոռացկոտությամբ»' կազ
մակերպեց հրեաների մեծ Հոլոքոստը, որն ավելի լայն արձագանք ունեցավ 
աշխարհում եւ անուղղակիորեն նպաստեց, որ Հայոց ցեղասպանությունը 
չդրոշմվի մարդկության հիշողության մեջ:

Բայց զուր էին եւ' Հիտլերի, եւ' Թուրքիայի իրարահաջորդ կառավարութ
յունների հույսերը, թե մարդկությունը իսպառ կմոռանա այն անմարդկային 
սարսափների մասին, որ թուրք կառավարողները ժամանակին պատճառե- 
ցին հայությանը:

Եւ մոռացված ցեղասպանությունը 1960-70 թվականներին քիչ առ քիչ 
սթափվեց, կանգնեց մարդկության առջեւ' պահանջելով ճանաչել իրեն' հա
նուն նոր ցեղասպանությունների ճանապարհը փակելու:

Ու եթե, իսկապես, այդ ճանաչումը լիներ մինչեւ Երկրորդ աշխարհամար
տը, եթե Հայոց Ցեղասպանությունը չմոռացվեր, վստահորեն կարելի է ասել, 
որ ո՛չ Հիտլերը լկտիաբար կհոխորտար, ո՛չ էլ Հոլոքոստը կլիներ:

Այս արթնացմանը, անշուշտ, նպաստեցին աշխարհով մեկ ծավալված 
հայկական ահաբեկչական գործողությունները' ուղղված թուրքական դիվա
նագետների եւ հաստատությունների դեմ, որոնց նպատակն էր բորբոքել հա
սարակական կարծիքը եւ ստիպել գիտնականներին' առավել հիմնավոր ու
սումնասիրել ողջ անցած-դարձածը եւ, վերջապես, առանց Թուրքիայի միջամ
տության, ազնվորեն իրերը կոչել իրենց անվամբ: Եւ դա արդյունք տվեց: 1984 
թ. Ֆրանսիայի նախագահ Ֆրանսուա Միտերանը հրապարակավ ընդունեց 
Հայոց Ցեղասպանության փաստը: 1987 թ. Ստրասբուրգի Եւրախորհրդարա- 
նը որոշում կայացրեց, որ Թուրքիան չի մտնի ԵՏԽ այնքան ժամանակ, քանի 
դեռ չի ընդունել իր պատասխանատվությունը հայ ժողովրդի նկատմամբ իր 
նախորդների գործած անմարդկային հանցանքների համար:

Սակայն, ինչպես վկայում է հետազոտության հեղինակը, ԱՄՆ կոնգրեսը 
մինչ օրս չի ընդունել ապրիլի 24-ը Հայոց Ցեղասպանության զոհերի հիշա
տակի օր հայտարարելու 1989 թ. առաջարկը: Եւ չհաշտվելով ո՛չ դրա, ո՛չ էլ այլ 
կառավարությունների, այդ թվում եւ հրեական, զգուշավորության' Թուրքիա



146 ԳՐԱԽՕՍՈՒԹԻՒՆ. ՄԱՏԵՆԱԳԻՏՈՒԹԻՒՆ 2014 Ե

յին չնեղացնելու քաղաքականության հետ, Յաիր Աուրոնը եզրակացնում է. 
«Միջազգային հանրության կողմից, այդ թվում եւ Թուրքիայի (ավելի ճիշտ' 
առաջին հերթին Թուրքիայի) Հայոց Ցեղասպանության փաստի ընդունումը 
առաջնահերթ կարեւորություն ունեցող պատմական, բարոյական եւ դաս
տիարակչական անհրաժեշտություն է: Այդ ողբերգության գիտակցումը եւ 
հուշը նրա մասին կարեւորագույն, թեեւ ոչ միակ պայմանն է, որպեսզի նման 
չարիք երբեւէ չկրկնվի»:

Այնուհետեւ գրքի հեղինակը մեջբերում է Հայոց Ցեղասպանության հրեա 
ականատեսների, հուշագիրների վկայություններ սարսափի այն օրերից: 
Նրանցից մեկը' Մորդեխայ Բեն Հիլել Հակոհենը գրառել է, թե Դամասկոսում 
տեսել է այնտեղ հասած ցնցոտիավոր կանանց ու երեխաների, որոնք փողոց
ներն էին մաքրում. նրանք սահմռկեցուցիչ պատմություններ են պատմել, թե 
ինչեր են կրել, թե ինչպես էին թուրքերը բռնաբարել հայ կանանց ու աղջիկ
ներին, ինչպես էին ծնողներն իրենց երեխաներին ստրկության վաճառել մեկ 
մեջիդիեով, որպեսզի մյուսները սովից չմեռնեն.

Առաջին աշխարհամարտի ժամանակ իշուվի առաջնորդներից մեկը' 
Մեիր Դիզենհոֆը, հիշատակել է, թե Պաղեստին այցելելիս Էնվեր եւ Ջեմալ 
փաշաները սպառնացել են. «Զգուշացեք, սիոնիստներ, եթե դուք համարձակ
վեք դեմ գնալ մեր կամքին, մենք ձեզ հետ նույնը կանենք, ինչ արեցինք հա
յերի հետ»:

Եւ, որպեսզի իրենց ասածը համոզիչ դառնա, նրանք հրաման են տվել 
Թել Ավիվից հինգ հազար հրեաների արտաքսել Շարոնի եւ Գալիլեի գյու ֊ 
ղատնտեսական բնակավայրերը:

Բայց շուտով հրեաներն այնպիսի աղմուկ են բարձրացրել աշխարհով 
մեկ (տարբեր երկրներում տպագրվող թերթերում ու հանդեսներում), դիմել 
են այլեւայլ կառավարությունների ղեկավարներին եւ հասել իրենց ուզածին: 
«Նիլ» հետախուզական կազամակերպության ղեկավարներից Արոն Արոնսո- 
նը գրել է. «Մեր կողմից բարձրացված աղմուկը տվեց իր պտուղները: Գեր
մանիան ու Թուրքիան լավ յուրացրին, որ հրեաների դեմ բռնաճնշումները չեն 
մարսելու, ինչպես մարսեցին հայերի գլխին սարքած կոտորածը: Հրեաները 
կարող են ներազդել գերմանական պատերազմի ֆինանսավորման վրա: Այդ 
պատճառով էլ նրանք դադարեցրին տեղահանությունը»:

Ինչպես ասել ենք, այս մեծ հետազոտության մեջ շատ ու շատ հարցեր 
են բարձրացվում, որոնք թեեւ մի կողմից դժվարացնում են շարադրանքի ըն
թացքը, բայց եւ' ամբողջացնում են ասելիքը եւ շարժումը դարձնում ավելի 
արդյունավետ:

Նման հարցերից է քաղաքական սիոնիզմի հիմնադիր եւ հրեական ժամա
նակակից պետության «մարգարեի» տիտղոսի արժանացած Թեոդոր Հերցլի 
եւ գրող Բեռնար Լազարի բարեկամության, ապա եւ այդ բարեկամության

խզման հետ կապված պատմությունը, որ առնչվում է ինչպես Հայկական հար
ցին, այնպես էլ Աբդուլ Համիդի հանդեպ նրանց ունեցած տարբեր դիրքորո
շումներին ու վերաբերմունքին: Յաիր Աուրոնի համակրանքը Բեռնար Լազա- 
րի կողմն է, եւ ոչ Հերցլի, որ նպատակին հասնելու համար չի խորշում ոչ մի 
միջոցից:

Կարեւոր տեղ է հատկացված ժամանակին (1909թ.) Երուսաղեմում, 
«Հացվի» թերթում լույս տեսած «Մենք» անստորագիր խմբագրականին, որի 
հեղինակը խմբագիր Իտամար Բեն Ավին էր: Ասվում է, որ մինչ այդ «Հացվին» 
մի քանի անգամ անդրադարձել էր հայերի նկատմամբ իրագործված գազա
նային հաշվեհարդարներին, խորին անհանգստություն է արտահայտում այդ 
առթիվ եւ ցավակցություն' հայերին:

Իսկ «Մենք» խմբագրականում Բեն Ավին իր զայրույթն ուղղում է իր հայ
րենակիցների դեմ' նրանց անտարբերության, ուրիշների վշտի հանդեպ ան
կարեկից մնալու, իրենց պատյաններից դուրս չգալու սովորության համար, 
քանի դեռ հարցը չի վերաբերում անձամբ իրենց կամ իրենց ազգին: Ամենից 
ավելի նրան զայրացնում է այն, որ հրեաները մի տեսակ սեփականացրել են 
«տառապանքի մենաշնորհը»' չցանկանալով ընդունել, որ «աշխարհում կան 
նաեւ ուրիշ ժողովուրդներ, որոնց բաժին են ընկել ոչ պակաս տառապանք
ներ»:

Հոդվածն, ի՞նչ խոսք, հախուռն հարձակումների դուռ է բացել դեպի 
թերթն ու նրա երիտասարդ խմբագիրը: Եւ անթիվ, անհամար բողոքներ ու 
հրապարակումներ են լինում' իրենց հասցեին ասված մեղադրանքներին ի 
պատասխան: Գրում են, թե իրենք միայն իրենց մասին մտածողներ չեն, թե 
հայերն էլ շատ դեպքերում իրենց չեն հիշել եւ ա յլն. եւ ա յլն. Եւ որ «Մենք»-ի 
խմբագիրն իրենց խորթ մարդ է ու դավաճան.

Վերջում հանդես է եկել նաեւ գրող, լրագրող Յակով Ռաբինովիչը, «Հեդ 
Հացման» թերթում: Նա հավասարակշռված մոտեցում է հանդես բերում եւ 
ցույց է տալիս, որ եւ՜ «Մենք»-ի հեղինակի դատողություններում, եւ՜ նրան 
քննադատողների ելույթներում կա ճշմարտություն, եւ որ երկու կողմն էլ 
սրտացավ հրեաներ են եւ ոչ դավաճան: Այն ժամանակ, երբ Օդեսայում եւ 
Ռուսաստանի այլ քաղաքներում հրեաների ջարդեր էին լինում, ասում է նա, 
տասնյակներով հրեաներին պաշտպանելու են ելել հայ ուսանողներ' չվախե
նալով հանուն մեզ վտանգել իրենց կյանքը: Դա չի կարելի մոռանալ: Բայց 
չեմ կարող մոռանալ եւ այն, որ թուրքերի կողմից հայերի կոտորածի օրերին 
մեզանում կարեկցանքի ու սրտացավության ոչ մի ակնարկ, ոչ մի շողք չկար 
մի ժողովրդի հանդեպ, որի ճակատագիրն այնքան մոտ է մեր սեփականին»: 

Սթափեցնող խոսքեր են, որ դժվարին իրավիճակներում անգամ մղում են 
չկորցնել մարդկայնությունը եւ կարողանալ մտնել նաեւ այլոց դրության մեջ: 

Գրքի հեղինակը, շարունակելով այդ թեման, վերհիշել է տալիս նաեւ հա

յերի կոտորածները 1895-96 թ.թ. եւ բերում է վկայություններ, թե Հիզկիա 
թաղամասի առանձին հրեական տարրեր, որոնք համաձայնության ու համա
գործակցության էին ձգտում թուրքական իշխանությունների հետ' ձգտելով 
չառաջացնել նրանց զայրույթն ու դժգոհությունը իրենց հանդեպ, ամոթալի 
դեր են կատարել, «որը չի կարելի արդարացնել»' օգնելով քրդերին, գտնելու 
թաքնված հայերին:

Դա, - ասում է հեղինակը, - առաջ է բերել եւ հրեական համայնքի խորին 
զայրույթը:

Ապա անցում կատարելով «Նիլի» խմբին' Աուրոնը շեշտում է, որ այդ 
խմբի անդամների մեծ մասը կարեկից էր հայ ժողովրդի ողբերգությանը: Հի
շատակվում է, օրինակ, Ավշալոմ Ֆայնբերգը, որ, ցավոք, շատ կարճ է ապրել: 
Կարեկցանքով խոսելով հայոց կոտորածների մասին' նա գրել է. «Իրենցից 
հետո այրված հող թողնելու թուրքերի կարողություններն անսահման են: 
Նրանք պարզապես ժանտախտ են, եւ մենք պիտի հիշենք' ինչ ասես հնարա
վոր է, ի՜նչ ասես.»: Մեկ այլ առիթով նա գրել է. «Մի՞թե Երեմիան արյուն-ար- 
ցունք չէր թափի նաեւ հայերի համար»:

Ավշալոմի նման կարեկից մարդը չէր կարող չնկատել ու չգնահատել ող
բերգական այդ օրերին Թուրքիայում ԱՄՆ-ի դեսպան Մորգենթաուին ու նրա 
գործունեությունը:

«Կարելի է մտածել, - գրում է նա, - աստվածային նախախնամությունը 
որոշեց մեզ օգնություն ցույց տալ' այդ մարդուն ուղարկելով այդ պաշտոնին 
մի այսպիսի պահի. Կարելի է վստահաբար ասել, որ այդ մարդը պատմութ
յան մեջ մտավ շքամուտքից' հայերի առջեւ իր ծառայությունների միջոցով»: 

Մեջբերելով այս եւ համանման շատ այլ գովեստի խոսքեր այդ արժանա
վոր մարդու հասցեին' գրքի հեղինակը միաժամանակ հարկ է համարում հի
շեցնել, որ նա, ով միշտ օգնություն է ցուցաբերել հայերին, զարմանալիորեն 
չի աջակցել նրանց անկախության ձգտմանը:

Համակրանքով է ներկայացվել նաեւ Արոն Արոնսոնի կրտսեր եղբայր 
Ալեքսանդր Արոնսոնը, որ շատ մտերիմ էր ինչպես իր եղբոր, այնպես էլ Ավ- 
շալոմ Ֆայնբերգի հետ: Նա հեղինակել է «Հայաստան» վերնագրով մի պամֆ
լետ, որի մեջ ասում է. «Հայեր, եղբայրներ իմ, ձեզ դիմում է հրեան, որդին այն 
ժողովրդի, որ տեսել է հետապնդումներ, հալածանքներ, անարդարություն, 
ինչպես եւ ձեր ժողովուրդը: Դուք տառապում եք, որովհետեւ չհրաժարվեցիք 
այն հավատից, որ Քրիստոսն էր նվիրել քրիստոնյաներին, մենք տառապում 
ենք, որովհետեւ Հիսուս ենք նվիրել այն ժողովուրդներին, որոնք իրենց կոչում 
են քրիստոնյաներ: Միավորենք մեր ջանքերը... եւ այլն»:

Ներկայացվում է նաեւ Արոնսոնների քույրը' Սառան, որ գնացքով ճամ
փորդելիս իր աչքերով է տեսել երկաթուղու երկու կողմերում նետված բազ

մաթիվ հայերի անթաղ դիակներ, որ հոշոտում էին թափառական շները: Եւ 
նա հոգեկան ցնցում է ստացել, որ ուղեկցել է նրան իր կարճատեւ կյանքում, 
մինչեւ ինքնասպանությունը:

Իսկ ինչ վերաբերում է մեծին' Արոն Արոնսոնին, նա միշտ էլ հետեւողա- 
կանորեն իր կարեկցանքն ու համակրանքն է արտահայտել հայերի նկատ
մամբ: Եւ, կարծես ամփոփելով իր դիտարկումներն ու տպավորություններն 
այդ կապակցությամբ, մի տեղ նա ընդգծել է. «Հայերի ոչնչացումը թուրքերի 
եւ գերմանացիների մանրազնին ծրագրված դեմարշն է, եւ նրանք հավիտ
յանս համատեղ պատասխանատվություն են կրում այդ հանցագործության 
համար»:

Այս ամենը նկատի առնելով' գրքի հեղինակն իր հերթին իրավացիորեն 
եզրակացնում է, թե «հայերի ոչնչացման հանդեպ «Նիլի» խմբի անդամների 
վերաբերմունքն իր մեջ խոր բարոյական արմատներ ունի' համամարդկային, 
հրեական եւ սիոնիստական»:

Քանի որ խոսք եղավ հայերի տառապանքների նկատմամբ մեծ հոգի
ների, սրտացավ մարդկանց կարեկցանքի, համակրանքի եւ իրենց հնարա
վորությունների սահմաններում նրանց ինչ-որ կերպ, թեկուզեւ բարոյական 
օգնություն ցուցաբերելու մասին, անհնարին է չհիշատակել նաեւ գերմանացի 
բողոքական քահանա Յոհաննես Լեփսիուսին, որ հայերին օգնել էր դեռեւս 
1896 թվականի կոտորածի ժամանակ եւ ամեն ինչ անում էր նաեւ 1915-16թթ' 
կազմակերպելով Գերմանիայի եւ ԱՄՆ-ի հասարակությանը' աջակցելու հա
յերին:

«Հայերը թանկ են ինձ համար,- գրել է նա,- եթե ողջ խստությամբ քննեմ 
սիրտս, նա կպատասխանի, որ հայերը, որքան էլ դա մեղսավոր եւ հակաբնա
կան հնչի, ավելի թանկ են ինձ, թերեւս, քան իմ սեփական ժողովուրդը»:

Արտասովոր այս մարդու մասին հիացմունքով գրել է Ֆրանց Վերֆելն 
իր հանրահայտ վեպում' նրան համարելով Աստծո կողմից ուղարկված' հայ 
ժողովրդի պահապան հրեշտակ:

Մի հարցում միայն Լեփսիուսի մոտեցումը տարբեր է այլոց մոտեցումնե
րից: Նա գտնում է, որ հայերի ոչնչացումը իրագործվել է միայն թուրքական 
գազանաբարո կառավարության նախապատրաստած ծրագրով, եւ այդ հար
ցում նաեւ Գերմանիային մասնակից դարձնելն ու մեղադրելը չարամիտ բամ
բասանք է: Եւ որ բոլոր գերմանացիներն էլ կարեկցում են հայերին.

Հակադրվելով նրան' այս հետազոտության հեղինակը գրում է, որ, այո, 
ծառայության պարտքով զանգվածային ջարդերի գոտի ընկած գերմանացի
ները տեսնում էին կատարվող սարսափները, վրդովմունք էին զգում, բայց 
ոչինչ չէին ձեռնարկում արյունահեղության դեմն առնելու համար: Բարոյա
կանության տեսանկյունից դա էլ մասնակցություն է, թեկուզեւ' միջնորդա- 
վորված:

Բայց, իհարկե, հեշտ է ասել' արյունահեղության դեմն առնել: Ուրիշ բան, 
եթե դա վերաբերում է գերմանական կառավարությանը, թե չէ' մի ազնիվ ան
հատը, ինչպիսին էր, ասենք, գերմանացի զինվորական բժիշկ Արմին Վեգնե- 
րը, որ նույնպես շատ բանով օգնել է հայերին, ուրիշ ի՞նչ կարող էր անել.

Աշխատության մեջ մեծ տեղ է հատկացված եւրոպական տերություն
ներում հայոց ազգային պատվիրակության գործունեությանը, մասնավո- 
րապես' նրա ղեկավարի' Նուբար փաշայի եւ Ջեյմս Հարություն Մալկոլմի 
անխոնջ աշխատանքին, որ նպատակաուղղված էր այդ տերությունների հո
վանավորությամբ անկախ Հայաստանի կայացմանը' պատմական իր բնօր
րանում կամ Կիլիկիայում, ուր կենտրոնացել էին հայ փախստականների 
ամենամեծ խմբերը:

Պահպանվել են սիոնիստների առաջնորդներից մեկի' Սոկոլովի բնու
թագրումները հայ պատվիրակների, որոնց նախապես չէին վստահում, բայց 
քիչ առ քիչ տեսան ու գնահատեցին նրանց արժանիքները:

Մալկոլմի մասին ասված է. «Նա գործնական մարդ է' լայն տեսադաշտով, 
Հայաստանի հայրենասերն է, որն ունակ է հասկանալու նաեւ սիոնիստների 
եւ բոլոր հրեաների դառնությունները»:

Մալկոլմը Պարսկաստանում հաստատված հայտնի հայ ընտանիքի ժա
ռանգ էր, որ կրթություն էր ստացել Անգլիայում, Օքսֆորդի համալսարանում, 
ընդունել էր բրիտանական հպատակություն եւ սկսել էր աշխատել լոնդոնյան 
սիթիում:

Իսկ Նուբար փաշայի մասին Սոկոլովն ասում է. «Իմաստուն մարդ է: Կա- 
րեկցող, մեծապես հարգված եւ գնահատված է .  Վստահություն է վայելում 
Եգիպտոսում, իսկ այստեղ (Եւրոպա) պարզապես ամենացանկալի անձ է»: 

Հայկական ազգային պատվիրակությունն ստեղծվել էր 1912թ. հայոց 
Կաթողիկոսի հովանու ներքո: Նրա շտաբ-բնակարանը Փարիզում էր:

Տեղեկացնելով այդ ամենի մասին' Յաիր Աուրոնը շարունակում է. «Բայց 
ժամանակն անցնում էր, եւ ակնհայտ էր դառնում, որ հայերի վիճակն ավե
լի ու ավելի է ծանրանում. Ֆրանսիան, Անգլիան, ԱՄՆ-ը, յուրաքանչյուրն իր 
պատճառներով, դադարեցին պաշտպանել հայերի իրավունքները: Հաղթող 
երկրները չկատարեցին իրենց խոստումները»:

Այսպիսով, աննկարագրելի կորուստներից ու տառապանքներից հետո 
հայերի հույսերն ի դերեւ ելան: Բայց ճակատագիրը երբեմն մեզ շնորհում 
էր եւ մխիթարանքներ, որոնք օգնում էին չհանձնվելու, կուլ չգնալու, հավա
տարիմ մնալու մեր ինքնությանն ու էությանը. Նման մխիթարանքներից էր 
Ֆրանց Վերֆելի «Մուսա լեռան 40 օրը» վեպը, որ մեր ժողովրդին նոր շունչ 
եւ ուժ ներարկելու տեսակետից հազարապատիկ ավելին արեց, քան մեծ տե
րությունները' միասին վերցրած:

Ֆրանց Վերֆելը ծնվել է 1890 թվականին, Պրահայում, հրեայի ընտանի

քում: Մինչ աշխարհահռչակ այս վեպը հեղինակելը, նա հայտնի է եղել բա
նաստեղծություններով ու պիեսներով: Գրել է գերմաներեն: «Մուսա լեռան 
40 օրը» տպագրվել է 1933թ. Հիտլերի իշխանության գալուց հետո, եւ այն այլ 
գլուխգործոցների նման հրկիզվել է նացիստների կողմից:

Մեկ տարի անց վեպը եբրայերեն է թարգմանվել եւ, ինչպես վկայում են 
ժամանանակիցները, այն ահռելի ազդեցություն է գործել Էրեց Իսրայելի 
երիտասարդության վրա: Եւ ինչո՞ւ միայն նրանց. Բայց հրեաների շրջանում, 
իսկապես որ, վեպն առավել ջերմ ընդունելություն գտավ, քանի որ նրանք 
առանձնակի ընդգծում էին հեղինակի ազգային պատկանելությունը եւ նշում, 
որ այդպիսի ստեղծագործություն, մարդկանց տառապանքն զգալու եւ հա
մոզիչ կերպով նկարագրելու կարողություն, ըստ իրենց, կարող էր դրսեւորել 
միայն հրեան:

Եւ նրանց միջավայրում սկսվում են վեպի փառաբանություններ, բանա
վեճեր, նաեւ' դժգոհություններ այն առնչությամբ, թե ինչո՞ւ է հրեան գրել ոչ 
թե կոնկրետ իրենց, այլ' ուրիշ ժողովրդի ցավի ու ճակատագրի մասին եւ բա
նաստեղծական հրաշք հուշարձան է կանգնեցրել ոչ թե իրենց, այլ' հայերի 
տանջանքներին ու տառապանքներին: Նախանձել են, դժգոհել, բողոքել, սա
կայն, ինչպես գրել է բանվորական շարժման ականավոր առաջնորդներից մե
կը' Մոշե Բեյլինսոնը, «ընթերցելու ընթացքում այդ զգացումներն անհետա
նում են, քանզի դա հոյակապ եւ ուժեղ գիրք է, գիրք բազմաթիվ սերունդների 
համար, որի առջեւ կնահանջի ամեն մի նվաստ զգացում»: Եւ ավելացնում 
է, որ վեպը թեեւ հայերի տառապանքներին ու պայքարին է նվիրված, բայց 
հեղինակը խոսում է հրեաների ճակատագրի մասին: Ապա, նկարագրելով, 
որ «Մուսա լեռան 40 օրը» ձեռքից ձեռք էր անցնում եւ կարեկցանք ու հա
մակրանք արթնացնում մարդկանց սրտերում հայերի հանդեպ, հետազոտողր 
մեզ բերում-հասցնում է մինչեւ Բ. աշխարհամարտը, երբ գերմանական նա
ցիստների կողմից ահավոր ցեղասպանության (Հոլոքոստի) է ենթարկվում 
հրեա ժողովուրդը: Եւ հազարավոր հրեա ողբասացներին է միանում նաեւ 
գրող Իցհակ Կացենելսոնը' գրելով «Վիտալ ճամբարի օրագիրը» գիրքը, որի 
մեջ կան այսպիսի տողեր. «Երբ սպանում էին հայերին, նրանց ողբաց, նրանց 
վրա հուշարձան կանգնեցրեց հրեա գրողը, հիմա սպանում են հրեաներին եւ 
ո՞վ կողբա մեզ վրա, ո՞վ կվշտանա մեզ համար, մարգարեների զավակների 
համար.»:

Բայց հրեաների մեծ ողբերգությունը, նրանց Հոլոքոստը, իհարկե, ան
հայտ ու անողբացող չմնաց, ի տարբերություն հայերի Ցեղասպանության, 
այն շատ ու շատ լայն արձագանք գտավ եւ միլիոնավոր մարդիկ կարեկցեցին 
նրանց եւ դատապարտեցին նացիստ մարդասպաններին:

Կարելի է ասել' հրեական Հոլոքոստի հայտնիության ֆոնին կարծես էլ 
ավելի մոռացության ու լռության մատնվեց հայերի Ցեղասպանությունը ինչ

պես ողջ աշխարհում, այնպես էլ' հրեական միջավայրում: Այդ մասին ասել 
ենք արդեն, սակայն, գրքի հեղինակը, կրկին անդրադառնալով այդ խնդրին, 
փորձում է բացատրություն գտնել, թե, ասենք, հրեաների միջավայրում ո՞րն 
էր հայկական ողբերգությունը լռության մատնելու պատճառը: «Հնարավոր 
է,- գրում է նա,- լիակատար կենտրոնացումն էր միայն իրենց վրա, վախը Պա- 
ղեստինում կատարվող իրադարձությունների համար. Չի կարելի մոռանալ 
եւ այն, որ շատերը. թուրքական կողմնորոշում էին պահպանում եւ երիտ- 
թուրքերի հեղափոխությունից հետո այդ տրամադրություններն ավելի ուժե
ղացան. հույս հայտնվեց Օսմանյան կայսրության ներսում ստանալ ազգային 
տարածքային ինքնավարություն: Ոմանք էլ,- շարունակում է հեղինակը,- վա
խենում էին, թե թուրքերն իրենց իշուվի նկատմամբ կկրկնեն այն, ինչ արդեն 
արել էին հայերի հետ. թե հրեաների ոչնչացմանը կմիանան նաեւ արաբները, 
ինչպես որ քրդերն էին միացել թուրքերին' հայերի ոչնչացման ժամանակ»: 

Բայց եթե անառարկելիորեն ընդունենք էլ Յաիր Աուրոնի պատճառա- 
բանություններն ու հրեության արդարացման փորձերը նախորդ տասնամ
յակների վերաբերյալ, անհասկանալի կմնա եւ այն, թե Բ. աշխարհամարտից 
երեք տարի անց կազմավորված Իսրայել պետությունն ինչո՞ւ է հետեւողակա- 
նորեն հրաժարվում ճանաչել հայերի Ցեղասպանությունը: 1978 թ. Իսրայե
լում ցուցադրությունից հանվեց Երուսաղեմի հայկական թաղամասի մասին 
պատմող ֆիլմը: 1982 թ. իսրայելական կառավարությունը միջամտեց Հոլո- 
քոստին եւ Ցեղասպանությանը նվիրված միջազգային գիտաժողովի անց
կացման ծրագրերին: 1989 թ. Իսրայելի կառավարությունը անուղղակի կեր
պով նպաստեց, որ ԱՄՆ Կոնգրեսը հրաժարվի Հայոց Ցեղասպանության հի
շատակի օրը մտցնել պաշտոնական օրացույց: 1990 թ. Իսրայելում արգելվեց 
«Ճանապարհորդություն դեպի Հայաստան» ամերիկյան հեռուստատեսային 
փաստավավերագրական ֆիլմի ցուցադրումը:

Հիշատակվում են եւ այլ նման օրինակներ, որոնք չեն իրագործվում, քա
նի որ մեծ ջանքեր են գործադրում թուրքական իշխանությունները, Թուրքիա- 
յում ապրող հրեաները, Իսրայելում թուրք ներգաղթյալների հայրենակցա
կան միությունը, Իսրայելի արտաքին գործերի նախարարությունը.

Այս ամենը քիչ է կարծես, նշվում է եւս մի պատճառ. Իսրայելի վերաբեր
մունքը իրենց Հոլոքոստի եւ այլոց ցեղասպանությունների հանդեպ:

Այդ կապակցությամբ «Հաարեց» հեղինակավոր թերթում իր զայրույթն 
է արտահայտել ճանաչված եւս մի անձ' Ամոս Էլոնը' նախատինքի սլաքներն 
ուղղելով իսրայելական պաշտոնական բյուրոկրատիայի դրսեւորած երկե
րեսանության, անսկզբունքայնության եւ բարոյական վախկոտության վրա, 
որն անդադար ողջ աշխարհին հիշեցնում է իրենց Հոլոքոստի մասին, իսկ այլ 
ժողովուրդների նկատմամբ իրագործված հոլոքոստը համարում է ընդամենը 
քաղաքական շահարկման առարկա:

Տեղին է Ամոս Էլոնի զայրույթը. Իսրայելի բյուրոկրատիան միշտ էլ հա
մարել է, որ իրենց Հոլոքոստն ուրիշ է, առանձնահատուկ է եւ եթե իրենք ու
րիշ ժողովուրդների ողբերգությունների մասին խոսեն, դրանով կնսեմացնեն 
իրենց անհամեմատելի Հոլոքոստը:

«Դժբախտաբար,- գրում է «Անընդունելի անտարբերություն» գրքի հեղի
նակը,- իսրայելյան հասարակության մեջ դեռ շատ են այն մարդիկ, որոնք 
գերադասում են չիմանալ հայերի, գնչուների եւ ուրիշների ցեղասպանութ
յունների մասին: Եւ իսկապես' շատերն այդ մասին չգիտեն: Այնինչ,- ասում է 
նա,- մենք պետք է մեր Հոլոքոստի առանձնահատկությունն ընդգծենք' միայն 
համեմատելով այն ուրիշ ժողովուրդների զանգվածային ոչնչացման գործո
ղությունների հետ . Մենք չպետք է ձեւացնենք, թե ուրիշ ժողովուրդների ցե
ղասպանություն պարզապես չի եղել: Մասնավորապես, - շեշտում է Յաիր 
Աուրոնը,- չպետք է մոռանալ Հայոց Ցեղասպանությունը, որոնց զոհացու- 
ցակն այնքան նման է հրեականին: Եւ, ինչպես գրում է «Հաարեց» թերթը, 
«Մեր սեփական Հոլոքոստի մասին հիշողությունը ստիպում է մեզ' կարեկ
ցանքով վերաբերվել հայ ժողովրդի տառապանքին եւ արգելքներ չհարուցել 
ԱՄՆ-ի առջեւ' օրինականացնելու այդ տառապանքների հիշատակի օրը»:

Եւ ամփոփելով ողջ ասվածը հրեա ժամանակակից խորագիտակ պատ
մաբանի «Անընդունելի անտարբերություն» գրքի մասին եւ նրա հայերեն 
թարգմանության ու հրատարակման առիթով' կարծում ենք, որ այն իր մեծ 
նպաստը կբերի հայ եւ հրեա ժողովուրդների փոխադարձ ճանաչողությանն 
ու մերձեցմանը եւ կօգնի ավելի անմիջականորեն համզգալու միմյանց, որ
պես փորձությունների ու տառապանքի անօրինակ դժվարին ճանապարհներ 
անցած, բայցեւ հույսն ու հավատը մշտապես վառ պահած ու անվարան դեպի 
գալիք ընթացող երկու ներհուն ժողովուրդներ:

ԵՐՎԱՆԴ ՊԵՏՐՈՍՅԱՆ

